
ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2792 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᐅᑐᐱᕆ 23, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ 

(ᑐᓵᔨᑎᒍᑦ) ᐃᖅᓱᒃᑏ. ᐱᒋᐊᓚᐅᖏᓂᑦᑎᓐᓂᑦ 

ᑐᒃᓯᐊᓂᒃᑯᑦ ᒥᔅᑕ ᑰᓕ ᒪᑐᐃᖅᓯᑲᐃᓐᓇᖁᔭᕋ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐊᒻᒪᓗ ᖁᔭᓐᓇᒦᖅᖢᓯ ᒪᓕᒐᓕᐅᖅᑏᓪᓗ 

ᑐᓐᖓᓱᒃᑎᖦᖢᒋᑦ ᑕᖅᑲᒃᑯᐊᓗ ᐅᓪᓗᒥ ᓈᓚᒃᑐᑦ 

ᐅᓪᓗᒥ ᑲᑎᒪᒋᐊᓕᖅᑎᓪᓗᑕ. ᑲᑎᒪᔾᔪᑎᒃᓴᐃᑦ 

ᐱᒋᐊᓚᐅᖏᓐᓂᖏᓐᓂ ᐅᓇ ᑐᓴᒐᒃᓴᖅ 

ᐅᖃᓕᒫᑲᐃᓐᓇᕈᒪᔭᕋ ᓄᓇᕗᑦ 

ᑲᒥᓴᓇᖓᓐᓃᖔᖅᑐᖅ ᐃᒪᓐᓇᒃ: 

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑎ, ᖃᐅᔨᒃᑲᐃᔪᒪᔪᖓ ᑖᒃᑯᐊ 

ᑲᔪᓯᑎᑕᐅᖁᓪᓗᒋᑦ ᐱᖓᔪᐊᓐᓂ ᑲᑎᒪᑎᓪᓗᒋᑦ 

ᐱᖓᔪᒋᔭᐅᔪᑦ ᒪᓕᒐᓕᐅᖅᑏᑦ ᐅᑯᓂᖓ 

ᒪᓕᒐᒃᓴᓂᑦ: 

ᒪᓕᒐᒃᓴᖅ 41, ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᓄᑦ) 

ᒪᓕᒐᖅ, 2013-2013; 

 

ᒪᓕᒐᒃᓴᖅ 42, ᑮᓇᐅᔭᓄᑦ ᐃᓚᒋᐊᕈᑏᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, 

ᓈᓴᐅᑖ 2, 2012-2013; 

 

ᒪᓕᒐᒃᓴᖅ 43, ᑮᓇᐅᔭᓄᑦ ᐃᓚᒋᐊᕈᑏᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ,  ᓈᓴᐅᑖ 3, 2012-

2013. 

 

ᐊᑎᓕᐅᖅᓯᒪᓪᓗᓂ ᓄᓇᕗᑦ ᑲᒥᓴᓇᖓᑦ ᐃᐊᑦᓇ 

ᐃᓚᐃᐊᔅ. 

 

ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓂ. 2. ᒥᓂᔅᑕᐃᑦ 

ᐅᖃᐅᓯᖏᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᐲᑕᓴᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

ᑮᓇᐅᔭᓄᑦ ᑐᓴᒐᒃᓴᖅ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᒻᒪᓗ ᐅᓐᓄᓴᒃᑯᑦ ᓄᓇᕗᒻᒥᐅᑕᐃᑦ 

ᒪᓕᒐᓕᐅᖅᑎᐅᖃᑎᒃᑲᓗ. ᖁᕕᐊᓱᒃᑐᖓ 

ᑕᒫᓃᓐᓇᒪ. 

 

ᐅᖃᖅᑎ, ᖁᕕᐊᓱᒃᑐᖓ ᓄᓇᕗᒻᒥᐅᑦ 

ᐅᓂᒃᑳᕐᕕᒋᔪᓐᓇᕋᒃᑭᑦ ᑮᓇᐅᔭᓕᕆᓂᐅᑉ ᒥᒃᓵᓄᑦ 

2013-2014 ᐊᑭᑐᔪᖅᑐᕈᑏᑦ ᐅᖃᐅᓯᐅᑎᓪᓗᒋᑦ 

ᑕᓪᓕᒪᓂᓪᓗ ᐊᕐᕌᒍᓄᑦ ᐊᑭᑐᔪᖅᑐᕈᑏᑦ 

ᐸᕐᓇᐅᑎᖏᑦ. 

 

ᐅᑯᐊ ᑮᓇᐅᔭᒃ ᐅᓂᒃᑳᖏᑦ ᖃᐃᑕᐅᓚᐅᖅᑐᑦ 

ᓯᑎᐱᕆ 24-ᒥ ᐊᒻᒪ ᑭᖑᕐᖓᓂ ᐅᓂᒃᑳᓂᑦ 

ᓴᖅᑭᑦᑎᓂᐊᖅᑐᖓ ᒪᓕᒐᓕᐅᕐᕕᒻᒧᑦ. ᑐᓴᐅᒪᔾᔪᑏᑦ 

ᐅᑯᐊ ᐃᓗᓕᖏᓐᓃᑦᑐᑦ ᐊᑭᓕᒃᓴᕗᑦ $5.6 

ᒥᓕᐊᓐᖑᓂᐊᖅᑐᑦ, ᐅᓄᖏᓐᓂᖅᓴᓪᓛᓘᓕᖅᑐᑦ 

ᐊᑐᕈᒫᕐᓂᐊᖅᑐᓄᑦ ᐋᖅᑭᑦᓯᓚᐅᖅᓯᒪᒐᑦᑕ $15 

ᒥᓕᐊᓂᑦ ᐊᑭᓕᒃᓴᓂᑦ. 

 

ᑮᓇᐅᔭᖅᑐᕈᑏᑦ ᐊᑐᖅᑕᐅᑦᑎᐊᕐᓂᖏᓐᓄᑦ 

ᐱᐅᖅᓱᐊᓚᐅᖅᑐᒍᑦ $40 ᒥᓕᐊᓐᓂᑦ. ᐅᓪᓗᒥ 

ᐱᒋᐊᖅᖢᒍ ᐅᖃᖅᑎ, ᐊᒥᐊᒃᑯᑦ 2012-13-ᒥᑦ 

ᑕᒫᓂ $50 ᒥᓕᐊᖏᓐᓃᑦᑐᑦ, $12 ᒥᓕᐊᓐᓂᑦ  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2793 

ᑲᖐᒋᓚᐅᖅᑕᑦᑕ ᖁᕝᕙᓯᖕᓂᖅᓴᐅᔪᑦ. 

 

>>ᐸᑦᑕᑐᖅᑐᑦ 

 

ᑕᒪᓐᓇ ᐃᓗᓕᖃᐅᖅᑐᑦ 2012-13 ᐃᓚᒋᐊᕈᑎᓂᑦ 

ᐊᐅᓚᔾᔪᑏᑦ ᒪᑭᒪᐅᑎᓄᑦ ᐊᑭᑐᔪᖅᑐᕈᑎᓄᓪᓗ 

ᑕᒪᒃᑯᐊ ᑲᑎᒪᔾᔪᑎᒋᓂᐊᕋᑦᑎᒃᑯᑦ ᐊᒻᒪᓗ $50 

ᒥᓕᐊᓐ ᓴᓂᕐᕙᒃᑕᐅᓯᒪᔪᑦ. 

 

ᐅᖃᖅᑎ, ᑕᒪᑐᒪᓂ ᐊᕐᕌᒍᒥ ᐋᖅᑮᓂᐊᖅᑐᒍᑦ 

ᐊᒻᒪᓗ ᑐᕌᖓᓗᐊᕐᓂᐊᖅᑐᒍᑦ ᐊᑭᑐᔪᖅᑐᕈᑎᒃᓴᐃᑦ 

ᐊᑐᖅᑕᐅᓂᐊᕐᓗᑎᒃ 2013-14-ᒥ ᓄᑖᑦ 

ᐊᑭᑐᔪᖅᑐᕈᑏᑦ ᐱᓐᖏᖔᕐᓗᑎᒃᑯᑦ. 

ᓯᕗᒧᐊᒃᐸᓪᓕᐊᓗᑕ ᑕᒫᓂ $110 ᒥᓕᐊᖑᓂᐊᖅᑐᑦ 

ᐊᑭᑐᔪᖅᑐᕈᑎᓄᑦ ᐊᑐᖅᑐᒃᓴᐃᑦ ᐃᓚᓕᐅᑎᓐᖏᑦᑐᒍ 

ᑕᐃᓐᓇ ᒐᕙᒪᒃᑯᓐᓄᑦ ᐃᒻᒥᒃᑰᖅᑐᓄᓪᓗ ᒥᕝᕕᖕᒥ 

ᑲᒪᒋᔭᐅᓂᐊᖅᑐᑦ ᐊᒻᒪᓗ $112.4 ᒥᓕᐊᓂᑦ 

ᑮᓇᐅᔭᖅᑐᕐᓂᐊᖅᑐᒍᑦ ᒥᑭᔫᑎᓄᑦ 

ᐊᑭᑐᔪᖅᑐᕈᑎᒃᓴᐃᑦ $23.4 ᒥᓕᐊᓂᑦ, ᓄᑖᑦ 

ᐊᑭᑐᔪᖅᑐᕈᑎᑦ $17.1 ᒥᓕᐊᓐ. 2013-14-ᒥ 

ᑲᑎᓪᓗᒋᑦ ᐊᑭᑐᔪᖅᑐᕈᑎᓄᑦ ᐸᕐᓇᑕᐅᕗᑦ $152.9 

ᒥᓕᐊᖑᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᐲᑕᓴᓐ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᓂᔅᑕ ᐋᕆᐊᒃ. 

ᑲᔾᔨᖓᓂᕐᒥᐅᓄᑦ ᑲᑎᒪᓂᕐᔪᐊᖅ 

ᐃᓕᓐᓂᐊᖅᑐᓕᕆᓂᕐᒥ ᓄᓇᖃᖅᑳᖅᑐᓄᑦ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑎ. 

ᓄᓇᕗᒻᒥᐅᓕᒫᓪᓗ ᑐᓐᖓᓱᒃᑎᑉᐸᒃᑲ, 

ᐃᖃᓗᖕᒥᐅᓪᓗᑦᑕᐅᖅ ᐱᓗᐊᖅᑐᒥᑦ. ᐅᖃᖅᑎᑦᑎᔨ, 

ᒫᓐᓇ ᐅᖃᐅᓯᖃᕈᒪᔪᖓ ᓄᓇᕐᔪᐊᑉ 

ᐅᑭᐅᖅᑕᖅᑐᖓᓂ ᓄᓇᖃᖅᑐᕕᓂᕐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᕐᔪᐊᓛᖅᑐᓄᑦ 

ᐃᖃᓗᖕᓂ ᓄᕕᐱᕆ 26-ᖑᓕᖅᐸᑦ 30-ᒧᑦ 

ᑎᑭᓪᓗᒍ 2012. ᑲᑎᒪᔭᖅᑐᕐᓂᐊᖅᑐᑦ ᑕᒫᓂ 100  

ᐅᖓᑖᓃᓐᓂᐊᖅᑐᑦ ᐃᓕᓐᓂᐊᖅᑎᑦᑎᔩᑦ, ᖃᐅᔨᓴᖅᑏᑦ,  

ᓄᓇᖃᖅᑳᖅᑐᕕᓃᑦ ᑲᑐᔾᔨᖃᑎᒌᖏᑕ ᑭᒡᒐᖅᑐᖅᑎᖏᑦ 

ᐊᒻᒪᓗ ᒥᓂᔅᑕᐃᑦ ᐃᓱᒪᓕᐅᖅᑎᐅᕙᒃᑐᓂᓪᓗ 

ᐃᓚᖃᕐᓗᑎᒃ 7-ᓃᓐᖔᖅᑐᓂᑦ ᓄᓇᓕᕐᔪᐊᓂᑦ ᐊᒻᒪᓗ 

ᐱᖓᓱᓂᑦ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓃᓐᖔᖅᑐᑦ 

ᑲᓇᑕᒥ, ᐱᖓᓲᔪᖅᑐᓂᑦ ᖃᓪᓗᓈᓂᑦ 

ᐊᕕᒃᑐᖅᓯᒪᔪᓃᓐᖔᖅᑐᓂᒃ. 
 

ᐅᖃᖅᑎᑦᑎᔨ, ᑲᑐᔾᔨᖃᑎᒋᓗᒋᑦ ᑲᓛᖦᖠᑦ ᒐᕙᒪᒃᑯᖏᑦ 

ᑐᕌᒐᖃᓗᐊᓐᖑᐊᖅᑐᒍᑦ ᑲᑎᖅᓱᐃᓪᓗᑕ 

ᖃᐅᔨᒪᓂᕆᔭᖏᓐᓂᑦ ᓄᓇᕐᔪᐊᒥ 

ᐅᑭᐅᖅᑕᖅᑐᒦᓐᖔᖅᑐᑦ ᑕᐅᖅᓱᐃᖃᑎᒋᓗᒋᑦ 

ᐱᓕᕆᔾᔪᑎᐅᑦᑎᐊᕐᓂᕆᕙᒃᑕᖏᓪᓗ 

ᐱᓕᕆᔾᔪᑎᑦᑎᐊᕙᐅᓂᖅᐹᖑᓂᖏᑦ ᒫᓐᓇᐅᔪᖅ 

ᖃᓄᖅᑑᕈᑎᒋᔭᕆᐊᓕᖏᓐᓂᒡᓗ 

ᐊᒃᓱᕈᕐᓇᖅᑐᒃᑰᕈᑕᐅᔪᑦ ᓇᓗᓇᐃᖅᓯᒪᓇᓱᐊᕐᓗᑕ 

ᐃᓕᓐᓂᐊᖅᑐᓕᓂᕐᒧᑦ ᓯᕗᓪᓕᐅᑎᔪᒪᔭᑦᑎᓐᓂᑦ 

ᐃᓕᓐᓂᐊᕐᓂᐅᑉ ᐃᓗᐊᓂ.  
 

ᑲᑎᒪᕐᔪᐊᖅᑐᓂᑦ ᑐᕌᒐᖃᕐᓂᐊᖅᑐᑦ 

ᐱᖓᓱᓪᓗᐊᑕᐅᔪᓂᑦ. ᐃᓚᒌᑦ ᓄᓇᖅᑲᑎᒌᓪᓗ 

ᐃᓕᓐᓂᐊᕐᕕᖕᓂᑦ ᐃᓚᐅᖃᑕᐅᒋᐊᖃᕐᓂᖏᑦ 

ᐃᓕᓐᓂᐊᕆᐅᖅᓴᔪᓕᕆᓂᖅ ᓱᕈᓯᓛᓕᕆᓂᖅ 

ᐱᐅᔪᓂᒡᓗ ᐃᓕᓐᓂᐊᖅᑐᓕᕆᔾᔪᑎᓂᑦ ᐊᐅᓚᑦᑎᓂᖅ 

ᓄᓇᓕᓕᒫᓂᑦ ᐃᓚᒋᔭᐅᓗᑎᒃ ᒥᑭᔫᑕᐅᓂᖅᓴᐃᑦ 

ᐃᓕᓐᓂᐊᕐᕖᑦ. 
 

ᐅᖃᖅᑎᑦᑎᔨ, ᑖᓐᓇ ᑲᑎᒪᕐᔪᐊᕐᓂᖅ 

ᐱᕕᒃᓴᖃᕐᕕᑦᑎᐊᖑᓂᐊᖅᑐᖅ ᑕᐅᖅᓰᖃᑎᒌᖕᓂᕐᒧᑦ 

ᐱᓕᕆᔾᔪᓯᐊᑦᑎᐊᕈᓐᓇᖅᑐᓂᒃ ᐱᕙᓪᓕᐊᖃᑎᒋᓗᒋᓪᓗ 

ᖃᐅᔨᒪᓂᕆᔭᑦᑎᓐᓂᒃ ᐱᕚᓪᓕᕈᑎᒋᓗᒍ 

ᑲᑐᔾᔨᖃᑎᒌᒍᓐᓇᕐᓂᑦᑎᓐᓂᒃ. ᐃᓛᒃ, 

ᑲᑐᔾᔨᖃᑎᒌᖕᓂᕆᕙᒃᑕᕗᑦ ᓄᓇᕐᔪᐊᑉ 

ᐅᑭᐅᖅᑕᖅᑐᖓᓂ ᐊᑯᓂᐅᔪᖅ ᑐᓐᖓᕕᖃᕐᓂᐊᖅᐳᖅ 

ᑕᒪᓐᓇ ᐱᓪᓗᒍ. ᑲᔪᖏᕐᓂᖃᑦᑎᐊᖅᖢᑕᓗ 

ᖃᐅᔨᓇᓱᐊᖃᑦᑕᕐᓂᕐᒧᑦ ᐋᖅᑭᐅᒪᔾᔪᑎᒃᓴᓂᒃ 

ᐃᓕᓐᓂᐊᕐᓂᐅᑉ ᒥᒃᓵᓄᑦ. 
 

ᖁᕕᐊᓱᒻᒪᕆᒃᐳᖓ ᖃᐅᔨᒪᖃᑕᐅᓂᐊᓕᕐᓂᑦᑎᓐᓂᒃ 

ᐊᒻᒪᓗ ᖃᐅᔨᒪᖃᑎᒌᖕᓂᐊᓕᕐᓂᑦᑎᓐᓂᑦ 

ᑲᑎᒪᕐᔪᐊᖅᑎᓪᓗᒋᑦ ᐊᑯᓂᐅᔪᒧᓪᓗ 

ᐱᕙᓪᓕᐊᓂᐊᖅᑐᓂᒃ ᑭᖑᓂᐊᒍᑦ. ᓂᕆᐅᑦᑎᐊᖅᐳᖓ 

ᑐᓴᖅᑎᑦᑎᒋᐊᕈᓐᓇᓛᕋᑦᑕ ᒪᓕᒐᓕᐅᖅᑎᐅᖃᑎᑦᑎᓐᓂᒃ 

ᖃᓄᐃᓕᐅᕈᑕᐅᕙᓪᓕᐊᓯᒪᔪᓂᒃ ᑕᒪᑐᒧᖓ 

ᑲᑐᔾᔨᖃᑎᒌᒃᑲᓐᓂᕆᓕᖅᑕᑦᑎᓐᓄᑦ ᓄᓇᕐᔪᐊᑉ 

ᐅᑭᐅᖅᑕᖅᑐᖓᓂ ᐱᓕᕆᖃᑎᒌᒃᐸᒃᑕᑦᑎᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᖕᓂ  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᓕᕆᓂᕐᒧᓪᓗ, ᒥᓂᔅᑕ ᑯᓱᒐᖅ. 

ᑭᓪᓕᓯᓂᐊᕐᓂᖅ ᐊᒻᒪ 

ᐱᔪᓐᓇᖅᓯᓕᖅᐸᓪᓕᐊᓂᖅ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᓄᓇᕗᒻᒥᐅᑦ 

ᐅᓪᓗᒃᑰᖅᐸᒃᑲ. (ᑐᓵᔨᑎᒍᑦ) ᐅᓪᓗᒥ ᓇᖏᖅᓯᕗᖓ 

ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᓪᓗ ᐅᖃᐅᑎ, 

ᓂᓪᓕᐅᑎᒋᔪᒪᓪᓗᑎᒃ ᒐᕙᒪ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ 

ᐱᓕᕆᐊᕆᓂᐊᖅᑕᖏᑦ. 

 

2009-ᖑᑎᓪᓗᒍ ᑲᓇᑕᒥ ᒥᓂᔅᑕᐃᑦ ᐊᒻᒪ 

ᐊᕙᑎᓕᕆᒃᑯᑦ ᑲᑎᒪᔨᖏᑦ ᓴᖅᑭᑦᓯᓚᐅᖅᓯᒪᔪᑦ 

ᐃᒥᕐᓗᖕᓂᒃ ᖃᓄᖅ ᑲᒪᖃᑦᑕᕐᓂᐊᕐᒪᖔᖅ ᐊᒻᒪᓗ 

ᒪᓕᒐᖏᑦ ᑕᒪᒃᑯᐊ ᐃᒥᕐᓗᐃᑦ 

ᑲᒪᒋᔭᐅᑦᑎᐊᖃᑦᑕᕐᓂᐊᕐᒪᑕ 

ᑕᐃᒪᐃᒃᑲᓗᐊᖅᑎᓪᓗᒋᑦ ᑖᒃᑯᐊ ᑲᑎᒪᔩᑦ 

ᓇᓗᓇᐃᖅᓯᓚᐅᖅᑐᑦ ᑐᑭᓯᐅᒪᓐᖏᓗᐊᕋᑦᑕ 

ᖃᓄᐃᓕᖓᓂᖏᑦ ᐃᒥᕐᓗᐃᑦ ᑲᒪᒋᔭᐅᖃᑦᑕᕐᓂᖏᑦ 

ᐅᑭᐅᖅᑕᖅᑐᒥ ᑕᓪᓕᒪᓄᑦ ᐊᕐᕌᒍᓄᑦ 

ᖃᐅᔨᓴᐃᕕᖕᓂᒃ ᐋᖅᑭᑦᓯᓚᐅᖅᑐᒍᑦ 

ᑲᑎᖅᓱᐃᓂᐊᕋᑦᑕ ᑐᓴᐅᒪᔾᔪᑎᓂᒃ 

ᓴᓗᒻᒪᖅᓴᐅᑎᓂᓪᓗ ᐃᒥᕐᓗᖕᓂ.  

 

ᔪᓚᐃ 2010 Dalhousie ᐃᓕᓐᓂᐊᕐᕕᔾᔪᐊᖅ 

ᓄᓇᓕᖕᓂ ᒐᕙᒪᒃᑯᓐᓂᒡᓗ ᐱᔨᑦᑎᖅᑎᓄᑦ 

ᑳᑦᑐᓛᒃᑕᐅᓚᐅᖅᓯᒪᔪᑦ ᐃᒥᕐᓗᐃᑦ 

ᖃᐅᔨᓴᖅᑕᐅᓂᐊᕐᒪᑕ ᓄᓇᕗᒻᒥ ᐊᒻᒪᓗ 

ᑐᑭᓯᑦᓯᐊᒃᑲᓐᓂᕐᓂᐊᕐᒪᑕ ᖃᓄᖅ 

ᓴᓗᒻᒪᖅᓴᖅᑕᐅᖃᑦᑕᕐᒪᖔᖅ ᐃᒥᕐᓗᐃᑦ ᐊᒻᒪᓗ 

ᒪᓕᒐᐃᑦ ᖃᓄᐃᓕᖓᓂᐊᕐᒪᖔᑕ ᐅᑭᐅᖅᑕᖅᑐᒥ. 

 

ᐅᖃᖅᑎ, ᖃᐅᔨᒪᓪᓗᑕ 

ᐱᕕᖃᖅᑎᑕᐅᓐᖑᐊᑕᖅᓯᓐᓇᕋᑦᑕ ᐃᒥᕐᓗᖕᓂᒃ 

ᖃᓄᖅ ᑲᒪᒋᔭᖃᖃᑦᑕᕐᓂᐊᕐᒪᖔᑦᑕ.  

ᓄᓇᓕᖕᓂ ᒐᕙᒪᒃᑯᓐᓂᒡᓗ ᐱᔨᑦᑎᖅᑏᑦ 

ᐃᖅᑲᓇᐃᔭᖃᑎᖃᖅᖢᑎᒃ Dalhousie 

ᓯᓚᑦᑐᖅᓴᕐᕕᖓᓐᓂᒃ ᓄᓇᕗᒻᒥᓪᓗ 

ᓯᓚᑦᑐᖅᓴᕐᕕᒡᔪᐊᕐᒥ 2011-ᒥ ᓱᓇᒃᑯᑖᓂᒃ 

ᐃᓕᓐᓂᐊᕈᑎᑦᓴᓂᒡᓗ ᐋᖅᑭᒃᓱᐃᓚᐅᖅᑐᑦ 

ᑕᐃᒪᐃᓂᖓᓐᓄᑦ ᐋᖅᑭᒃᓱᐃᕙᓪᓕᐊᓕᖅᑐᒍᑦ 

ᐃᒥᕐᓗᖕᓄᑦ ᖃᐅᔨᓴᐃᕕᓐᓂᒃ ᓱᓇᒃᑯᑖᑦ ᓄᑖᑦ 

ᓂᐅᕕᖅᑕᐅᓪᓗᑎᒃ Dalhousie 

ᓯᓚᑦᑐᖅᓴᕐᕕᖏᓐᓄᑦ ᐱᔭᕇᖅᑕᐅᒃᐸᑦ. ᑕᒪᓐᓇ 

ᖃᐅᔨᓴᐃᓂᖅ ᓱᓇᒃᑯᑖᑦ ᓱᓇᒃᑯᑕᐅᓂᐊᖅᑐᑦ 

ᓄᓇᕗᒻᒥ ᓯᓚᑦᑐᒃᓴᕐᕕᒡᔪᐊᕐᒧᑦ 

ᐊᑐᖅᑕᐅᖏᓐᓇᕐᓂᐊᕐᒪᑦ ᑕᒫᓂ ᓄᓇᕗᒻᒥ. 

 

ᐊᒻᒪ ᓱᓇᒃᑯᑖᑦ ᐊᑐᐃᓐᓇᕈᖅᑎᑕᐅᓚᐅᖅᖢᑎᒃ 

Dalhousie ᓯᓚᑦᑐᖅᓴᕐᕕᖕᒥ ᐊᕐᕌᒍᑕᒫᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑦ ᐊᕙᑎᓕᕆᓂᕐᒥᒃ 

ᐃᓕᓐᓂᐊᖅᑎᓂᒃ. ᑕᒫᓂ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐊᒻᒪ ᐃᖅᑲᓇᐃᔭᖅᑎᖏᓐᓂᒃ. ᑲᑐᔾᔨᖃᑎᒌᓐᓂᖅ 

ᑕᒪᓐᓇ ᐊᑐᖅᑕᐅᓪᓗᓂ ᐱᓕᒻᒪᒃᓴᖅᑕᐅᔪᑦ 

ᐃᓕᓴᖅᑏᑦ ᓯᓚᑦᑐᖅᓴᕐᕕᖕᒥ ᐃᓕᓴᐃᔨᓄᑦ 

ᖃᐅᔨᓴᖅᑎᓄᓪᓗ ᑐᓐᖓᕕᒋᔭᐅᓪᓚᕆᖕᓂᐊᖅᖢᓂᓗ 

ᑖᓐᓇ ᓇᓗᓇᐃᒃᑯᓯᖅᑕᐅᓗᑎᒃ ᖃᐅᔨᓴᑎᓂᒃ 

ᓴᖅᑭᑦᑎᕙᓪᓕᐊᓂᐊᕋᑦᑕ. 

 

ᐅᖃᖅᑎ, ᒪᓕᒐᐃ ᒪᓕᒃᑕᐅᒐᓗᐊᕐᒪᖔᖅ 

ᖃᐅᔨᓴᖅᑕᐅᖃᑦᑕᕐᓂᐊᖅᑐᖅ. ᒪᑯᐊᓗ 

ᑭᖑᕙᖅᐸᒃᑐᑦ ᓴᓗᒻᒪᖅᓴᖅᑕᐅᔪᒃᓴᑦ 

ᒥᒃᓯᕚᓪᓕᕐᓂᐊᖅᖢᑎᒃ ᐃᖅᑲᓇᐃᔭᖅᑎᑖᖅᑐᕐᓗᑕᓗ 

ᐊᒻᒪᓗ ᓯᓚᒃᑐᖅᓴᕐᕕᖕᒥ ᐃᖅᑲᓇᐃᔭᖅᑐᑦ 

ᐃᖅᑲᓇᐃᔮᒃᓴᓄᑦ ᐃᓕᓐᓂᐊᕈᑎᒃᓴᓄᓪᓗ 

ᒪᑐᐃᖅᓯᕕᐅᓂᐊᖅᖢᑎᒃ.  

 

ᐃᒥᖅ ᑕᒪᓐᓇ ᐱᕐᔪᐊᓐᖑᖅᐸᓪᓕᐊᓕᖅᑎᓪᓗᒍ 

ᓄᓇᕗᒻᒥ ᓄᓇᕐᔪᐊᕐᒥᓗ ᒪᒃᑯᒃᑐᑦ ᐃᓕᓐᓂᐊᓯᓐᓈᑦ 

ᑲᑎᒪᑎᑕᐅᓂᖏᑦ ᐊᒻᒪᓗ ᓱᓇᒃᑯᑖᖃᖅᑎᑦᑎᓂᖅ 

ᐃᓕᓐᓂᐊᖅᑎᑦᑎᓂᕐᓗ ᐃᒥᓕᕆᔨᐅᓂᐊᖅᑐᓂᒃ  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐸᓗᖓᐃᕐᓂᖅᓴᐅᓂᐊᖅᑐᒍᑦ ᐊᕙᑎᕗᑦ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖁᓱᒐᖅ. 2. 

ᒥᓂᔅᑕᐃᑉ ᐅᖃᐅᓯᒃᓴᖏᑦ. ᐊᕐᓇᐃᑦ 

ᑲᑐᔾᔨᖃᑎᒌᖏᓐᓄᑦ ᑭᒡᒐᖅᑐᐃᔪᖅ ᒥᔅ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 179 - 3(3): ᓯᓚᕐᔪᐊᕐᒥ 

ᐅᓪᓗᖓ ᐊᕐᓇᒧᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎᑦᑎᔨ. 

ᓇᓗᓇᐃᑲᐃᓐᓇᕈᒪᑐᐃᓐᓇᖅᓱᖓ ᑏᓴᕝᕙ 2011-

ᖑᑎᓪᓗᒍ ᑕᐃᒃᑯᐊ United Nations-

ᖑᓂᕋᖅᑕᐅᔪᐃᑦ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ 

ᑎᒍᐊᓚᐅᖅᓯᒪᒻᒪᑕ ᐆᒥᖓ ᓯᓚᕐᔪᐊᕐᒥᒃ 

ᐅᓪᓗᒋᔭᐅᖁᔭᐅᔪᒥᒃ ᓂᕕᐊᖅᓯᐊᑦ ᐱᔾᔪᑎᒋᓪᓗᒋᑦ. 

ᑕᕝᕙᓂ ᐊᕐᕌᒍᕆᔭᑦᑎᓐᓂ ᐅᑦᑑᕝᕙ 11, 2012-

ᖑᑎᓪᓗᒍ, ᓯᕗᓪᓕᖅᐹᒥ ᓇᓗᓇᐃᕆᓚᐅᕐᒪᑦ ᑖᓐᓇ 

ᓯᓚᕐᔪᐊᕐᒥ ᐅᓪᓗᖓ ᐊᑐᖅᑕᐅᓕᖅᑐᖅ 

ᓂᕕᐊᖅᓯᐊᓄᑦ.  

 

(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᖏᑦ 

ᓯᕗᒃᑲᖅᑕᖅᑎᓪᓚᕆᐅᕗᑦ ᑕᒪᓐᓇ ᐅᓪᓗᖅ 

ᐋᖅᑭᑦᑕᐅᓇᓱᑦᑎᓪᓗᒍ ᓂᕕᐊᖅᓯᐊᑦ ᐱᔪᓐᓇᐅᑎᖓ 

ᓄᓇᕐᔪᐊᓕᒫᕐᒥ ᑲᔪᖏᖅᑕᐅᓂᐊᕐᒪᑕ. ᑕᒪᑐᒪᓂ 

ᑲᓇᑕᒥᐅᑕᐃᑦ ᓂᕕᐊᖅᓯᐊᓂᒃ 

ᖁᕕᐊᓲᑎᖃᓚᐅᖅᑐᑦ. ᖃᓄᕐᓗ 

ᓴᓐᖏᑦᑎᑉᐹᓪᓕᒍᓐᓇᕐᓂᐊᕐᒪᖔᖅ 

ᐃᓱᒪᑦᓴᖅᓯᐅᕈᑎᐅᓪᓗᑎᒃ ᐱᔪᓐᓇᕐᓂᓕᒫᕐᒥᒍᑦ 

ᓯᕗᒧᐊᑉᐸᓪᓕᐊᓂᐊᕐᒪᑕ. 

 

ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᒥᓂᔅᑕᐅᓗᖓ 

ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ 

ᐱᒋᐊᖅᑎᑦᑎᓪᓗᒍ ᓄᓇᕐᔪᐊᕐᒥ 

ᐅᓪᓗᑖᖅᑎᑕᐅᑎᓪᓗᒋᑦ ᓂᕕᐊᖅᓯᐊᑦ ᐊᒻᒪ 

ᐊᔭᐅᖅᑐᐃᕗᖓ ᐃᓘᓐᓇᖏᓐᓂᒃ ᓄᓇᕗᒻᒥᐅᓂᒃ. 

ᑕᒪᓐᓇ ᓴᖅᑭᔮᖅᑎᑕᐅᖁᓪᓗᒍ ᐃᓘᓐᓇᖏᓐᓄᑦ 

ᓂᕕᐊᖅᓵᓄᑦ ᐊᕐᓇᓄᓪᓗ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑲᑎᒪᔾᔪᑎᒃᓴᖅ 2, ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᖅᑯᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 180 - 3(3): 

ᐊᖏᖅᑕᐅᓂᖓ ᐃᓕᓴᕆᔭᐅᔪᑦ ᓄᓇᐃᑦ 

ᐊᑎᖏᓐᓂᑦ - ᐃᖃᓗᑦᑑᑦᑎᐊᑉ ᒥᒃᓵᓂ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᓐᓄᓴᑦᑎᐊᕙᒃᑯᑦ ᓄᓇᕗᒻᒥᐅᑦ 

ᑲᖏᖅᑐᒑᐱᖕᒥᐅᑦ ᕿᑭᖅᑕᕐᔪᐊᒥᐅᓪᓗ. ᐅᖃᖅᑎᑦᑎᔨ, 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᓕᓴᖅᓯᓯᒪᖕᒪᑕ 

ᑕᒪᒃᑯᓂᖓ ᐃᓄᖕᓂᓪᓗ ᓄᓇᒥᓪᓗ ᐃᓚᖃᑦᑎᐊᕐᓂᕐᒥᑦ 

ᐃᓚᒌᑦᑎᐊᕐᓂᕐᒥᑦ ᐊᒻᒪᑦᑕᐅᖅ ᐱᕕᒡᔪᐊᖑᓂᖓᓂᑦ 

ᓄᓇᐃᑦ ᐊᑎᖏᓐᓂ ᑕᒫᓂ ᓄᓇᑦᑎᓐᓂ. ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ, ᐃᓕᖅᑯᓯᖅ ᐊᒻᒪᓗᑦᑕᐅᖅ ᑕᐃᓐᓇ 

ᓯᕗᓂᕆᓚᐅᖅᑕᕗᑦ ᓄᓇᕗᒻᒥ. 
 

ᑕᒪᓐᓇ ᑕᑯᓐᓇᖅᑐᒍ ᑖᒃᑯᐊ ᓄᓇᕗᒻᒥ 

ᐃᓕᖅᑯᓯᓕᕆᔨᒃᑯᑦ ᓄᓇᓐᖑᐊᓕᕆᔨᖏᑦ, 

ᓄᓇᓐᖑᐊᓕᕆᓂᕐᒥᖏᓛᒃ ᐱᓕᕆᐊᖃᕐᒪᑕ ᐊᒻᒪᑦᑕᐅᖅ 

ᓄᓇᐃᑦ ᐊᑎᖏᓐᓂᑦ ᐋᖅᑭᒃᓱᐃᕙᓪᓕᐊᓪᓗᑎᑦ 

ᐊᑎᑐᖃᖏᓐᓂᒡᓗ ᑕᕝᕗᖓ ᐅᑎᖅᑎᑦᑎᕙᓪᓕᐊᓪᓗᑎᑦ 

ᑕᕝᕗᖓ ᑐᓂᔭᐅᕙᒃᑐᑎᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᑕᑯᔭᐅᓂᐊᕐᒪᑕ ᑖᒃᑯᐊ ᐊᑏᑦ ᖃᓄᖅ 

ᐋᖅᑭᒃᓯᒪᓪᓚᕆᒍᓐᓇᖅᓯᓂᐊᕐᒪᖔᑕ. ᒫᓐᓇ 

ᖁᕕᐊᓱᒃᐳᖓ ᑐᓴᖅᑎᑦᑎᔭᕆᐊᒃᓴᖅ ᑖᒃᑯᐊ 299-ᖑᔪᑦ 

ᐊᑎᐅᔪᑦ ᐃᓄᐃᓐᓇᖅᑐᑦ ᐊᑏᑦ ᐅᑎᖅᑎᑕᐅᓂᐊᕐᒪᑕ 

ᐃᓛᒃ ᐊᑎᕆᔭᐅᓕᕐᓂᐊᕐᖓᑕ ᑕᐅᕙᓂ 

ᐃᖃᓗᒃᑑᑦᑎᐊᖅ ᖃᓂᒋᔮᓂ. ᑖᒃᑯᐊ ᐊᑎᐅᔪᑦ 

ᑖᒃᑯᓇᓐᖓᑦ ᓴᖅᑭᑕᐅᓚᐅᖅᑐᑦ ᕿᑎᕐᒥᐅᑦ 

ᐃᑦᑕᕐᓂᓴᓕᕆᓂᕐᒧᑦ ᑲᑐᔾᔨᖃᑎᒌᒋᔭᖏᓐᓂ ᐊᒻᒪᑦᑕᐅᖅ 

ᑖᒃᑯᐊ ᐱᓕᕆᓯᒪᒻᒪᕆᖕᒪᑕ ᑖᔅᓱᒥᖓ 

ᐊᑎᓕᕆᓂᕐᒥᖏᓛᒃ ᓄᓇᓄᑦ ᐊᒥᓱᓄᑦ ᐊᕐᕌᒍᓄᑦ ᐊᒻᒪ 

ᐃᑲᔪᖅᓱᖅᑕᐅᓯᒪᓪᓗᑎᑦ ᑖᒃᑯᓇᓐᖓᑦ 

ᐃᓕᖅᑯᓯᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᔪᓐᓇᖃᑦᑕᕐᓂᖏᓐᓄᑦ 

ᑕᐃᒪᐃᑦᑐᓕᕆᔾᔪᑎᒃᓴᓂᑦ. ᑖᒃᑯᐊ 234 

ᐊᖏᖅᑕᐅᓯᒪᔪᑦ ᐊᑏᑦ ᓄᑖᖑᓪᓗᑎᑦ. ᑕᕝᕗᖓ 

ᓄᓇᓐᖑᐊᒧᑦ ᐃᓕᔭᐅᓪᓚᕆᖕᓂᐅᓴᓕᖅᑐᑎᑦ 

ᐊᒻᒪᑦᑕᐅᖅ 65-ᖑᔪᑦ ᐊᑎᐅᔪᑦ ᐊᓯᔾᔨᐅᑕᐅᓂᑯᑦ 

ᑕᐃᒃᑯᓄᖓ ᓄᓇᓄᑦ. 
 

ᐅᖃᖅᑎᑦᑎᔨ, ᑖᓐᓇ ᐱᕕᒡᔪᐊᕆᒻᒪᕆᒃᑐᑎᒍ ᓄᓇᓄᑦ 

ᐊᑎᓕᕆᓂᖅ ᐊᒻᒪᑦᑕᐅᖅ ᓄᓇᓐᖑᐊᑦ ᓄᓇᐅᑉ 

ᖃᓄᐃᓕᖓᓂᖓ ᐃᓕᖅᑯᓯᖓᓄᑦ. ᑖᒃᑯᐊ ᐃᓄᐃᑦ 

ᐃᓕᖅᑯᓯᖓᓐᓄᑦ ᓯᕗᓂᖓᓄᑦ ᐃᓕᖅᑯᓯᑐᖃᖓᓄᓪᓗ 

ᐊᒃᑐᐊᖕᒪᑦ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐃᑲᔪᐃᓐᓇᕐᓂᐊᖅᐳᑦ ᑕᐃᒪᐃᑦᑐᓕᕆᔨᓄᑦ ᑕᒫᓂ 

ᓄᓇᕘᒥ, ᐃᓕᓴᕆᔭᐅᑎᖃᑦᑕᕋᓱᒡᓗᒋᓪᓗ ᓄᓇᐃᑦ 

ᐊᑎᖏᑦ ᐊᒻᒪᑦᑕᐅᖅ ᑕᐃᒫᒃ ᐊᑎᖏ 

ᑕᐃᒪᐃᓕᖓᐃᓐᓇᓕᖅᑎᓐᓂᐊᕐᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 2. 

ᒥᓂᔅᑕᐃᑦ ᐅᖃᐅᓯᖏᑦ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 181 - 3(3): 

ᐋᓐᓂᐊᕕᓕᐊᖅᑐᓕᕆᔾᔪᑏᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᕕᐊᓱᒃᑐᖓ ᑐᓴᖅᑎᑦᑎᒍᓐᓇᕋᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒫᓐᓇ ᐋᓐᓂᐊᕕᓕᐊᖅᐸᒃᑐᑦ ᐅᖃᐱᓘᓯᖏᑦ ᖃᓄᖅ 

ᑲᒪᒋᔭᐅᖃᑦᑕᕐᒪᖔᑦ. ᒪᓕᒐᓕᐅᕐᕕᖕᒥ 

ᑐᓴᖅᑎᑕᐅᖃᑦᑕᖅᓯᒪᒐᑦᑕ ᒪᒃᑯᐊ 

ᐋᓐᓂᐊᕕᓕᐊᖅᓯᒪᔪᑦ 

ᑲᒪᒋᔭᐅᑦᑎᐊᕐᓂᖅᓴᐅᔭᕆᐊᖃᖅᑐᑦ ᑭᓐᖒᒪᔭᖏᓪᓗ 

ᓄᓇᕗᒻᒥᐅᓄᑦ ᑲᒪᒋᔭᐅᑦᑎᐊᓂᖅᓴᐅᓗᑎᑦ. 

ᓂᕆᐅᑦᑐᒍᑦ ᒫᓐᓇ ᐱᕙᓪᓕᐊᔾᔪᓰᑦ 

ᐋᖅᑭᒋᐊᖅᑕᐅᓂᐊᕐᓂᖏᓐᓂᒃ ᒪᓕᒐᐃᓪᓗ 

ᐊᑐᓕᖅᑎᑕᐅᓂᐊᕐᓂᖏᑦ ᑕᐃᒃᑯᐊ ᐱᐅᓂᖅᐹᑦ 

ᐊᑐᖅᑕᐅᒍᓐᓇᖅᑐᑦ ᑐᓐᖓᕕᒋᔭᐅᓗᑎᑦ. 

 

ᐅᖃᖅᑎ, ᓄᓇᕗᒻᒥᐅᑦ ᐅᖃᐱᓘᓯᖅ ᖃᓄᖅ 

ᑲᒪᒋᔭᐅᔪᓐᓇᕐᒪᖔᑦ ᐃᑲᔪᖅᑕᐅᔭᕆᐊᓖᑦ 

ᐱᔨᑦᑎᕈᑏᑦ ᖃᓄᖅ ᓴᖅᑭᑕᐅᖃᑦᑕᕐᒪᖔᑦ ᐊᒻᒪᓗ 

ᖃᓄᖅ ᐋᓐᓂᐊᕕᓕᐊᖅᓯᒪᔪᖅ 

ᑲᒪᒋᔭᐅᑦᑎᐊᕐᓂᖅᓴᐅᓂᐊᕐᒪᖔᑦ. ᒪᓕᒐᐃᑦ 

ᐋᖅᑭᒃᓱᖅᑕᐅᒃᐸᑕ ᓇᓗᓇᐃᕈᓐᓇᕐᓂᐊᖅᑕᕗᑦ 

ᖃᓄᖅ ᑲᒪᒋᔭᐅᔾᔪᓯᖏᑦ ᐊᐅᓚᑕᐅᔾᔪᓯᖏᓪᓗ 

ᖃᓄᐃᑦᑑᔭᕆᐊᖃᕐᒪᖔᑦ ᖃᓄᕐᓗ 

ᑲᒪᒋᔭᐅᑦᑎᐊᕐᓂᐊᕐᒪᖔᑦ. 

 

ᐅᖃᖅᑎ, ᖃᐅᔨᒪᔪᒍᑦ ᑕᒪᓐᓇ ᐋᓐᓂᐊᕕᓕᐊᖅᐸᒃᑐᑦ 

ᐱᔾᔪᑎᒋᓪᓗᒋᑦ ᑭᓱᓕᒫᓂᑦ ᐃᓗᓕᖃᐅᕐᒪᑦ ᐊᒻᒪ 

ᑖᓐᓇ ᐅᑭᐅᑕᖅᑐᒥᑦ ᑐᑭᒧᐊᖅᑎ 

ᐅᖃᐱᓘᑎᑐᐃᓐᓇᑦᑎᐊᕐᓂᑦ ᑲᒪᒋᔭᖃᕐᓂᐊᖅᑐᖅ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᓴᐅᒪᔾᔪᑎᓂᑦ 

ᐱᒃᑲᓐᓂᕈᑎ ᐅᖃᐅᓯᕆᓂᐊᖅᑕᖏᑦ ᐊᒻᒪᓗ ᑕᒪᑐᒪ 

ᐱᔭᕇᕐᕕᒃᓴᖓ ᑎᓯᐱᕆᒥᐅᔪᖅ, ᑭᖑᕐᖓᓂ ᐊᒻᒪᓗ 

ᐱᑕᖃᒃᑲᓐᓂᕐᓂᐊᖅᖢᓂ ᐊᕐᕌᒍ ᓄᑖᒥᑦ. ᖁᔭᓐᓇᒦᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᖕᓇᖓᓄᑦ, ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 286 - 3(3): 

2012-ᒥ Franklin ᖃᐅᔨᓴᕆᐊᕐᓂᑯᐃᑦ 

ᒥᒃᓵᓄᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎ. ᐅᓐᓄᓴᒃᑯᑦ ᓄᓇᕗᒻᒥᐅᑦ 

ᐊᒻᒪᓗ ᐱᓗᐊᖅᑐᒥᑦ ᑲᖏᖅᖠᓂᕐᒥᐅᖁᑎᑯᓗᑉᐳᑦ 

ᑐᓐᖓᓱᑦᑎᐊᖁᕙᕗᑦ ᑕᕝᕙᓂ 

ᑕᐅᑐᕋᓐᓈᕐᓂᐊᖅᑎᓪᓗᒋᑦ, ᓈᓚᑦᑎᓪᓗᒋᑦ.  

 

ᐅᖃᖅᑎᑦᑎᔨ, ᓂᑯᕕᔾᔪᑎᒋᔭᕋ 

ᐃᓱᒫᓗᒋᔭᖃᐃᓐᓇᕋᒪ ᑖᓐᓇ ᒐᕙᒪᑐᖃᒃᑯᑦ 

ᐱᓕᕆᐊᕆᔭᖓᑦ ᓈᒻᒪᒋᓐᖏᓪᓚᕆᑦᑐᒍ 

ᖃᐅᔨᓴᖅᑕᐅᓂᕆᔭᖓ ᕿᓂᕐᓂᕆᔭᖓᑦ ᑕᐃᒃᑯᐊ 

160 ᐊᕐᕌᒎᓕᖅᑐᒃᓴᐅᔪᑦ ᕗᕌᓐᑭᓕᓐ ᕿᓂᕐᓂᕐᐅᑉ 

ᖃᐅᔨᓴᕆᐊᖅᑐᑦ ᐅᒥᐊᕐᔪᐊᒥᓂᕈᓗᖏᑦᑕ ᒥᒃᓵᓄᑦ. 

 

ᐅᖃᖅᑎᑦᑎᔨ, ᐋᒡᒋᓯᐅᑎᓪᓗᒍ ᐊᐅᔭᖅᑲᐅᔪᖅ 

ᑲᓇᑕᒥ ᐊᖓᔪᖅᑳᒻᒪᕆᒃ ᐅᖃᓚᐅᕐᒪᑦ ᑲᓇᑕᒥ 

ᒥᕐᖑᐃᖅᓯᕐᕕᒃᑯᒡᒎᖅ ᐊᓂᕐᕋᖅᑎᐅᓂᐊᕐᒪᑕ 

ᕿᓂᖅᓵᕐᓗᑎᒃ ᑕᐃᓐᓇ ᐅᒥᐊᕐᔪᐊᖅ ᐅᕇᐸ ᐊᒻᒪᓗ 

ᐱᖃᑖ ᑎᐅᕈ ᓇᓂᔭᐅᓇᓱᖁᓪᓗᒋᑦ ᑲᓇᑕᒥ 

ᒥᕐᖑᐃᖅᓯᕐᕕᒃᑯᓐᓄᑦ. ᑲᓇᑕᒥ ᐊᖓᔪᖅᑳᕐᔪᐊᖅ 

ᐅᖃᓚᐅᖅᑐᖅ ᑖᓐᓇᒎᖅ ᕿᓂᕐᓂᕆᓂᐊᖅᑕᖓᑦ 

ᐊᑭᖃᓚᖓᔪᖅ $275,000-ᓂᒃ.  

 

ᐅᖃᖅᑎᑦᑎᔨ, ᐃᓄᐃᑦ ᓄᓇᖓᓂ 

ᐱᕙᓪᓕᐊᓂᓗᑦᑖᖏᑦ ᖁᕕᐊᒋᓪᓚᕆᑦᑕᒃᑲ 

ᐅᑭᐅᖅᑕᖅᑐᒥ ᖃᓄᐃᒃᓯᒪᓂᑯᐃᑦ ᑕᒪᓐᓇ 

ᐱᓕᕆᐊᖑᑎᓪᓗᒍ ᑭᓯᐊᓂᓕ ᖃᐅᔨᓴᕆᐊᕐᓂᕈᓗᒃ 

ᑖᓐᓇ ᒫᓐᓇ ᕿᓂᖅᑕᐅᓂᖓ ᑕᒻᒪᖅᑐᖅ 

ᓈᒻᒪᖏᓪᓚᕆᑦᑐᖅ ᓄᓇᕗᒻᒥᐅᓄᑦ.  

 

ᐅᖃᖅᑎ, ᒐᕙᒪᑐᖃᒃᑯᑦ ᑮᓇᐅᔭᓂᒃ 

ᓇᑲᑎᕆᓪᓚᕆᓚᐅᕐᒪᑕ ᒪᕐᕉᒃ ᐊᕐᕌᒎᒃ ᓈᓕᖅᑑᒃ 

ᐊᒻᒪᓗ ᓄᓇᕗᒻᒥᐅᑦ ᖁᕕᐊᓱᓐᖏᓪᓚᕆᓚᐅᖅᑐᑎᒃ 

ᒪᒥᓴᕐᓂᕐᒧᑦ ᑐᕌᖅᑐᑦ ᑮᓇᐅᔭᑦ ᐅᑎᖅᑎᑕᐅᓚᐅᕐᓕᑦ 

ᓇᑲᑕᐅᔭᕆᐊᖃᓐᖏᑦᑐᖅ. ᑖᓐᓇ $275,000 

ᑮᓇᐅᔭᖅ ᐊᑐᑦᑎᐊᖅᑕᐅᔪᓐᓇᕐᓂᖅᓴᐅᔪᖅ 

ᑐᖁᖓᔪᒥᑦ ᕿᓂᖅᓴᐅᑕᐅᓐᖏᓪᓗᓂ  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᒥᐅᑕᐅᓐᖏᑦᑐᒥᓪᓘᓐᓃᑦ ᐋᓪᓚᐅᒻᒪᑦ 

ᐃᓗᕕᖅᓯᒪᑐᐃᓐᓇᓚᐅᕐᓕ 1845-46 ᑕᒪᓐᓇ 

ᑕᐃᒪᐃᓚᐅᖅᓯᒪᔫᒐᓗᐊᖅ. ᑭᓯᐊᓂ ᑖᓐᓇ 

ᐅᐱᒋᔪᓐᓇᖅᑕᕗᑦ ᑕᐃᓐᓇ ᑐᖁᖓᔪᖅ 

ᐃᓗᕕᕆᑉᐸᒍ ᐅᒥᐊᖅ ᓇᔪᓚᐅᕐᓕᐅᒃ ᒐᕙᒪᒃᑯᓐᓄᑦ 

ᐱᔭᐅᓇᓱᓐᖏᓪᓗᓂ. ᑖᓐᓇ 

ᐅᖃᐅᓯᕆᔪᒪᑐᐃᓐᓇᖅᑕᕋ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. 3. ᑭᒡᒐᖅᑐᐃᔪᖅ 

ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 

ᐱᒃᑯᒋᔭᐃᓂᖏᑦ ᐃᒡᓗᓕᒻᒥ ᐃᓕᓐᓂᐊᓂᕐᒥᒃ 

ᐃᓱᓕᒃᓯᔪᐃᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᒻᒪᓗ ᑕᐃᒃᑯᐊ 

ᓂᕈᐊᖅᑕᐅᕝᕕᒋᓯᒪᔭᒃᑲ ᐃᓪᓗᓕᒻᒥᓗ ᓴᓂᕋᔭᒻᒥᓗ 

ᐅᓐᓄᓴᒃᑰᖅᐸᑉᑲ.  

 

ᐅᖃᖅᑎᑦᑎᔨ, ᐅᐱᒍᓱᖃᑎᖃᕈᒪᓪᓗᖓ ᑕᕝᕙᓂ 

ᐃᓪᓗᒥ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲᐃᓛᒃ 

ᐊᒃᓱᕈᓲᖑᒻᒥᒻᒪᑕ ᐃᓕᓐᓂᐊᖅᑎᓂᒃ 

ᐃᓕᓐᓂᐊᑦᑎᐊᖁᔨᓪᓗᑎᒃ. ᑕᒪᓐᓇ ᐃᓪᓗᓕᒻᒥ 

ᐊᑐᖅᑕᐅᓵᓚᐅᕐᒪᑦ ᐅᓪᓗᑐᐃᓐᓇᐅᑎᓪᓗᒍ 19-

ᒪᕆᓐᓂᒃ ᖁᑦᑎᓐᓂᓕᒻᒥᑦ 12-ᒥᑦ 

ᐃᓕᓐᓂᐊᖅᑕᒥᓐᓂᒃ ᐊᓂᒍᐃᔪᖃᓚᐅᕐᒪᑦ. ᑖᒃᑯᐊ 

ᐅᐱᒋᔪᒪᓪᓗᒋᑦ ᐊᒻᒪᓗ ᑐᓱᒋᔭᐅᒃᑲᓐᓂᕐᓂᐊᕐᒪᑕ 

ᒫᓐᓇ ᐃᓕᓐᓂᐊᖅᑕᒥᓂᒃ ᐊᓂᒍᐃᒃᑲᓐᓂᓛᕈᒪᓂᕐᒧᑦ 

ᐊᒃᓱᕉᑕᐅᖃᑦᑕᕐᒪᑕ. ᐅᑯᐊᖑᒻᒪᑕ: 

 

ᓕᓐᑕ ᓰᓇ-ᐊᐃᕈᑦ, 

ᕇᑕ ᐊᓚᕋᓚᒃ, 

ᕉᓚᓐ ᐊᓗᕈᑦ, 

ᓯᐴᕋ ᐊᒪᕈᐊᓕᒃ, 

ᐋᒻᐳ ᐊᖑᑕᐅᑦᑐᖅ, 

ᓴᓐᑖᓪ ᐊᕐᓇᑦᑎᐊᖅ, 

ᒪᐃᒃ-ᔭᐃᒻᔅ ᐊᕐᓇᑦᑎᐊᖅ, 

ᑖᒪᔅ ᐊᑕᒍᑦᑖᓗᑯᑦᑐᒃ, 

ᑐᕋᕗ ᐃᕙᓗᐊᕐᔪᒃ, 

ᒫᑕ ᐃᕿᑦᑐᖅ, 

ᑳᓐᑎ ᐃᓯᒐᐃᑦᑐᖅ, 

ᑕᐃ ᕼᐊᐅᓕ-ᐊᕙ, 

ᑎᓂᔅ ᖃᓐᖑᖅ, 

ᓗᐃᓴ ᑭᑉᓯᒐᖅ, 

ᔭᐃᒻᔅ ᕿᐸᓐᓂᖅ, 

ᔭᐃᑯ ᑯᑉᓗᒃ, 

ᓴᒫᓐᑕ ᒥᑭ, 

ᔭᕗᕆ ᖃᓈᑦᑎᐊᖅ, ᐊᒻᒪᓗ 

ᐊᓴᐃᔭ ᐸᑎᖅ.  

 

ᑖᒃᑯᐊ ᐊᓂᒍᐃᓚᐅᕐᒪᑕ ᐊᒻᒪᓗ 

ᖁᕕᐊᓲᑎᒋᓚᐅᕋᑦᑎᒍ ᐅᓪᓗᑐᐃᓐᓇᕐᒥ ᑕᐃᒪ 

ᓂᕆᐅᒃᑲᓗᐊᖅᐳᖓ ᑖᒃᑯᐊ ᓄᓇᕗᒻᒥᐅᓄᑦ 

ᐃᖅᑲᓇᐃᔭᕐᓂᑯᓪᓘᓐᓃᑦ ᑭᓱᒃᑯᑦ 

ᐃᑲᔪᕈᓐᓇᓛᕋᓱᒋᓪᓗᒋᑦ ᐃᓕᓐᓂᐊᕐᓂᕐᒥᒃ 

ᐱᒋᐊᒃᑲᓐᓂᖁᕙᒃᑲ, ᐊᑏ 

ᐱᒋᐊᓪᓚᒃᑲᓐᓂᐊᓗᑐᐃᓐᓇᕐᓕᑦ ᑕᕝᕙᓐᖓᑦ 

ᐃᓕᓐᓂᐊᕐᕕᒻᒥ ᐊᒥᒍᐃᒐᓗᐊᖅᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᐅᕙᖓᑦᑕᐅᖅ 

ᓯᕗᒧᐊᑦᑎᐊᖁᓂᐊᖅᐸᒃᑲ ᑕᐃᒃᑯᐊ 

ᓯᕗᓂᒃᓴᖃᑦᑎᐊᖁᓪᓗᒋᓪᓗ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᑭᒡᒐᖅᑐᐃᔪᖅ ᖁᑦᑎᑦᑐᕐᒧᑦ, ᒥᔅᑕ 

ᐃᐊᓕᐊᑦ.  

ᓂᕿᖃᑦᑎᐊᕐᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓪᓗᒥ ᓂᑯᕕᑉᐳᖓ ᑭᐅᔪᒪᓪᓗᖓ 

ᓂᕿᒃᓴᖃᑦᑎᐊᕆᐊᖃᖃᑦᑕᕐᓂᖅ. 

 

ᐅᖃᖅᑎ, ᐃᖅᑲᐅᒪᔪᑦᓴᐅᒐᕕᑦ ᐊᕐᕌᓂᐅᔪᖅ 

ᐱᓇᓱᐊᕈᓯᕆᔭᑦᑎᓐᓂ ᒐᕙᒪᑐᖃᒃᑯᓐᓃᓐᖔᖅᓯᒪᔪᖅ 

ᓄᓇᖃᖅᑳᖅᓯᒪᔪᓂ ᓂᕿᓕᕆᓂᕐᒧᑦ 

ᓂᕿᑦᑎᐊᕙᓕᕆᔩᑦ ᑲᑎᒪᔨᖏᓐᓂᒃ ᓵᖏᓃᓚᐅᕐᒪᑕ 

ᑲᑎᒪᔪᑦ ᑕᕝᕙᓂ. ᐃᓄᓕᒫᖅᑎᑦᑎᓪᓗᑎᒃ 

ᑕᑯᒃᓴᐅᑎᓪᓗᑎᒃ ᐃᓄᓕᒫᓄᑦ ᒪᓕᒐᓕᐅᖅᑎᓕᒫᑦ 

ᑲᑎᒪᖃᑎᖃᓚᐅᖅᓯᒪᒻᒪᑕ ᓂᕿᑦᑎᐊᕙᓕᕆᔨᓂᒃ 

ᑲᓇᑕᒥ. 

 

ᐅᖃᖅᑎ, ᐊᕐᕌᒍ ᐊᓂᒍᖅᓯᒪᓕᕐᒪᑦ ᐱᒻᒪᕆᐅᓂᖓ 

ᑕᒪᓐᓇ ᓂᕿᑦᓯᐊᕙᖃᕆᐊᖃᕐᓂᖅ 

ᐅᔾᔨᕆᔭᐅᑦᑎᐊᓕᕐᒪᑦ ᐅᐱᒋᓕᖅᑐᒋᓪᓗ  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓄᖅᑐᐊᓗᐃᑦ ᓄᓇᕗᒻᒥᐅᑦ ᐃᑲᔪᖅᓯᒪᖃᑦᑕᕐᒪᑕ 

ᐃᓱᒫᓗᑎᒋᔭᒥᓐᓂ ᑕᑯᑦᓴᐅᑎᑦᓯᓪᓗᑎᒃ ᑕᒪᑐᒪᓐᖓᑦ. 

ᐅᖃᖅᑎ, ᖃᐅᔨᒪᔪᒃᓴᐅᒐᕕᑦ ᓂᕿᑦᓯᐊᕙᓕᕆᓂᖅ 

ᑲᓇᑕᒥ ᐋᖅᑭᒋᐊᖅᑕᐅᓚᐅᖅᓯᒪᒻᒪᑦ ᑎᑎᕋᖁᑎᖏᑦ 

ᐊᑐᓕᖅᑎᑕᐅᓚᐅᖅᓯᒪᒻᒪᑕ ᑕᖅᑭᓂ ᑕᕝᕙᓂ 

ᐱᒋᐊᓕᓵᖅᑎᓪᓗᒍ. ᐊᒡᒋᖅᑐᓂ ᑕᖅᑭᓐᓂ 

ᐱᒻᒪᕆᐅᓂᐊᖅᑐᑦ ᑕᐃᒃᑯᐊ ᐊᒃᑐᖅᑕᐅᓯᒪᔪᑦ 

ᐃᖅᑲᓇᐃᔭᖃᑎᒌᑦᑎᐊᕐᓗᑎᒃ ᕿᒥᕐᕈᓇᕐᓂᐊᕐᒪᑕ 

ᐊᒃᑐᖅᑕᐅᓂᕆᖃᑦᑕᖅᑕᖏᓐᓂ ᓂᕐᑮᑦ ᓇᓪᓕᐊᑦ 

ᐊᑭᑭᓪᓕᒋᐊᕈᑎᖃᕐᒪᖓᑕ. 

 

ᐱᒻᒪᕆᐅᒻᒥᔪᖅ ᑕᒪᒃᑯᐊ ᖃᐅᔨᓴᐃᖃᑦᑕᕐᓗᑎᒃ 

ᓂᐅᕕᕐᕕᓐᓂ ᐊᑐᕈᓐᓇᓚᐅᕐᒪᖔᑕ ᑕᐃᒃᑯᓂᖓ 

ᐱᒋᐊᓕᓵᖅᑎᓪᓗᒍ ᐊᑐᓐᖏᑲᐃᓐᓇᕐᓂᐊᓚᐅᕐᒪᑕ 

2011-ᒥ ᐄᑉᐳᕉᒥ ᐊᒻᒪᓗ ᐅᑦᑑᕝᕙ 2012-ᒥ 

ᐅᒥᐊᕐᔪᐊᒃᑯᑦ ᑎᑭᑦᑐᑦ ᑎᑭᓴᐃᖃᑦᑕᑕᖏᑦ 

ᐅᓄᕐᓂᖅᓴᐅᓂᐊᕐᒪᑕ ᑕᐃᒃᑯᐊ 

ᐃᑲᔫᓯᐊᖃᑦᑕᕐᓂᖏᑦᑐᑦ ᐊᑭᑭᓪᓕᒋᐊᕈᑎᖃᓐᖏᑦᑐᑦ 

ᓄᓇᑦᑎᓐᓂ ᓂᕿᐅᓐᖏᑦᑐᑦ ᓂᐅᕕᐊᑦᓴᐅᕙᑦᑐᑦ 

ᐊᕐᕌᒍᕆᔭᑦᑎᓐᓂ.  

 

ᐅᖃᖅᑎ, ᑎᑎᖅᑲᓂᒃ ᓴᖅᑭᑦᑎᑦᑎᓚᐅᕋᒪ ᑕᕝᕙᓂ 

ᒪᓕᒐᓕᐅᕐᕕᒻᒥ ᐱᓕᕆᕕᖓᓐᓄᑦ 

ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐅᑦᑑᕝᕙᓐᖑᑎᓪᓗᒍ 

ᒪᓕᒐᓕᐅᕐᕕᒻᒧᑦ ᓴᖅᑭᖅᖢᒍ. 

 

ᐊᔭᐅᖅᑐᐃᖏᓐᓇᕐᓂᐊᖅᑐᖓ ᑕᒪᓐᓇ 

ᓴᖅᑭᔮᑦᑎᐊᖅᑐᒃᑯᑦ ᐊᐅᓚᑕᐅᖁᓪᓗᒍ 

ᐱᓕᕆᐊᖑᔪᖅ ᐊᒻᒪᓗᑦᑕᐅᖅ ᒐᕙᒪᑐᖃᒃᑯᓐᓂᒃ 

ᓴᖅᑭᑦᑎᖁᔨᕗᖓ ᓂᕿᑦᑎᐊᕙᓕᕆᔨᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦᑕ ᐊᕐᕌᒍᑕᒫᓯᐅᖅᑎᓂᒃ 

ᐅᓂᒃᑳᓂᒃ ᓴᖅᑭᑦᑭᖃᑦᑕᖁᓪᓗᒍ ᐅᑭᐅᖅᑕᖅᑐᒥᐅᑦ 

ᑖᒃᑯᐊ ᑲᑎᒪᔨᓂᒃ ᖃᐅᔨᔪᓐᓇᕐᓂᐊᕐᒪᑕ ᐋᑐᕚᒥᒃ 

ᓈᓚᒃᑕᐅᒻᒪᖔᑕ.  

 

ᐅᖃᖅᑎ, ᒐᕙᒪᑐᖃᒃᑯᑦ ᒫᓐᓇ ᓴᖅᑭᑦᑎᓕᓚᐅᕐᒪᑕ 

ᑮᓇᐅᔭᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ 

ᐊᑐᖅᑕᐅᓂᐊᖅᑐᓂᒃ ᓂᕿᑦᓯᐊᕙᓕᕆᔾᔪᑕᐅᓪᓗᑎᒃ 

ᑲᓇᑕᒥ. ᑖᒃᑯᐊ ᑮᓇᐅᔭᐃᑦ ᐅᓄᕐᓂᕆᔭᖏᑦ 

ᓄᓇᖃᖅᑳᖅᓯᒪᔪᓄᑦ ᐱᓕᕆᕝᕕᖓᑦ  

ᐅᑭᐅᖅᑕᖅᑐᒥᓗ ᑲᑎᒃᖢᒋᑦ $54,155,221-ᓂᒃ 

ᖀᓇᐅᔭᓂᒃ ᐃᑲᔪᖅᓯᔾᔪᑎᖃᖃᑦᑕᕐᓂᒪᑕ 

ᐅᓯᑲᑦᑕᖅᑕᐅᔾᔪᑎᖏᓐᓄᑦ ᓂᕐᑮᑦ 2011-12 

ᐊᕐᕌᒍᐊᓂ.  

 

ᐅᖃᖅᑎ, ᑮᓇᐅᔭᓕᒫᑦ ᑕᒪᒃᑯᐊ ᓂᕿᑦᑎᐊᕙᓐᓄᑦ 

ᐊᑐᖅᑕᐅᔪᑦ ᐊᑭᑭᓪᓕᒋᐊᖁᔭᐅᓪᓗᑎᒃ ᑮᓇᐅᔭᐃᑦ 

ᐊᒃᓱᐊᓗᒃ ᐊᑐᖅᑕᐅᑦᑎᐊᖅᑐᑦ. 

 

ᐅᖃᖅᑎ, ᒫᓐᓇ ᐊᖏᖅᑕᐅᒍᒪᖦᖤᕋᓗᐊᖅᐳᖓ 

ᒪᓕᒐᓕᐅᖅᑎᐅᖃᓕᒫᓐᓄᑦ ᐱᔭᕇᕈᓐᓇᖁᓪᓗᒍ 

ᐅᖃᐅᓯᒃᓴᒃᑯ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᓕᐊᑦ. 

ᒫᓐᓇ ᒪᓕᒐᓕᐅᖅᑎ ᐃᓗᓐᓇᖏᓐᓄᑦ 

ᐊᖏᖅᑕᐅᔪᒻᒪᑦ ᐋᒃᑳᖅᑐᖃᖅᑳ? ᐋᒃᑳᖅᑐᖃᓐᖏᑉᐸᑦ 

ᐊᑏ ᒥᔅᑕ ᐊᓕᐊᑦ ᐱᔭᕇᕋᓱᓕᕆᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

 

ᑕᐃᒪᓐᓇᖃᐃ ᖁᕕᐊᓇᓗᐊᓐᖏᑦᑐᖅ 

ᒫᓐᓇᕋᑖᖑᓚᐅᖅᑐᖅ ᒐᕙᒪᑐᖃᒃᑯᑦ 

ᑮᓇᐅᔭᓕᕆᔾᔪᑎᖏᑦ ᓴᖅᑭᑦᑎᒻᒪᑦ ᑖᓐᓇᑦᑕᐃᓐᓇᖅ 

ᐱᓕᕆᕕᒃ ᑕᐃᓐᓇ $112-ᒥᓕᐊᓐᑖᓚᓂᒃ ᐊᕐᕌᒍᑕᒫᑦ 

ᐱᓕᕆᕕᓐᓂ ᒪᓕᒐᓕᕆᕕᒃᑯᖏᓐᓄᑦ. ᐅᖃᖅᑎ 

ᑮᓇᐅᔭᓕᒫᑦᑎᐊᑦ ᑖᒃᑯᐅ ᐱᓕᕆᕖᑦ 

ᐃᑲᔪᖅᓯᔾᔪᑎᖏᓐᓃᑦᑐᑦ ᐅᓯᑲᑦᑕᖅᑕᐅᔾᔪᑎᖏᓐᓂᒃ 

$2-ᓂᒃ ᐊᑐᖃᑦᑕᖅᑐᑦ ᒪᓕᒐᕐᓂᐊᖅᑎᖏᓐᓄᑦ 

ᑕᐃᒪᓐᓇᑦᑕᐅᖅ ᑕᑯᔪᒪᓐᓇᐅᒐᓗᐊᖅ ᑮᓇᐅᔭᓂᒃ 

ᐊᑐᒃᑲᓐᓂᖁᓪᓗᑎᒃ ᐱᓕᕆᐊᒃᓴᓄᑦ 

ᐃᑲᔪᕈᑎᐅᓂᐊᖅᑐᓂᒃ ᐅᑭᐅᖅᑕᖅᑐᒥᐅᑕᕐᓄᑦ  

 

ᐅᖃᖅᑎ, ᑲᔪᓯᑎᑦᑎᒐᓱᓐᓂᐊᖅᐳᖓ ᓴᓐᖏᔫᓗᖓ 

ᐊᔭᐅᖅᑐᐃᒐᓱᖃᑦᑕᕐᓂᐊᖅᐳᖓ 

ᓂᕿᑦᑎᐊᕙᓕᕆᓂᕐᒧᑦ ᐊᕐᕌᒍᒋᔭᑦᑎᓐᓂ 

ᐃᖅᑲᓇᐃᔭᖃᑎᒋᓚᐅᕐᒥᒐᒃᑭᒃ ᐅᑭᐅᖅᑕᖅᑐᒥ 

ᒪᓕᒐᓕᐅᖅᑎᐅᔪᑦ ᐱᐅᓯᐅᒋᐊᖁᓪᓗᒍ ᒐᕙᒪᑐᖃᒃᑯᑦ 

ᐱᓕᕆᐊᖓᑦ ᑕᒪᑐᒧᖓ ᖁᕕᐊᓱᒃᐳᖓ ᒥᓂᔅᑕᖓᑦ 

ᐃᓐᓇᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓂᓪᓗ  

ᐃᖅᑲᓇᐃᔭᖃᑎᖃᖅᓱᓂ ᑲᑎᒪᖃᑎᖃᓚᐅᕐᒪᑦ 

ᑕᖅᑭᐅᓚᐅᖅᑐᒥ ᑕᒪᑐᒪ ᒥᒃᓵᓄᑦ.  

 

ᐅᖃᖅᑎ ᐅᖃᖅᑲᐅᒐᒪᐃᓚᒃ ᒫᓐᓇᕋᑖᖑᓚᐅᖅᑐᖅ 

ᐅᐱᕐᖔᒃᑯᑦ ᑲᑎᒪᑎᓪᓗᑕ 

ᓂᕿᑦᑎᐊᕙᖃᕆᐊᖃᕐᓂᖅ ᐊᔪᖅᓴᖃᑦᑕᕐᓂᕐᓗ 

ᓂᕿᒃᓴᖃᖃᑦᑕᕐᓂᖅ ᑮᓇᐅᔭᓕᐅᕋᓱᐊᕐᓂᕐᓗ 

ᐃᓕᓐᓂᐊᕐᓂᕐᒧᓪᓗ ᐊᒃᑐᐊᓂᖃᓪᓚᕆᒻᒪᑕ 

ᑕᒪᒃᑯᓂᖓ ᐊᔭᐅᖅᑐᐃᖏᓐᓇᕋᓱᖃᑦᑕᕐᓂᐊᖅᐳᖓ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᓕᐊᑦ. 3. 

ᓇᓄᓕᒻᒧᑦ ᒪᓕᒐᓕᐅᖅᑎ. ᒥᔅᑕ ᓂᖏᐅᖓᑦ. 

ᐃᓕᓴᐃᓂᕐᒧᑦ ᐃᓕᖅᑯᓯᕐᓂᑦ 

ᐊᓯᔾᔩᕙᓪᓕᐊᓂᖅ (ᓂᖏᐅᖓᓐ) 

 

ᓂᖏᐅᖓᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓂᑯᕕᑦᑐᖓ ᐅᓪᓗᒥ ᐊᔭᐅᖅᑐᐃᑲᓐᓂᕈᒪᓪᓗᖓ 

ᒐᕙᒪᒃᑯᓐᓂᒃ ᕿᒥᕐᕈᓇᑦᑎᐊᖁᓪᓗᒋᑦ ᖃᓄᖅ 

ᐃᓕᓐᓂᐊᕐᓂᓕᕆᓂᖅ ᐸᕐᓇᐃᓕᕐᒪᖔᖅ 

ᒪᒃᑯᑦᑐᖁᑎᑦᑎᓐᓂᒃ ᓯᕗᓂᒃᓴᑦᑎᓐᓄᑦ. 

 

ᐅᖃᖅᑎ, ᖃᐅᔨᒪᔪᒃᓴᐅᒐᕕᑦ ᐊᒃᓱᐊᓗᒃ 

ᐃᓱᒫᓗᑎᒋᔭᐅᔪᓂ ᖁᑦᑎᓐᓂᓕᒃ 12-ᒥ 

ᐃᓕᓐᓂᐊᕐᓂᕐᒥ ᐱᔭᕇᖅᓯᒪᔪᑦ 

ᐱᔭᕇᖅᓯᖃᑦᑕᖏᒻᒪᑕ ᐃᓕᓐᓂᐊᖅᑕᐅᔭᕆᐊᓖᑦ 

ᐸᐃᑉᐹᓕᕆᓂᕐᒧᑦ ᐃᖅᑲᓇᐃᔭᕈᓐᓇᖁᓪᓗᒋᑦ 

ᐱᔪᒪᔭᖏᓐᓂᒃ ᑕᒪᓐᓇ ᓇᓗᓇᐃᖃᑦᑕᖅᓯᒪᒐᒃᑯ 

Grade 12-ᒥᒃ ᐱᔭᕇᖅᓯᔪᑦ ᓄᓇᕗᒻᒥ 

ᐊᔾᔨᒋᖃᑦᑕᖏᒻᒪᒋᑦ ᖃᓪᓗᓈᑦ ᓄᓇᖓᓐᓂ Grade 

12-ᒥᒃ ᐱᔭᕇᖅᓯᒪᔪᓂ.  

 

ᐅᖃᖅᑎ, ᑕᒪᓐᓇ ᐃᔨᒋᓂᖅᓴᕆᓪᓗᒍ 

ᐱᓕᕆᖃᑦᑕᖅᓯᒪᒐᒃᑯ ᐅᔾᔨᕈᓱᒃᓯᒪᓕᕋᒪ ᐊᕐᕌᒍᓂ 

ᐊᓂᒍᖅᑐᓂ ᓅᓯᒪᒻᒪᑕ ᐃᓕᓴᐃᓂᕐᒥᒃ 

ᐃᓕᓐᓂᐊᕐᓂᕐᒧᑦ. ᐊᑲᐅᓐᖏᓕᐅᕈᑏᑦ 

ᑕᕝᕙᓃᑦᑐᒃᓴᐅᓐᖏᑦᑐᑦ ᐃᓕᓐᓂᐊᖅᑐᓄᑦ ᑭᓯᐊᓂ 

ᑐᓂᔭᐅᓂᖏᑦ ᐃᓕᓐᓂᐊᕈᑎᑦᓴᖏᓐᓄᑦ.  

 

ᐅᖃᖅᑎ, ᐊᑕᐅᓯᐊᖅᖢᑎᑦ ᐃᓕᓐᓂᐊᕐᕕᒃ ᑕᒪᓐᓇ 

ᐃᔨᒋᔭᐅᓚᐅᖅᓯᒪᖕᒪᑦ ᐱᖓᓲᓕᖅᑲᖓᔪᒡᒎᖅ  

ᐅᖃᓕᒫᕐᓂᖅ, ᑎᑎᕋᕐᓂᒃᑯᑦ ᐊᒻᒪᓗ 

ᓈᓴᐅᓯᕆᓂᒃᑯᑦ. ᑕᒪᓐᓇ ᐃᓕᓐᓂᐊᖅᑏᑦ 

ᐃᓕᓐᓂᐊᖅᖢᑎᑦ ᒪᓕᒐᖅᑎᒍᑦ 

ᑎᑎᕋᕆᐅᖅᓴᖅᖢᑎᑦ ᐊᒻᒪᓗᑦᑕᐅᖅ 

ᐅᖃᕆᐅᖅᓴᓪᓗᑎᑦ ᐊᒻᒪᓗᑦᑕᐅᖅ ᐃᖅᑲᐅᒪᔭᒥᖕᓂ 

ᑎᑎᕋᕆᐅᖅᓴᖃᑦᑕᖅᖢᑎ 

ᓈᓴᐅᓯᕇᓐᓇᐅᔭᖃᑦᑕᖅᖢᑎᒡᓗ 

ᐳᐃᒍᔾᔭᐃᖅᓯᒪᓪᓗᒋᑦ. ᐊᒃᓱᕈᖅᖢᑎ 

ᐃᓕᓐᓂᐊᖅᑎᔾᔪᓯᐅᖃᑦᑕᓚᐅᖅᑐᑦ ᐃᓕᓐᓂᐊᕐᓂᖅ 

ᐱᔭᕇᖅᑎᓪᓗᒍ. ᐅᖃᖅᑎ, ᐃᓕᓐᓂᐊᖅᑏᑦ 

ᐃᓕᓐᓂᐊᕇᓚᐅᖅᓯᒪᔪᑦ ᐱᒋᐊᓕᓵᕐᓂᕐᒥᓂᑦ 

ᖁᑦᑎᖕᓂᓕᖕᓄᑦ 12-ᒥ ᑎᑎᕋᕈᓐᓇᖅᖢᑎ 

ᓈᓴᐅᓯᕆᔪᓐᓇᖅᖢᑎᒃ. ᑖᒃᑯᐊ 

ᑐᓐᖓᕕᓕᐅᓕᓚᐅᖅᓯᒪᖕᒪᑕ ᐅᓄᖅᑐᓂᑦ 

ᐊᑲᐅᓐᖏᓕᐅᕈᑎᖃᖁᓇᒋᑦ 

ᐃᓕᓐᓂᐊᒃᑲᓐᓂᕋᓱᒃᑎᓪᓗᒋᑦ ᐅᕝᕙᓘᓐᓃᑦ 

ᐃᖅᑲᓇᐃᔭᕋᓱᒃᑎᓪᓗᒋᑦ. 

 

ᐅᖃᖅᑎ, ᑕᒪᒃᑯᐊ ᐃᓕᓐᓂᐊᕈᑕᐅᖃᑦᑕᖅᑐᑦ 

ᐊᒃᓱᐊᓗᒃ ᐊᓯᔾᔨᖅᓯᒪᓕᕐᒪᑕ ᐊᕐᕌᒍᓂᑦ 

ᐊᓂᒍᖅᑐᓂᑦ. ᐃᓕᓐᓂᐊᕈᑎᒃᓴᐃᓪᓗ ᖃᐅᔨᓴᕈᑏᓪᓗ 

ᐃᓕᓐᓂᐊᖅᐸᓪᓕᐊᔭᖏᓐᓂ ᐃᓕᓐᓂᐊᖅᑏᑦ ᐊᒻᒪᓗ 

ᑐᕌᒐᒃᓴᕆᔭᖏᑦ ᑕᒪᒃᑯᐊ 

ᐃᓕᓐᓂᐊᕇᕆᐊᖃᖅᓯᒪᔭᖏᑦ ᑕᒪᒃᑯᐊ 

ᐋᖅᑭᒋᐊᖅᑕᐅᓯᒪᓕᕐᒪᑕ ᐊᓯᐅᖅᑰᔨᓪᓗᑎᑦ 

ᑕᐃᒃᑯᓂᖓ ᐃᓕᓐᓂᐊᕆᐊᖃᓪᓚᑦᑖᖅᑕᖏᓐᓂ. 

 

ᐅᖃᖅᑎ, ᓄᓇᕗᒻᒥ ᖁᑦᑎᖕᓂᓖᑦ 12-ᒥ 

ᐃᓕᓐᓂᐊᕇᖅᑐᑦ ᐊᒃᓱᕉᑕᐅᓯᖃᑦᑕᕐᒪᑕ 

ᑎᑎᕋᕈᓐᓇᑦᑎᐊᖏᖦᖢᑎᒡᓗ, 

ᐃᓕᓐᓂᐊᕇᖅᓯᒪᔫᒐᓗᐊᓪᓘᓐᓃᑦ 

ᓈᓴᐅᓯᕆᔪᓐᓇᑦᑎᐊᖏᒻᒪᑕ ᖃᓄᖅ ᐃᓅᓯᑦᑎᓐᓂ 

ᐊᑐᖅᑕᐅᔪᓐᓇᕋᓗᐊᕐᒪᖔᑕ. 

 

ᒫᓐᓇᐅᔪᖅ ᐅᖃᖅᑎ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᑐᖓ ᐃᖅᑲᓇᐃᕈᒪᓪᓗᒍ 

ᐅᖃᐅᓯᒃᓴᒃᑲ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖕᒪᑦ 

ᐱᔭᕇᕈᒪᓪᓗᓂᐅᒃ ᐅᖃᐅᓯᒃᓴᖓ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᖏᒻᒪᑦ ᐊᑏ ᐱᒋᐊᒃᑲᓐᓂᓕᕆᑦ ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃᑕᐅᖅ ᑲᑎᒪᔨᐅᖃᑎᒃᑲ. ᖁᔭᓕᕗᖓ  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᒥ ᐱᐅᓯᐅᖃᓕᕐᒪᑕ ᐃᓕᓐᓂᐊᖅᑎᑦᑎᓇᓱᒃᖢᑎᑦ 

ᒪᒃᑯᒃᑐᓂ ᑕᒪᒃᑯᓂᖓ ᐊᒃᓱᕉᓴᒃᑎᑕᐅᓗᐊᖏᖦᖢᑎ 

ᐃᓕᓐᓂᐊᖅᑎᑕᐅᓪᓗᑎᑦ. ᑭᓯᐊᓂᓕ 

ᐊᓯᐅᔨᖅᑰᔨᒐᑦᑕ ᓲᕐᓗ ᐃᒡᓗᒌᑦᑎᐊᖅᑰᔨᖏᒻᒪᑕ 

ᑐᕌᒐᒃᓴᖏᑦ ᐊᒻᒪᓗᑦᑕᐅᖅ 

ᑐᓐᖓᕕᒋᓇᓱᒃᑕᕋᓗᐊᖏᑦ. 

 

ᐅᖃᖅᑎ, ᓄᓇᕗᒻᒥ ᐃᓕᓐᓂᐊᕈᑎᖓ ᑕᒪᓐᓇ 

ᐃᓕᓐᓂᐊᖅᑐᓕᕆᓂᖅ ᐋᖅᑭᒃᑕᐅᕙᓪᓕᐊᓕᕐᒪᑦ 

ᒫᓐᓇᐅᔪᖅ ᐱᕕᖃᑦᑎᐊᓕᕋᑦᑕ ᓴᓇᔪᓐᓇᖅᖢᑕᓗ 

ᐅᑭᐅᑕᖅᑐᒥᐅᑦ ᖃᐅᔨᒪᓂᖏᓐᓂᑦ 

ᐃᓕᓴᐃᖃᑦᑕᕐᓗᑎᑦ. ᐊᑐᕈᓐᓃᖅᐸᓪᓕᐊᓕᕐᒥᒐᑎᒋᑦ 

ᐋᓪᐴᑕᒥᐅᑦ ᐃᓕᓐᓂᐊᕈᑎᒃᓴᖏᑦ ᓄᓇᕗᒻᒥᐅᓄᑦ 

ᐃᓕᓐᓂᐊᕈᑎᒃᓴᓂᑦ ᓴᓇᓪᓗᑕ. 

 

ᐅᖃᖅᑎ, ᐊᔭᐅᖅᑐᐃᕗᖓ ᒐᕙᒪᒃᑯᓐᓂᑦ ᒫᓐᓇ 

ᐱᕕᒃᓴᖃᕐᓂᖏᓐᓂ ᕿᒥᕐᕈᓇᑦᑎᐊᖁᓪᓗᒋᑦ ᒪᒃᑯᒃᑐᑦ 

ᐃᓕᓐᓂᐊᖅᑏᑦ ᑭᓱᓂᑦ ᐃᓕᓐᓂᐊᕆᐊᖃᕐᒪᖔᑕ 

ᓯᕗᓂᒃᓴᑦᑎᓐᓂ ᐊᒻᒪᓗᑦᑕᐅᖅ 

ᐃᓕᓐᓂᐊᖅᑎᑕᐅᓗᑎᑦ ᒪᒃᑯᒃᑐᑦ ᐃᒪᓐᓇ 

ᐱᓕᒻᒪᒃᓴᖅᑎᑕᐅᑦᑎᐊᖃᑦᑕᕐᓗᑎᑦ 

ᐃᓱᒪᓗᒻᒥᓴᖅᑕᐅᖃᑦᑕᕐᓗᑎᑦ ᐊᒻᒪ 

ᕿᒥᕐᕈᓇᕈᓐᓇᕐᓗᑎᑦ ᖃᐅᔨᓴᐃᓗᑎᑦ ᐅᑭᐅᑕᖅᑐᒥᑦ 

ᐱᕙᓪᓕᐊᔪᓐᓇᕐᓂᐊᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

3. ᑲᖏᖅᖠᓂᕐᒧᑦ ᓂᒋᐊᓄᑦ ᑎᑭᕋᕐᔪᐊᒧᓪᓗ 

ᒪᓕᒐᓕᐅᖅᑎ, ᒥᔅᑕ ᑯᓱᒐᖅ. 

ᑭᕙᓪᓕᕐᓂ ᐃᓄᓐᓄᑦ ᐱᓐᖑᐊᕈᓯᖏᑦ 

ᑎᑭᕌᕐᔪᐊᒥ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᑉᓗᖂᖅᐸᒃᑲ ᑲᖏᖅᖠᓂᕐᒥᐅᑦ 

ᑎᑭᕋᕐᔪᐊᕐᒥᐅᓪᓗ, ᐃᑉᑲᕐᓇᖅ ᑕᐅᑐᐃᓐᓇᓲᖑᖅᑰᕐᒪᑦ  

ᐅᑉᓗᑰᖅᖢᒍ ᑎᑭᕋᕐᔪᐊᒦᓵᓚᐅᕋᒪ ᐃᑉᐸᒃᓵᓂ 

ᐅᖃᖅᑎᑦᑎᔨ. 

 

ᑖᒃᑯᐊ ᕿᑎᒃᑐᑦ ᑭᕙᓪᓕᕐᒥ ᐃᓄᐃᑦ ᕿᑎᒍᓯᖏᓐᓂᑦ 

ᕿᑎᒋᐊᖅᑐᖅᓯᒪᓚᐅᕐᒪᑕ ᑎᑭᕋᕐᔪᐊᒧᑦ. 

ᐃᓄᒋᐊᒃᑐᒻᒪᕆᐊᓘᓚᐅᕐᒪᑦ ᑕᐃᑲᓂ 

ᖁᕕᐊᓇᖅᖢᓂᓗ. ᑕᐃᒃᑯᐊ ᕿᑎᒃᑐᑦ ᑕᒪᕐᒥ 

ᑐᓐᖓᓱᑦᑎᐊᓚᐅᖅᑐᑦ, ᖁᕕᐊᓱᓚᐅᖅᑐᑦ 

ᐃᓂᒃᓴᖃᖅᑐᓗᒃᑖᑦᑎᐊᖑᓪᓗᑎᒡᓗ ᑕᒪᓐᓇ 

ᐃᓕᑦᑎᕝᕕᒋᔪᓐᓇᖅᑰᕋᑦᑎᒍᑦ 

ᓄᓇᓕᐊᓛᖑᒐᓗᐊᖅᐸᑦ ᓯᓂᑦᑕᕐᕕᑭᒃᓴᕋᓗᐊᕌᖓᑕ 

ᑲᑎᒪᕝᕕᐅᖃᑦᑕᑉᓕᑦ ᐃᓄᐃᑦ ᐃᓐᓇᐃᕈᑎᓯᑦᑑᔮᕐᒪᑕ 

ᐃᒡᓗᖏᑦ. ᑕᐃᒃᑯᐊ ᓴᕆᔪᒪᒋᓪᓗᒋᑦ ᑕᐃᑲᓂ 

ᕿᑎᓚᐅᖅᑐᑦ. 

 

ᐅᒡᒍᐊᓚᐅᖅᑐᒍᑦ ᓴᓪᓕᕐᒥᐅᓪᓗ ᓇᐅᔮᕐᒥᐅᓪᓗ 

ᑎᑭᑦᑐᓐᓇᓚᐅᖏᒻᒪᑕ ᓯᓚ ᐱᔾᔪᑎᒋᓪᓗᒍ ᑭᓯᐊᓂ 

ᖁᕕᐊᓇᓚᐅᖅᑐᖅ. ᐃᓐᓇᐃᑦ ᐊᒻᒪᓗ ᒪᒃᑯᒃᑐᑦ 

ᑕᐃᑲᓂ ᕿᑎᖃᑎᒌᑦᑎᓪᓗᒋᑦ 

ᐱᒡᒍᔭᐅᔾᔪᐊᕋᓗᐊᖅᑐᑎᑦ ᐃᓄᒃᑐᑦ ᕿᑎᒃᑲᒥ 

ᓵᓚᒋᓇᓱᑦᑐᖓ ᐅᓂᐅᕌᖓᑦ ᐃᑲᔪᖅᑕᐅᓕᖅᐸᒃᑐᓂ 

ᑖᒃᑯᓄᖓ ᓵᓚᒋᓇᓱᒃᐸᑦᑕᖏᓐᓄᑦ ᑕᒪᓐᓇ 

ᖁᕕᐊᓇᓚᐅᖅᑐᖅ ᑕᐅᑐᒃᖢᒍ. 

 

ᑕᐃᑲᓃᑉᑐᑕᑦᑕᐅᖅ ᐃᓕᓴᖅᓯᓚᐅᕐᒥᒐᑉᑕ ᐅᑭᐅᓄᑦ 

60-ᖓᓄᑦ ᓇᓪᓕᐅᓂᖅᓯᐅᕈᑦ ᒪᓕᒃᑐᒍ 

ᐃᓕᑕᖅᓯᓂᖅ ᐃᑲᔪᕐᔪᐊᖅᓯᒪᔪᓂᒃ ᑲᓇᑕᒥ ᑖᓐᓇ 

ᓵᒻ ᐋᕌᓛᖅ ᑎᑭᕋᕐᔪᐊᒥᑦ ᐃᓐᓇᕆᔭᐅᔪᖅ, 

ᑲᑎᒪᔨᐅᖃᑦᑕᖅᓯᒪᔪᖅ ᓱᓇᓗᒃᑖᓄᑦ ᑎᑭᕋᕐᔪᐊᒥ 

ᐃᑲᔪᕋᓱᒃᖢᓂ, ᒪᒃᑯᑦᑐᓂᓪᓗ ᐅᖃᐅᔾᔪᐃᕙᑦᑐᓂ. 

ᐆᒪᑎᑦᑎᒻᒪᕆᒻᒪᓂᓛᒃ ᐃᓄᐃᑦ ᐱᖅᑯᓯᖏᓐᓂᑦ 

ᐅᖃᐅᔾᔫᓯᖏᓐᓂᓪᓗ ᑕᒪᒃᑯᓂᖓ ᑎᑭᕋᕐᔪᐊᕐᒥ 

ᐃᓐᓇᓐᓇᕆᔭᐅᓪᓗᓂᓗ, ᐃᓄᑦᓴᐅᓪᓗᓂᓗ ᑕᐃᑲᓂ 

ᐃᓕᑕᕆᔭᐅᓚᐅᕐᒪᑦ ᑕᒪᑐᒧᖓ ᖁᕕᐊᓇᓚᐅᖅᐳᖅ 

ᓴᕆᒪᒋᕙᕗᑦ ᐃᓐᓇᕆᔭᕗᑦ ᒪᒃᑯᑦᑐᓪᓗ ᐅᓪᓗᒥ 

ᐱᓗᐊᖅᑐᒥᑦ ᓵᒻ ᐊᕋᓗᐊᖅ ᑎᑭᕋᕐᔪᐊᕐᒥᐅᖅ 

ᐃᓕᑕᕆᔭᐅᓚᐅᕐᓕ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᐱᖓᔪᖓᑦ ᑲᑎᒪᔾᔪᑎᒃᓴᑦᑎᓐᓂᑦ. ᐊᕐᕕᐊᓄᑦ 

ᒪᓕᒐᓕᐅᖅᑎᖅ ᒥᔅᑕ ᓯᐅᑦᓴᒃ.  

ᐊᕐᕕᐊᓂ ᓇᓂᓯᓂᖅ ᐱᓕᕆᐊᕆᔭᖅ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᕈᒪᓪᓗᖓ 

ᓯᕗᓪᓕᖅᐹᒥ ᐊᕐᕕᐊᕐᒦᑦᑐᑦ ᐃᓄᖁᑎᒃᑲ 

ᑕᕝᕙᐅᕗᑏᖅᐸᒃᑲ. 

 

ᐅᓪᓗᒥ ᓂᑯᕕᑉᐳᖓ ᐃᓕᓴᖅᓯᖁᓪᓗᖓ ᒪᒃᑯᑦᑐᒥᑦ 

ᓄᓇᑦᑎᓐᓃᓐᖔᖅᓯᒪᒻᒪᑦ ᐊᕐᕕᐊᕐᒥ ᑰᑎᔅ ᑰᓂᒃ 

ᐃᓅᓪᓗᓂ ᖃᐅᔨᓴᖅᑎ. ᓇᓂᓯᓂᒃ ᐊᕐᕕᐊᕐᒥᐅᑦ 

ᐊᑐᖃᑦᑕᓚᐅᖅᓯᒪᔭᖏᓐᓂᑦ ᑕᐃᒃᓱᒪᓂᓴᕐᓂᑦ 

ᓯᕗᓕᕗᑦ ᑕᐃᒃᑯᓂᖓ ᐱᓕᕆᔪᑦ ᐊᕐᕕᐊᓂ 

ᐊᒻᒪᓗᑦᑕᐅᖅ ᐃᓕᓐᓂᐊᖅᑎᓪᓗᒋᑦ 

ᐃᓄᓕᕆᔨᐅᓂᕐᒧᑦ ᐳᕆᑎᔅ ᑲᓚᒻᐱᐊ 

ᓯᕗᑦᑐᓴᕐᕕᔾᔪᐊᖓᓂ ᔪ.ᐱ.ᓯ.-ᒥᓗ ᑕᒪᑐᒥᖓᓗ 

ᖃᐅᔨᓴᐃᔨᓪᓗᐊᑑᖑᓪᓗᓂ ᐃᓅᓯᓕᕆᓂᕐᒧᑦ 

ᑭᓪᓕᓯᓂᐊᕐᓂᕐᒥᒃ ᐃᓄᒃᑎᒍᓪᓗ 

ᐊᔪᓐᖏᔾᔪᑕᐅᔪᖅᑐᖅᓯᐅᑎᓄᓪᓗ 

ᑮᓇᐅᔭᖃᖅᑎᑕᐅᓪᓗᓂ ᒐᕙᒪᑐᖃᒃᑯᓐᓂᑦ. ᑖᓐᓇ 

ᐃᖅᑲᓇᐃᔭᓚᐅᖅᑐᖅ ᐊᐃᒥ ᐅᕕᖓᔮᕐᒥᑦ 

ᐃᖅᑲᓇᐃᔭᖃᑎᖃᖅᑐᓂ ᑕᒪᑐᒥᖓ 

ᐱᓕᕆᐊᖃᓕᖅᑎᓪᓗᒍ. 

 

ᒪᒃᑯᑦᑐᓂ ᑖᓐᓇ ᑰᑎᔅ ᐱᓕᕆᐊᖃᓕᕋᒥ 

ᖃᐅᔨᒋᐊᒃᑲᓐᓂᕈᒪᓕᓚᐅᖅᓯᒪᔪᖅ ᐃᓄᐃᑦ 

ᐱᖅᑯᓯᑐᖃᕕᓂᖏᓐᓂᑦ ᑭᒃᑰᓚᐅᖅᓯᒪᒻᒪᖔᑕ 

ᑭᓇᐅᒻᒪᖔᕿᒥᓂᓪᓗ ᐃᓅᓪᓗᓂ ᐃᒻᒥᓂᒃ 

ᐅᐱᒋᒍᓐᓇᕐᓂᐊᕐᒪᑦ ᓇᑭᓐᖔᕐᒪᖔᕐᒥᓂᓪᓗ ᐊᒻᒪᓗ 

ᐅᓇᑕᖅᑐᒃᓴᓐᖑᐊᕐᓄᑦ ᑖᓐᓇ ᑰᑎᔅ ᐃᓕᒋᔭᐅᓪᓗᓂ. 

 

ᑖᓐᓇᑦᑕᐅᖅ ᐃᓅᓪᓗᓂ ᑰᑎᔅ ᐊᑯᓂᐊᓗᒃ 

ᐊᑲᐅᓐᖏᓕᐅᕈᑎᓂᒃ ᑕᒪᒃᑯᓂᖓ 

ᐊᓂᒍᐃᔭᕆᐊᖃᓚᐅᖅᑐᖅ ᓲᕐᓗ ᐃᓚᐅᑎᑦᑎᓪᓗ 

ᐅᓄᖅᑐᐃᖅᓱᐊᓗᒃᖢᓂ ᐊᑐᖅᑕᐅᓂᑯᕕᓂᕐᓂᑦ 

ᐃᓅᓯᒃᑯᑦ ᐊᓯᔾᔨᕈᓘᔭᖅᑐᓂᑦ. ᐃᓄᐃᑦ 

ᐊᓯᐅᔨᓚᐅᖅᓯᒪᒻᒪᑕ 10-15-ᓄᑦ ᐊᕐᕌᒍᓂᑦ 1955-

ᒥᓂᒃ 1970-ᒧᑦ ᐃᓅᓯᖏᑦ 

ᐊᓯᔾᔩᓪᓚᕆᓚᐅᖅᓯᒪᒻᒪᑕ ᓄᓇᓕᕋᓛᓂᑦ  

ᓄᓇᓕᓐᓄᑦ ᓄᑦᑎᖅᑕᐅᓯᒪᓕᖅᖢᑎᒃ. 

 

ᐃᓚᒌᓪᓗ ᐊᕕᑦᑐᖅᑕᐅᓪᓗᑎᒃ ᐊᒻᒪᓗᑦᑕᐅᖅ 

ᐃᓅᓯᖏᓐᓂᓪᓗ ᐊᓯᔾᔨᖅᑕᐅᓪᓗᑎᒃ 

ᐃᓕᖅᑯᓯᑐᖃᖏᓪᓗ ᑕᒪᓐᓇ 

ᐅᑉᐱᕐᓇᖅᑰᔨᓐᖏᑉᐸᓵᕋᒥ. ᑕᐃᒪᓐᓇ ᐊᓯᐊᓂᑦ 

ᐊᑐᖅᑕᐅᕙᓚᐅᖅᓯᒪᔪᑦ ᐊᓯᐊᓄᑦ 

ᓄᑦᑎᖅᑕᐅᓯᒪᓕᕐᒪᑕ ᐊᓯᔾᔨᖅᑕᐅᓯᒪᓕᕐᒪᑕ 

ᒪᒃᑯᒃᑲᓗᐊᖅᑐᑎᓪᓗ ᐃᓄᐃᑦ ᐃᒻᒥᓃᖃᑦᑕᓕᖅᑐᑎᒃ 

ᑕᐃᒪᓐᓇᐃᓪᓚᕆᓕᕐᒪᑦ ᐅᓪᓗᒥᐅᓕᖅᑐᖅ. 

ᐊᑲᐅᓐᖏᓕᐅᕈᑎᖃᓕᖅᑐᖅ, ᐊᔪᓕᕈᑕᐅᓲᓂᑦ 

ᐊᒻᒪᓗᑦᑕᐅᖅ ᖁᓄᔪᕐᓂᐊᕐᓂᖅ ᑕᒪᒃᑯᐊᕈᓘᔭᐃᑦ 

ᐋᓐᓂᕐᓇᕈᓘᔭᖅᑐᑦ ᑕᐃᒪᓐᓇᓗ 

ᐱᓕᕆᔾᔪᑎᑭᒃᓴᖅᖢᑎᒃ. 

 

ᑕᒪᒃᑯᓂᖓ ᐱᓕᕆᖃᑕᐅᓚᐅᖅᑎᓪᓗᒍ ᓯᕗᓕᕗᑦ 

ᐱᓕᕆᔭᐅᓚᐅᖅᑎᓪᓗᒋᑦ ᐃᒻᒥᓂᒃ 

ᓴᓐᖏᓕᖅᐹᓪᓕᓕᖅᑐᖅ ᐅᐱᒍᓱᓕᖅᐹᓪᓕᓕᖅᑐᕐᓗ 

ᑕᒪᒃᑯᐊ ᐅᓪᓗᒥᓯᐅᑎᐅᓕᖅᑐᑦ ᐱᔾᔪᑏᑦ ᐱᒻᒪᕆᐅᔪᑦ 

ᐃᓄᐃᑦ ᖃᓄᐃᓐᖏᑦᑎᐊᖁᓪᓗᒋᑦ.  

 

ᐅᖃᖅᑎ, ᒫᓐᓇᐅᓂᖓᓂ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᓐᓇᖁᓪᓗᒍ 

ᐅᖃᐅᓯᒃᓴᕋ. 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᓯᐅᑦᓴᒃ. ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᒻᒪᑦ 

ᐅᖃᐅᓯᒃᓴᓂᑦ. ᐋᒃᑳᖅᑐᖃᖅᐹ? ᖁᔭᓐᓇᒦᒃ. 

ᐋᒃᑳᖅᑐᖃᓐᖏᒻᒪᑦ. ᐊᑏ, ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑰᑎᔅ ᓈᓚᖃᑦᑕᖅᑐᖅ 

ᐃᓐᓇᕐᓂᓪᓗ ᑕᕐᕆᔭᓕᐅᖃᑦᑕᖅᖢᓂ ᐅᓂᒃᑳᓂᑦ 

ᑕᒪᒃᑯᓂᖓ ᓂᐱᓕᐅᕆᓪᓗᓂ ᐃᓛᓐᓂᒃᑯᑦ 

ᐱᓇᓱᐊᕈᓯᕐᓂᑦ ᑐᐱᕐᒦᑉᐸᑦᑐᓂ, 

ᐃᓪᓗᕕᒐᕐᒦᓕᖅᐸᒃᖢᓂ ᐊᒻᒪᓗᑦᑕᐅᖅ ᓄᓇᐅᑉ 

ᐊᑖᓄᑦ ᐅᔭᕋᕐᓂᐊᕐᕕᒻᒧᑦ ᖃᐅᔨᓴᕆᐊᖃᑦᑕᖅᖢᓂ 

1957-ᒥ 1962-ᒥ ᐊᑐᖅᑕᐅᓂᑯᕕᓂᕐᓂᑦ 

ᑕᕐᕆᔭᓕᐅᖅᖢᓂ. ᐲᑕ ᐃᕐᓂᖅᑕᐅᖅ  

ᐊᔾᔨᓕᐅᑲᑕᒃᑐᓂᐅᒃ ᐃᓕᖅᑯᓯᑐᖃᖏᓐᓂᑦ ᐃᓐᓇᐃᑦ 

ᐅᖃᐅᓯᖃᖅᖢᑎᒃ. ᓈᓚᖃᑦᑕᖅᓯᒪᓪᓗᓂᓗ ᐃᓐᓇᐃᑦ 

ᐅᖃᐅᓯᕆᔭᖏᓐᓂᑦ ᓯᓚ ᐊᓯᔾᔨᖅᐸᓪᓕᐊᓂᖓᓄᑦ, 

ᒪᒃᑯᑦᑐᓪᓗ ᐅᖃᖃᑎᒋᓪᓗᓂᒋᑦ ᑕᐃᒃᑯᐊ 

ᓇᓂᓯᓐᓂᕐᒪᑕ ᐱᓕᕆᖃᑎᒋᔭᖏᑦ South Africa-

ᒧᐊᖅᖢᑎᒃ, ᓄᓇᓕᕐᔪᐊᑦ ᑲᑐᔾᔨᖃᑎᒌᖏᓐᓄᓪᓗ 

ᐅᐸᒍᑎᓪᓗᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᐱᔾᔪᑎᒋᓪᓗᒍ.  

 

ᑖᓐᓇ ᑯᑎᔅ ᒪᒃᑯᒃᖢᓂ ᐃᒻᒥᓂᒃ ᐱᕈᖅᐸᓪᓕᐊᑎᒻᒪᑦ 

ᐅᖃᕈᓐᓇᓗᐊᓐᖏᒃᑲᓗᐊᖅᖢᓂ ᑕᐃᒪᓐᓇ ᐃᒻᒥᓂᒃ 

ᐱᕈᖅᓴᓕᖅᑐᖅ ᐊᔪᕈᓐᓃᓕᖅᑐᖅ ᑕᐃᒪᓐᓇ 

ᐊᔭᐅᖅᑐᐃᔨᓐᖑᖅᑐᖅ ᐃᓅᓪᓗᓂ ᐅᐱᒋᓪᓗᓂᐅᒃ 

ᐃᓅᓂᓂ ᐊᒻᒪᓗᑦᑕᐅᖅ ᐃᓄᐃᑦ ᓯᕗᓕᑦᑕ 

ᐊᑐᓚᐅᖅᓯᒪᔭᖏᑦ ᓴᓐᖏᓂᓪᓗ, ᓯᓚᑐᓂᖏᓪᓗ 

ᐊᒻᒪᓗ ᐊᖑᓇᓱᓐᓂᕆᖃᑦᑕᖅᑕᖏᑦ ᑕᒪᒃᑯᐊ ᐅᓪᓗᒥ 

ᐃᓕᖅᐹᓪᓕᕈᑕᐅᔪᓐᓇᕐᒪᑕ 

ᐊᑲᐅᓐᖏᓕᐅᕈᑎᖃᓕᕋᑦᑕ ᓄᓇᕐᔪᐊᑦᑎᓐᓂᑦ 

ᐃᓅᓇᓱᐊᖅᑎᓪᓗᑕ. 

 

South Africa-ᒧᐊᖅᑎᓪᓗᒍ ᑕᐃᒪᓐᓇ 

ᐅᓂᒃᑳᓚᐅᕐᒪᓪᓗ ᑲᑎᒪᑎᑦᑎᖃᑦᑕᖅᖢᓂ 

ᐅᐸᑦᑕᐅᖃᑦᑕᖅᑐᓂᓗ ᑐᓴᒐᒃᓴᓕᕆᔨᐅᔪᓂᑦ 

ᐊᔾᔨᒌᓐᖏᑦᑐᓂᑦ ᐅᖃᐅᓯᖃᓚᐅᖅᑐᖅ 

ᓴᐱᓐᖏᓂᕐᒥᑦ, ᐅᐱᒍᓱᓐᓂᕐᒥᑦ, ᖃᐅᔨᒪᓂᕐᒥᑦ, 

ᐃᓚᐅᓚᐅᕐᓂᕆᔭᒥᓂᒃ ᓇᓂᓯᓂᕐᒥᑦ 

ᐱᓕᕆᐊᖃᖅᑎᓪᓗᒍ ᐅᓂᒃᑳᖃᑦᑕᓚᐅᖅᑐᖅ 

ᑕᒪᒃᑯᓂᖓᐊᔪᖅᓴᖅᑐᓄᑦ ᐊᒻᒪᓗᑦᑕᐅᖅ 

ᖁᓄᔪᕐᓂᐊ-ᐃᓛ ᓄᓕᐊᕐᓂᒃᑯᑦ 

ᖁᐱᕐᕆᔾᔪᑕᐅᖃᑦᑕᖅᓯᒪᔪᑦ ᐅᓄᖅᑐᐊᓗᒻᒪᑕ South 

Africa-ᒦᑦᑐᑦ ᐅᐸᒃᓯᒪᓪᓗᓂᒋᑦ ᑭᒃᑰᓂᖏᓪᓗ 

ᐃᓕᓐᓂᐊᕈᑎᒋᓪᓗᓂᒋᓪᓗ ᓄᓇᕐᔪᐊᕐᒥ ᑰᑎᔅ  ᒫᓐᓇ 

ᖃᐅᔨᕚᓪᓕᖅᓯᒪᓪᓚᕆᓕᖅᑐᖅ ᐃᒻᒥᓂᒃ ᑕᐃᒃᑯᓂᖓ 

ᐊᓯᒥᓂᓗ ᐱᔨᒃᓯᕋᖅᑎᓪᓗᒍ.  

 

ᐅᖃᖅᑎ, ᒫᓐᓇ ᓂᑯᕕᒃᑲᓐᓂᖅᐳᖓ 

ᖁᕕᐊᓱᒃᑐᐊᓗᖓ ᐅᐱᒍᓱᒃᑐᖓᓗ 

ᐃᓕᓴᖅᓯᔭᕆᐊᒃᓴᖅ ᐅᐱᒋᓗᒍᓗ ᖁᑦᑎᓐᓂᓕᒃ 12-

ᒥᒃ ᐃᓕᓐᓂᐊᕐᓂᓕᒃ ᔮᓐ ᐊᓗᔪᕐᔪᐊᖅ  

ᐃᓕᓐᓂᐊᕐᕕᖓᓂ ᑲᓇᑕᒥᓗ 

ᐅᓇᑕᖅᑐᒃᓴᓐᖑᐊᖑᓪᓗᓂ ᑰᑎᔅ ᑯᓐᓂ ᓄᓇᕐᔪᐊ 

ᑲᓇᑕᓕᒫᒥ ᐊᔾᔨᒥᒋᔭᐅᓂᐊᖅᑎᓪᓗᒍ ᒪᒃᑯᑦᑐᓄᑦ. 

ᑰᑎᔅ ᑖᓐᓇ ᐃᓚᒋᔭᐅᔪᖅ ᐃᓕᓴᐃᔨᐅᔪᓄᑦ ᑰᑎᔅ 

ᐊᕐᓈᓗᔾᔪᐊᖅ ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐱᖓᔪᐊᓐᓂ ᑲᑎᒪᔾᔪᑎᑦᓴᒃᑎᓐᓄᑦ ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ. 

ᐃᑲᔪᖅᑐᐃᓂᖅ ᐅᖃᐅᓯᕐᒧᑦ ᐱᔪᓐᓇᐅᑎᓂᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᖃᒪᑦᑐᐊᕐᒥᐅᑕᐃᑦ ᐅᓪᓗᑰᖅᐸᒃᑲ 

ᐊᒻᒪᓗ ᓄᓇᕗᒻᒥᐅᑕᓗᒃᑖᑦ ᐱᒋᐊᖅᑳᖅᑎᓐᓇᖓ 

ᐃᓚᕗᑦ ᖃᒪᓂᑦᑐᐊᕐᒥᐅᑕᐃᑦ ᖁᕕᐊᖁᖃᑎᒋᕙᒃᑲ 

ᐱᓗᐊᖅᑐᒥᒃ ᓵᓴ ᐊᐅᐸᓗᑦᑐᖅ ᕼᐃᒃᔅ ᐊᒻᒪ ᑎᐅᕋᓐ 

ᓈᑯᓛᒃ ᐅᐱᒋᒍᒪᓪᓗᒋᒃ ᑲᑎᑎᑕᐅᓂᐊᓕᕐᒪᑕ 

ᖃᒪᓂᑦᑐᐊᕐᒥ. ᐅᒡᒍᐊᖅᐳᖓ ᑕᐃᑲᓃᓐᓂᖅ ᐊᔪᕋᒪ 

ᐃᖁᒪᒋᒐᑉᑎᒃᑭᑦ ᖃᐅᔨᒪᓂᐊᖅᐳᑎᒃ.  

 

ᐅᖃᖅᑎᑦᑎᔨ, ᓇᖏᖅᖠᕗᖓ ᑕᒫᓂ 

ᒪᓕᒐᓕᐅᕐᕕᒻᒥ ᑖᒃᓱᒥᖓ ᐋᖅᑭᑦᑎᒍᐊᓚᐅᖅᖢᖓ 

ᐅᖃᐅᓯᕆᔭᐅᕙᒃᑐᓂᒃ ᖃᒪᓂᑦᑐᐊᕐᒥᐅᑕᓂᒃ 

ᓇᓗᓇᓐᖏᑦᑐᖅ ᓄᓇᕗᒻᒥᐅᑕᓗᑦᑖᓄᑦᑕᐅᖅ 

ᐊᑦᑐᐊᖓᖃᑕᐅᒐᒥ ᑖᓐᓇ ᐃᓄᐃᑦ ᐅᖃᐅᕿᖏᓐᓂᒃ 

ᑖᖁᒥᖓ ᐋᖅᑭᑦᑎᒃᑲᓐᓂᕈᐊᖅᖢᑎᒃ ᓄᓇᑉᑎᓐᓂ. 

 

ᑖᓐᓇ, ᐅᖃᖅᑎᑦᑎᔨ, ᖃᐅᔨᓗᒃᑖᖅᑐᒎᒐᓗᐊᖅ 

ᑕᒫᓂ ᑐᓵᔨᓗᒃᑖᑦ ᓄᓇᕗᒻᒥᐅᑕᐃᑦ ᑖᒃᑯᓂᖓ 

ᐃᑲᔪᖅᑐᐃᑦᓯᐊᕐᒪᑕ ᑖᒃᑯᓂᖓ ᓄᓇᕗᒻᒥᐅᑕᐃ 

ᑐᓵᑦᑎᐊᖅᑑᓪᓗᐊᕐᒪᑎᒃ ᐅᖃᐅᕿᕆᔭᐅᕙᒃᑐᓂᒃ 

ᐊᒻᒪᑦᑕᐅᖅ ᐱᖁᔭᓄᑦᑕᐅᖅ ᑖᒃᑯᓂᖓ 

ᐅᖃᐅᕿᕆᔭᐅᑎᓪᓗᒋᑦ ᐅᖃᐅᕿᒥᓂᒃ ᓇᒻᒥᓂᖅ 

ᓄᓇᖃᖅᑎᒋᔭᒥᓂᒃ ᐊᑐᕐᓗᓂ ᒫᓐᓇ 

ᓇᖏᖅᖠᓚᐅᖅᑎᓪᓗᖓ ᑕᒫᓃᓚᐅᖅᑎᓪᓗᖓ 

ᒪᓕᒐᓕᐅᕐᕕᐅᑉ ᐃᓗᐊᓃᑦᑐᓂᓪᓗᓐᓃᑦ ᑐᓵᔨᕗᑦ 

ᑖᒃᑯᐊ ᐱᓕᕆᐊᕆᔭᖏᑦ 

ᐊᑦᑐᐊᒪᑦᑎᐊᒥᐊᕐᒪᑎᑦᑕᐅᖅ ᓄᓇᕗᒻᒥᐅᑕᓗᒃᑖᓂᒃ 

ᖃᑭᑎᑦᑎᖃᑦᑕᕐᒪᑕ ᑖᒃᑯᓇᓐᖓᑦ 

ᒪᓕᒐᓕᐅᕐᕕᒻᒦᑦᑐᓂᒃ ᑖᒃᑯᓇᓐᖓᑦ 

ᐅᕐᑳᕆᔭᐅᕙᒃᑐᓂᒃ ᐃᓄᒃᑎᑑᖅᐸᒃᖢᑎᓪᓗ 

ᖃᓪᓗᓈᑑᑦᑕᖅᖢᑎᓪᓗ. 

(ᑐᓵᔨᑎᒍᑦ) ᐅᖃᖅᑎ, ᐅᖃᐅᓯᕗᑦ ᑕᒪᒃᑯᐊ 

ᐱᔪᓐᓇᐅᑎᖃᖁᓪᓗᒋᑦ ᐃᑲᔪᖅᑕᐅᖏᓐᓇᖁᓪᓗᒋᓪᓗ 

ᓴᐳᒻᒥᔭᐅᖁᓪᓗᒋᓪᓗ ᐱᒻᒪᕆᐅᔪᑦ ᒐᕙᒪᒃᑯᑦ 

ᐃᓕᓐᓂᐊᕈᑎᒃᓴᓂᒃ ᐱᓕᒻᒪᒃᓴᐅᑎᒃᓴᓂᓪᓗ 

ᐊᑑᑎᖃᖃᑦᑕᖁᓪᓗᒋᑦ ᑐᓵᔨᐅᓂᕐᒧᑦ 

ᑐᑭᓕᐅᕆᓂᕐᒧᓪᓗ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᑐᓵᔨᐅᓕᒻᒪᒃᓴᐅᑕᐅᓗᓂ. 

 

ᐅᒃᐱᕈᓱᒃᑐᖓ ᑕᐃᒃᑯᐊ ᑐᓴᖃᑦᑕᖅᓯᒪᔭᕗᑦ ᑕᐃᒃᑯᐊ 

ᐸᐃᑉᐹᕉᖅ ᑖᓐᓇ ᐅᓂᒃᑳᖅ ᓲᕐᓗ ᐊᑐᐃᓐᓇᐅᖏᒻᒪᑦ 

ᐃᓄᒃᑎᑑᓕᖅᑕᐅᓚᐅᖅᓯᒪᓐᖏᒻᒪᑦ ᓱᓕ. 

ᐊᔪᕈᓐᓃᖅᓴᔭᕆᐊᖃᓕᕋᓗᐊᕋᑦᑎᒍ.  

 

ᐅᖃᖅᑎ, ᓄᓇᓕᓕᒫᑦ ᐃᓐᓇᕐᓄᑦ 

ᐃᓕᓐᓂᐊᕐᕕᖃᕐᒪᑕ ᐃᓕᓐᓂᐊᖅᑎᑦᑎᖃᑦᑕᖅᖢᑎᒃ 

ᐃᖅᑲᓇᐃᔭᓕᒻᒪᒃᓴᖅᑕᐅᖃᑦᑕᖅᖢᑎᓪᓗ 

ᓄᓇᓕᓐᓂᕐᒥᐅᑕᐃᑦ. ᐊᔪᕐᓇᖏᑦᑕᕌᖓᑦ 

ᐱᓕᕆᖃᑦᑕᕆᐊᖃᕐᒥᔪᑦ ᓄᓇᓕᒻᒥᒃ 

ᐊᐅᓪᓚᖃᑦᑕᕆᐊᖃᕐᓂᐊᖏᒻᒪᑕ ᓄᓇᓕᖓᑦᑕ 

ᓯᓚᑖᓄᑦ ᐃᓕᓐᓂᐊᕆᐊᖅᑐᕐᓗᑎᒃ.  

 

ᐅᖃᖅᑎ, ᒥᓂᔅᑕ ᑲᒪᔪᖅ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ 

ᑐᑦᓯᕋᕐᕕᒋᔭᕋ ᐃᓱᒪᑦᓴᖅᓯᐅᖁᓪᓗᒍ ᐃᓄᐃᑦ 

ᐅᖃᐅᓯᖏᓐᓂᒃ ᑐᓵᔨᐅᓕᒻᒪᒃᓴᕐᕕᖃᖁᓪᓗᒋᑦ 

ᓄᓇᕗᒻᒥ ᓯᓚᑦᑐᓴᕐᕕᖏᓐᓂ ᓄᓇᓕᓐᓂ 

ᐃᓕᓐᓂᐊᕐᓗᑎᒃ ᐃᓐᓇᕐᓄᑦ ᐃᓕᓐᓂᐊᕐᕕᖓᓐᓂ 

ᖃᒪᓂᑦᑐᐊᕐᒥ. 

 

ᒫᓐᓇ ᐃᓗᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᐳᖓ 

ᐱᔭᕇᕈᒪᓪᓗᒋᑦ ᐅᖃᐅᓯᑦᓴᒃᑲ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ, ᒪᓕᒐᓕᐅᖅᑎ ᐃᓗᓐᓇᖏᓐᓄᑦ 

ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂᐅᒃ ᐅᖃᐅᓯᑦᓴᓂ 

ᐋᒃᑳᖅᑐᖃᖅᑳ? ᐋᒃᑳᖅᑐᖃᓐᖏᒻᒪᑦ ᐊᑏ 

ᐱᔭᕇᕋᓱᐊᓕᕆᑦ ᐅᖃᐅᓯᒃᓴᓄᑦ, ᒥᔅᑕ 

ᐊᐅᒃᐸᓗᒃᑑᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᐅᖃᖅᑎᑦ.  

ᐅᖃᐅᓯᕗᑦ ᐅᖃᐅᓯᓕᕆᓂᕐᒧᑦ ᐱᖁᔭᖅ ᑎᓕᓯᓯᒻᒪᑦ 

ᓄᓇᕗᒻᒥᐅᑦ ᐅᖃᐅᓯᒃᑯᑦ ᐱᔪᓐᓇᐅᑎᖏᑦ 

ᐅᐱᒋᔭᐅᔪᐃᓐᓇᐅᖁᓪᓗᒋᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂ. ᒐᕙᒪᒃᑯᑦ ᐃᓱᒪᖅᓱᕐᒪᑕ 

ᑕᐃᒪᓐᓇ ᑮᓇᐅᔭᖃᖅᑎᑦᓯᒍᑎᒃ 

ᐃᑲᔪᖅᑐᐃᔾᔪᑎᖃᕐᓗᑎᓪᓗ ᑕᐃᒪᐃᓐᓇ 

ᐊᖑᒻᒪᑎᓕᕆᓐᓇᕐᓂᐊᕋᑦᑕ ᒪᓕᒐᕐᓄᑦ 

ᓯᕗᓂᒃᓴᐅᓂᐊᖅᑐᓄᓪᓗ ᓄᓇᕗᒻᒥᐅᓄᑦ ᐊᒻᒪᓗ 

ᑭᖑᕐᖓᒍᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᒃᐸᓗᒃᑐᖅ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᒃ.  

ᖁᑭᐅᓯᕆᑦᑎᐊᕐᓂᖅ ᓄᓇᕗᑦ ᓄᓇᓕᖏᓐᓂ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒻᒪᕆᒃ 

ᐅᖃᖅᑎ. ᐅᖃᖅᑎ, ᑕᐃᒪ ᐅᓪᓗᒥ ᓂᑯᕕᑦᑐᖓ 

ᐱᒻᒪᕆᐅᓂᖓᓂᒃ ᐅᖃᐅᓯᖃᕈᒪᓪᓗᖓ ᖁᑭᐅᑎᓂᒃ 

ᑲᒪᑦᓯᐊᕆᐊᖃᕐᓂᖅ ᓄᓇᓕᓐᓂ. 

 

ᐅᖃᖅᑎ, ᑕᐃᒪᓐᓇᒃ ᐊᑯᓂᐅᔪᒃᑯᑦ 

ᐊᖑᓇᓱᐊᖅᑎᐅᓕᖅᑐᖓ ᖃᐅᔨᒪᔪᖓ ᑕᒪᓐᓇ 

ᐱᒻᒪᕆᐅᓂᖓᓄᑦ ᑕᒪᒃᑯᐊ 

ᐅᓗᕆᐊᓇᖅᑐᒦᑎᑕᐅᒋᐊᖃᓐᖏᒻᒪᑕ ᖁᑭᐅᑏᑦ. 

ᑕᖅᑭᐅᓚᐅᖅᑐᒥ ᒐᕙᒪᒃᑯᑦ ᓄᓇᕗᒥ 

ᑐᓴᖅᑎᑦᑎᓚᐅᕐᒪᑕ ᐱᓕᕆᖃᑎᖃᕐᓂᐊᖅᑐᒡᒎᖅ 

ᐸᓖᓯᒃᑯᓐᓂᒃ ᐃᒡᓗᒋᔭᐅᔪᓐᓅᖃᑦᑕᕐᓗᑎᒃ 

ᖃᐅᔨᓴᕐᓗᑎᑦ ᖁᑭᐅᑏᑦ 

ᐅᓗᕆᐊᓇᖅᑐᒦᓐᖏᒃᑲᓗᐊᕐᒪᖔᑕ ᓄᓇᕗᒥ. 

 

ᐅᖃᖅᑎ, ᖁᕕᐊᓱᓚᐅᖅᐳᖓ ᑕᒪᒃᑯᐊ 

ᐆᒪᔪᓕᕆᔨᒃᑯᑦ ᓄᓇᓕᓐᓂ ᐱᓕᕆᖃᑎᖃᕐᓂᐊᕐᒪᑕ 

ᐸᓖᓯᒃᑯᓐᓂᑦ ᐊᖏᕐᕋᕆᔭᓅᖃᑦᑕᑎᓪᓗᒋᑦ. ᑭᓯᐊᓂ, 

ᐅᖃᖅᑎ, ᑎᓕᐅᖅᐸᒃᑲ ᒐᕙᒪᒃᑯᑦ 

ᐱᓕᕆᖃᑎᖃᑦᑎᐊᕆᐊᖃᓐᓂᖏᓐᓄᑦ 

ᐊᖑᓇᓱᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑕᒪᓐᓇ 

ᐱᓕᕆᐊᕆᔭᐅᓂᐊᖅᑎᓪᓗᒍ. 

 

ᐊᒻᒪᓗ ᐅᖃᖅᑎ, ᐅᓂᒃᑳᖅᑐᖃᓚᐅᖅᐳᖅ ᑖᒃᑯᐊ 

ᒪᓕᒐᕐᓂᑦ ᑐᑭᓯᓂᐊᕐᕕᒃ ᒪᓕᒐᓕᕆᔨᒃᑯᑦ  

ᑐᑭᓯᒋᐊᕈᑎᖃᖅᑎᑦᑎᖃᑦᑕᕐᒪᑕ ᑭᒃᑯᑐᐃᓐᓇᕐᓄᑦ 

ᑕᒪᒃᑯᐊ ᖁᑭᐅᑎᓕᕆᓂᖅ ᐱᔾᔪᑎᒋᓪᓗᒍ. 

ᑭᒃᑯᑐᐃᓐᓇᐃᑦ ᖃᐅᔨᒪᒋᐊᖃᖅᐳᑦ ᑕᒪᓐᓇ 

ᐱᔾᔪᑎᖃᒻᒪᑦ ᑐᑭᓯᒋᐊᖅᑎᑦᑎᖁᔨᓪᓗᑎᑦ 

ᑭᒃᑯᑐᐃᓐᓇᕐᓂᑦ ᐃᒻᒪᓐᓇᒃ ᕿᓂᖃᑦᑕᕐᓂᐊᕋᑎᒃ 

ᐃᒡᓗᒋᔭᐅᔪᓂᑦ ᓇᒻᒥᓂᕆᔭᓂᑦ. ᑕᒪᓐᓇ 

ᐅᖃᐅᓯᕆᑦᑎᐊᕈᒪᓪᓗᒍ, ᐅᖃᖅᑎ. 

 

ᐅᖃᖅᑎ, ᐅᑉᐱᕈᓱᒃᑲᒪ ᐱᒻᒪᕆᐅᒻᒪᑦ ᑕᒪᒃᑯᐊ 

ᓄᓇᕗᒻᒥ ᐃᒡᓗᖃᖅᑐᑦ ᑐᑭᓯᐅᒪᑦᑎᐊᕆᐊᖃᒻᒪᑕ 

ᐱᔪᓐᓇᕐᓂᕆᔭᒥᓂᒃ ᒪᓕᒐᑎᒍᑦ ᐊᒻᒪᓗᑦᑕᐅᖅ 

ᐱᓕᕆᖃᑎᒌᑦᑎᐊᕐᓗᑎᒃ ᑕᒪᓐᓇ ᐱᒻᒪᕆᐅᔪᖅ 

ᖁᑭᐅᑎᓂᑦ ᐅᓗᕆᐊᓇᖅᑕᐃᓕᒪᑎᑦᑎᓂᖅ 

ᑲᔪᓯᑦᑎᐊᕈᓐᓇᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᐅᖅᑯᕐᒥᐅᓄᑦ, ᒥᓂᔅᑕ ᐋᕆᐊᒃ. 

ᓇᓪᓕᐅᓂᖅᓯᐅᑦᑎᐊᖁᔨᓂᖅ ᐲᑕ 

ᐃᖃᓗᔾᔪᐊᒧᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᓇᓪᓕᐅᑎᔪᓂᑦ 

ᑐᓴᖅᑎᑕᐅᓯᒪᒻᒥᒐᒪ ᑕᐃᒃᑯᐊ ᓇᓪᓕᐅᑎᔪᑦ 

ᓄᓇᑦᑎᓐᓂ ᓇᓪᓕᐅᓂᖅᓯᐅᑦᑎᐊᖁᒐᒃᑭᑦ ᐲᑕ 

ᐃᖃᓗᔾᔪᐊᖅ ᓄᓕᐊᖓᓗ ᐋᓂ ᐊᒻᓗᑦᑕᐅᖅ 

ᐃᕐᓂᖓ ᐅᕋᐃᒪᓐ. 

 

ᑖᓐᓇ ᐲᑕ ᐃᖃᓗᔾᔪᐊᖅ ᓄᓇᑦᑎᓐᓂ 

ᐱᓕᕆᒻᒪᕆᖃᑦᑕᒥᒻᒪᑦ ᑕᒪᒃᑯᓂᖓᓗ 

ᑕᑯᒃᓴᐅᔪᓐᓇᖅᑐᓂᒃ ᑐᓴᖅᑕᐅᔪᓐᓇᖅᑐᓂᒡᓗ 

ᓇᒧᑐᐃᓐᓇᖅ ᖃᐅᔨᒃᑲᐃᓇᓱᒃᐸᒃᑐᓂ ᐊᒻᒪᑦᑕᐅᖅ 

ᑐᓐᖓᓇᖅᑎᑦᑎᓇᓱᒃᐸᒃᑐᓂ ᓄᓇᑦᑎᓐᓅᖅᑐᓂᑦ. 

ᑖᓐᓇ ᓄᓇᑦᑎᓐᓄᑦ ᐃᑲᔫᑎᖃᑦᑎᐊᖅᐸᒻᒥᒻᒪᑦ ᐲᑕ. 

 

ᐊᒻᒪᑦᑕᐅᖅ ᐋᓂ ᐊᕐᓇᓄᑦ ᑲᑎᒪᔨᐅᓲᖑᒋᓪᓗᓂ  

ᑲᑐᔾᔨᖃᑎᒌᓄᓪᓗ ᐊᕐᓇᓄᑦ ᑕᒫᓂ ᓄᓇᕗᒻᒥ. 

 

ᑖᓐᓇᓗ ᐃᕐᓂᖓ ᓇᓪᓕᐅᑎᖃᑕᐅᒻᒥᔪᖅ 

ᓇᓪᓕᐅᓂᖅᓯᐅᑦᑎᐊᖁᒋᕙᕋ ᑖᒃᑯᓗᐊᓪᓗ 

ᐊᖓᖄᖏᓐᓂᒃ ᐊᑐᖅᑕᖓᑕ ᐅᐊᑦᑎᐊᖑᒻᒪᑦ 

ᒪᓕᒃᓴᒃᑲᓐᓂᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᓇᑦᑎᓕᒻᒧᑦ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 295 - 3(3): 

ᒐᕙᒪᒃᑯᓐᓄᑦ ᑳᓐᑐᕌᓕᐊᖑᔪᑦ (ᐅᒡᔪᒃ) 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᕿᑎᕐᒥᐅᓪᓗ 

ᓇᑦᑎᓕᒻᒥᐅᑕᓐᓇᓂᓗ ᐅᓪᓗᒃᑰᑦᑎᐊᖅᑐᒋᑦ. 

ᑕᒪᒃᑭᐅᒪᓕᒪᑕᓗ ᖁᔭᓇᖅᑯᖅ ᒪᓕᒐᓕᐅᖅᑏᑦ. 

ᕿᑎᕐᒥᐅᑕᐅᖃᑎᓐᓇᖅᑯᑦ ᑕᒫᓃᖃᑕᐅᑦᑎᐊᕐᒪᑦ 

ᖁᔭᓕᓗᐊᖅᑯᖓ. 

 

ᐅᖃᖅᑎᑦᑎᔨ, ᐅᐱᓐᖔᖅ ᐊᐅᔭᓐᖑᐊᕐᒥ 

ᐱᒃᑲᒻᒧᖓᖅᓯᒐᓗᐊᕋᒪ ᓯᕐᓗᐊᖑᔪᓂᑦ 

ᐅᖅᓱᕐᓗᐊᖅᑕᖅᑎᐅᑉ ᓯᕐᓗᐊᖅᓵᓂ. ᒐᕙᒪᒃᑯᑦ 

ᑳᓐᑐᐋᒃᓂᑦ ᑐᓂᓯᖃᑦᑕᒻᒪᑕ ᐊᖏᕈᑎᖃᖃᑦᑕᖅᖢᑎᒃ 

ᐱᔨᑦᑎᕋᖅᑎᑦᑎᓂᐊᖅᑐᓂᑦ. ᒐᕙᒪᐅᒻᒪᑦ 

ᐊᔪᒐᐃᑦᑑᒻᒪᑕ ᐊᔪᒐᓱᐃᑦᑑᑎᒋᖃᑦᑕᕋᑉᑎᒍᑦ 

ᓄᓇᓕᐅᔪᒍᑦ ᑭᖑᕙᖅᑎᑕᐅᔪᒪᖃᑦᑕᖏᑦᑐᒍᑦ. 

 

ᑲᓐᖑᓱᒍᒪᖃᑦᑕᖏᑦᑐᒍᑦ ᐱᔨᑦᑎᕋᖅᑕᐅᓪᓗᑕ. ᑖᓐᓇ 

ᓯᕐᓗᐊᕕᓂᖅ ᐊᔾᔨᓐᖑᐊ ᐱᓕᕆᒻᔪᐊᖅᓯᒪᓕᖅᑕᕋ 

ᐃᖅᑲᐅᒪᒐᑦᑎᐅᒃ ᑕᑯᓐᓂᕈᑦᑎᐅᒃ ᑲᓐᖑᓇᕐᒪᑦ. 

ᑖᓐᓇᓗ ᒥᓂᔅᑑᔪᖅ CGS-ᒧᑦ ᐅᕙᑦᑎᐊᕈ  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2805 

ᐊᐱᖅᓱᑦᑎᐊᕐᓂᐊᖅᑐᒍ ᒥᒃᓵᓄᑦ 

ᖃᐅᔨᒪᖁᑐᐃᓐᓇᖅᑐᒍ. 

 

ᑳᓐᑐᐋᒃᑕᐅᔭᕌᖓᑕ ᓄᓇᓖᑦ ᓇᒻᒥᓂᓖᑦ 

ᓯᕗᒧᒍᑎᒃᓴᐃᓂᒃ ᑐᓂᕙᓪᓗᒋᐊᖃᕋᓗᐊᕋᑦᑎᒍ 

ᑭᖑᕙᖅᑎᑕᐅᓐᖏᓪᓗᑕ, ᑲᓐᖑᓇᕐᒪᑦ 

ᑭᖑᕙᖅᑎᑕᐅᓪᓗᓂ ᐱᕙᓪᓕᐊᓇᓱᐊᖅᑐᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᒡᔪᖅ. 

ᑕᐃᒪᖃᐃ ᑲᑎᒪᔨᓕᒫᑦ ᑕᒫᓂᒻᒪᑕ 

ᖁᕕᐊᒋᖅᑲᐅᒐᕕᒋᑦ ᖁᕕᐊᓇᖅᐳᖅ. 

 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔨᑐᐃᓐᓇᐃᑦ 

ᐅᖃᐅᓯᖏᑦ. ᓯᕗᒧᓪᓗᑕ ᑲᑎᒪᔾᔪᑎᔅᓴᑎᓐᓂᒃ. 4. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. 

 

ᐃᓕᑕᕆᒍᒪᔭᕋ ᑕᕝᕙᓃᑦᑐᓂᒃ ᑖᒃᑯᐊ ᐃᓚᖏᑦ 

ᐃᓕᑕᕐᓇᖅᑐᑦ ᐃᓕᑕᕐᓇᖏᑦᑑᒐᓗᐊᑦ ᑕᐃᒃᑯᐊ 

ᖁᕕᐊᓇᖅ ᖃᐃᒍᓐᓇᖅᓯᓯᒪᒐᔅᓯ ᑲᑎᒪᑎᓪᓗᑕ. 

 

6. ᐊᐱᖅᑯᑏᑦ ᐅᖃᐅᓯᒃᑯᑦ. ᑕᓯᐅᔭᕐᔪᐊᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐃᖅᑲᓇᐃᔭᖅᑎᓄᑦ ᐃᑲ ᔪᑎᓄᑦ 

ᐱᔨᑦᑎᕋᐅᑎᓄᑦ ᐃᑦᑐᖅᓯᐅᑎᒃᓴᓄᑦ 

ᐸᕐᓇᐅᑎᒃ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ 

ᐊᒻᒪᓗᑦᑕᐅᖅ ᐅᓐᓄᓴᒃᑯᑦ ᓴᓂᑭᓗᐊᕐᒥᑦ. 

ᐊᐱᖅᑯᑎᒐ ᐅᖃᖅᑎ, ᑖᓐᓇ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᑯᓐᓄᓪᓗ. 

 

ᐃᖅᑲᐅᒪᔪᔅᓴᐅᒻᒪᑦ ᒪᓕᒐᓕᐅᖅᑎᒃᑯᑦ ᒪᓕᒐᒃᓴᖅ 

12-ᒥᒃ ᑲᔪᓯᑎᑦᑎᓚᐅᖅᓯᒪᒻᒪᑕ, ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑏᑦ ᐃᑲᔫᑎᖏᓐᓄᑦ ᐱᔨᑦᑎᕋᐅᑎᓄᑦ  

ᐃᑦᑐᖅᓯᐅᑎᒃᓴᒧᑦ ᓴᐳᒻᒥᑦᑎᓂᕐᓂᕐᒧᑦ ᒪᓕᒐᖅ, 

ᑕᐃᒪᓐᓇ ᑎᓯᕝᕙ 2009-ᖑᑎᓪᓗᒍ. 

ᐅᖃᓚᐅᖅᓯᒪᒻᒪᑦ ᐃᒪᓐᓇ, ᐸᕐᓇᒃᐳᒍᑦ ᑕᐃᒪᓐᓇ 

ᓴᖅᑭᑎᑦᑎᓂᐊᕐᓗᑕ ᐱᖁᔭᒃᓴᐅᓂᐊᖅᑐᒥᒃ 

ᑲᑎᒪᔾᔪᐊᑲᓐᓂᓕᕐᒥᒍᑦᑕ ᒪᓕᒐᓕᐅᖅᑎᐅᓪᓗᑕ 

ᐱᔾᔪᑎᖃᕐᓂᐊᖅᑐᓂᒃ ᑕᒪᒃᑯᓂᖓ 

ᐊᐅᓚᓂᕆᓂᐊᖅᑕᖏᓐᓂ ᓄᖅᑲᕈᒪᕈᓯᐅᖅᑏᑦ 

ᐱᔾᔪᑎᒋᓪᓗᒋᑦ. 

 

ᑕᕝᕙᓂᑦᑕᐅᖅ ᒪᓕᒐᕐᓂᖅ ᐱᑕᖃᕐᓂᐊᖅᐳᖅ 

ᐃᓚᐅᑎᑕᐅᔪᓐᓇᖁᓪᓗᒋᑦ ᓄᖅᑲᕈᒪᓲᑦᓯᐊᓂᒃ 

ᓄᓇᕗᒻᒥ ᑖᒃᑯᐊ ᓄᓇᓕᓐᓂ ᐃᖅᑲᓇᐃᔭᖅᑎᑦ. 

 

ᑖᒃᑯᐊ ᐊᕐᕌᒍᓂ ᐱᖓᓱᓂᒃ ᑕᒪᓐᓇ 

ᐱᓕᕆᐊᕆᔭᐅᓚᐅᖅᓯᒪᒻᒪᑦ. ᖃᖓ ᑕᒪᓐᓇ 

ᑲᒪᒋᔭᐅᓂᐊᖅᐸ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑎᑯᓐᓄᓪᓗ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 

ᒪᓕᒐᓕᐅᖅᑎ ᐊᐱᖅᑯᑎᒋᒻᒪᒍ 

ᖃᐅᔨᒃᑲᐃᒍᑎᖃᕐᒪᓪᓗ. ᐅᖃᖅᑎ, ᑕᐃᒪ 

ᐅᖃᓪᓚᖃᑎᒌᓚᐅᖅᓯᒪᒐᑦᑕ ᑲᑎᒪᕐᔪᐊᖅᑎᓪᓗᑕ 

ᑭᖑᓪᓕᕐᒥ ᑕᒪᓐᓇ 

ᓇᓗᓇᓐᖏᑦᑐᑯᓘᓂᐊᕋᓱᒋᓚᐅᕋᓗᐊᕋᑦᑎᒍ ᐊᒻᒪᓗ 

ᓴᖅᑭᓂᐊᕐᓂᕋᓚᐅᕋᓗᐊᕋᑦᑎᒍ. 

 

ᑭᓯᐊᓂ ᑕᐃᒪᓐᓇ ᐱᔭᕆᐊᑐᓕᓚᐅᕐᒪᑦ. ᓄᓇᑦᓯᐊᕐᒥ 

ᒐᕙᒪᒃᑯᑦ ᐱᔾᔪᑎᒋᓪᓗᒋᑦ ᐊᖏᖃᑎᒋᓯᒪᔭᖅᐳᑦ 

ᑕᐃᒪᓐᓇ ᐊᖏᖃᑎᒌᔅᓯᒪᓪᓗᑕ ᐊᒻᒪᓗᑦᑕᐅᖅ ᑖᓐᓇ 

ᑲᑎᒪᔨᐅᖃᑎᒋᔭᕋ ᐅᖃᐅᑎᒍᒪᔭᕋ ᐅᑭᐅᒥ ᑕᕝᕙᓂ 

ᑲᑎᒪᓐᓇᐅᑎᓪᓗᒍ ᐱᖁᔭᒃᓴᓕᐅᕐᓂᐊᖅᑐᒍᑦ. 

ᖁᔭᓐᓇᒦᒃ ᐅᖃᖅᑎ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᑭᐅᑦᓯᐊᕐᒪᑦ. ᑕᐃᒪᓐᓇ ᐅᖃᖅᑲᐅᒻᒪᑦ ᒥᓂᔅᑕ 

ᐃᒃᐸᔅᓴᖅ ᓄᓇᑦᓯᐊᒥ ᒥᓂᔅᑕ ᑮᓇᐅᔭᓕᕆᓂᕐᒧᑦ 

ᐊᖏᖃᑎᒌᒍᑎᖃᓚᐅᕐᒪᑦ ᓴᖅᑭᑎᑦᑎᓪᓗᓂ ᓄᓇᕗᑦ 

ᒐᕙᒪᒃᑯᑦ ᐊᒻᒪᓗᑦᑕᐅᖅ ᓄᓇᕗᑦ ᓄᓇᑦᓯᐊᖅ 

ᒐᕙᒪᒃᑯᖏᑦ ᐅᑭᐅᖅᑕᖅᑐᒥ ᑖᒃᑯᐊ ᓄᓇᓕᓐᓂ 

ᐃᖅᑲᓇᐃᔭᖅᑏᑦ ᓄᖅᑲᕈᒪᓯᐅᑎᖏᑦ ᐱᔾᔪᑎᒋᓪᓗᒋᑦ. 

ᓴᖅᑭᑎᑦᑎᒍᓐᓇᓂᐊᖅᐸᑦᑕᐅᖅ ᑖᓐᓇ ᒥᓂᔅᑕ 

ᒪᓕᒐᓕᐅᖅᑏᑦ ᑖᒃᑯᐊ ᑲᑎᒪᑎᓪᓗᒋᑦ ᒫᓐᓇᐅᔪᒥᒃ? 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᑯᓪᓗ 

ᒥᓂᔅᑕᖓ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐱᔪᓐᓇᖅᓯᑐᐊᕈᒪ ᑖᒃᑯᐊ 

ᓴᖅᑭᑎᓐᓂᐊᑕᒃᑲ. ᖁᔭᓐᓇᒦᒃ ᐅᖃᖅᑎᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎᑦ, 

ᑕᕝᕙᓂ ᑕᖅᑭᒥ ᓄᓇᕗᒻᒥ ᑲᑐᔾᔨᖃᑎᒌᑦ 

ᓄᓇᓕᕆᓂᕐᒧᑦ ᑲᑎᒪᓚᐅᕐᒪᑕ ᐃᖃᓗᓐᓂ. ᑕᒪᓐᓇ 

ᐱᒻᒪᕆᐅᔪᖅ ᑲᑐᔾᔨᖃᑎᒌᖑᔪᑦ ᑎᑎᕋᖅᑎᓂᒃ 

ᓄᓇᕗᒻᒥᐅᑕᐅᔪᓂᒃ ᓲᕐᓗ ᖃᐃᖁᔨᓚᐅᕐᒪᑦ. ᒥᓂᔅᑕ 

ᐅᖃᕈᓐᓇᖅᐹ ᖃᓄᐃᑦᑐᓂᒃ ᑖᒃᑯᓄᖓ 

ᑲᑐᔾᔨᖃᑎᒌᓄᑦ ᑕᐃᒪᓐᓇ ᓄᖅᑲᕈᒪᓲᑎᓂᒃ 

ᐅᖃᐅᓯᖃᓚᐅᕐᒪᖔᖅ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒐᕙᒪᓕᕆᓂᑦᒧ ᒥᓂᔅᑕ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑖ, ᐱᓕᕆᔪᒻᒪᕆᐅᓯᒪᒐᒪ 

ᑕᕝᕙᓂ ᑕᖅᑭᒥ ᐅᓂᒃᑳᕐᕕᐅᓂᐊᕋᓗᐊᖅᑐᖓ 

ᐃᖅᑲᓇᐃᔭᖅᑎᕋᓄᒃ ᖃᓄᐃᓕᐅᓚᐅᕐᒪᖔᑦᑕ ᑖᒃᑯᐊ 

ᑲᑎᒪᑎᑕᐅᑎᓪᓗᒋᑦ ᓄᓇᓕᓐᓂ ᐱᓕᕆᔩᑦ 

ᐃᖅᑲᓇᐃᔭᖅᑏᑦ ᕼᐋᒻᓚᒃᑯᓐᓂ 

ᑲᑎᒪᓂᕆᓚᐅᖅᑕᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 406 - 3(3): ᐸᓖᓯᖃᓐᓂᖅ ᓄᓇᕘᒥ 

(ᑕᐹᕐᔪᒃ) 

ᑕᐹᕐᔪᒃ. ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓇ 

ᐊᐱᕆᔪᒪᓪᓗᒍ ᒥᓂᔅᑕᕆᔭᐅᔪᖅ 

ᐃᖅᑲᖅᑐᐃᓂᕆᔨᒃᑯᓐᓄᑦ. 

 

ᐊᕐᕌᒍ ᑕᒪᒃᑯᐊ ᐊᑐᓵᖅᑕᕗᑦ ᑖᒃᑯᐊ 

ᐃᖅᑲᖅᑐᐃᓂᓕᕆᔨᒃᑯᓪᓗ ᐸᓖᓯᒃᑯᓪᓗ 

ᐋᖅᑭᒃᓱᒐᖃᑦᑕᖅᓯᒪᒻᒪᑕ ᐊᕐᕌᒍᑕᒫᖅᓯᐅᑎᒥᓐᓂᒃ 

ᑐᕌᒐᖅᑖᕆᔪᒪᓂᐊᖅᑕᒥᓐᓂᒃ ᑕᒪᒃᑯᐊ 

ᓇᓗᓇᐃᖅᓯᓄᓪᓗᑎᒃ ᑎᑎᖅᑲᑎᒍᑦ ᖃᓪᓗᓈᑎᑐᑦ 

ᑕᐃᔭᐅᓲᖅ ᑲᑐᔾᔭᐅᔪᖅ ᐅᓂᒃᑳᓕᐊᖅ. ᑕᒫᓐᓂ 

ᓄᓇᕗᒻᒥ ᐸᓖᓯᒃᑯᑦ ᑖᒃᑯᐊ ᑭᓱᑦ 

ᐊᒃᓱᕉᑕᐅᓂᖅᓴᐅᓂᐊᕐᒪᖔᑕ ᑕᒪᑐᒪᓂ 

ᐊᕐᕌᒍᒋᔭᑦᑎᓐᓂᑦ ᐸᓖᓯᒃᑯᑦ ᑕᒫᓂ V-Division-

ᖓᓂ. ᐅᖃᖅᑎᑦᑎᔨ, 2010-11 ᑖᓐᓇ 

ᓇᓗᓇᐃᖅᑕᐅᓚᐅᖅᓯᒪᒻᒪᑦ ᑖᓐᓇ ᑲᑐᔾᔭᐅᔪᖅ 

ᐅᓂᒃᑳᖅ ᓲᕐᓗ ᑐᕌᒐᕆᔭᐅᔪᒪᔪᖅ ᐸᓖᓯᒃᑯᓄᓪᓗ 

ᐃᖅᑲᖅᑐᐃᓂᓕᕆᔨᒃᑯᓄᓪᓗ ᒪᓕᒐᓕᐅᕐᕕᐅᑉ 

ᐃᓗᐊᓂ ᒫᔅᓯ 2011-ᖑᑎᓪᓗᒍ ᓴᖅᑮᓚᐅᖅᓯᒪᒻᒪᑕ. 

ᒥᓂᔅᑕ ᖃᐅᔨᒪᑦᑎᐊᖅᑐᖅ ᑕᕝᕙᓂ ᐃᒡᓗᒥᓪᓗ 

ᐊᐱᕆᖃᑦᑕᖅᓯᒪᒐᒪ ᑖᒃᑯᐊ ᒫᓐᓇ 

ᐋᖅᑭᒃᑕᐅᓵᕐᓂᑯᕕᓃᑦ ᑖᒃᑯᐊ 

ᓴᖅᑮᓂᐊᕐᓂᕋᓚᐅᖅᓯᒪᒻᒥᔪᐃᑦ ᖃᑲᒍᑭᐊᕐᖓᐃ 

ᑕᕝᕗᖓ ᐃᓪᓘᑉ ᐃᓗᐊᓄᑦ ᑕᖅᑭᕐᓂᐊᖅᐸᐃᑦ 

ᐊᖏᕈᑏᑦ ᐸᓖᓯᒃᑯᓪᓗ ᐊᒻᒪᓗ 

ᐃᖅᑲᖅᑐᐃᓂᓕᕆᔨᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐃᖅᑲᖅᑐᐃᓂᓕᕆᓂᕐᒧᑦ ᒥᓂᔅᑕ ᓯᐅᑦᓴᒃ. 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ: ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᐸᓖᓯᓕᕆᓂᕐᒥᑦ 

ᐊᐱᖅᑯᑎᖃᕐᒪᑦ ᖃᓄᖅ ᐱᓕᕆᖃᑎᒋᓐᓂᖏᓐᓄᑦ. 

ᑖᒃᑯᐊ ᓴᖅᑭᖅᑎᑕᐅᒐᔭᕐᓂᖏᑦ ᑖᒃᑯᐊ 

ᐸᕐᓇᐅᑎᒋᓯᒪᔭᖏᑦ ᐸᓖᓯᒃᑯᑦ ᑕᐃᒪᓐᓇ 

ᐅᖃᓪᓚᖃᑎᒋᓂᐊᖅᐸᒃᑲ ᐃᖅᑲᓇᐃᔭᖅᑎᒃᑲ 

ᓴᖅᑭᖅᑎᑲᐅᑎᒋᓗᒋᓪᓗ ᐱᔪᕐᓇᖅᓯᑐᐊᕈᒪ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐊᐱᖅᑯᑎᒃᑲᓐᓃᑦ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎ. ᐊᒻᒪᓗ 

ᓇᓗᓇᓐᖏᑦᑐᖅ ᑖᓐᓇ ᑕᑯᔪᒪᓂᐊᕋᑦᑎᒍᓂᓛᒃ 

ᑕᒪᓐᓇ ᐅᖃᐅᓯᐅᕙᓪᓕᐊᖏᓐᓇᖅᑎᓪᓗᒍ ᓄᓇᕗᑦ 

ᐸᓖᓯᓕᕆᓂᖅ ᑕᒪᓐᓇ ᑕᑯᔪᒪᓂᐊᕋᑦᑎᒍᑦ. 

 

ᑖᓐᓇ, ᐅᖃᖅᑎᑦᑎᔨ, ᒥᓂᔅᑕ ᕙᐃᑦᕼᐅᐊᔅᒥ 

ᑲᑎᒪᔭᖅᑐᖅᓯᒪᕋᑖᓚᐅᕐᒪᑦ ᑖᒃᑯᐊᓗ 

ᓄᓇᑦᑎᐊᕐᒦᓐᖔᖅᑐᑦ ᐊᒻᒪᓗ ᔫᑳᓐᒦᓐᖔᖅᑐᑦ ᑕᒫᓂ 

ᐅᑭᐅᖅᑕᖅᑐᒥ ᐸᓖᓯᓕᕆᔨᐅᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ. ᑲᑎᒫᓂᒃᓯᒪᓕᖅᑎᓪᓗᒋᑦ 

ᓴᖅᑮᓚᐅᕐᒪᑕ ᑐᓴᕈᑎᒃᓴᒥᑦ, ᑐᓴᒐᒃᓴᒥᑦ ᑖᒃᑯᐊᒎᖅ 

ᓇᓗᓇᐃᖅᓯᑦᑎᐊᖅᑐᑎᒃ ᑖᒃᑯᐊ ᒥᓂᔅᑕᐅᔪᑦ 

ᑐᓴᖅᑎᑕᐅᓚᐅᖅᑐᕕᓂᐅᓐᓂᕐᒪᑕ ᔫᑳᓐᒥ 

ᐸᓖᓯᒃᑯᓐᓄᑦ ᑲᑎᒪᔨᑖᖅᑐᑦ ᔫᑳᓐ ᐸᓖᓯᒃᑯᑦ 

ᑲᑎᒪᔨᖏᓐᓂᑦ. ᑖᒃᑯᐊᓗ ᑲᑎᒪᔨᐅᓂᐊᖅᑐᑦ 

ᑕᒫᓐᖓᑐᐃᓐᓇᖅ ᐃᓄᑐᐃᓐᓇᕐᓂᑦ ᓲᕐᓗ 

ᐃᒃᓯᕙᐅᖃᑕᐅᓂᐊᖅᑐᑎᒃ ᐊᒻᒪᓗ ᑖᒃᑯᐊ 

ᐅᖃᕐᕕᖃᕈᓐᓇᕐᓂᐊᖅᑑᑕᐅᓪᓗᑎᒃ ᖃᓄᖅ 

ᑐᐊᕕᕐᓇᕐᓂᖅᐹᖑᔭᕆᐊᖃᕐᒪᖔᑦ ᐸᓖᓯᒃᑯᑦ 

ᐱᓕᕆᐊᒃᓴᕆᓂᐊᖅᑕᖏᓐᓂᑦ ᑕᐅᕙᓂ ᔫᑳᓐᒥ. 

ᑕᒪᓐᓇ ᓇᒻᒥᓂᖅ ᑐᓴᖅᑐᒍ ᑐᓱᓐᓇᖅᑐᖅ, ᑕᒪᐅᖓ 

ᓄᓇᕗᒻᒧᑦ ᑕᐃᒪᓐᓇᐃᑦᑐᖃᕆᐊᖃᖅᑰᔨᒻᒪᑦ. 

ᐅᖃᖅᑎᑦᑎᔨ, ᒥᓂᔅᑕ ᐊᐱᕆᓚᐅᕐᓚᒍ ᖃᓄᕐᓕ 

ᐃᓱᒪᕙ ᑕᐃᒪᓐᓇᐃᑦᑐᒥᑦ ᓴᖅᑭᖅᑐᖃᕋᔭᖅᐸᑦ ᑕᒫᓂ 

ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ. 

ᑕᒪᓐᓇ ᑲᒪᓇᒻᒪᕆᒻᒪᑦ ᓱᓕᑦᑎᐊᖅᑐᓕᓄ ᒥᔅᑕ  

ᑕᐹᕐᔪᒃ, ᑲᑎᒪᓚᐅᕋᑦᑕ ᕙᐃᑦᕼᐅᐊᔅ ᔫᑳᓐᒥ 

ᐅᑭᐅᖅᑕᖅᑐᒥᐅᑕᐅᓪᓗᑕ ᑖᒃᑯᐊ ᐸᓖᓯᓕᕆᓂᖅ 

ᑕᒫᓂ ᐅᑭᐅᖅᑕᖅᑐᒥ ᐱᔾᔪᑎᒋᓪᓗᒍ 

ᑐᓴᖅᑎᑕᐅᓚᐅᖅᐳᒍᑦ ᑐᓴᓚᐅᖅᐳᒍᑦ 

ᐅᑭᐅᖅᑕᖅᑐᒥᐅᑦ ᑕᒪᒃᑯᐊ ᐊᔾᔨᐅᓐᖏᑦᑑᓂᖏᓐᓄᑦ 

ᐃᓚᒋᔭᐅᒋᐊᖃᕐᒪᑕᓗ ᓄᓇᓕᓐᓂᒥᐅᑕᐅᔪᑦ. 

 

ᑖᓐᓇ ᓄᑖᖅ ᑳᓐᑐᕌᒋᓂᐊᖅᑕᕗᑦ ᐸᓖᓯᖃᕐᓂᕐᒧᑦ 

ᐱᔾᔪᑎᒋᓪᓗᒍ, ᓄᓇᓕᓐᓂᑦ 

ᐸᕐᓇᒃᓯᒪᔾᔪᑎᑕᖃᕆᐊᖃᕐᒪᑦ 

ᓯᕗᓪᓕᖅᐸᐅᑎᑕᐅᒋᐊᖃᕐᒪᑕᓗ ᑕᒪᒃᑯᐊ ᕼᐋᒻᓚᒃᑯᑦ 

ᐊᒻᒪᓗ ᒪᐃᔭᒋᔭᐅᔪᑦ ᑲᑎᒪᔨᖏᓪᓗ ᑕᒪᓐᓇ 

ᑕᐃᒪᓐᓇᐃᓕᐅᕐᒪᑦ ᒫᓐᓇ ᐸᓖᓯᒃᑯᓪᓗ 

ᐃᓚᒋᔭᐅᖃᑕᐅᓪᓗᑎᒃ ᐊᒻᒪᓗᑦᑕᐅᖅ ᑕᐃᒪᓐᓇ 

ᓄᓇᓕᓐᓂᒥᐅᑦ ᐃᓚᒋᔭᐅᓗᑎᒃ 

ᑲᑎᑕᐅᕙᓪᓕᐊᓂᐊᕐᒪᑕ. 

 

ᒥᔅᑕ ᑕᐹᕐᔪᓪᓗ ᐅᖃᑦᓯᐊᖅᓱᓂ ᑖᓐᓇ 

ᑲᑎᒪᔨᑖᕆᔭᐅᓚᐅᖅᑐᖅ ᔫᑳᓂᒥ ᐊᒻᒪᓗ 

ᖃᓄᐃᓕᕈᑕᐅᓯᒪᔪᑦ ᐱᔾᔪᑎᒋᓪᓗᒋᑦ 

ᐃᒻᒥᒃᑰᓕᖓᔪᓂᒃ ᓯᓚᑖᓂᒥᐅᑕᐅᔪᓂᒃ ᐸᓖᓯᒃᑯᓐᓂᒃ 

ᑲᑎᒪᔨᑕᖃᕆᐊᖃᕐᒪᑦ ᑕᒫᓂ ᔫᑳᓂᒥᓗ 

ᐊᔾᔨᐅᖏᑦᑑᓪᓗᓂᓗ ᑕᒪᓐᓇ ᑲᔪᓯᑦᑎᐊᖅᓯᒪᓪᓗᓂᓗ 

ᐊᒻᒪᓗ ᕿᒥᕐᕈᑦᓯᐊᕐᓂᖅᐸᕗᑦ ᑕᐃᒪᐃᓐᓇᐃᑦᑐᒥᒃ 

ᑲᑎᒪᔨᑖᕈᓐᓚᓇᖁᓪᓗᒋᑦ ᑕᒫᓂ ᓄᓇᕗᒻᒥ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᐅᑦᓴᒃ. ᑐᖓᓕᖓᓂ 

ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ ᐊᒻᒪᓗ ᒥᓂᔅᑕ 

ᑕᐃᓐᓇᐃᓛᒃ ᓂᕆᐅᒋᓂᐊᕋᑦᑎᒍ  

ᑐᓴᐅᒪᔪᒪᓂᐊᕋᑦᑎᒍᓗᐃᓛᒃ ᓇᓗᓇᓐᖏᑦᓯᐊᖅᑐᖅ 

ᐃᓛ ᖃᐅᔨᒪᒃᑰᕋᑦᑕ. 

 

ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ 

ᐃᒃᓯᕚᖃᑦᑕᖅᓯᒪᔪᖅᑎᒍᑦ ᐊᑕᐅᓯᐅᓐᖏᑦᑑᒻᒪᑦ 

ᖃᑦᑎᐊᖅᓯᖅᓱᓂ ᑕᒪᓐᓇ ᖁᕕᐊᓇᖏᑦᑐᒧᑦ 

ᐊᖅᑯᓵᖅᑕᐅᓯᒪᒐᑦᑕ ᐃᒡᓗᓕᖕᒥ ᐸᓖᓯᒃᑯᓄᓪᓗ 

ᖁᑭᖅᑕᐅᔪᖃᓚᐅᖅᓯᒪᓪᓗᓂ ᐊᓯᖏᓪᓗ ᑕᐃᒃᑯᐊᓗ 

ᐸᓖᓯᒃᑯᓐᓂᒃ ᑲᒪᒋᔭᐅᓪᓗᓂ 

ᐃᓅᔪᓐᓃᖅᑐᑯᓗᓚᐅᖅᑐᖅ. ᑕᐃᓐᓇ ᒥᓂᔅᑐ 

ᐅᕙᓐᓂᒃ ᓇᓗᓇᐃᖅᓯᓚᐅᕐᒪᑦ ᑎᑎᖅᑲᑯᑦ 

ᐃᒪᓐᓇᐃᑑᔪᒥᒃ ᒫᓐᓇᒎᖅ ᐱᓕᕆᓇᓱᐊᕐᒪᑕ 

ᐊᖏᖃᑎᒌᒍᑎᒥᒃ ᑐᑭᓯᐅᒪᖃᑦᑕᐅᑎᓂᐊᕐᓗᑎᒃ 

ᑖᒃᑰᐊ ᐋᑦᑐᕚᒥᒃ ᐸᓖᓯᒃᑯᑦ ᐱᔨᑦᑎᕋᖅᑎᖏᑦ 

ᑕᒪᓐᓇ ᖃᐅᔨᓴᖅᑕᐅᑦᑎᐊᕆᐊᖃᕐᓂᖓᓄᑦ 

ᑕᐃᒪᓐᓇᐃᑦᑐᖃᖅᑎᓪᓗᒍ ᐸᓕᓯᒃᑯᖔᖅ 

ᑐᖁᑦᑎᖔᖅᑎᓪᓗᒋᑦ ᑕᒪᒃᑯᓂᖓ ᐃᓄᑐᐃᓐᓇᕐᓂᒃ. 

ᑖᔅᓱᒧᖓ ᑐᓴᖅᑎᓚᐅᕋᓗᐊᖅᑕᒻᒪ ᐃᒻᒪᖄ 

ᓂᕈᐊᖅᑎᒋᒥᒪᔭᒃᑲᖃᐃ ᐅᖃᐅᑎᒍᓐᓇᖅᐱᒋᑦ ᑖᓐᓇ 

ᑲᒪᒋᔭᐅᓂᕋᓚᐅᖅᑕᐃᑦ ᐊᖏᖃᑎᒌᒍᑕᐅᓇᓱᐊᖅᑐᖅ 

ᒫᓐᓇ ᐊᖏᕈᑕᐅᕙᓪᓕᐊᓕᕐᒪᑦ. ᑖᓐᓇᖃᐃ 

ᓴᖅᑭᑦᑐᓐᓇᖅᐱᐅᓪᓗᓐᓃᑦ ᑕᐃᓐᓇ ᐊᖏᕈᑏᓛ 

ᐱᐊᓂᒃᑕᐅᔪᕕᓂᐅᕐᓂᖅᐸᑦ ᑕᑯᔪᓐᓇᖅᐱᑎᒍᑦ 

ᑕᐃᓐᓇ ᐃᓱᒫᓗᑕᐅᒻᒪᑦ ᓱᓕ ᓄᓇᑦᑎᓐᓂ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑲᓐᓂᖅᐸᕋ ᑖᓐᓇ 

ᐊᐱᕆᑦᑎᐊᕐᒪᑦ. ᑕᐃᒪ ᓯᕗᓪᓕᖅᐹᒥ ᑕᐃᒪᓐᓇ 

ᑕᐃᒃᑯᐊ ᐊᐃᑦᑖᖑᒐᓗᐊᖅ ᑕᐃᒃᑯᐊ ᖁᑭᖅᑕᐅᓯᒪᔪᑦ 

ᓇᓪᓕᒋᕙᒃᑲᓗ ᑕᒪᐃᑎᒍᑦ. 

 

ᑲᑎᒪᔨᐅᔫᑉ ᐅᖃᐅᓯᕆᔭᖓ ᑕᐃᒃᑯᐊ ᐸᓖᓯᒃᑯᑦ 

ᐋᑐᕚᒥ ᐃᓚᒋᔭᐅᓚᐅᕐᒪᑕ ᖃᐅᔨᓴᖅᑕᐅᑎᓪᓗᒍ 

ᑕᒪᓐᓇ. ᐊᖏᖃᑎᒌᒍᑎᖃᖅᓯᒪᔪᒍᑦ 

ᐋᔩᖃᑎᒌᒍᑎᖃᖅᓱᑕᓗ ᓄᓇᕗᒻᒥᐅᑦ ᐸᓖᓯᒃᑯᖏᑦ 

ᐊᒻᒪᓗ ᐋᑐᕚᒥ ᐸᓖᓯᓕᕆᔨᒃᑯᑦ ᐃᒪᓐᓇ ᑕᐃᒪᓐᓇ 

ᐊᑐᖃᑦᑕᕈᓐᓇᖁᓪᓗᑎᒍ ᐊᐃᑦᑖᖑᒐᓗᐊᒥᒃ 

ᓴᖅᑭᑦᑐᖃᕌᖓᑦ ᑕᐃᒪᓐᓇ ᓴᖅᑭᑎᓐᓂᐊᖅᑕᒃᑲ 

ᑖᒃᑯᐊ ᖃᐅᔨᒪᔭᐅᖁᓪᓗᒋᑦ ᑭᒃᑯᓕᒫᓄᑦ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐱᖓᔪᖓᓐᓂ ᑭᖑᓪᓕᖅᐹᓪᓗ ᒥᔅᑕ ᑕᐹᕐᔪᒃ 

ᐊᐱᖅᑯᑎᑦ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᖁᔭᓐᓇᒦᒃ 

ᐊᒻᒪᓗ ᑖᓐᓇ ᓂᕆᐅᒋᓂᐊᕐᒥᒐᑦᑎᒍᓂᓛᒃ. ᑖᓐᓇ 

ᐅᐊᑦᑎᐊᖅ ᐅᖃᐅᓯᕆᖅᑲᐅᔭᕋᓗᐊᖓ 

ᐅᑎᕐᕕᒋᒃᑲᓐᓂᐊᕐᔪᒍᒪᓪᓗᒍ ᐅᓇ 

ᑐᑭᓯᑦᓯᐊᖅᑰᖅᑲᐅᖏᓐᓇᒪ ᑐᑭᓯᒃᑲᓐᓂᕈᒪᒧᑦ. 

ᑲᑎᒪᑎᓪᓗᒋᑦ ᑕᐃᑲᓂ ᐅᑭᐅᖅᑕᖅᑐᒥ 

ᐸᓖᓯᓕᕆᓂᖅ ᑕᐅᕙᓃᓛ ᔫᑳᓂᒥ ᑲᑎᒪᑎᓪᓗᒋᑦ 

ᐅᖃᐅᓯᒃᓴᖃᕈᓗᔭᖅᑐᒃᓴᐅᒻᒪᑦ ᐅᑭᐅᖅᑕᖅᑐᒥ 

ᐸᓖᓯᒧᑦ ᐱᔨᑦᑎᕋᖅᑕᐅᓃᑦ ᐊᔾᔨᒌᓐᖏᑐᑦ 

ᖃᓄᐃᑦᑐᕈᓗᔭᕐᓂᒃ. ᒥᓂᔅᑕᖃᐃ ᐅᖃᕈᓐᓇᖅᐳᖅ 

ᑭᓱᐊᓐᓄᒻᒥᒃ ᐅᓐᓂᖅᓯᐅᕈᑎᒃᓴᖃᓕᖅᐲᑦ ᑕᐃᑲᓂ 

ᑲᑎᒻᒪᖃᑕᐅᕌᓪᓚᓚᐅᖅᖢᑎᒃ ᐸᓖᓯᒃᑯᑦ ᑕᒫᓂ 

ᓄᓇᕗᒻᒥ ᑐᓴᕈᒪᒃᖤᕋᓗᐊᖅᐳᒍᑦ 

ᐅᓐᓂᖅᓯᐅᕈᑎᒃᓴᖃᖅᑐᒥᓂᐅᓐᓂᕈᕕᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᐹᕐᔪᒃ. 

ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᑕᐃᒪᓐᓇᐃᓕᐅᕐᓂᐅᖅᑐᖓ 

ᐊᒻᒪᓗᑦᑕᐅᖅ ᐱᔭᒃᓴᖃᑦᑎᐊᓂᑦᑎᓐᓄᑦ ᑖᓐᓇ 

ᐃᓱᒪᒋᓪᓗᒍ ᑲᑎᖅᓱᐃᒍᓐᓇᖅᑐᖓ ᐸᐃᑉᐹᑎᒍᑦ 

ᐅᖃᐅᓯᕆᔭᐅᓚᐅᖅᑐᓂᒃ ᔫᑳᓂᒥ 

ᑲᑎᒪᓐᓇᐅᓚᐅᖅᑐᒥ ᑲᑎᒪᔨᐅᔪᓪᓗ ᑐᓴᖅᑎᓪᓗᒋᑦ 

ᖃᓄᐃᓕᐅᓚᐅᕐᒪᖔᑦᑕ. 

 

ᑕᐃᒃᑯᐊ ᓄᓇᓕᓐᓂᒥᐅᑦ ᑖᒃᑯᐊ 

ᐃᓚᐅᔾᔫᒥᔪᓐᓇᖁᓪᓗᒋᑦ ᐸᓖᓯᒃᑯᓪᓗ 

ᐃᓚᐅᔾᔫᒥᖁᓪᓗᒋᑦ ᓄᓇᓕᓐᓂᒥᐅᑕᐅᔪᓂᒃ ᐊᒻᒪᓗ 

ᖃᓄᖅ ᐃᖅᑲᖅᑐᐃᓂᓕᕆᓂᖅ ᑕᒪᓐᓇ 

ᑲᒪᒋᔭᐅᖃᑦᑕᕐᓂᖓᓄᑦ 

ᐱᔭᕆᐊᑐᓗᐊᖃᑦᑕᖁᓐᖏᒃᖢᒍ. 

 

ᑕᐃᒪᓐᓇ ᐊᔾᔨᒌᓐᖏᑦᑐᓄᑦ ᑕᒪᒃᑯᓂᖓ 

ᐱᓕᕆᐊᖃᓚᐅᕋᑦᑕ ᑕᐃᒪᓐᓇ ᐅᓂᒃᑳᕈᑎᒋᓗᒋᑦ  

ᑖᒃᑯᐊ ᑎᑎᕋᖅᓯᒪᓗᒋᑦ ᓴᖅᑭᑎᓐᓂᐊᐸᒃᑲ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐊᐱᖅᑯᑎᑦ ᐅᖃᐅᓯᒃᑯᑦ. ᒥᔅᑕ ᐃᓄᒃ.  

 

ᐊᐱᖅᑯᑦ 407 - 3(3): ᖃᓄᐃᓕᖓᓂᖓ 

ᓄᓘᔭᕐᓂ ᐱᓕᕆᐊᕆᔭᐅᔪᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ 

ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᖑᖃᑎᒃᑲᓗ. ᒫᓐᓇ 

ᐊᐱᖅᓱᕈᒪᔪᖓ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᖑᔪᒧᑦ. 

 

ᐅᖃᖅᑎ, ᓯᑎᑉᐸ 14-ᖑᑎᓪᓗᒍ ᑕᒫᓂ 

ᐊᐅᔭᐅᕋᑖᖅᑐᒥ ᑖᒃᑯᐊ ᓄᓇᕗᒻᒥ ᐊᕙᑎᓕᕆᓂᕐᒧᑦ 

ᑲᑎᒪᔨᖏᑦ ᖃᐅᔨᓴᕈᑎᕕᓂᕐᒥᓂᒃ 

ᐅᓂᒃᑳᓕᐅᓚᐅᕐᒪᑕ ᑕᑉᐱᑲᓂ ᓄᓘᔭᓐᓂ 

ᐱᓕᕆᐊᖑᔪᒪᔪᒥᒃ, ᓄᓇᑦᑕ ᖃᓂᒋᔭᑯᓗᐊᓂ. ᑖᒃᑯᐊ 

ᐊᕙᑎᓕᕆᓂᕐᒧᑦ ᑲᑎᒪᔩᑦ ᐅᓂᒃᑳᓕᐅᖅᑎᓪᓗᒋᑦ 

ᐊᑐᖅᑕᐅᖁᒐᔭᓐᖑᐊᖅᑕᒥᓐᓂᓪᓗ ᑎᑎᕋᓚᐅᕐᒪᑕ 

ᓇᓗᓇᐃᖅᓯᓪᓗᑎᓪᓗ. ᐃᓚᒋᓚᐅᕐᒪᒍ ᑖᒃᑯᐊ 

ᐊᑐᖅᑕᐅᖁᔭᐅᒐᔭᓐᖑᐊᖅᑐᑦ ᐅᖃᖅᑏ, 

ᓂᕆᐅᒃᖢᑎᒃ ᑎᓕᐅᕆᓪᓗᑎᓪᓗ ᓄᓇᕗᑦ ᒐᕙᒪᒃᑯᑦ 

ᐊᒻᒪᓗ ᑖᒃᑯᐊ Baffinland-ᑯᑦ ᓄᓘᔭᓐᓂ 

ᐱᓕᕆᓂᐊᖅᑐᑦ ᐅᖃᖃᑎᒌᐸᓪᓕᐊᖁᓪᓗᒋᑦ 

ᐊᖏᖃᑎᒌᒐᓱᐊᕐᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ 

ᐊᖏᖃᑎᒌᒍᑎᒥᒃ.  

 

ᒥᓂᔅᑕᒧᑦ ᑐᓴᕆᐊᕈᒪᒐᓗᐊᖅᖢᖓ 

ᐅᖃᐅᔾᔭᐅᔪᒪᓪᓗᖓᓗ, ᐅᖃᕆᐊᕈᑕᐅᖁᔭᐅᓯᒪᔪᖅ 

ᑕᒪᓐᓇ ᐱᒋᐊᖅᑎᓯᒪᓕᖅᐱᓯᐅᒃ ᑐᕌᒐᖃᖅᑐᓯ 

ᐊᖏᖃᑎᒌᒐᓱᐊᓂᓪᓚᑦᑖᒧᑦ 

ᐱᒋᐊᖅᑐᖃᕈᓐᓇᓛᕐᒪᖔᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ  

ᑐᓄᓂᕐᒥᐅᑕᐅᒧᖅ ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ. 

ᑕᐃᒪ ᓂᕆᐅᒃᑐᒍᑦ ᑕᐃᒪᓐᓇ ᐃᓄᓕᕆᔨᑐᖃᒃᑯᑦ 

ᒥᓂᔅᑕᖓᓐᓂᒃ ᑐᓴᖅᑎᑕᐅᓂᐊᖅᑐᒍᑦ. 

ᐱᖁᔨᕗᖔᓕᐅᕈᑎᖃᓚᐅᕐᒪᑕ ᑖᒃᑯᐊ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗᑦᑕᐅᖅ ᑕᐃᒪ 

ᑕᐃᒪᓐᓇ ᑲᑎᒪᖃᑎᒌᓐᓂᐊᕐᒪᑕ ᐋᔩᖃᑎᒌᓪᓗᑎᑦ 

ᖃᓄᐃᓕᐅᕈᑎᖃᕐᓂᐊᕐᒪᖔᕐᒥ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ, ᒥᔅᑕ 

ᒥᓂᔅᑕ. ᐊᒻᒪᑦᑕᐅᖅ ᑕᐃᒃᑯᐊ ᐊᕙᑎᓕᕆᓂᕐᒧᑦ 

ᑲᑎᒪᔩᑦ ᑖᔅᓱᒥᖓ ᐅᖃᐅᓯᖃᖅᑎᓪᓗᒋᑦ 

ᐱᕙᓪᓕᐊᑎᑦᑎᓂᕐᒧᑦ ᐊᖏᖃᑎᒌᒍᑎᒥᒎᖅ 

ᓴᖅᑭᖅᑐᖃᕈᓐᓇᕐᒪᑦ. ᐅᖃᐅᓯᖃᖅᓯᒪᒻᒪᑕ 

ᐊᑲᐅᔪᓂᒎᖅ ᓴᖅᑭᑦᑐᖃᕈᓐᓇᕐᒪᑦ ᐊᔾᔨᒌᓐᖏᑦᑐᓂᒃ 

ᐋᖅᑭᑎᐊᖅᓯᒪᓇᓱᐊᕐᓂᒃᑯᑦ ᐱᖁᑎᕐᔪᐊᑦ ᑕᑯᔅᓴᐅᔪᑦ 

ᐊᒻᒪᓗ ᑐᓴᐅᒪᖃᑦᑕᐅᑎᓂᕐᒧᑦ ᐊᑐᖅᑕᐅᔪᓐᓇᖅᑐᑦ. 

ᐆᒥᖓ ᐊᐱᕆᔪᒪᔭᕋ ᒥᓂᔅᑕ, ᑭᓱᓂᒃ 

ᐅᖃᐅᓯᖃᕐᒪᖔᑕ ᐅᕝᕙᓘᓐᓃᑦ ᖃᓄᖅ 

ᑐᑭᖃᕐᒪᖔᑦ ᐱᖁᑎᕐᔪᐊᑦ ᐊᑐᖅᑕᐅᔪᓐᓇᖅᑐᑦ 

ᐊᖏᖃᑎᒌᒍᑎᐅᑉ ᐃᓗᐊᓂ 

ᓴᖅᑭᑕᐅᓇᓱᐊᕈᓐᓇᖅᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᑖᒃᑯᐊ ᐊᐱᖅᑯᑕᐅᑦᓯᐊᕐᒪᑕ. ᐅᖃᖅᑎ, 

ᑕᒪᓐᓇ ᐱᒋᐊᖅᑕᐅᓯᒪᓐᖏᑦᑑᒐᓗᐊᖅ ᓱᓕ 

ᐋᔩᖃᑎᒌᒍᑎᒋᔭᐅᔪᖅ ᑕᐃᒃᑯᐊ ᑲᒻᐸᓂᐅᔪᑦ 

ᑕᐃᒪᓐᓇ ᐋᔩᖃᑎᒌᑦᑎᐸᓪᓕᐊᓂᐊᖅᑕᕗᑦ. ᑕᐃᒪ 

ᒫᓐᓇᐅᓂᖓᓂ ᑕᒪᒃᑯᐊ ᐃᓄᓕᕆᓂᕐᒧᑦ 

ᐱᔾᔪᑎᖃᖅᑐᑦ ᑕᐃᑲᓂ  

ᐅᖃᐅᓯᕆᔭᐅᖃᑕᐅᖁᒐᑦᑎᒍ. ᑖᒃᑯᐊ 

ᐋᔩᖃᑎᒌᒍᑕᐅᓂᐊᖅᑐᑦ ᐃᓚᐅᑎᑦᑎᓂᐊᕐᒪᑕ 

ᓄᓇᓕᓐᓂᒥᐅᑕᐅᔪᓂᒃ ᓄᓇᕗᑦ ᒐᕙᒪᒃᑯᓂᒃᓗ. 

 

ᑖᒃᑯᐊ ᐃᓱᒪᒋᓪᓗᒋᑦ ᐱᓕᕆᒃᑲᓐᓂᕆᐊᖃᕐᒪᑕ 

ᖃᓄᐃᑦᑐᑲᓐᓂᕐᓂᒃ ᐋᔩᖃᑎᒌᒍᑎᖃᕐᓂᐊᕐᒪᖔᑕ. 

ᓇᓗᓇᐃᔭᖅᓯᒪᓕᕈᑦᑎᒍ ᑕᒪᒃᑯᐊ 

ᑲᑎᒪᔨᐅᖃᑎᒋᔭᖅᐳᑦ ᑖᓐᓇ ᑐᓴᖅᑎᖃᑦᑕᓂᐊᖅᐸᕋ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦ, ᐅᖃᖅᑎᑦᑎᔨ. ᐊᒻᒪ ᓱᓕ ᔪᓚᐃᒥ 

ᑕᒫᓂ ᐊᕐᕌᒍᒋᔭᑦᑎᓐᓂ ᓄᓇᕗᑦ ᒐᕙᒪᒃᑯᖏᑦ 

ᐅᓂᒃᕐᑳᓕᐊᒥᓐᓂ ᓴᖅᑭᑦᑎᓚᐅᕐᒪᑕ ᑎᑎᕋᖅᓯᒪᔪᓂᑦ 

ᑖᒃᑯᓄᖓ ᐊᕙᑎᓕᕆᓂᕐᒧᑦ ᑲᑎᒪᔨᐅᔪᓄᑦ, 

ᐅᖃᐅᓯᖃᓗᐊᓐᖑᐊᖅᖢᑎ ᐃᓅᓯᖃᕋᓱᐊᓂᕐᒧᑦ 

ᐃᓅᓯᕐᒧᓪᓗ ᑮᓇᐅᔭᓕᕆᓇᓱᐊᓂᕐᒧᓪᓗ 

ᖃᐅᔨᓴᖅᑎᐅᓂᐊᖅᑐᓂᑦ ᑲᑎᒪᔨᕋᓛᑕᖃᕋᔭᕐᒪᖔᑕ. 

ᑕᐃᔅᓱᒪᓂ ᓄᓇᕗᑦ ᒐᕙᒪᒃᑯᑦ ᐅᖃᐅᓯᖃᓚᐅᕐᒪᑕ 

ᑕᒪᓐᓇᒎᖅ ᐊᖏᖅᑕᐅᓪᓚᐅᔭᖅᓯᒪᓕᖅᖢᓂ 

ᓄᓘᔮᓕᕆᓂᐊᖅᑐᓂᑦ Baffinland-ᑯᑦ. ᓄᓇᕗᑦ 

ᒐᕙᒪᒃᑯᖏᓐᓂ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓂ ᐊᒻᒪᓗ ᒐᕙᒪᑐᖃᒃᑯᓐᓂᑦ. 

ᑕᒪᓐᓇᓗ ᐅᖃᖅᓯᒪᓴᓪᓗᓂ ᑖᓐᓇᒎᖅ 

ᑐᓐᖓᕕᒋᒐᔭᓐᖑᐊᖅᑕᖓ ᐱᓕᕆᐊᖑᕙᓪᓕᐊᒻᒪᑦ 

ᐋᖅᑭᓱᖅᑕᐅᕙᓪᓕᐊᓪᓗᓂᓗ ᒪᓕᒐᐅᒐᔭᖅᑐᖅ. 

ᒥᓂᔅᑕᐅᑉ ᐅᖃᐅᑎᔪᓐᓇᖅᐱᑎᒎᑦ ᐅᓪᓗᒥ ᑖᓐᓇ 

ᖃᓄᐃᓕᖓᓕᕐᒪᖔᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑕᐃᒪᒃᑲᓐᓂᖅ ᖁᔭᓐᓇᒦᖅᐸᕋ ᑖᓐᓇ 

ᐊᐱᖅᑯᑎᑦᑎᐊᕙᐅᒻᒪᑦ. ᐅᑕᖅᑭᓂᐊᖅᐳᒍᑦ 

ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓂᑦ ᑖᒃᑯᐊ 

ᐊᕙᑎᓕᕆᓂᕐᒧᑦ ᑲᑎᒪᔨᒋᔭᐅᔪᑦ ᑕᒪᓐᓇ 

ᕿᒥᕐᕈᔭᐅᕙᓪᓕᐊᓕᕐᒪᑦ ᒥᓂᔅᑕᐅᑉ ᐊᒡᓚᕝᕕᖓᓄᑦ 

ᐃᓱᒪᓕᐅᕌᓂᔅᓯᒪᓕᕈᓂ ᑖᒃᑯᓂᖓ  

ᖃᓄᐃᓕᖓᒍᑎᒋᔭᐅᓂᐊᖅᑐᓂᑦ 

ᓇᓗᓇᐃᖅᓯᓂᐊᕐᒪᑦ. ᓇᓗᓇᐃᖅᓯᓯᒪᓕᖅᐸᑦ ᑖᓐᓇ 

ᑲᑎᒪᔨᐅᔪᖅ ᑐᑭᓯᒋᐊᕈᑎᒃᓴᓂᑦ 

ᑐᑭᓯᑎᑦᑎᖃᑦᑕᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐊᐱᖅᑯᑎᒃᓴᐃᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᑭᖑᓪᓕᖅᐹᒥᑦ 

ᐊᐱᖅᑯᑎᒋᔪᒪᔭᕋ. ᐱᕈᖅᐸᓪᓕᐊᔪᓕᕆᔨᒃᑯᑦ ᐊᒻᒪᓗ 

ᐃᖏᕋᔪᓕᕆᔨᒃᑯᑦ ᒥᓂᔅᑕᒋᔭᖓᓐᓄᑦ. ᑖᓐᓇ ᓄᓘᔮᑦ 

ᐊᖏᔪᕐᔪᐊᒻᒪᕆᐊᓘᒻᒪᑦ 

ᐊᖏᓂᖅᐹᖑᖃᑕᐅᖅᑰᖅᑐᓂᓗ ᐅᓪᓗᒥᒧᑦ ᑎᑭᒃᖢᒍ 

ᓄᓇᕗᑦ ᐃᓗᐊᓂ ᐅᔭᕋᑦᑕᕆᐊᖑᒐᔭᖅᑐᓂ. 

ᐊᑦᑐᐃᓂᖃᒻᒪᕆᓐᓂᐊᖅᑐᓂᓘᒻᒪᑦ ᑖᓐᓇ 

ᓄᓇᓕᓐᓂᑦ ᐊᒻᒪ ᓄᓇᕗᒻᒥ. ᑖᓐᓇ ᑲᔪᓯᓂᐊᖅᐸᑦ 

ᖃᓄᑭᐊᖓᐃ ᒥᓂᔅᑕ ᐅᖃᐅᓯᖃᕈᓐᓇᖅᐸ ᖃᓄᖅ 

ᐊᑦᑐᐃᓂᖃᖅᑎᒋᒐᔭᕐᒪᖔᑦ ᐱᓗᐊᖅᑐᒥᒃ 

ᒥᑦᑎᒪᑕᓕᒻᒧᑦ ᖃᓂᓛᖑᑎᓪᓗᒍ ᒥᑦᑎᒪᑕᓕᐅᑉ 

ᓄᓇᖓᓂᒃ, ᐱᓗᐊᖅᑐᒥᓪᓗ ᒥᑦᑎᒪᑕᓕᒃ 

ᑐᖃᖅᑕᕐᕕᐅᓇᓱᓐᖑᖅᐸᓪᓕᐊᒋᐊᖃᖅᑎᓪᓗᒍ 

ᖁᑦᑎᑦᑐᕐᒧᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᒪᓐᓇ ᑲᔪᓯᒋᐊᖅᑕᐅᑉᐸᑦ ᒥᓂᔅᑕ 

ᐃᓱᒪᓕᐅᖅᓯᒪᓕᖅᐸᑦ. ᑕᐃᒃᑯᐊ 

ᐅᔭᕋᓐᓂᐊᖅᑐᓕᕆᔨᒃᑯᑦ 

ᐃᓱᒪᓕᐅᕈᑎᖃᕆᐊᖃᓂᐊᕐᒪᑕ ᓴᓇᒋᐊᕐᓂᐊᕐᒪᖔᕐᒥ 

ᐃᓱᒪᓕᐅᖅᓯᒪᓕᑐᐊᕈᑎᒃ. ᑭᓯᐊᓂ 2013-ᒥ ᑕᒪᓐᓇ 

ᐃᓱᒪᓕᐅᕈᑎᒋᔭᐅᓂᐊᕐᒪᑦ. 

 

ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᐃᒪᓐᓇᒃ 

ᐃᓚᐅᓯᒪ̀ᒪᑕ ᐊᕙᑎᓕᕆᓂᕐᒧᑦ ᑕᒪᒃᑯᐊ 

ᑲᒪᒋᔭᐅᑎᓪᓗᒋᑦ ᒐᕙᒪᒃᑯᑦᑕᐅᖅ ᑖᒃᑯᐊ 

ᐃᓚᐅᓪᓗᑎᑦ ᓄᓇᕗᑦ ᒐᕙᒪᒃᑯᖏᑦ ᑕᒪᒃᑯᐊ 

ᐃᑉᐱᒍᓲᑎᒋᔭᐅᒐᔭᖅᑐᑦ ᐱᓗᐊᖏᒃᑲᓗᐊᕐᒪᖔᑕ. 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐅᖃᖅᑎ, ᐃᒪᓐᓇᒻᒪᕆᐊᓗᒃ 

ᐊᑦᑐᖅᑕᐅᓂᐊᕐᒪᑕ ᑕᐃᒃᑯᐊ ᓄᓇᓕᓐᓂᒥᐅᑕᐅᔪᑦ. 

ᑕᐃᒪᓐᓇᓗ ᐃᑲᔪᖅᑕᐅᒍᑕᐅᓂᒃᓴᖏᓐᓂ 

ᐱᓇᓱᐊᖏᓐᓇᓂᐊᖅᐳᒍᑦ ᑕᐃᒃᑯᓄᖓ 

ᓄᓇᓕᓐᓂᒥᐅᑕᐅᔪᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 408 - 3(3): ᑐᓴᒐᒃᓴᖅ 

ᒐᕙᒪᑐᖃᒃᑯᑦ-ᐊᐱᑦᑐᖅᓯᒪᔪᓂ-ᐳᕌᕕᓐᓯᓂᓗ 

ᑲᑎᒪᓂᖏᓐᓂᒃ ᐋᓐᓂᐊᖅᑐᓕᓕᕆᓂᕐᒧᑦ 

ᒥᓂᔅᑕᓂᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐃᓄᓕᕆᓂᕐᒧᑦ ᒥᓂᔅᑕᐅᔪᒧᑦ. 

 

ᓯᑎᐱᕆ 2012-ᖑᑎᓪᓗᒍ ᕼᐊᓕᕚᒃᓯᒥ 

ᖃᑎᒪᓚᐅᖅᓯᒪᒻᒪᑕ ᐱᔾᔪᑎᖃᖅᖢᑎᒃ ᑕᒪᑐᒥᖓ 

ᐊᒻᒪᓗ ᖁᕕᐊᓱᓚᐅᖅᐳᖓ ᑕᐃᒃᑯᐊ ᑐᓴᒐᒃᓴᑦ 

ᓴᖅᑭᑕᐅᓚᐅᖅᑐᑦ ᑲᑎᒪᓂᖃᓚᐅᖅᑎᓪᓗᒋᑦ 

ᐅᖃᖅᓯᒪᓚᐅᕐᒪᑕ ᒐᕙᒪᖃᕐᕕᓕᒫᑦ 

ᑲᑎᓚᐅᖅᓯᒪᒻᒪᑕ ᐃᒪᐃᓕᓪᓗᑎᓪᓗ ᐅᑭᐅᖅᑕᑐᒥᒎᖅ 

ᓂᕿᑦᓯᐊᕙᓕᕆᓂᖅ ᐊᖏᓪᓕᒋᐊᖅᑕᐅᓂᐊᕐᒪᑦ 

ᑲᓇᑕᒥᐅᑕᐃᑦ ᐅᑭᐅᖅᑕᖅᑐᒥ ᓄᓇᓖᑦ 

ᐱᕚᓪᓕᕈᑎᖃᕐᓂᐊᕐᒪᑕ ᐊᑐᐃᓐᓇᖃᕐᓂᖅᓴᐅᓗᑎᒡᓗ 

ᓂᕿᑦᑎᐊᕙᓐᓂᒃ. 

 

ᓯᑦᑕᕝᕙ 28, 2012-ᖑᑎᓪᓗᒍ ᒥᓂᔅᑕᕗᑦ ᐊᒻᒪᓗ 

ᒥᓂᔅᑕᐅᖃᑎᖏᑦ ᑲᑎᖃᑎᖃᓚᐅᖅᓯᒪᔪᑦ ᑲᓇᑕᐅᑉ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᒥᒃ ᐊᒻᒪ 

ᑕᐃᑦᓱᒪᓂ ᓇᖏᖅᓯᔾᔪᑎᒋᓚᐅᖅᓯᒪᓪᓗᓂᐅᒃ 

ᐱᕕᖃᕐᓂᕐᒥᓂ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ.  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᔭᓐᓇᒦᕈᒪᓪᓗᒍ ᒥᔅᑕ ᐊᓕᐊᑦ ᑖᑦᓱᒥᖓ 

ᓂᓪᓕᐅᑎᖃᕈᓐᓇᕐᒪᑦ. ᑕᐃᑲᓂ ᕼᐊᓕᕚᒃᓯᒥ 

ᐊᑦᓱᕉᑎᒋᓚᐅᖅᓯᒪᒐᒃᑯ ᐊᒻᒪᓗ ᑲᑎᒪᒐᑦᑕ 

ᑲᔪᖏᖅᑕᐅᑦᑎᐊᓚᐅᖅᓯᒪᔪᖓ 

ᐃᑲᔪᖅᓱᖅᑕᐅᓪᓗᖓᓗ ᒥᓂᔅᑕᕆᔭᐅᔪᒧᑦ ᑕᐅᓇᓂ. 

ᐅᖃᐅᓯᖃᓚᐅᖅᑐᒍᑦ ᐅᑭᐅᖅᑕᖅᑐᒥ 

ᓂᕿᑦᑎᐊᕙᓕᕆᓂᕐᒥᒃ. 

 

ᐊᒻᒪᓗ ᖃᓪᓗᓈᓂ ᒥᓂᔅᑕᕆᔭᐅᔪᖅ 

ᐅᖃᐅᑎᓚᐅᖅᓱᑎᒃᑯᑦ Facebook-ᑎᒍᑦ 20,000-

ᖏᓐᓃᑦᑐᓂᒃ ᐊᑎᓕᐅᖅᑕᐅᓯᒪᒻᒪᑦ ᐊᒻᒪ 

ᐅᖃᐅᓯᖃᓪᓗᐊᑕᖅᖢᑎᒃ ᓂᕐᑮᑦ 

ᐊᑭᑐᓗᐊᕐᓂᖏᓐᓂᒃ ᓄᓇᕗᑦ ᐃᓗᐊᓂ 

ᓂᕿᑖᕈᑎᑦᓴᑖᖃᑦᑕᖏᓐᓂᖅ ᐊᒻᒪᓗ ᑕᐃᒃᑯᐊ 

ᑕᑯᒃᓴᐅᑎᑦᑎᓚᐅᖅᑐᖅ ᑕᒪᒃᑯᐊ 

ᐅᖃᐅᓯᐅᕆᕈᓗᔭᓚᐅᖅᑕᒃᑲ. 

 

ᐃᑲᔪᖅᑐᖅᑕᐅᑦᑎᐊᓚᐅᖅᑐᒍᑦ ᑕᐃᒃᑯᓄᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᐅᖃᑎᓐᓄᑦ 

ᓂᕿᑦᑎᐊᕙᖃᕆᐊᖃᕋᑦᑕ 

ᐃᑲᔪᖅᑕᐅᔭᐅᕆᐊᖃᖅᖢᑎᓪᓗ ᓄᓇᕗᒻᒥᐅᑦ 

ᐱᓗᐊᖅᑐᒥᒃ ᑕᐃᒃᑯᐊ ᒪᒃᑯᖕᓂᖅᓴᐃᑦ. ᒪᑯᐊᓗ 

ᕿᑐᕐᖓᖅᑖᐸᓪᓕᐊᔪᑦ 

ᓂᕿᖃᖅᑎᑕᐅᑦᑎᐊᕆᐊᖃᕐᒪᑕ. 

 

ᐅᖃᖅᑎ, ᑲᑎᒪᖃᑎᒋᓚᐅᖅᑐᑎᒃᑯ ᑕᐃᓐᓇ ᑲᓇᑕᒥ 

ᒥᓂᔅᑕᕆᔭᐅᔪᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᒐᓕᐅᖅᑏᑦ ᐃᖅᑲᐅᒪᔪᔅᓴᐅᕗᑦ  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖃᑎᖃᖃᑦᑕᓚᐅᕋᒪ ᐊᑕᐅᓯᐅᓐᖏᑦᑐᒥᒃ 

ᒪᓕᒐᓕᐅᖅᑎᐅᖃᑎᓐᓂᒃ ᐊᒻᒪ ᑎᑎᕋᓚᐅᖅᖢᖓ 

ᑲᓇᑕᐅᑉ ᒐᕙᒪᒃᑯᖏᑦᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ 

ᓄᓇᖃᖅᑳᖅᓯᒪᔪᓂᓪᓗ ᐱᓕᕆᐊᓕᒻᒥᒃ. 

ᖁᕕᐊᓱᒃᐳᖓ ᒐᕙᒪᖃᕐᕕᓕᒫᑦ ᑲᑐᔾᔨᒻᒪᑕ 

ᓂᕿᑦᑎᐊᕙᐃᑦ ᑕᒪᒃᑯᐊ ᐱᐅᓯᒃᑲᓂᕐᓂᐊᕐᒪᑕ. ᑖᓐᓇ 

ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᑐᑭᓯᑎᑦᑎᔪᓐᓇᖅᐹ ᖃᓄᖅᑑᕈᑕᐅᑲᓐᓂᕐᓂᐊᕐᒪᖔᖅ 

ᑕᒪᓐᓇ ᓄᓇᕗᑦ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃᑲᓐᓂᖅᓱᒍ ᒥᔅᑕ ᐃᐊᓕᐊᑦ. 

ᖃᐅᔨᒪᔪᐃᓐᓇᐅᔪᒍᑦ ᐊᒻᒪᓗ ᓄᓇᕗᒻᒥᐅᑦ 

ᖃᐅᔨᒪᔪᐃᓐᓇᐅᓪᓗᑎᒃ ᑖᓐᓇ ᒥᔅᑕ ᐃᐊᓕᐊᑦ 

ᐊᔭᐅᖅᑐᐃᔪᓪᓚᕆᐊᓗᒻᒪᑦ ᓂᕿᑦᑎᐊᕙᓕᕆᓂᐅᑉ 

ᒥᒃᓵᓄᑦ ᐊᑭᑐᓗᐊᖅᑐᓪᓗᒪᑯᐊ ᓂᕐᑮᑦ 

ᐅᖃᐅᓯᕇᓐᓇᖃᑦᑕᖅᖢᓂᒋᑦ. ᒥᔅᑕ ᐃᐊᓕᐊᑦ 

ᐊᔭᐅᖅᑐᐃᓂᕋᖃᑦᑕᖅᑐᖅ ᑕᒪᒃᑯᓂᖓ 

ᐱᓕᕆᐊᖃᖅᑎᓪᓗᒋᑦ ᐊᒻᒪᓗ 

ᐊᔭᐅᖅᑐᐃᖏᓐᓇᖅᖢᓂ ᒐᕙᒪᒃᑯᓐᓂᒃ 

ᑕᐃᒪᐃᓕᐅᖏᓐᓇᖁᓪᓗᒍᓗ. 

 

ᐅᖃᖅᑎ, ᒥᓂᔅᑕᐃᓄᑯᐊ ᐃᓕᓴᖅᓯᖅᑰᓚᐅᕐᒪᑕ 

ᖃᓄᖅᑑᕈᑎᒌᓐᓇᕐᓂᐊᖅᑕᕗᑦ ᑕᒪᓐᓇ 

ᐃᑲᔪᕐᓂᐊᕋᑦᑎᒃᑯ ᓄᓇᕗᒻᒥᐅᑕᐃᑦ. ᒫᓐᓇ ᑭᓯᐊᓂ 

ᒥᔅᑕ ᐃᐊᓕᐊᑦ ᐅᖃᐅᓯᕆᔪᓐᓇᖅ 

ᐅᖃᐅᑎᔪᓐᓇᖏᑦᑕᕋ 

ᐃᒪᐃᓕᐅᓕᖅᑐᒍᓇᐃᓚᕝᕕᒋᔪᓐᓇᖏᑦᑕᕋ ᒫᓐᓇ.. 

 

ᓂᕿᑦᑎᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ 

ᑮᓇᐅᔭᖅᑖᖅᓯᒪᔪᒍᑦ 

ᐃᓕᓐᓂᐊᖅᑎᑦᑎᕙᓪᓕᐊᓇᓱᒃᑐᑕᓗ ᓂᕿᑦᑎᐊᕙᐃᑦ 

ᒥᒃᓵᓄᑦ ᖃᓄᕐᓗ ᓂᕐᑮᑦ  

ᓂᕿᓕᐊᕆᔭᐅᖃᑦᑕᕐᒪᖔᖏᓐᓂᒃ ᑎᑎᕋᖅᓯᒪᔪᓂᒃ 

ᓴᖅᑮᓯᒪᓕᖅᖢᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᖅᑖᖅᑎᑕᐅᒐᑦᑕ. 

 

ᑕᒪᓐᓇ ᑐᑭᒧᐊᑦᑎᑦᑎᐊᒃᑲᓐᓂᕋᓱᒃᑕᕗᑦ ᐊᒻᒪᓗ 

ᓄᓇᓕᖕᓂ ᑮᓇᐅᔭᓂᒃ ᑐᒃᓯᕋᖃᑦᑕᕐᒥᔪᑦ 

ᐅᓪᓛᕈᒻᒥᑕᖅᑎᑕᐅᖃᑦᑕᕐᓂᐊᕐᒪᑕ ᓄᑕᕋᐃᑦ 

ᓂᕿᑦᑎᐊᕆᐊᖃᕐᒪᑕ ᐃᓕᓐᓂᐊᕆᐊᖃᖅᑐᑎᓪᓗ 

ᑲᒪᒋᔭᕆᐊᖃᕐᓂᖏᑦ ᐱᔾᔪᑎᒋᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ! 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᑐᓪᓕᐊ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᖃᐅᔨᓴᕈᓗᔭᕐᓂᐊᖅᐸᒃᑲ ᑕᒪᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᑐᑭᓯᓂᐊᕋᒃᑭᑦ ᖃᓄᐃᓕᐅᕐᒪᖔᖅ. 

 

ᓯᑦᑕᕝᕙ 27, 2012-ᒥ ᑲᑎᒪᓚᐅᖅᑎᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕ 

ᐃᒪᐃᓕᓚᐅᖅᑐᖅ, ᒥᓂᔅᑕᐃᑦ ᐅᖃᐅᓯᖃᓚᐅᖅᐳᑦ 

ᑲᓇᑕᐅᑉ ᒐᕙᒪᒃᑯᖏᑦᑕ 

ᐋᓐᓂᐊᖃᕐᓇᖏᑦᑐᓕᕆᓂᐅᑉ ᒥᒃᓵᓄᑦ 

ᐋᖅᑭᓯᒪᔭᖏᑦ ᐊᒃᑐᐃᓂᖃᕐᓂᖏᓐᓂᓪᓗ 

ᑲᓇᑕᒥᐅᑕᓂᒃ ᖃᓄᖅᑑᕈᑎᒋᔭᐅᔭᕆᐊᖃᖅᑐᖅ. 

ᐅᖃᓪᓚᖃᑎᒋᓪᓗᒍ ᒥᓂᔅᑕ ᐊᒡᓘᒃᑲᖅ, 

ᐃᓱᒪᓕᐅᕈᑎᖃᕈᒪᓚᐅᖅᑐᑦ ᑕᒪᑐᒥᖓ. 

 

ᑭᓱᒥᖑᓇ ᖁᕕᐊᓱᓐᖏᔾᔪᑎᖃᕋᒥ ᒥᓂᔅᑕ 

ᑕᐃᔅᓱᒧᖓ ᐋᓐᓂᐊᖃᕐᓇᖏᑦᑐᓕᕆᔨᐅᑉ 

ᒥᓂᔅᑕᖓᓐᓄᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᖁᔭᓐᓇᒦᖅᖢᒍᓗ ᒥᔅᑕ ᐃᐊᓕᐊᑦ.  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒃᓱᕈᖅᑎᑕᐅᑲᓪᓚᑦᑐᕈᓘᓚᐅᖅᓯᒪᒐᑦᑕ ᐊᕐᕌᓂ 

ᒥᓂᔅᑕᐃᑦ ᑲᑎᒪᑎᓪᓗᒋᑦ ᒥᓂᔅᑕᒥᒃ ᒥᔅᑕ 

ᕙᓕᐅᕼᐅᑎ ᑎᑎᖅᑲᓂᒃ ᓴᖅᑭᑦᑎᓚᐅᖅᓯᒪᔪᖅ 

ᑮᓇᐅᔭᓕᕆᔩᑦ ᒥᓂᔅᑕ ᑲᑎᒪᓚᐅᖅᑎᓪᓗᒋᑦ. 

ᑕᐃᒃᑯᐊ ᖁᒃᓴᓪᓚᑦᑐᓪᓚᕆᐅᓚᐅᖅᓯᒪᒐᒪ 

ᑕᐃᔅᓱᒪᓂ.  

 

ᐃᓐᓇ ᖁᕕᐊᓲᑎᒋᓚᐅᓐᖏᑕᕗᑦ ᑲᓇᑕᐅᑉ 

ᒐᕙᒪᒃᑯᖏᑦ ᐋᔩᕈᑎᖃᑦᑎᐊᖏᒻᒪᑕ ᑕᐃᒃᑯᐊᓗ 

ᒪᓕᒋᐊᓖᑦ ᒪᓕᓪᓗᒋᑦ ᑭᓯᐊᓂ 

ᐱᓕᕆᔪᓐᓇᓚᐅᖅᓯᒪᒐᑦᑕ ᑮᓇᐅᔭᓪᓗ 

ᖃᐃᑕᐅᖃᑦᑕᖅᑐᓅᖓᔪᑦ. ᐊᖏᓂᖅᓴᒻᒪᕆᐅᔪᑦ 

ᖃᓪᓗᓈᑦ ᓄᓇᖏᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐊᒃᑐᖅᑕᐅᓪᓚᕆᓐᓂᐊᕐᒪᑕ ᐱᓗᐊᕐᓗᒋᑦ ᒪᑯᐊ 

ᐃᓐᓇᕈᖅᐸᓪᓕᐊᔪᑦ ᐃᑦᑐᖁᐊᖅᐸᓪᓕᐊᔪᓪᓗ 

ᐅᓄᖅᓯᕙᓪᓕᐊᑐᐃᓐᓇᕐᓂᖏᑦ ᐱᔾᔪᑎᒋᓪᓗᒋᑦ. 

ᐋᓐᓂᐊᓕᖃᑦᑕᕐᓂᖏᓪᓗ ᐱᔾᔪᑎᒋᓪᓗᒋᑦ 

ᐃᓱᒫᓘᑎᒋᔭᐅᓪᓚᕆᓚᐅᖅᓯᒪᔪᖅ 

ᑕᐃᒪᐃᓕᓚᐅᖅᑎᓪᓗᒍ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᖃᐅᔨᒪᔪᔅᓴᐅᕗᖅ ᑲᓇᑕᐅᑉ ᒐᕙᒪᒃᑯᖏᑦ 

ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᓂᒃ 

ᐱᖁᑎᕐᔪᐊᓕᕆᖃᑦᑕᕐᒪᑦ ᓄᓇᕗᒻᒥ 

ᐃᓱᒫᓘᑎᒋᓪᓚᕆᒃᖢᑎᑯᓪᓗ ᑕᒪᓐᓇ. ᑕᒪᓐᓇᖃᐃ 

ᓂᓪᓕᐅᑎᒋᓚᐅᖅᐸᐅᒃ ᑲᓇᑕᐅᑉ ᒐᕙᒪᒃᑯᖏᑦᑕ 

ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᖓᓐᓂᒃ 

ᓯᑎᑉᐸ 28-ᖑᑎᓪᓗᒍ ᑕᒪᑐᒪᓂ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᒥᔅᑕ ᐃᐊᓕᐊᓪᓗ ᖁᔭᓐᓇᒦᖅᖢᒍ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐅᖃᓕᒫᓚᐅᓐᖏᓇᒃᑯ 

ᑕᐃᓐᓇ ᑲᓇᑕᐅᑉ ᒐᕙᒪᒃᑯᖏᑦᑕ 

ᒥᓂᔅᑕᖓᓐᓃᖔᓚᐅᖅᑐᖅ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, 

ᒥᔅᑕ ᐅᓲᑖᐱᒃ.  

 

ᐊᐱᖅᑯᑦ 409 - 3(3): ᖃᓄᐃᓕᖓᓂᖓ 

ᐃᓄᓕᒫᖅᓯᐅᑎᓄᑦ ᐃᒡᓗᓄᑦ ᐊᑐᖅᑐᐊᕈᑎᑦ 

ᕿᒥᕐᕈᔭᐅᓂᖏᓐᓂᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑑᕕᖃᖅᑐᒧᑦ 

ᐃᓪᓗᓕᕆᔨᕐᔪᐊᑯᓐᓄᑦ. 

 

ᐅᖃᖅᑎᑦᑎᔨ, ᑕᐃᒪ ᖃᐅᔨᒪᔪᐃᓐᓇᐅᒐᑦᑕ 

ᑐᓵᔪᐃᓐᓇᔪᒐᑦᑕᓗ ᐊᐱᖅᑯᓯᕆᓚᐅᖅᓯᒪᔭᖓᓂᒃ 

ᐅᕙᖓ ᑭᒡᒍᓯᕆᓚᐅᖅᓯᒪᔭᖓ ᑕᒪᓐᓇ ᐃᓪᓗᓄᑦ 

ᐃᓪᓗᓂᒃ ᐊᑐᖅᑐᐊᖅᑎᐅᔪᓄᑦ ᐃᓪᓗᓕᕆᔨᒃᑯᓐᓂ 

ᐋᖅᑭᒋᐊᖅᑕᐅᓛᕐᓂᐊᕐᓂᕋᖅᑐᓂᐅᒃ 

ᐅᖃᐅᓯᕆᓚᐅᖅᓯᒪᒻᒪᒍ. ᑖᓐᓇ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᖅ ᑐᑭᓯᔪᒪᔭᕋ ᑕᒪᓐᓇ 

ᐋᖅᑭᐸᓪᓕᐊᔭᓯ ᑐᓴᕈᓐᓇᖅᓯᕕᑎᒎ 

ᖃᓄᐃᓕᖓᓕᖅᑲ? ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᒃ ᒥᓂᔅᑕᕆᔭᐅᔪᖅ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᐊᐱᕆᔪᓐᓇᕐᒪᑦ. 

ᑕᐃᒃᑯᐊ ᐊᑐᖅᑐᐊᕈᑏᑦ ᓱᓕ 

ᐱᓕᕆᐊᕆᔭᐅᕙᓪᓕᐊᔪᑦ 

ᐱᔭᕇᖅᐸᓪᓕᐊᓕᕋᓗᐊᖅᖢᑎᒃ. ᐊᒃᓱᕉᑎᒋᔭᐅᓪᓗᓂ 

ᑕᐃᓐᓇ ᐱᓕᕆᐊᕆᔭᐅᓯᒪᔪᖅ ᓱᓖᓛᒃ ᑕᐃᒃᑯᐊ 

ᑭᖑᓪᓕᖅᐹᓯᐅᑏᑦ ᐱᔭᕇᓐᖏᑕᕗᑦ. ᖁᔭᓐᓇᒦᒃ 

ᐅᖃᖅᑎ.  

 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒥᖓ ᑭᐅᒻᒪᑦ. ᑕᐃᒪ 

ᓄᓇᑦᑎᓐᓂᑑᓐᖏᑦᑐᖅ ᓄᓇᕗᓕᒫᒥ ᑕᒪᓐᓇ 

ᓂᕆᐅᒋᔭᐅᒻᒪᑦ ᑐᓵᖃᑦᑕᕐᖓᑕᓗ ᖃᐅᔨᒪᒻᒪᑕᓗ 

ᑕᒪᓐᓇ ᐱᓕᕆᐊᖑᓂᐊᕐᓂᕋᖅᑕᐅᓯᒪᑎᓪᓗᒍ. 

 

ᑕᒪᓐᓇ ᐃᖅᑲᓇᐃᔭᖅᑎᐅᔪᓄᑦ 

ᐃᖅᑲᓇᐃᔮᖅᑖᖅᐸᓪᓕᐊᔪᓄᑦ 

ᐊᕝᕕᐊᖃᑕᐅᓪᓚᕆᑉᐸᒻᒪᑦ ᐃᓪᓗᖃᕈᒪᔫᒐᓗᐊᑦ 

ᐃᓪᓗᖃᕈᓐᓇᖅᐸᓐᖏᒻᒪᑕᓗ. 

 

ᑕᒪᓐᓇ ᐱᓕᕆᐊᕆᔭᓯ ᑕᒫᓂ ᐊᕐᕌᒎᑉ ᐃᓗᐊᓂ 

ᐅᖃᐅᑎᒋᔭᐅᓯᒪᒻᒪᑦ ᐊᕐᕌᒎᑉ ᓄᓐᖑᐊᓂ ᓇᓕᐊᓐᓂᑦ 

ᐊᕐᕌᒍᒥᑦ ᐅᖃᖅᓯᒪᒻᒪᖔᑦ ᐅᓪᓗᖅᓯᐅᑏᑦ 

ᐊᕐᕌᒍᖓᒍᑦ ᐅᕝᕙᓗ ᑮᓇᐅᔭᐃᑦ ᐊᕐᕌᒍᖓᓄᑦ? 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᓇᓗᓇᐃᖅᓯᖅᑲᐅᒐᒪ 

ᐱᓕᕆᐊᒃᓴᕐᔪᐊᒻᒪᕆᐊᓘᓚᐅᕐᒪᑦ ᑕᐃᓐᓇ 

ᐋᖅᑭᒃᓱᒃᑲᓐᓂᕆᐊᖃᖅᑐᑎᒃᑯᓪᓗ 

ᕿᒥᕐᕈᓇᒃᑕᐅᔭᕆᐊᖃᕐᓂᖏᓪᓗ ᑕᒪᒃᑯᐊᖑᒻᒪᑦ. 

ᒫᓐᓇ ᓂᕆᐅᑦᑐᒍᑦ ᐃᒻᒪᖃ ᐅᓂᒃᑳᑦ ᐅᐱᕐᖔᖅ 

ᓴᖅᑭᑕᐅᓂᐊᕐᓂᖏᓐᓂᑦ ᑲᑎᒪᕐᔪᐊᓕᕐᒥᒍᑦᑕ. 

ᖁᔭᓐᓇᒦᒃ ᐅᖃᖅᑎ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᒥᓂᔅᑕ ᐅᖃᐅᑎᔪᓐᓇᖅᑭᐅᒃ ᐅᓇ ᐃᓪᓗ ᑭᒃᑯᑦ, 

ᖃᓄᐃᑦᑐᑦ ᓄᓇᓖᑦ ᑕᕝᕗᖓ 

ᐃᑲᔪᖅᑎᒋᔪᒪᓯᒪᒻᒪᖔᖅᓯᐅᒃ ᐅᕝᕙᓗ 

ᖃᐅᔨᒋᐊᕐᕕᒋᓯᒪᒻᒪᖔᖅᓯᐅᒃ ᖃᓄᐃᓕᐅᕐᓗᓯ 

ᐋᖅᑭᓱᐃᑦᑎᐊᓂᖅᐹᖑᔪᓐᓇᕐᒪᖔᔅᓯ ᓄᓇᕗᓕᒫᕐᒧᑦ 

ᑐᓐᖓᔪᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᕿᒥᕐᕈᓇᒃᑕᐅᑎᓪᓗᒋᑦ ᑕᐃᒃᑯᐊ 

ᐃᓪᓗᓄᑦ ᐊᑐᖅᑐᐊᕈᑏᑦ 

ᐅᖃᓪᓚᖃᑎᒋᖃᑦᑕᓚᐅᖅᑕᕗᑦ ᓄᓇᓕᓐᓂᑦ 

ᐃᓪᓗᓕᕆᔨᒃᑯᑦ, ᓂᖃᐃᓱᕐᕖᑦ ᐊᒻᒪᓗ ᒐᕙᒪᒃᑯᑦ 

ᐱᓕᕆᕝᕕᖏᑦ ᐊᓯᖏᑦ ᑕᑕᑎᕆᐊᓖᑦ ᐊᑐᖅᑐᑎᒃᑯᑦ. 

ᐊᒻᒪᓗ ᑲᑎᒪᑎᑦᑎᓚᐅᖅᓯᒪᓪᓗᑕ 

ᐊᑐᓗᐊᖅᑕᐃᓕᒪᓂᖅ ᑲᑎᒪᔾᔪᑎᒋᔭᐅᑎᓪᓗᒍ. 

 

ᓂᕆᐅᑦᑐᒍᑦ ᐅᐱᕐᖔᖑᓕᖅᐸᑦ ᑕᐃᒃᑯᐊ ᐅᓂᒃᑳᕗᑦ 

ᓴᖅᑭᑕᐅᓂᐊᕐᓂᖏᓐᓂᑦ. ᖁᔭᓐᓇᒦᒃ ᐅᖃᖅᑎ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑐᓇ. 

ᐱᖓᔪᐊᑦ ᑭᖑᓪᓕᖅᐹᕐᓗ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᓪᓗ 

ᒥᓂᔅᑕ ᑭᐅᑦᑎᐊᖃᑦᑕᕋᕕᑦ. ᑖᓐᓇ ᑭᖑᓪᓕᖅᐹᖅ 

ᐊᐱᖅᑯᓯᕆᔪᒪᔭᕋ. ᑖᒃᑯᐊ ᐱᓕᕆᐊᓯ ᖃᓄᐃᑦᑐᒥᑦ 

ᐋᖅᑭᔅᓯᕙᓪᓕᐊᔾᔪᑎᒋᒻᒪᖔᖅᓯᐅᒃ ᑕᒪᓐᓇ 

ᐊᑭᑭᓪᓕᒋᐊᕐᓂᑐᐃᓐᓇᕐᒦᑦ ᐅᕝᕙᓗ 

ᐊᑐᖅᑕᐅᓂᐊᓕᖅᑐᒥᑦ ᓈᓴᐅᒻᒥᑦ ᐋᖅᑭᔅᓯᒪᔪᒥᑦ 

ᐋᖅᑭᔅᓱᐃᕙᓪᓕᐊᕕᓯ? ᖁᔭᓐᓇᒦᒃ ᐅᖃᖅᑎᑦᑎᔨ. 

 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒃᑯᐊ ᐃᓪᓗᑦ ᐊᑐᖅᑐᐊᕈᑎᖏᑦ 

ᑕᑯᓐᓇᖅᑐᒋᑦ ᐃᖅᑲᓇᐃᔭᓂᒃ 

ᐱᔪᒥᓵᕈᑎᒃᓴᒃᑲᓐᓂᕐᓂᑦ ᑕᑯᓐᓇᖔᖅᑐᒍᑦ. 

ᐃᖅᑲᓇᐃᔮᖅᑖᖅᐸᓪᓕᐊᔪᓐᓇᕐᓂᐊᕐᒪᑕ 

ᕿᓂᕐᓗᑎᓪᓗ ᐃᖅᑲᓇᐃᔮᖅᓴᖅᓯᐅᕐᓗᑎᒃ 

ᐱᔪᒥᓯᕐᓂᖅᓴᐅᓗᑎᓪᓗ, ᑮᓇᐅᔾᔭᒃᓴᓪᓚᑦᑖᕐᓗᑎᒃ 

ᑲᒪᒋᔪᓐᓇᕐᓂᐊᕐᒪᔾᔪᑦ ᐃᓚᒥᓂᒃ ᓄᓇᖅᑲᑎᓂᓗ. 

ᑕᐃᒪᐃᑦᑐᒥᑦ ᐱᔾᔪᑎᖃᖅᖢᑕ ᐃᓪᓗᐃᑦ 

ᐊᑐᖅᑐᐊᕈᑎᖏᓐᓂᑦ ᖃᐅᔨᓴᖅᓯᒋᐊᓚᐅᖅᑐᒍᑦ. 

 

ᑕᐃᒪᐃᓕᖅᑲᐅᑎᓪᓗᖓ ᖃᐅᔨᓴᐃᔪᒍᑦ 

ᐋᖅᑭᒋᐊᕐᕕᒃᓴᖃᕈᓐᓇᕐᓂᐊᕐᒪᑦ 

ᓇᓖᕌᕐᕕᒃᓴᖃᕐᓂᖅᓴᐅᓂᐊᕐᒪᑦ 

ᖃᔅᓰᔭᖃᑦᑕᕐᓂᐊᕐᒪᖔᑦ ᑕᖅᑭᑕᒫᑦ. ᖁᔭᓐᓇᒦᒃ 

ᐅᖃᖅᑎ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ 

ᐅᐊᓐᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 410 - 3(3): 2012 Franklin 

ᖃᐅᔨᓴᕆᐊᓚᐅᖅᓯᒪᔪᒥᓂᕐᓂᑦ ᕿᓂᕐᓂᖅ 

(ᑰᓕ) 

ᑰᓕ: ᖁᔭᓐᓇᒦᒃ ᐅᖃᖅᑎ. ᐅᓇ ᐊᐱᖅᑯᑎᒋᔭᕋ 

ᐅᖃᐅᓯᒋᖅᑲᐅᔭᖓ ᒥᒃᓵᓄᑦ ᑖᑉᑯᓄᖓ 

ᐃᓅᓯᓕᕆᓂᐅᑉ ᐊᒻᒪ ᐃᑦᑕᕐᓂᓴᐃᑦ ᒥᒃᓵᓄᑦ, 

ᐱᖁᑎᓂᑦ ᑲᒪᔨᐅᔪᑦ ᐱᖁᑎᑐᖃᐃᑦ. 

 

ᑕᐃᒪ ᐅᖃᖅᑲᐅᒐᒪ ᖁᕕᐊᓱᓐᖏᓐᓂᕋᖅᖢᖓ 

ᑕᐃᒃᑯᐊ ᓈᒻᒪᒋᓐᖏᒃᖢᒋᑦ ᑖᓐᓇ ᓄᓇᕗᑦ ᒐᕙᒪᑦ 

ᐃᓚᐅᖃᑕᐅᓂᖓᓄᑦ ᑖᒃᑯᐊ ᒐᕙᒪᑐᖃᒃᑯᑦ 

ᐱᓕᕆᐊᕆᔪᒪᔭᖓᑕ ᕿᓂᖅᓴᖅᖢᑎᒃ ᑕᐃᒃᑯᐊ 

ᔭᒐᓚᐅᖅᓯᒪᔪᑦ Franklin ᖃᐅᔨᓴᕆᐊᖅᑏᑦ ᒥᒃᓵᓄᑦ. 

ᑖᓐᓇᖃᐃ ᒥᓂᔅᑐ ᐅᓂᒃᑳᕈᓐᓇᖅᐳᖅ ᑕᕝᕗᖓ 

ᐃᒡᓗᒧᑦ ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᑦ ᑖᒃᑯᐊ 

ᐊᖏᖃᑎᒌᒃᓯᒪᒻᒪᖔᑕ ᑖᑉᓱᒪ 

ᑐᕌᒐᖃᑦᑎᐊᖅᑑᔮᓐᖏᑦᑑᑉ ᒥᒃᓵᓄᑦ ᐊᑭᑐᔫᓪᓗᓂᓗ 

ᐊᒻᒪᓗ ᐃᓱᒫᓗᒋᔭᕆᐊᖃᖅᑑᔮᓐᖏᒻᒪᕆᒃᑲᑦᑕ 

ᒥᒃᓵᓄᑦ ᐱᓕᕆᖃᑕᐅᒻᒪᖔᑕ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᑦᑕᐅᖅ ᒥᔅᑐ ᑰᓕ ᑕᒪᑐᒥᖓ 

ᐊᐱᖅᓱᒻᒪᑦ. ᐄ, ᑖᒃᑯᐊ ᐃᓚᒋᔭᐅᕕᒋᔭᕗᑦ ᒫᓐᓇ 

ᐊᐅᔭᐅᓚᐅᖅᑐᖅ ᑕᐃᒪᓐᓇᒃ ᐱᓕᕆᑎᓪᓗᒋᑦ 

ᐊᒻᒪᑦᑕᐅᖅ ᐊᕐᕌᒍᓂᑦ ᓱᓕ ᒪᕐᕉᓐᓂᒃ ᑕᐅᕙᓂ 

ᐱᓕᕆᔪᒪᓯᓪᓗᑎᒃ ᑕᐃᔅᓱᒥᖓ Franklin-ᒥᒃ 

ᕿᓂᖅᓴᕐᓂᕐᒥᒃ. 

 

ᐄ, ᑖᒃᑯᐊ ᐊᑑᑎᖃᓪᓚᕆᑦᑑᑎᒋᔭᕗᑦ ᑕᒪᐅᓐᖓ 

ᐱᑐᖃᐅᓯᕆᓂᕐᒧᑦ ᓄᓇᕘᒧᑦ, ᑖᒃᑯᐊ 

ᓇᓂᕙᓪᓕᐊᔭᖏᑦ ᐅᓂᒃᑳᕆᕙᓪᓕᐊᔭᖏᑦ 

ᐊᑑᑎᖃᕈᓐᓇᕐᓂᐊᕐᒪᑕ ᓄᓇᕘᒧᑦ ᐊᒻᒪᑦᑕᐅᖅ 

ᑕᐅᕙᓐᓇ ᓇᒧᑐᐃᓐᓇᖅ ᓄᓇᕐᔪᐊᓕᒫᒥ 

ᖃᐅᔨᒪᔭᐅᒻᒪᕆᐅᒻᒪᑦ ᓄᐊᑦᑎᕕᐅᓇᓱᒃᐸᒃᑐᓂᓗ 

ᑕᐃᒃᑯᓂᖓ ᐱᑐᖃᕕᓂᕐᓂᑦ, ᑕᐃᒃᑯᐊ ᓄᓇᑦᑎᓐᓂᒃ 

ᓂᐅᕕᐊᒃᓴᖁᑎᒋᓇᓱᒃᐸᒃᑐᓂᒋᓪᓗ ᑕᐅᕗᖓ 

ᐳᓛᕆᐊᖅᓯᒪᑐᐃᓐᓇᖅᑐᑦ ᑕᒪᐅᓐᖓ ᓄᓇᕗᒻᒧᑦ. 

 

ᑐᕌᖓᑎᒃᑲᑦᑎᒍ ᐅᓂᒃᑳᖑᒻᒪᑕ ᓄᓇᕐᔪᐊᒧᑦ 

ᖃᐅᔨᒪᔭᐅᔪᓄᑦ. ᑕᐅᕙᓐᓇ ᐱᔭᕇᖅᓯᒪᓕᖅᑲᑦ 

ᓇᓂᓯᕕᐅᓯᒪᓕᖅᐸᓪᓗ ᕿᓂᕐᕕᐅᔪᓐᓃᖅᐸᓪᓘᓐᓃᑦ 

ᑕᐅᕗᖓ ᓯᕗᓂᒃᓴᑦᑎᓐᓄᑦ 

ᐸᕐᓇᑉᐸᓪᓕᐊᓇᓱᒃᑕᐅᔪᒪᓯᒪᒻᒪᑦ 

ᑕᐅᕙᒃᑯᓂᖓᒥᐅᑕᕐᓂᒃ ᒥᕐᖑᐃᓯᕐᕕᒃᓯᐅᖁᔭᐅᓪᓗᓂ 

ᑕᐃᓐᓇ ᕿᑭᖅᑕᐅᔪᖅ. ᖁᔭᓐᓇᒦᒃ ᐊᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑎ. ᑕᐃᒪ ᒐᕙᒪᑐᖃᒃᑯᑦ 

ᐋᒐᔅᖑᑎᓪᓗᒍ ᐅᖃᓚᐅᕐᒪᑕ ᑖᒃᑯᐊᒎᖅ 

ᐊᖏᖃᑎᒌᒍᑎᒥ ᓴᖅᑮᓯᒪᒻᒪᑕ ᑖᒃᑯᐊ ᓄᓇᕗᑦ  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᑦ ᐊᑎᓕᐅᖅᓯᒪᓪᓗᓂᔾᔪᒎᖅ ᑖᓐᓇ ᑕᐃᒃᑯᐊ 

ᕿᓂᖅᓴᕋᓱᒃᑐᐃᑦ ᒥᒃᓵᓄᑦ. ᑕᑯᒃᓴᐅᑦᑎᐊᖁᓪᓗᒍ 

ᖃᓄᖅ ᒐᕙᒪᒃᑯᑦ ᐊᖏᕈᑎᖏᑦ ᖃᓄᖅ 

ᑐᑭᖃᕐᒪᖔᑕ ᖃᓄᕐᓗ ᐊᑭᖃᒻᒪᖔᑕ ᒥᓂᔅᑐᖃᐃ 

ᑖᓐᓇ ᓴᖅᑭᑎᒍᓐᓇᐸᐅᒃ ᑕᕝᕗᖓ ᑲᑎᒪᕝᕕᐅᑉ 

ᐃᓗᐊᓄᑦ, ᑖᓐᓇ ᐊᖏᕈᑕᐅᓯᒪᔪᖅ ᑕᒡᕙᓂ 

ᑲᑎᒫᓚᐅᖅᑎᓐᓇᑕ ᓴᖅᑭᓐᓇᔭᕐᒪᖔᕐᒥ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᐃᓐᓇ ᐊᖏᖃᑎᒌᒍᑕᐅᔪᖅ 

ᑕᐅᕙᓐᓇ ᓄᓇᕘᑉ ᐃᓚᒋᒻᒪᒍ ᐱᔾᔪᑎᒋᓪᓗᒍ 

ᐊᖏᖃᑎᒌᒍᑎᒋᓯᒪᕙᕗᑦ. ᑕᐃᒃᑯᐊ ᒐᕙᒪᑐᖃᒃᑯᑦ 

ᑮᓇᐅᔭᓂᑦ ᐊᒥᓱᓂᒃ ᐊᑐᕈᒪᓯᒪᔪᒍᑦ. ᑖᒃᑯᐊ 

ᐱᖓᓲᓪᓗᑎᒃ ᑲᑐᔾᔨᒻᒪᑕ ᒐᕙᒪᑐᖃᒃᑯᑦ 

ᒥᕐᖑᐃᖅᓯᕐᕕᓕᕆᔨᒃᑯᓐᓄᑦ ᑲᓇᑕᒥ ᐊᒻᒪᑦᑕᐅᖅ 

ᓄᓇᕗᑦ ᒐᕙᒪᒃᑯᖏᓐᓂ. 

 

ᑖᒃᑯᐊᓕ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᕐᔪᐊᓂᑦ 

ᐊᑐᕐᓂᐅᓴᓐᖏᑦᑐᑦ ᑕᒪᒃᓱᒧᖓ ᖃᖓᑦᑕᐅᑎᖏᓐᓄᑦ 

ᑐᔪᕐᒥᔾᔪᑎᖏᓐᓄᓪᓗ. ᑕᐃᔅᓱᒪ ᐱᑐᖃᓕᕆᔨᑦᑕ 

ᐃᖏᕐᕋᔾᔪᑎᑐᐊᖏᑦ ᓂᕆᔾᔪᑎᖏᓪᓗ ᑖᒃᑯᐊᑐᐊᑦ 

ᐊᖏᕈᑎᒋᓯᒪᔭᕗᑦ ᐊᒥᓱᓂᑦ ᑮᓇᐅᔭᓂᑦ 

ᐊᑐᕈᒪᓯᒪᓐᖏᑦᑐᒍᑦ ᑕᐅᕙᔅᓱᒧᖓ. 

 

ᑕᐃᒃᑯᐊ ᓴᖅᑭᖁᔭᖏᑦ ᓴᖅᑭᑦᑐᓐᓇᓂᐊᕐᒪᖔᑕ 

ᒫᓐᓇ ᒫᓐᓇᒃᓴᒃᑯᓪᓘᓐᓃᑦ ᖃᖓᒃᑯᓪᓘᓐᓃᑦ 

ᓴᖅᑭᑦᑐᓐᓇᕐᓂᐊᕐᒪᖔᑕ ᑭᐅᔪᓐᓇᖏᑕᕋ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᑭᐅᔭᕆᐊᖃᓐᓂᐊᖅᑕᐃᑦ ᑖᒃᑯᐊ ᒐᕙᒪᒃᑯᑦ  

ᐱᓕᕆᐊᕆᔭᖏᑦ ᓄᓇᕗᑦᒥᐅᑦ ᐱᓕᕆᐊᕆᒻᒪᔾᔪᒃ 

ᖃᐅᔨᒪᔭᕆᐊᖃᕋᑦᑕ ᖃᓄᐃᓕᐅᕐᒪᖔᑕ 

ᒐᕙᒪᑐᖃᒃᑯᓪᓗ ᐊᒻᒪ ᑕᐃᒃᑯᐊ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ. 

 

ᑕᐃᒪ ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ 

ᑕᐃᑲᓂ ᑖᒃᑯᐊ ᒐᕙᒪᑐᖃᒃᑯᑦ $275,000 

ᐊᑐᕈᒪᒻᒪᑕ ᑕᒪᑐᒪ ᒥᔅᓵᓄᑦ. ᖃᓄᕐᓕ ᐊᖏᑎᒋᔪᒥᒃ 

ᓄᓇᕗᑦ ᒐᕙᒪᒃᑯᑦ ᐊᑐᖅᓯᒪᓕᖅᐸᑦ ᐅᑉᓗᒥᒧᑦ 

ᑎᑭᒃᖢᒍ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐃᓕᖅᑯᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᓂᔅᑕ 

ᐋᕆᐊᖅ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑖᒃᑯᐊ 

ᑮᓇᐅᔭᖅᑑᑎᒃᓴᖅᑖᖃᑦᑕᕋᑦᑕ ᓄᓇᕗᒻᒥ 

ᐱᓕᕆᕕᐅᔪᓂᓛᒃ ᑮᓇᐅᔭᖅᑑᑎᓂᒃ 

ᐋᖅᑭᓯᓯᒪᖃᑦᑕᕐᖓᑕ ᐊᑐᕋᒃᓴᒥᓂᒃ ᐊᕐᕌᒍᓕᒫᒧᑦ. 

ᑖᒃᑯᐊ ᑕᕝᕙᓐᖓᑦ 

ᐃᓗᐊᓃᖔᑐᐃᓐᓇᖃᑦᑕᖅᑐᖏᓛᒃ ᐊᑐᕈᒪᓯᒪᔭᑦᑕ 

ᑮᓇᐅᔭᓂᑦ ᐊᓯᒃᑲᓐᓂᖏᓐᓂ ᑐᒃᓯᕋᕐᓇᑕ. ᒫᓐᓇ 

ᑕᒫᓂ ᖃᓂᒋᔮᓂ $25,000 ᐊᑐᖅᓯᒪᓂᐊᖅᑐᒍᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᖅ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ.  

 

ᑰᓕ: ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᖃᐅᔨᒪᑦᑎᐊᕐᓂᐊᕋᕕᑦ ᑕᒪᓐᓇ ᐃᑲᔪᖅᑐᖅᑕᕗᑦ 

ᐱᑐᖃᓕᕆᓂᐅᑉ ᒥᔅᓵᓄᑦ. ᑭᓯᐊᓂ ᑕᒪᒃᑯᐊ ᓄᓇᕗᑦ 

ᒐᕙᒪᑦ ᓄᓇᕗᒻᒥ ᐱᓕᕆᐊᕆᓂᑯᒋᓐᖏᑕᕗᑦ 

ᒐᕙᒪᒃᑯᑦ ᐊᓯᐊᓄᑦ ᑎᓕᔭᐅᓯᒪᓂᑯᕕᓃᑦ ᓲᕐᓗ ᒫᓂ 

ᕿᓂᖅᓴᖅᑕᐅᒍᒪᒍᑎᑦ ᓇᒻᒥᓂᕆᔭᐅᔪᓄᑦ, ᓇᒻᒥᓂᖅ 

ᐱᓕᕆᕕᓐᓄᑦ ᐱᓕᕆᐊᖑᔫᓪᓗᐊᕐᒪᑕ ᓄᓇᕗᑦ 

ᒐᕙᒪᑦ ᑐᓂᔭᕆᐊᖃᓐᖏᑕᖏᑦ. ᑕᐃᒪ ᑖᓐᓇ 

ᐱᔾᔪᑎᒋᓪᓗᒍ ᑖᒃᑯᐊ ᕿᓂᖅᓴᖅᑕᐅᔪᑦ ᒥᔅᓵᓄᑦ, 

ᒥᓂᔅᑕᖃᐃ ᐃᓱᒪᔫᓪᓗᐊᖅᐸ ᑕᒪᓐᓇ ᒐᕙᒪᒃᑯᑦ 

ᐱᓕᕆᐊᕆᓐᖏᓪᓗᓂᐅᒃ ᑲᔪᓯᔫᓪᓗᐊᕐᓂᖓ 

ᐱᔾᔪᑎᒋᓪᓗᒍ ᑖᓐᓇ ᐊᖏᖃᑎᒌᒍᑎᓯ ᐱᓯᒪᔭᓯ 

ᒐᕙᒪᑐᖃᒃᑯᓐᓄᑦ ᓇᑲᑦᑐᓇᖅᐱᐅᒃ ᐅᑉᓗᒥ 

ᐱᒋᐊᕐᓗᒍ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ.  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᕆᔭᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ, ᒥᔅᑕ 

ᐋᕆᐊᖅ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᒪᑐᒥᖓ 

ᐊᖏᔾᔮᖏᑦᑐᖓ ᐊᖏᖅᑕᐅᖁᔭᖓᓂᒃ. ᑖᒃᑯᐊ 

ᓄᓇᕗᒻᒥ ᐱᑐᖃᐅᔪᑦ ᐊᓯᐅᔨᔭᕆᐊᖃᓐᖏᓇᑦᑎᒍ 

ᓯᕗᓕᒥᓂᑦᑎᓐᓂᖐᓐᖔᖅᑐᓪᓗ ᐊᒻᒪᑦᑕᐅᖅ 

ᑕᒫᖓᓂᒃ ᓄᓇᕗᒻᒥ ᓄᓇᕗᒻᒧᑦ ᕿᒪᑦᑕᐅᓂᑯᒃ 

ᐱᑐᖃᑦ ᑕᒪᐅᖓ ᓄᓇᕗᒻᒧᑦ ᐊᒃᑐᐊᒻᒪᑕ.  

 

ᑖᒃᑯᐊ ᑭᒃᑯᑐᐃᓐᓇᕐᓄᑦ ᐱᓕᕆᐊᖑᓕᖅᑲᑕ 

ᑕᒫᓐᖓᑦ ᐅᕙᑦᑎᓐᓂᒃ ᐊᕕᒃᑲᔭᕋᑦᑎᒍ 

ᑕᑯᓚᐅᖅᓯᒪᔾᔮᒍᓐᓃᕐᔪᑎᓪᓗᒍᓗ ᑕᒪᓐᓇ 

ᑕᐃᒪᐃᓕᖓᑉᐸᑦ. 

 

ᑖᓐᓇ ᐱᑐᖃᓕᕆᓂᕐᓂᓪᓗ 

ᐃᖅᑲᓇᐃᔭᖅᑎᖁᑎᖃᖅᑐᑕ ᑕᕝᕙᓂ 

ᐃᓕᖅᑯᓯᓕᕆᔨᒃᑯᓐᓂ ᑖᓐᓇ ᐱᖃᑕᐅᖃᑦᑕᕐᒪᑦ 

ᑕᒪᒃᑯᓄᖓ ᑕᐃᒪᐃᑦᑐᓕᕆᔨᓄᑦ ᐊᒻᒪᑦᑕᐅᖅ ᑕᐃᒫᒃ 

ᐱᑐᖃᓕᕆᔨᐅᔪᒪᔪᑦ ᓄᓇᓕᕆᒍᒪᔪᓄᓪᓗ 

ᖃᒻᒪᕕᓂᕈᔪᒃᑯᓐᓂ ᑕᒪᒃᑯᓂᖓ ᐱᓕᕆᔪᒪᔪᓄᑦ 

ᐊᖏᕈᓐᓇᕋᑦᑕᕋᑦᑕ ᐋᒡᒑᕈᓐᓇᖃᑦᑕᕈᓐᓇᖅᑐᑕᓗ. 

 

ᑖᓐᓇ ᐃᓚᒋᔭᐅᖃᑦᑕᖁᓐᖏᔾᔪᑎᖓ  ᒪᓐᓇ 

ᐊᖏᔾᔮᖏᑕᕋ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, 

ᒥᔅᑕ ᓂᓐᖓᖅ.  

 

ᐊᐱᖅᑯᑦ 411 - 3(3): ᖁᑭᐅᓯᕆᑦᑎᐊᕐᓂᖅ 

ᓄᓇᕘᑉ ᓄᓇᓕᖏᓐᓂ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᕙᑦᑎᐊᕈ 

ᐅᖃᓪᓚᖅᑲᐅᒐᒪ ᑕᐃᒃᑯᐊ ᖁᑭᐅᑎᑦ 

ᑐᖅᑰᒪᑦᑎᐊᕆᐊᖃᕐᓂᖓᑕ ᒥᔅᓵᓄᑦ ᓄᓇᕗᑦ 

ᐃᓗᐊᓂ ᐊᖏᕐᕋᐅᔪᑦ ᐳᓪᓚᖅᑕᐅᖃᑦᑕᓛᕐᒪᑕ 

ᐸᓖᓯᒃᑯᓐᓂᒃ ᐊᒻᒪᓗ ᐆᒪᔪᓕᕆᔨᒃᑯᓐᓂᒃ. ᐄ, 

ᐊᖏᖃᑎᒋᓪᓗᒍ ᓲᖃᐃᒻᒪ, ᐅᖃᖅᑏ. 

ᖁᐊᖅᓵᓇᖅᑐᒦᑎᑦᑕᕆᐊᖃᓐᖏᓇᑦᑎᒍ  

ᐃᓄᖁᑎᕘᓐᖏᑦᑐᖅ ᐃᓅᖃᑎᕗᑦ ᓄᓇᕗᑦ ᐃᓗᐊᓂ 

ᐊᖏᕐᕋᑎᓐᓂᓗ ᓄᓇᕗᒻᒥᓗ.  

 

ᑭᓯᐊᓂᑦᑕᐅᖅ ᑕᐃᒃᑯᐊ ᓄᓇᓕᓐᓂ ᐆᒪᔪᕐᓂᐊᖅᑏᑦ 

ᐆᒪᔪᓕᕆᔩᑦ ᑲᑎᒪᔨᖏᑦ ᐃᓚᐅᔭᕆᐊᖃᕐᒪᑕ, 

ᐅᐳᓐᓇᕋᓂ, ᐊᒻᒪᓗ ᒫᓐᓇ ᐅᑕᖅᑭᔪᐃᑦ ᓄᓇᕗᑦ 

ᐃᓗᐊᓂ ᐊᖏᕐᕋᒥᓂᒃ ᖁᒃᓴᓱᑦᑐᐃᑦ ᖃᑯᒍ 

ᐸᓖᓯᒃᑯᓐᓂᒃ ᐊᒻᒪᓗ ᐆᒪᔪᓕᕆᔨᒃᑯᓐᓂ 

ᐊᓐᓄᕌᖅᓯᒪᔪᓂᒃ ᐃᓯᖅᑕᐅᓛᕐᒪᖔᓐᓄᒃ. ᑖᓐᓇ 

ᑐᕌᖅᑎᑦᓱᓐᓇᖅᑕᕋᓗᐊᕋ ᐊᕙᑎᓕᕆᔨᒧᓪᓗᓐᓃᑦ 

ᐅᕝᕙᓗᓐᓃᑦ ᐃᖅᑲᖅᑐᐃᓂᔨᓕᕆᓂᕐᒧᑦ ᒪᕐᕉᒻᒪᑎᒃ 

ᐃᒻᒪᖄ ᓯᕗᓕᖅᑎᒧᑦ ᑐᕌᖅᑎᒃᑯᒃᑯ ᐊᐱᖅᑯᑎᒐ 

ᐃᓱᐊᕐᓂᖅᓴᐅᓂᐊᕐᒪᑦ. 

 

ᓯᕗᓕᖅᑎ ᐊᐱᕆᔪᒪᕙᕋ ᑕᐃᒃᑯᐊ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᓚᐅᔪᓐᓇᕈᒫᖅᐸᑦ ᐊᒻᒪᓗ 

ᓄᓇᕗᒻᒥ ᓄᓇᓕᓐᓂ ᐊᖏᕐᕋᐅᔪᑦ ᐃᓄᐃᑦ 

ᑐᓴᖅᑎᑕᐅᑦᓯᐊᖅᓯᒪᔪᒫᖅᐸᑦ ᓱᓇ ᐱᓇᓱᐊᕈᓯᖅ 

ᐊᑐᖅᑎᓪᓗᒍ ᑕᐃᒪ ᐳᓛᕋᑦᓴᐅᔪᓐᓇᕈᒫᕐᒪᖔᑕ 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᒃ. 

ᓯᕗᓕᖅᑏ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ, 

ᖁᔭᓐᓇᒦᑦᑕᐅᖅ ᓂᕈᐊᖅᑕᐅᓯᒪᔪᖅ ᑖᑦᓱᒥᖓ 

ᐊᐱᕆᒻᒪᑦ ᐃᓱᒫᓗᒋᔭᐅᕕᔾᔪᐊᕐᒪᑦ ᓄᓇᓕᓐᓂ 

ᐱᒻᒪᕆᐅᓪᓗᓂᓗ. ᑕᒪᓐᓇ ᐱᒻᒪᕆᐅᓂᖓ ᐱᓪᓗᒍ 

ᑖᒃᑯᐊ ᐃᖅᑲᓇᐃᔭᕐᕕᒃ ᑖᓐᓇ 

ᐃᖅᑲᖅᑐᐃᓂᓕᕆᓂᕐᒧᑦ ᑲᒪᒋᔭᐅᓯᒪᒻᒪᑦ 

ᐸᕐᓇᑦᑕᐅᕙᓪᓕᐊᓂᖓ 

ᑭᐅᑦᑎᐊᕈᓐᓇᕐᓂᖅᓴᐅᖅᑰᕐᒪᑦ ᒫᓐᓇᒧᑦ 

ᖃᐅᔨᒋᐊᕈᑎᓂᒃ ᑐᓴᒐᒃᓴᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐄ, ᖁᔭᓐᓇᒦᑦᑎᐊᕈᒪᔭᕋ ᑖᓐᓇ 

ᓴᖅᑭᑦᑕᐅᒻᒪᑦ ᑖᑦᓱᒧᖓ ᒪᓕᒐᓕᐅᖅᑎᒧᑦ 

ᖁᑭᐅᓯᕆᓂᖅ ᐊᒻᒪᓗ 

ᑐᖅᑯᖅᑕᐅᓯᒪᑦᑎᐊᕆᐊᖃᕐᓂᖏᑦᑕ ᒥᑦᓵᓄᑦ.  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᔪᓕᕆᔨᒃᑯᒪᓐᓇ ᐅᖃᐅᓯᕆᔭᐅᓯᒪᓕᖅᑐᖅ 

ᐊᑯᓂᕈᓗᒃ ᖃᓄᖅ ᒪᑯᐊᓗ ᖁᑭᐅᓯᕆᑐᐃᓐᓇᖅᑐᖅ 

ᐅᓗᕆᐊᒃᓵᕆᔪᑦ ᑕᒪᒃᑯᐊᕌᓗᓕᕐᒪᑕ ᓄᓇᕗᒻᒥ 

ᖁᑭᐅᓯᔭᖅᑐᓪᓗᒪᑯᐊ ᐃᓅᖃᑎᒥᓄᑦ. 

 

ᐃᖅᑲᓇᐃᔭᖃᑎᒋᓪᓗᒍ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ 

ᐸᓖᓯᒃᑯᑦ ᒪᓕᒐᓕᕆᔨᒃᑯᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᑲᑐᔾᔨᓗᑕ ᑐᓴᐅᒪᑎᑦᑎᓇᓱᑦᑐᒍᑦ 

ᖁᑭᐅᑏᑦ ᑐᖅᑯᖅᑕᐅᑦᑎᐊᖃᑦᑕᕆᐊᖃᕐᓂᖏᓐᓂᒃ 

ᓄᓇᕗᒻᒥᐅᓄᑦ ᓄᓇᓕᓐᓄᓪᓗ ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᓐᓂᒃ ᑲᑎᒪᑎᑦᑎᓚᐅᕐᒥᔪᒍᑦ 

ᐊᒻᒪᓗ ᓄᓇᓕᓕᒫᓂᒃ ᓄᓇᕗᒻᒥ 

ᐱᒋᐊᖅᑎᑦᑎᓚᐅᖅᓯᒪᔪᒍᑦ ᖃᖏᖅᖢᒑᐱᒻᒥ 

ᐃᖏᕐᕋᑦᑎᐊᑦᑐᐊᓗᓚᐅᖅᓯᒪᓪᓗᓂᓗ 

ᐸᓖᓯᒃᑯᓐᓄᓪᓗ ᐱᐅᒋᔭᐅᓗᓂ ᒪᑯᓄᖓᓗ 

ᐆᒪᔪᓕᕆᔨᒃᑯᓐᓄᑦ. ᐃᒃᑯᐊ ᐃᒡᓗᓄᑦ ᐊᑐᓂᑦ 

ᐳᓚᕋᖅᖢᑎᒃ ᐸᐃᑉᐹᓂᒃ ᑐᓂᐅᖅᑲᐃᖃᑦᑕᓚᐅᖅᑐᑦ. 

 

ᐊᒻᒪ ᒪᓕᒐᓕᐅᖅᑎ ᐅᖃᐅᑎᔪᒪᓪᓗᒍ 

ᖃᐅᔨᒪᑦᑎᐊᖅᑐᒍᑦ ᑲᑉᐱᐊᓱᒻᒪᑕ 

ᑲᑉᐱᐊᓱᓐᓂᕋᖅᑲᐅᒻᒪᒋᑦ ᒪᓐᓇ 

ᐊᑦᑕᓇᔾᔭᐃᖅᓯᒪᓂᕐᒥᒃ ᐱᔾᔪᑎᖃᑐᐃᓐᓇᖅᑐᖅ 

ᐊᑦᑕᓇᔾᔭᐃᖅᓯᒪᓂᖅᐸᐅᓂᐊᕐᒪᑕ 

ᓄᓇᕗᒻᒥᐅᓕᒫᑦᑎᐊᑦ ᓄᓇᓕᓐᓂ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᓂᓐᖓᒃ. 

 

ᓂᓐᖓᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃ ᑖᓐᓇ ᑭᐅᒻᒪᑦ. ᐅᖃᖅᑏ, 

ᐅᖃᓪᓚᒃᑎᓪᓗᑕ ᓄᓇᓕᖁᑎᒃᑲ 

ᐳᓛᖅᑕᐅᒍᒪᓂᐊᕐᒥᔫᑦ ᐱᔨᑦᑎᕐᕕᐅᓗᑎᓪᓗ ᒪᑯᓄᖓ 

ᐊᓐᓄᕌᖅᓯᒪᔪᓄᑦ ᐸᓖᓯᒃᑯᓐᓄᑦ 

ᐆᒪᔪᓕᕆᔨᒃᑯᓐᓄᓪᓗ. ᐃᓛᓐᓂ ᐃᒃᑯᐊ 

ᐃᓕᕋᒋᔭᐅᔪᕈᓗᖃᑦᑕᕐᒪᑕ ᒪᑯᐊ ᐊᓐᓄᕌᖅᓯᒪᔪᑦ. 

ᖃᐅᔨᑎᑕᐅᔪᒪᔪᖓ ᒥᓂᔅᑕᕆᔭᐅᔪᒥᒃ ᑕᐃᒃᑯᐊ  

ᐃᖅᑲᓇᐃᔭᖅᑎᖏᑦ ᐊᕙᑎᓕᕆᔨᒃᑯᓐᓄᑦ 

ᒪᓕᒐᓕᕆᔨᒃᑯᓄᓪᓗ ᓲᕐᓗ ᓇᐅᔮᑦ ᐅᖃᐅᓯᕆᓗᒍ 

ᑰᒑᕐᔪᓪᓗᓐᓃᑦ ᑐᓴᐅᒪᑎᑕᐅᓂᐊᖅᐹᑦ ᖃᖓ ᐅᕙᓂ 

ᐅᓪᓗᕐᒥ ᐳᓛᕆᐊᖅᑕᐅᓚᐅᕐᒪᖔᖏᑦ ᑖᒃᑯᓄᖓ 

ᐊᕙᑎᓕᕆᔨᒃᑯᓐᓄᑦ ᐊᖑᓇᓱᑦᑐᓕᕆᔩᑦ 

ᐃᓚᐅᓂᐊᕐᒪᑕ ᐳᓚᕋᓕᕈᑎᒃ ᑕᐃᒃᑯᐊ 

ᑕᐃᒪᐃᑦᑐᓕᕆᓂᐊᖅᑐᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᓂᔅᑕ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᓇᓗᓇᐃᖅᓯᕕᒋᒍᓐᓇᖅᑕᕋ 

ᑖᓐᓇ ᓇᓗᖅᑯᑎᔪᓐᓃᕐᓂᐊᕐᒪᑦ 

ᑕᐃᒪᐃᑦᑐᓕᕆᓕᕋᑦᑕ ᑲᖏᖅᖢᒑᐱᒻᒥᓕ 

ᐳᓚᕋᕇᓚᐅᕐᒪᑕ ᐃᒡᓗᓕᒻᒧᐊᓛᖅᖢᑎᓪᓗ ᒫᓐᓇᕈᓗᒃ 

ᖃᒪᓂᑦᑐᐊᕐᒦᖅᑰᖅᖢᑎᓪᓗ ᐊᕐᕕᐊᓄᐊᓕᕐᒥᓗᑎᑦ 

ᑭᖑᓂᑦᑎᐊᖓᒍᑦ. 25 ᓄᓇᓖᑦ ᑕᒪᕐᒥᑦᑎᐊᖅ 

ᐳᓛᕆᐊᖅᑕᐅᓂᐊᖅᑐᑦ ᐅᖃᐅᓯᕆᔭᐅᓗᓂᓗ ᑕᒪᓐᓇ 

ᒪᑯᐊᓗ ᑐᓴᒐᒃᓴᐃᑦ ᑐᓂᐅᖅᑲᖅᑕᐅᓗᑎᒃ ᐊᕐᕌᒎᑉ 

ᐊᑕᐅᓯᐅᑉ ᐃᓗᐊᓂ. 

 

ᓄᓇᓕᖁᑎᓯ ᑎᑭᑕᐅᓕᖅᐸᑕ 

ᓈᓚᐅᑎᒃᑰᑲᑕᓐᓂᐊᖅᑐᑦ ᐆᒪᔪᓕᕆᔨᒃᑯᑦ 

ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᑭᒃᑯᑦ 

ᖃᐅᔨᒪᔭᕆᐊᓖᑦ ᖃᐅᔨᒃᑲᖅᑕᐅᓂᐊᖅᑐᑦ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ. 

 

ᐊᐱᖅᑯᑦ 412 - 3(3): ᑕᓗᕐᔪᐊᒥ 

ᐅᖅᓱᐊᓗᓐᓂᐅᑎᑦ ᓄᓇᓯᐅᑎᒃᑯᕕᒃ (ᐅᒡᔪᒃ) 

 

ᐅᒡᔪᒃ: ᖁᐊᓇᖅᑯᑎᑦ ᐅᖃᖅᑎᑦᑎᔨ. ᑖᓐᓇ 

ᐊᐱᕆᔪᒪᔭᕋ ᒥᓂᔅᑕ ᓄᓇᓕᓐᓂ ᒐᕙᒪᒃᑯᓄᓪᓗ  

ᐱᔨᑦᑎᕋᖅᑎᒃᑯᓐᓄᑦ. 

 

(ᑐᓵᔨᑎᒍᑦ) ᓴᖅᑭᑦᑎᓚᐅᕋᒪ ᐊᔾᔨᓐᖑᐊᓂᑦ 

ᐅᐱᕐᖔᖅ ᓄᓇᓯᐅᑎᒃᑯᕕᖃᖅᑐᑎᒃ 

ᐅᖅᓱᐊᓗᖃᐅᑎᕕᓂᕐᓂᑦ ᐃᓚᒋᐊᖅᓯᒪᓪᓗᑎᒃ 

ᕿᔪᕈᓗᒻᒥᑦ. ᑖᓐᓇᓗ ᓄᓇᓯᐅᑎᒃᑯᕕᒃ 

ᐊᑐᖅᑕᐅᖃᑦᑕᕐᒪᑦ ᑳᓐᑐᕌᑦᑕᐅᔪᓄᑦ 

ᐅᖅᓱᐊᓗᓕᕆᔨᓄᑦ ᓄᑖᓄᑦ ᐹᓪᓕᐊᕐᔪᒃ 

ᑯᐊᐸᒃᑯᓐᓂᑦ. ᐅᖅᓴᒃᓴᐃᓂᕐᒧᑦ ᑕᐃᒃᑯᐊ 

ᑳᓐᑐᕌᔅᓯᒪᔪᑦ ᒪᕐᕉᓐᓂᒃ ᐅᖅᓴᒃᓴᐃᔫᓐᓂᒃ 

ᓄᓇᓯᐅᑎᖃᕐᒪᑎᒃ ᐊᒻᒪᓗᑦᑕᐅᖅ ᐅᖃᐅᔾᔭᐅᓚᐅᕋᒪ 

ᓄᓇᓯᐅᑎᒃᑯᕕᒃ ᑕᐃᓐᓇ ᐅᐊᔭᖏᓪᓗ ᒪᓕᒐᕐᓂᒃ 

ᓯᖁᒥᑦᑎᓯᒪᒻᒪᑕ ᖃᑦᑎᕆᔨᒃᑯᓪᓗ ᐊᖓᔪᖅᑳᖓᑦ 

ᑖᓐᓇ ᐊᑦᑕᓇᕐᓂᕋᐃᓪᓗᓂ. 

 

ᐅᑭᐅᖑᕋᑖᓚᐅᖅᑐᖅ ᑕᐃᒃᑯᐊ ᒪᕐᕉᒃ ᐅᖅᓴᖅᓴᐃᔩᒃ 

ᓄᓇᓯᐅᑏᒃ ᓯᓚᑐᐃᓐᓇᕐᒦᖃᑦᑕᓚᐅᕐᒪᑎᒃ 

ᐅᓐᓄᐊᓕᒫᖅ ᑲᑉᐳᑎᓯᒪᒐᓗᐊᖅᑐᑎᒃ. ᒥᓂᔅᑕ 

ᑕᒪᑐᒧᖓ ᑐᓴᖅᑎᓚᐅᖅᑕᕋ ᐊᐅᔭᐅᕋᑖᖅᑎᓪᓗᒍ 

ᐊᒻᒪᓗᑦᑕᐅᖅ ᑕᓗᕐᔪᐊᕐᒥ ᓂᓐᖓᒐᓚᖃᑦᑕᓕᕐᒪᑕ 

ᓲᖃᐃᒻᒪ ᑳᓐᑐᕌᖑᔪᖅ ᑖᓐᓇ ᐅᖅᓴᒃᓴᐃᓂᕐᒧᑦ 

ᐱᒻᒪᕆᐊᓗᒃ ᑖᒫᓃᕐᕆᓕᕐᒪᑦ ᓄᑖᒥᒃ 

ᓄᓇᓯᐅᑎᒃᑯᕕᖃᖅᑎᑕᐅᓕᕐᓂᐊᖅᐹ ᐹᓪᓕᐊᕐᕕᒃ 

ᑯᐊᐸᒃᑯᖏᑦ ᑕᐅᕙᓂ? ᖁᔭᓐᓇᒦᒃ ᐅᖃᖅᑏ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑲᒪᔨᐅᔪᖅ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᕐᓂᕐᒧᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᖃᑕᐅᔪᖅ ᑖᒃᓱᒥᖓ ᐊᐱᕆᒻᒪᑦ. 

ᓄᓇᓕᓕᕆᔨᒃᑯᑦ ᓴᓇᔾᔮᓐᖏᑦᑐᑦ ᐅᖅᓴᒃᓴᐃᔩᑦ 

ᓄᓇᓯᐅᑎᒃᑯᕕᖏᓐᓂᑦ ᑭᓯᐊᓂ ᑳᓐᑐᕌᑦᑕᐅᓯᒪᔪᖅ 

ᑕᐃᓐᓇ ᓄᓇᓯᐅᑎᒃᑯᕕᓕᐅᓕᕐᒪᑦ. 

ᑳᓐᑐᕌᑦᑕᐅᓯᒪᔪᓪᓗ ᐃᖅᑲᓇᐃᔭᖃᑦᑕᖅᑐᑎᒃ 

ᕼᐋᒻᓚᒃᑯᖏᓐᓂᑦ ᑕᓗᕐᔪᐊᕐᒥᐅᑦ ᓄᓇᒥᑦ 

ᐱᓇᓱᑦᑎᓪᓗᒋᑦ ᐃᓂᒃᓴᐅᓂᐊᖅᑐᒥᑦ 

ᓄᓇᓯᐅᑎᒃᑯᕕᒃᓴᒥᑦ. ᖁᔭᓐᓇᒦᒃ ᐅᖃᖅᑎ.  

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᐳᑎᑦ ᐅᖃᖅᑎᑦᑎᔨ. ᐄ, 

ᑭᐅᑦᑎᐊᕐᒪᑦ ᖁᔭᒋᕙᕋ ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᕋᖅᑎᒃᑯᓐᓄᑦ. ᑐᑭᓯᐅᒪᔭᒃᑯᑦ  

ᑖᒃᑯᐊ ᑯᐊᐸᒃᑯᑦ ᑐᒃᓯᐊᕐᕕᒃᓴᐅᔪᒥᑦ ᓃᕕᕐᒪᑕ 

ᓯᕐᓗᐊᓕᐅᕈᕐᓂᖅᑐᑎᒃ ᐊᒃᓴᓘᑎᖃᕐᕕᒃᓴᒥᑦ. 

ᑭᓯᐊᓂᓕ ᑖᒃᑯᐊ ᒪᕐᕉᒻᒪᑎᒃ ᐊᒃᓴᓘᑎᕐᔪᐊᒃ 

ᑖᒃᓱᒧᖓ ᑐᒃᓯᐊᕐᕕᒃᓴᕕᓂᕐᒧᑦ ᐃᓗᐊᕐᓂᐊᖅᐹᒃ 

ᑕᒪᕐᒥᒃ. ᑖᓐᓇ ᑭᐅᔭᐅᔪᓐᓇᖅᐹ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓄᓪᓗ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑐᒃᓯᐊᕐᕕᒃᓴᒥᑦ ᓂᐅᕕᕐᒪᖔᑕ 

ᑯᐊᐸᒃᑯᑦ ᑖᒃᓱᒧᖓ ᑐᕌᖓᓂᐊᖅᑐᒥᒃ 

ᖃᐅᔨᒪᓐᖏᓚᖓ ᑕᑯᓚᐅᖅᓯᒪᓇᒍᓗ ᑕᐃᓐᓇ 

ᑐᒃᓯᐊᕐᕕᒃᓴᖅ ᖃᐅᔨᒪᓐᖏᓚᖓ ᑖᒃᓱᒧᖓ 

ᐊᑐᕐᓂᐊᕐᒪᖔᑦ ᐊᒻᒪᓗ ᑕᐃᒃᑯᓄᖓ 

ᓈᒻᒪᓐᓂᐊᕐᒪᖔᑦ. 

 

ᑐᑭᓯᒋᐊᕈᑎᔪᓐᓇᕐᓂᐊᖅᐸᕋ ᑲᑎᒪᔨᐅᖃᑎᒐ 

ᑕᐅᕙᓐᖓᑦ ᖃᓄᐃᓕᐅᕐᒪᖔᑕ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥ ᐊᐱᖅᑯᑎ ᐱᖓᔪᖓᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᐊᓇᖅᑯᑎᑦ ᐅᖃᖅᑎᑦᑎᔨ. 

ᖁᔭᓇᖅᑯᖅᑕᐅᖅ ᑭᐅᒪᑦ ᑕᐃᓐᓇ ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᒃᑯᓐᓄᑦ. 

ᑐᑭᓯᐅᒪᔭᒃᑯᑦ ᐃᒪᓐᓇ ᐅᖃᐅᑕᐅᒐᒪ ᑯᐊᐸᐃᓐᖒᖅ 

ᓂᐅᕕᕐᓂᐊᑦ ᑐᒃᓯᐊᕕᓴᐅᒐᓗᐊᕐᒥᑦ 

ᓯᕐᓗᐊᓕᐅᖅᑕᐅᔪᓐᓃᖅᑐᒥᑦ. ᑖᓐᓇ ᐊᐱᖅᑯᑎᒐ. 

ᑖᓐᓇ ᓴᓇᓂᐊᖅᑐᕆᒻᒪᑕ ᐃᓪᓗᐊᕐᓂᐊᖅᐸᑦ 

ᒪᕐᕉᓐᓄᒃ ᐊᒃᓴᓘᑎᕐᔪᐊᕐᓄᒃ. ᒪᕐᕉᒻᒪᑕ ᑖᑉᑯᐊ 

ᓯᕐᓗᐊᖃᓐᖏᑦᑐᑦ. ᐅᖅᓱᕐᔪᐊᒥ ᐅᓯᖃᑦᑕᖅᑐᑦ 

ᑎᒻᒥᓲᓄᓪᓗ ᐃᓪᓗᓄᓪᓗ ᓄᓇᕐᕕᖃᕐᕕᓄᓪᓗ 

ᐃᓕᓴᕐᕕᓄᓪᓗ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᖅ. 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᖁᔭᓐᓇᒦᓪᓗ ᑖᑉᓱᒥᖓ ᐊᐱᕆᒐᕕᑦ. 

ᑖᒃᑯᐊᓛᒃ ᐅᖅᓱᐋᓗᓕᕆᔨᒃᑯᑦ ᓇᓂᓗᒃᑖᖅ 

ᐅᖅᓴᒃᓴᐃᓲᖑᒻᒪᑕ ᐃᖏᕐᕋᔾᔪᑎᓗᑦᑖᓂᒃ 

ᐅᖅᑯᖅᓯᔭᕆᐊᖃᖅᑐᓂᓪᓗ ᑎᑎᕋᕐᕕᓐᓂ ᓴᓇᕝᕕᓐᓂ 

ᐱᓕᕆᕝᕕᓐᓂ ᑕᒪᐃᓐᓂ ᓄᓇᕗᑦ ᐃᓗᐊᓂ.  

 

ᑖᒃᑯᐊ ᑐᑭᓯᐅᒪᔭᒃᑯᑦ ᕼᐋᒻᓚᒃᑯᓐᓂ 

ᐱᓕᕆᖃᑎᖃᓚᐅᕐᒪᑕ ᓄᓇᑎᒍᑐᐃᓐᓇᐅᖏᒻᒪᑦ 

ᓇᓂᓗᒃᑖᖅ ᕼᐋᒻᓚᒃᑰᖅᖢᑎᒃ ᑭᓯᐊᓂ 

ᓇᓗᓇᐃᖅᓯᒪᔪᒥᒃ ᓄᓇᑖᕋᓱᓲᖑᒻᒪᑕ ᑕᒪᒃᑯᓄᖓ 

ᐊᔾᔨᒌᓐᖏᑦᑐᓄᑦ. ᑐᑭᓯᐅᒪᔭᑉᑯᑦ ᕼᐋᒻᓚᒃᑯᓐᓄᑦ 

ᑐᒃᓯᕋᖅᓯᒪᓚᐅᖅᑐᑦ ᑕᐃᒃᑯᐊ ᐅᖃᐅᓯᕆᔭᑎᑦ 

ᑕᒪᒃᑯᓂᖓ ᐊᐅᓚᑦᓯᔨᐅᔪᑦ ᑕᐃᒃᑯᐊᓗ 

ᐊᖏᖃᑎᒌᒍᑎᑖᕐᓂᐊᓚᐅᖅᖢᑎᒃ ᓇᓂ ᑕᒪᓐᓇ 

ᓇᑉᐸᖅᑕᐅᔪᓐᓇᕐᒪᖔᑦ.  

 

ᑖᓐᓇᓕ ᐅᖃᐅᓯᕆᔭᐃᑦ ᑐᒃᓯᐊᕐᕕᒥᓂᕐᒥᒃ 

ᓱᓇᕕᓂᕐᒥᑭᐊᖅ ᐊᑐᕐᓂᐊᕐᓂᖅ ᑖᒃᑯᓱᒧᖓ 

ᓄᓇᒃᑰᕈᑕᐅᓯᕐᕕᓕᐊᕆᓂᐊᕐᓂᖅᐸᔾᔪᒃ ᑕᒪᓐᓇ 

ᑐᓴᓕᓵᕋᒃᑯ ᐃᓕᓐᓂᒃ. ᑐᑭᓯᓚᐅᕐᓗᒍ ᑖᓐᓇᓗ 

ᓈᒻᒪᑑᓐᓂᖅᐸᑦ ᓈᒻᒪᖏᑦᑑᒻᒪᖔᕐᓘ 

ᑐᑭᓯᑦᑎᐊᓚᐅᕐᓗᒍ ᐅᑎᕐᕕᒋᒋᐊᕈᒫᖅᐸᒋᑦ. ᑖᓐᓇ 

ᑐᓴᓕᓵᕋᒃᑯ  ᑖᓐᓇ ᐅᖃᐅᓯᕆᔭᐃᑦ. ᑭᓯᐊᓂ ᑕᒪᓐᓇ 

ᒫᓐᓇ ᑲᔪᓯᓂᕆᓯᒪᔭᖓᓄᑦ ᐅᓂᒃᑲᐅᑎᑐᐃᓐᓇᖅᐸᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᒫᓐᓇ ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. ᐄ, 

ᑭᖑᓪᓕᑎᒥᒃ ᐊᐱᕆᓂᐊᓕᕋᒪ ᑖᑉᓱᒧᖓ ᒥᓂᔅᑕᒧᑦ 

CGS-ᒧᑦ. ᖁᔭᓇᖅᑯ ᑐᑭᓯᓇᓱᐊᓂᐊᕐᒥᒻᒪᑦ 

ᓯᕐᓗᐊᖅᓴᐅᑉ ᐊᒃᓴᓘᑕᖃᕐᕕᔅᓴᐅᑉ ᒥᔅᓵᓄᑦ 

ᐅᖅᑯᕐᔪᐊᒧᑦ ᐊᒃᓴᓘᑕᐅᔪᓂᒃ. ᐊᕐᕌᓂ ᐅᑭᐅᒃᑯᑦ 

ᐅᓐᓄᐊᖓᑦ ᐃᑯᒪᔪᕆᔭᐅᖃᑦᑕᕋᓗᐊᕐᒪᑦ ᑖᑉᑯᐊ 

ᐊᒃᓴᓘᑎᕐᔪᐊᑦ ᐃᒡᓗᒃᑕᖃᑦᑎᐊᖏᑦᑎᓪᓗᒋᑦ 

ᐃᓱᐊᓐᖏᑐᒻᒪᕆᐅᒻᒪᑦ ᑲᑎᒻᒪᑕᐅᖃᑦᑕᖅᑐᑎᒃ 

ᑯᐊᐸᒃᑯᓄᓪᓗ ᕼᐋᒻᓚᒃᑯᓄᓪᓗ 

ᑭᖑᕙᕆᐊᖅᑎᑕᐅᔫᔮᖃᖅᓯᕋᑦᑕ ᑕᕝᕘᓇ 

ᑲᓐᖑᓇᖅᑐᐋᓘᒻᒪᑦ ᑳᓐᑐᕌᑕᐅᓯᒪᓪᓗᓂ 

ᐅᖅᓱᕐᔪᐊᖃᕐᓃ ᒥᔅᓵᓄᑦ. 

 

ᓄᓇᒥ ᐅᑕᖅᑭᑐᖅᑭᓯᓐᓇᓂᖅᐸᑕ 

ᑐᓐᖓᕕᔅᓵᓂᓪᓘᓐᓃᑦ ᓱᓕ ᓴᓇᔪᖃᓐᖏᒻᒪᑦ ᑕᕝᕘᓇ 

ᐅᒃᐱᕆᑦᑎᐊᖏᓪᓗᒍ ᐃᓱᒪᒐᒪ 

ᐅᑭᐅᕐᓂᐊᑲᖅᖢᓂᓗ. ᑖᒻᓇ ᑐᐊᕕᕐᓇᒋᐊᖅᑰᕐᒪᑦ 

ᖃᐅᔨᒪᑦᓯᐊᖁᔭᕋ ᒥᓂᔅᑕ CGS. ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᖅ. 

ᐊᐱᖅᑯᑎᒥᒃ ᑐᓴᕋᑖᓐᖏᓐᓇᒪ ᓂᓪᓕᐅᑎᑐᐃᓐᓇᕐᒥᒃ 

ᑐᓴᕋᒪ. ᒥᓂᔅᑕᓗ ᖃᐅᔨᒪᓕᖅᖢᓂ 

ᓂᓪᓕᐅᑎᒋᕋᑖᕋᕕᐅᒃ ᑕᒪᓐᓇ.  

 

ᖃᐅᔨᒪᓂᐊᖅᐳᓯ ᒪᓕᒐᓕᐅᖅᑏᑦ ᐱᕕᔅᓴᕗᑦ ᒫᓐᓇ 

ᐅᖃᐅᓯᒃᑯᑦ ᐊᐱᖅᑯᑎᔅᓴᓄᑦ ᐃᓱᓕᒻᒪᑦ. 

ᓅᓐᓂᐊᓕᖅᐳᒍᑦ ᑲᑎᒪᔾᔪᑎᔅᓴᑎᓐᓄᑦ. 7. 

ᑲᑎᒪᔾᔪᑎᔅᓴᑎᓐᓄᑦ ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᕐᓄᑦ* 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 017 - 

3(3): ᐊᕐᕌᒍᑕᒫᑦ ᐅᖅᓱᐊᓗᒃᑖᖑᕙᒃᑐᑦ 

ᓄᓇᕗᑦ ᒐᕙᒪᖓᓄᑦ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 018 - 

3(3): ᐃᖅᑲᓇᐃᔭᖅᑎᓄᑦ ᐃᒡᓗᐃᑦ 

ᐃᓄᖃᓐᖏᑦᑐᑦ (ᑎᑎᕋᖅᑎ) 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᑭᐅᔾᔪᑎᒃ 

ᑎᑎᖅᑲᑯᑦ ᐊᐱᖅᑯᑕᐅᓚᐅᖅᑐᓄᑦ 17 - 3(3) 

ᐊᒻᒪᓗ 18 - 3(3) ᑐᖅᑯᖅᑕᐅᓯᒪᔪᑦ ᑎᑎᕋᖅᑎᒧᑦ. 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑦᑎᕗᖓ ᑭᐅᔾᔪᑕᐅᓚᐅᖅᑐᓄᑦ 17, 18 - 3(3) 

ᐊᐱᖅᑯᑕᐅᓚᐅᖅᓯᒪᔪᑦ 2012-ᒥ ᐅᐱᕐᖔᒃᑯᑦ 

ᐊᐱᖅᑯᑕᐅᓚᐅᖅᓯᒪᔪᓄᑦ ᑮᒡᒍᓰᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. 9. 

ᑲᑎᒪᔾᔪᑏᑦ ᐅᖃᐅᓯᕐᖓᐅᑎᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᒥᔅᑕ ᑰᓕ.  

 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 003 - 3(3): 

ᐊᑎᓕᐅᕈᑕᐅᔪᖅ ᓄᖅᑲᖁᔨᓂᕐᒧᑦ (ᑰᓕ) 

 

ᑰᓕ (ᑐᓵᔨᑎᒍᑦ): ᐄ, ᐅᖃᖅᑏ, ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᑕᖃᕋᒪ ᐊᖓᔪᖅᑳᕆᔭᖏᓐᓂ 

ᑲᖏᖅᖠᓂᕐᒥ ᕿᑐᕐᖓᖃᖅᑐᓂᒃ 

ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᑦ 

ᐊᖏᖃᑎᒌᒍᑎᒋᓯᒪᔭᖏᑦ ᐊᑎᓕᐅᖅᑕᐅᓯᒪᔪᑦ 

ᑐᒃᓯᕋᖅᓯᒪᔪ ᓄᖅᑲᖁᔭᐅᓪᓗᓂ ᐃᖅᑲᓇᐃᔭᖅᑎ 

ᐃᓕᓴᐃᔨ ᑕᐃᔭᐃᓯᒪᓪᓗᓂ. 

 

ᐅᖃᖅᑏ, ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᒍᑦ ᑖᓐᓇ 

ᐃᓕᓴᐃᔨ ᐃᓕᓐᓂᐊᖅᑎᓂᒃ 

ᐊᑲᐅᓐᖏᓕᐅᕈᑎᖃᖃᑦᑕᕐᒪᑦ ᐊᒻᒪᓗ 

ᐱᓕᕆᑦᑎᐊᖃᑦᑕᖏᒃᖢᓂ 

ᐃᖅᑲᓇᐃᔭᕆᐊᖃᖅᑕᕋᓗᐊᕐᒥᓐᓂᒃ. ᑖᒃᑯᐊ 84-ᓂᒃ 

ᐊᑎᓕᐅᖅᑕᐅᓯᒪᓪᓗᓂ ᑐᒃᓯᕋᐅᑎ, ᐅᖃᖅᑏ. 

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑰᓕ. 

ᖃᐃᑕᐅᓚᐅᕐᓕᑲᒃᑯᐊ.  

 

10. ᐊᑎᓕᐅᖅᓯᒪᔪᖅᑎᒍᑦ ᑐᑦᓯᕋᐅᑏᑦ. 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᖅᑎᒍᑦ ᑐᑦᓯᕋᐅᑎᓄᑦ.  

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ. 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᓂᒃ 

ᐊᓯᖏᓐᓂᓪᓗ ᐃᓱᒪᑦᓴᖅᓯᕈᑎᖃᕐᓗᑎᒃ. 13. 

ᑎᑎᖅᑲᑦ ᓴᖅᑭᑎᑕᐅᓂᖏᑦ. ᐊᐅᓚᑦᑎᔨᒃᑯᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ ᒥᓂᔅᑕ, 

ᓯᕗᓕᖅᑎ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 223 - 3(3): ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᑦ 

ᐸᕐᓇᐅᑎᖓᑦ ᑭᔾᔪᑕᐅᓪᓗᓂ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ 

ᐅᓂᒃᑳᖓᓄᑦ ᓂᐅᕕᕐᓂᕐᒧᑦ ᐊᑐᖅᑐᓂᑦ 

ᐱᔨᑦᑎᕋᐅᑎᓂᓪᓗ (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 224 - 3(3): 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐸᕐᓇᐅᑎᖓᑦ ᑭᔾᔪᑕᐅᓪᓗᓂ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ 

ᐅᓂᒃᑳᖓᓄᑦ ᓂᐅᕕᕐᓂᕐᒧᑦ ᐊᑐᖅᑐᓂᑦ 

ᐱᔨᑦᑎᕋᐅᑎᓂᓪᓗ (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 225 - 3(3): ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᑦ ᐸᕐᓇᐅᑎᖓᑦ 

ᑭᔾᔪᑕᐅᓪᓗᓂ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ 

ᑲᓇᑕᒥ ᐅᓂᒃᑳᖓᓄᑦ ᓂᐅᕕᕐᓂᕐᒧᑦ 

ᐊᑐᖅᑐᓂᑦ ᐱᔨᑦᑎᕋᐅᑎᓂᓪᓗ (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 226 - 3(3): ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖓᑦ 

ᑭᔾᔪᑕᐅᓪᓗᓂ ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ 

ᑲᓇᑕᒥ ᐅᓂᒃᑳᖓᓄᑦ ᓂᐅᕕᕐᓂᕐᒧᑦ 

ᐊᑐᖅᑐᓂᑦ ᐱᔨᑦᑎᕋᐅᑎᓂᓪᓗ (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 227 - 3(3): ᓄᓇᕗᑦ 

ᒐᕙᒪᒃᑯᖓᑦ ᑭᔾᔪᑎᖓᑦ ᑲᑎᒪᔨᕋᓛᑦ 

ᒐᕙᒪᒃᑯᓐᓂᑦ ᕿᒥᕐᕈᔨᒃᑯᓐᓂᑦ 

ᐊᑐᓕᖁᔭᖏᓐᓂᑦ ᐅᓂᒃᑳᓕᐊᒥᒃ 

ᕿᒥᕐᕈᔭᐅᓂᖓᓄᑦ 2012-ᒥ 

ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ 

ᐅᓂᒃᑳᖓᓄᑦ ᓂᐅᕕᕐᓂᕐᒧᑦ ᐊᑐᖅᑐᓂᑦ 

ᐱᔨᑦᑎᕋᐅᑎᓂᓪᓗ (ᐋᕆᐊᒃ) 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 228 - 3(3): ᓄᓇᕗᑦ 

ᒐᕙᒪᒃᑯᖓᑦ ᑭᔾᔪᑎᖓᑦ ᑲᑎᒪᔨᕋᓛᑦ 

ᒐᕙᒪᒃᑯᓐᓂᑦ ᕿᒥᕐᕈᔨᒃᑯᓐᓂᑦ 

ᐊᑐᓕᖁᔭᖏᓐᓂᑦ ᐅᓂᒃᑳᓕᐊᒥᒃ 

ᕿᒥᕐᕈᔭᐅᓂᖓᓄᑦ 2010-2012 

ᐅᓂᒃᑳᖑᔪᒥᒃ ᑐᓴᕈᑎᓂᑦ 

ᑲᓐᖑᓇᖅᑎᑕᐅᔪᓂᓪᓗ ᑲᒥᓴᓇᓄᑦ ᓄᓇᕗᒻᒥ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᐅᖃᖅᑏ, 

ᐱᖓᓱᓂᒃ ᓴᖅᑭᖅᑎᔪᒪᒐᒪ ᑖᓐᓇ ᓯᕗᓪᓕᖅᐹᖅ. 

ᐱᖓᓱᑦ ᑖᒃᑯᐊ ᐊᐅᓚᔾᔭᐃᒋᐊᖅᑕᐅᓯᒪᔪᑦ 

ᑲᑎᒪᔨᕋᓛᑦ ᐊᑐᓕᖁᔭᓕᐊᕆᓯᒪᔭᖏᓐᓂ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ 

ᑮᓇᐅᔭᓕᕆᔾᔪᑎᒥᓂᕐᓂᒃ ᓂᐅᕕᕐᓂᕐᒧᓪᓗ 

ᐱᔨᑦᓯᕈᑎᓄᓪᓗ ᐅᑯᓄᖓ ᐱᓕᕆᕝᕕᐅᔪᓄᑦ: 

 

 ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ 

 ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᔨᒃᑯᓪᓗ 

 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 

 ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ.  

 

ᐊᒻᒪᓗᑦᑕᐅᖅ ᐱᖃᑖ ᓴᖅᑭᑦᑐᒪᒻᒥᔭᕋ ᖁᕕᐊᓱᑦᑐᖓ 

ᓄᓇᕗᑦ ᒐᕙᒪᒃᑯᖏᑦ ᑭᒡᒍᓯᕆᓂᕐᒧᑦ 

ᑲᑎᒪᔨᕋᓛᖏᓐᓄᑦ ᓇᐅᑦᑎᖅᑐᖅᑏᑦ ᒐᕙᒪᒃᑯᑦ  

ᐊᐅᓚᓂᖏᓐᓂᒃ ᑮᓇᐅᔭᖅᑐᕈᑎᒥᓂᖏᓐᓄᓪᓗ 

ᐊᑐᓕᖁᔭᓕᐊᕆᓯᒪᔭᖓᑦ ᐅᓂᒃᑳᓕᐊᖏᓐᓂ 

ᕿᒥᕐᕈᓇᓚᐅᖅᑎᓪᓗᒋᑦ 2012 ᐅᓂᒃᑳᓕᐊᖓᓐᓂ 

ᑮᓇᐅᔭᖅᑐᕆᒥᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᖓᑕ 

ᑲᓇᑕᒧᑦ ᐅᓂᒃᑳᖏᑦ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ 

ᓄᓇᕗᒻᒥ ᓂᐅᕕᕐᓂᕐᒧᑦ ᐱᖁᑎᓂᒃ ᐊᒻᒪᓗ 

ᐱᔨᑦᓯᕈᑎᖃᕐᓂᕐᒧᑦ. 

 

ᐅᖃᖅᑏ, ᖁᕕᐊᓱᒃᑐᖓᑦᑕᐅᖅ ᓴᖅᑭᑦᑎᔭᕆᐊᑦᓴᖅ 

ᓄᓇᕗᑦ ᒐᕙᒪᒃᑯᖏᑕ ᑭᒡᒍᓯᒋᔭᖓᓐᓂᒃ 

ᑕᒪᒃᑯᓇᓐᖓᑦ ᑲᑎᒪᔨᕋᓛᑦ ᐅᓂᒃᑳᖏᓐᓄᑦ 

ᑲᒪᔨᐅᖃᑦᑕᖅᑐᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᐊᒻᒪᓗᑦᑕᐅᖅ ᑮᓇᐅᔭᖅᑐᕈᑎᒥᓂᖏᓐᓄᑦ 

ᕿᒥᕐᕈᓇᓚᐅᖅᑐᑎᒃ 2010-2011 

ᐅᓂᒃᑳᓕᐊᕆᔭᖓᓐᓂᒃ ᑐᓴᒐᒃᓴᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᓃᓐᖔᖅᑐᒥᒃ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 13. 

ᓴᖅᑭᑕᐅᓂᖏᑦ ᑎᑎᖅᑲᑦ. ᖁᑦᑎᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 229 - 3(3): 

ᑎᑎᖅᑲᐅᓯᐊᑦ ᐃᓄᐃᑦ ᐃᑦᑕᕐᓂᓴᓕᕆᓂᕐᒧᑦ 

ᐸᐸᑦᑎᔨᒃᑯᓐᓂᒃ ᓄᓇᐃᑦ ᐊᑎᑐᖃᖏᑕ 

ᒥᒃᓵᓂ (ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 230 - 3(3): 

ᐅᓂᒃᑳᕆᐊᖅᑐᕐᓂᐅᓚᐅᖅᑐᖅ 

ᐅᓇᓕᒃᓴᔭᓕᕆᔨᒃᑯᓐᓄᑦ ᓇᓂᓯᕕᒻᒥ 

ᐅᓇᓕᒃᓴᔭᐃᑦ ᐅᒥᐊᕐᔪᐊᖃᕐᕕᐅᒐᔭᕐᓂᖓᓄᑦ 

ᐱᓕᕆᐊᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒪᕐᕉᓐᓂᒃ ᓴᖅᑭᑦᑎᔪᒪᒐᒪ ᑎᑎᖅᑳᓐᓂᒃ ᐅᖃᖅᑏ 

ᓯᕗᓪᓕᖅᐹᒥ ᓴᖅᑭᑦᑎᔪᒪᔪᖓ ᒥᓂᔅᑕᖓ 

ᐃᓕᖅᑯᓯᓕᕆᔨᒃᑯᑦ ᓂᓪᓕᐊᖅᑲᐅᒻᒪᑦ ᐅᓪᓗᒥ 

ᓴᖅᑭᑦᑎᔪᒪᔪᖓ ᑎᑎᖅᑲᓂᒃ ᒫᓐᓇᕋᑖᖅ 

ᐱᓚᐅᖅᑕᓐᓂᒃ ᐃᓄᐃᑦ ᐱᖅᑯᓯᑐᖃᖏᓐᓂᒃ 

ᑕᖅᑯᑦᓯᔪᓂᒃ ᐱᔾᔪᑎᖃᖅᑐᓂᒃ ᐃᓄᐃᑦ 

ᓄᓇᖁᑎᖏᑦᑕ ᑕᐃᒎᓯᖏᓐᓂᒃ ᓄᓇᕗᒻᒥ 

ᒥᓂᔅᑕᖓᓐᓂᒃ ᐃᓕᖅᑯᓯᓕᕆᓂᕐᒧᑦ 

ᖃᐅᔨᒃᑲᐃᔪᒪᔪᖓ ᐊᐱᖅᑯᑎᑦᓴᖃᕐᓂᐊᕋᒪ ᑕᒪᑦᓱᒪ 

ᒥᒃᓵᓐᓄᑦ ᐅᑭᐊᒃᓵᒃᑯᑦ ᑲᑎᒪᕐᔪᐊᓕᖅᐸᑕ.  

 

ᐊᒻᒪᓗᑦᑕᐅᖅ, ᐅᖃᖅᑏ, ᓴᖅᑭᑦᑎᔪᒪᓪᓗᖓ 

ᐊᔾᔨᖏᓐᓂᒃ ᑖᒃᑯᓂᖓ ᓴᖅᑭᑕᐅᓚᐅᖅᑐᓂᒃ  

ᒐᕙᒪᒃᑯᖏᓐᓂᒃ ᐃᓛ ᐃᖅᑲᓇᐃᔭᖅᑎᖏᓐᓂᒃ 

ᐅᓇᑕᖅᑐᒃᓴᓕᕆᔨᒃᑯᑦ ᐱᓪᓗᒋᑦ ᓇᓂᓯᕕᒃ ᑕᐃᓐᓇ 

ᐅᓇᑕᖅᑐᒃᓴᓄᑦ ᐱᓕᕆᕝᕕᐅᖁᓪᓗᒍ ᑖᓐᓇ 

ᓴᖅᑭᑕᐅᓯᒪᔪᖅ ᐃᓄᑦᑎᑑᖓᓪᓗᑎᒃ 

ᖃᓪᓗᓈᑎᑑᖓᓪᓗᑎᓪᓗ ᕿᒥᕐᕈᓇᖅᑕᐅᔪᒪᑉᐸᑕ 

ᕿᒥᕐᕈᓇᖁᕙᒃᑲ ᐅᔾᔨᖅᓱᑦᑎᐊᕐᓗᑎᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᖃᐃᑕᐅᓚᐅᕐᓕᑦ ᐃᒃᑯᐊ ᐸᐃᑉᐹᑦ. 

 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

13. ᓴᖅᑭᑎᑕᐅᓂᖏᑦ ᑎᑎᖅᑲᑦ. ᑲᒪᔪᖅ ᓄᓇᕗᒻᒥ 

Business-ᓂᒃ ᐊᑐᖅᑐᐊᕐᕖᑦ ᑯᐊᐳᕇᓴᖓᓄᑦ ᒥᔅᑕ 

ᑕᑉᑑᓇ. 

 

ᓴᖅᑭᑕᐅᔪᖅ ᑎᑎᖅᑲᒃ 231 - 3(3): ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᑦᑎᔨᒃᑯᑦ 

ᓂᐅᕕᕐᓂᖓᓂᑦ ᐅᓂᒃᑳᖅ ᐄᐳᕈ 1, 2010-

ᒥᒃ ᒫᔾᔨ 31, 2011-ᒧᑦ (ᑕᑉᑑᓇ) 

 

ᓴᖅᑭᑕᐅᔪᖅ ᑎᑎᖅᑲᒃ 232 - 3(3): ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᑦᑎᔨᒃᑯᑦ 

ᐊᕐᕌᒍᑕᒫᑦ ᐅᓂᒃᑳᖓᑦ 2011-ᒥᒃ 2012-ᒧᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃ ᖁᕕᐊᓱᒃᑐᖓ 

ᓴᖅᑭᖅᑎᔭᕆᐊᒃᓴᖅ ᓄᓇᕗᒻᒥ Business-ᓄᑦ 

ᐊᑐᖅᑐᐊᕐᕕᐅᖃᑦᑕᖅᑐᖅ 

ᖃᓄᐃᓕᐅᕈᑎᒋᖃᑦᑕᖅᑕᖏᓐᓄᑦ ᐊᕐᕌᒍᓕᒫᒧᑦ 

ᐅᓂᒃᑳᑦ ᐄᑉᐳᕉᓪ 1-ᒥᒃ 2010-ᒥ ᒫᑦᓯ 31, 2011-

ᒧᑦ. 

 

ᐅᖃᖅᑏ, ᓴᖅᑭᑦᑎᑲᓐᓂᕈᒪᓪᓗᖓ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᑦᑎᔨᒃᑯᓐᓂᒃ 

ᐊᕐᕌᒍᑕᒫᑦᓯᐊᖅ ᐅᓂᒃᑳᖏᓐᓄᑦ 2011-2012-ᒧᑦ 

ᑎᑭᓪᓗᒍ, ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

13 ᓴᖅᑭᑎᑕᐅᓂᖏᑦ ᑎᑎᖅᑲᑦ. 

ᑲᑎᒪᔾᔪᑎᒃᓴᑎᓐᓃᓪᓗᑕ 14 ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᕈᑎᑦᓴᓂᒃ. 15. ᖃᐅᔨᒃᑲᐃᔾᔪᑏᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᐱᖁᔭᑦᓴᐃᑦ 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᒥᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 42 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

ᓈᓴᐅᑎᖓ 2, 2012-2013 - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 43 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

3, 2012-2013 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐱᖓᓲᒻᒪᑕ 

ᖃᐅᔨᒃᑲᐃᔾᔪᑎᒃᑲ ᓯᕗᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ. 

 

ᐅᖃᖅᑏ, ᖃᐅᔨᒃᑲᐃᕗᖓ ᕿᑎᖅᑰᒥ, ᐊᒃᑑᕝᕙ 25-

ᖑᓕᖅᐸᑦ, 2012-ᒥ, ᒪᓕᒐᒃᓴᖅ 41, 

ᐃᓚᒋᐊᕈᑎᒃᓴᑦ ᑮᓇᐅᔭᖅᑐᕈᑎᒃᓴᓄᑦ ᐊᑭᑐᔪᓄᑦ 

2013-2014-ᒥ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

 

ᐊᒻᒪᓗᑦᑕᐅᖅ ᐅᖃᖅᑏ, ᐊᐃᑉᐱᕐᒥ, ᐅᑐᐱᕆ 25-ᒥ, 

2012-ᖑᓕᖅᐸᑦ ᒪᓕᒐᒃᓴᖅ 42, ᐃᓚᒋᐊᕈᑎᒃᓴᑦ 

ᑮᓇᐅᔭᖅᑐᕈᑎᒃᓴᓄᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ), ᓈᓴᐅᑖ 2, 2012-2013, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. 

 

ᖃᐅᔨᒃᑲᐃᕗᖓ ᕿᑎᖅᑰᒥ, ᐊᒃᑐᕝᕙ 25-ᖑᓕᖅᐸᑦ, 

2012-ᒥ ᒪᓕᒐᒃᓴᖅ 43, ᐃᓚᒋᐊᕈᑎᒃᓴᑦ 

ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔪᖅᑐᕈᑎᓄᑦ), ᓈᓴᐅᑖ  

3, 2012-2013-ᒧᑦ, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑎ ᒥᓂᔅᑕ ᒪᓕᒐᓕᕆᔨᒃᑯᑦ ᐊᒻᒪ ᒥᔅᑕ 

ᓯᐅᑦᓴᒃ.  

 

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᔨᕋᓛᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒃᑲᐃᕗᖓ 

ᕿᑎᖅᑰᒥ, ᐊᒃᑐᕝᕙ 25-ᖑᓕᖅᐸᑦ, 2012-ᒥ, 

ᒪᓕᒐᒃᓴᖅ 44, ᐋᖅᑭᒋᐊᕈᑎ ᐃᖅᑲᖅᑐᐃᔨᕋᓛᑦ 

ᒪᓕᒐᒃᓴᖓ ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

15. ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ 

ᒪᓕᒐᒃᓴᐃᑦ. 16.  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ. ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓘᓐᓇᖏᓐᓂ ᐊᖏᖅᑕᐅᔪᒪᒐᓗᐊᖅᑐᖓ 

ᐅᓪᓘᖕᓄᒃ ᒪᕐᕉᖕᓄᒃ ᖃᐅᔨᒃᑲᐃᔾᔪᑎᐅᖃᑦᑕᖅᑐᑦ 

ᑕᐃᓐᓇ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ 

ᒪᓕᒐᒃᓴᖅ 41, 2013-2014-ᒧᑦ ᑎᑭᓯᒪᔪᖅ. 

ᐅᖃᖅᑏ, ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᒥᓂᔅᑕ ᐃᓘᓐᓇᖏᓐᓂ ᐊᖏᖅᑕᐅᔪᒪᖕᒪᑦ 

ᐅᑕᖅᑭᔭᕆᐊᖃᕐᓂᖅ ᐅᓪᓘᖕᓃᒃ ᒪᕐᕉᖕᓂᒃ ᑕᐃᓐᓇ 

ᐊᑐᖅᑕᐅᓐᖏᑲᐃᓐᓇᖁᓪᓗᒍ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᑖᒃᑯᐊ ᒪᓕᒐᒃᓴᐃᑦ. 

ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᑏ ᓯᕗᒧᐊᓕᕆᑦ, ᒥᔅᑕ 

ᐲᑕᓴᓐ.  

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᒪᓕᒐᓕᐅᖅᑎᖓᓐᓄᑦ 

ᑎᑭᕋᕐᔪᐊᕐᒧᓪᓗ, ᒪᓕᒐᒃᓴᖅ 41, ᐃᓚᒋᐊᕈᑎᑦ 

ᐊᑭᑐᔪᓄᑦ 2013-2014, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑎ ᓈᒻᒪᖕᒪᑦ ᓂᕈᐊᕈᒪᓕᕐᒪᑕ. 

ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ.  

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓘᓐᓇᖓᓂ ᐊᖏᖅᑕᐅᔪᒪᒐᓗᐊᖅᑐᖓ 

ᐅᓪᓘᖕᓄᒃ ᒪᕐᕉᖕᓄᒃ ᐅᑕᖅᑭᑎᑦᑎᓂᐅᖃᑦᑕᖅᑐᖅ 

ᑖᓐᓇ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ 

ᒪᓕᒐᒃᓴᖅ 42, ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ) 

ᒪᓕᒐᖅ, ᓈᓴᐅᑖ 2, 2012-2013. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᒥᓂᔅᑕ ᐃᓘᓐᓇᖏᓐᓂ ᐊᖏᖅᑕᐅᔪᒪᖕᒪᑦ 

ᐅᑕᖅᑭᔭᕆᐊᖃᕐᓂᖅ ᐅᓪᓘᖕᓃᒃ ᒪᕐᕉᖕᓂᒃ ᑕᐃᓐᓇ 

ᐊᑐᖅᑕᐅᓐᖏᑲᐃᓐᓇᖁᓪᓗᒍ ᑖᓐᓇ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 42. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᑏ ᓯᕗᒧᐊᓕᕆᑦ, ᒥᓂᔅᑕ 

ᐲᑕᓴᓐ.  

 

ᒪᓕᒐᒃᓴᖅ 42 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᑦ ᐊᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

ᓈᓴᐅᑎᖓ 2, 2012-2013 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᒪᓕᒐᓕᐅᖅᑎᖓᓐᓄᑦ 

ᑎᑭᕋᕐᔪᐊᕐᒧᓪᓗ, ᒪᓕᒐᒃᓴᖅ 42, ᐃᓚᒋᐊᕈᑎᑦ 

ᑮᓇᐅᔭᖅᑐᕈᑎᒃᓴᓄᑦ ᐊᐅᓚᔾᔪᑎᓄᓪᓗ 2, 2012-

2013, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑎ ᓈᒻᒪᖕᒪᑦ. ᓈᒻᒪᒃᓴᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 

42 ᓯᕗᓪᓕᖅᐹᒥ ᐅᖃᓕᒫᖅᑕᐅᔭᕇᖅᐳᖅ.  

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᖅᐳᖓ ᐊᑐᓐᖏᑲᐃᓐᓇᖁᓪᓗᒍ 

ᐅᓪᓘᖕᓄᒃ ᒪᕐᕉᖕᓄᒃ ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 43, 

ᐃᓚᒋᐊᕈᑎ ᐊᑭᑐᔪᖅᑐᕈᑎᒃᓴᓄᑦ 2, 2012-2013. 

ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᒥᓂᔅᑕ ᐃᓘᓐᓇᖏᓐᓂ ᐊᖏᖅᑕᐅᔪᒪᖕᒪᑦ 

ᐅᑕᖅᑭᔭᕆᐊᖃᕐᓂᖅ ᐅᓪᓘᖕᓃᒃ ᒪᕐᕉᖕᓂᒃ ᑕᐃᓐᓇ 

ᐊᑐᖅᑕᐅᓐᖏᑲᐃᓐᓇᖁᓪᓗᒍ ᑖᒃᑯᐊ ᒪᓕᒐᒃᓴᐃᑦ 

ᐅᓪᓗᒥ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᓴᕋᐃᑦᑐᐊᓐᓄᐃᑦ. 

ᐊᑏ, ᒥᔅᑕ ᒥᓂᔅᑕ, ᓯᕗᒧᐊᓕᕆᑦ, ᒥᔅᑕ ᐲᑕᓴᓐ.  

 

ᒪᓕᒐᒃᓴᖅ 43 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

3, 2012-2013 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᒪᓕᒐᓕᐅᖅᑎᖓᓐᓄᑦ 

ᑎᑭᕋᕐᔪᐊᕐᒧᓪᓗ, ᒪᓕᒐᒃᓴᖅ 43, ᐃᓚᒋᐊᕈᑎᑦ 

ᐊᑭᑐᔪᖅᑐᕈᑎᒃᓴᓄᑦ ᒪᓕᒐᕐᓄᑦ 3, 2012-2013, 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑎ ᓈᒻᒪᖕᒪᑦ ᓂᕈᐊᕈᒪᓕᕐᒪᑕ. 

ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᒪᓕᒐᒃᓴᖅ 43, ᓯᕗᓪᓕᖅᐹᒥ 

ᐅᖃᓕᒫᖅᑕᐅᔭᕇᖅᐳᖅ.  

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

18. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᑲᖏᖅᖠᓂᐅᑉ ᓂᒋᐊᓄᑦ 

ᐱᖁᔭᓕᐅᖅᑎᖓᓐᓄᑦ ᐃᑲᔪᖅᑐᖅᑕᐅᓪᓗᖓ 

ᒪᓕᒐᒃᓴᖅ 41 ᐃᓚᒋᐊᕈᑎ ᐊᑭᑐᔪᖅᑐᕈᑎᒃᓴᓄᑦ 

ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᐊᖏᖅᓯᔪᖅ ᒪᓕᒐᒃᓴᖅ ᓄᓇᕗᑦ 

ᒐᕙᒪᒃᑯᖏᑦ ᐊᑭᑐᔪᖅᑐᕈᑎᒃᓴᓄᑦ ᒫᑦᓯ 31, 2014-

ᒥ ᑮᓇᐅᔭᖅᑐᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑎ ᓈᒻᒪᒻᒪᑦ. ᐱᔾᔪᑎᐊᓄᑦ ᒪᓕᒐᒃᓴᐃᑦ. 

ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᒃᓴᖅ 41 

ᑐᓂᔭᐅᕗᖅ ᑲᑎᒪᑐᐃᓐᓇᖅᑐᓂᑦ 

ᑲᑎᒪᔾᔪᑕᐅᓂᐊᕐᓗᓂ. 

 

18. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 42 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᑦ ᐊᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

ᓈᓴᐅᑎᖓ 2, 2012-2013 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᕐᒧᓪᓗ ᒪᓕᒐᒃᓴᖅ 43 ᐃᓚᒋᐊᕈᑎ 

ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ, ᒪᓕᒐᖅ 

ᓈᓴᐅᑎᖓ 2, 2012-13 ᐅᖃᓕᒫᖅᑕᐅᖁᓪᓗᒍ 

ᑐᒡᓕᐊᓂ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᖅᑎᑦᑎᔪᖅ 

ᐊᑭᓕᖅᑕᐅᖁᓪᓗᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑎᓄᓪᓗ ᐊᑭᓕᐅᑎᒋᖃᑦᑕᖅᑕᖏᑦ 

ᓄᓇᕗᑦ ᒐᕙᒪᒃᑯᖏᑦ ᐃᓱᓕᓐᓂᐊᕐᓗᓂ 

ᑎᑭᓪᓗᒍᐃᓛᒃ ᑮᓇᐅᔭᓕᕆᓂᐅᑉ ᐊᕐᕌᒍᐊ ᒫᑦᓯ 31, 

2013. ᖁᔭᓐᓇᒦᒃ, ᐅᖃᖅᑏ.  

  

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᖁᔨᕗᖔᕈᑎ 

ᓈᒻᒪᒻᒪᑦ. ᓂᕈᐊᕈᒪᓕᕐᒪᑕ. ᐃᑲᔪᖅᑐᐃᔪᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ ᑲᔪᓯᕗᖅ. ᒪᓕᒐᒃᓴᖅ 

42 ᑲᑎᒪᑐᐃᓐᓇᖅᑐᓄᑦ ᑐᓂᔭᐅᔪᓐᓇᖅᓯᕗᖅ. 

 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᐲᑕᓴᓐ. 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 43 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

3, 2012-2013 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᕐᒧᓪᓗ ᒪᓕᒐᒃᓴᖅ 43 ᐃᓚᒋᐊᕈᑎ 

ᑮᓇᐅᔭᖅᑐᕈᑎᒃᓴᓄᑦ ᐊᑭᑐᔪᓄᑦ ᒪᓕᒐᖅ, 

ᓈᓴᐅᑎᖓ 3, 2012-13 ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᖅᑎᑦᑎᔪᖅ 

ᑮᓇᐅᔭᖅᑐᕈᑎᒃᓴᓂᑦ ᐊᑭᓕᖅᑕᐅᔪᓐᓇᕐᓂᐊᕐᒪᑕ 

ᐊᑭᑐᔪᖅᑐᕈᑎᒃᓴᐃᑦ ᓄᓇᕗᑦ ᒐᕙᒪᒃᑯᖏᑕ ᐊᕐᕌᒍᐊ 

ᐃᓱᓕᑦᑐᖅ ᑎᑭᓪᓗᒍ ᒫᑦᓯ 31, 2013. ᖁᔭᓐᓇᒦᒃ, 

ᐅᖃᖅᑏ.  

  

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᖁᔨᕗᖔᕈᑎ 

ᓈᒻᒪᒻᒪᑦ. ᐱᔾᔪᑎᐊᓄᑦ ᒪᓕᒐᒃᓴᐅᑉ ᓂᕈᐊᕈᒪᓕᕐᒪᑕ. 

ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑎ 

ᑲᔪᓯᔪᖅ. ᒪᓕᒐᒃᓴᖅ 43 ᑲᑎᒪᑐᐃᓐᓇᖅᑐᓄᑦ 

ᑐᓂᔭᐅᔪᓐᓇᖅᓯᕗᖅ.  

 

18,. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19, ᑲᑎᒪᑐᐃᓐᓇᕆᐊᓕᕐᓂᖅ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᒪᓕᒐᒃᓴᐃᑦ 

41, 42, 43 ᒥᔅᑕ ᑕᐹᕐᔪᒃ ᐃᒃᓯᕙᐅᑕᐅᓗᓂ.  

 

ᑲᑎᒪᑐᐃᓐᓇᕆᐊᓚᐅᓐᖏᓂᑦᑎᓐᓂ 20-ᒥᓂᔅᓯᓂᑦ 

ᕿᑲᑲᐃᓐᓇᕐᓂᐊᖅᐳᒍᑦ. ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 15:38 ᑲᔪᓯᓪᓗᑎᓪᓗ 16:08ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᐊᓕᐊᓇᐃᑦ. ᒫᓐᓇ  

ᑲᑎᒪᔨᑐᐃᓐᓇᐅᓗᑕ ᑲᑎᒫᓪᓚᓚᐅᕐᓂᐊᕐᒥᒐᑦᑕ. 

ᑐᓐᖓᓱᒋᑦᑎ ᑕᕝᕙᓂ ᑲᒪᒋᔭᖃᕐᓂᐊᖅᑎᓪᓗᑕ ᒫᓐᓇ 

ᐱᒋᐊᕐᓂᐊᕋᑦᑕ ᑲᑎᒪᔨᑐᐃᓐᓇᐅᓪᓗᑕ 

ᑲᑎᒪᓚᐅᐱᓪᓚᒡᓗᑕ. ᒪᓕᒐᒃᓴᖅ 41, 42 ᐊᒻᒪ 43 

ᐱᖃᑖᓐᓂ ᐅᖃᓕᒫᖅᑕᐅᕌᓂᖅᑲᐅᖕᒪᑦ ᐊᒻᒪᓗ 

ᑲᒪᒋᔪᓐᓇᖅᓯᒐᑦᑎᒍ ᑕᕝᕙᓂ. 

ᖃᓄᐃᓘᕈᒪᕙᒃᑭᐊᕐᖓᐃ ᑲᑎᒪᔨᑐᐃᓐᓇᐃᑦ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ`ᓇᐅᔪᑎᑦ, ᐃᒃᓯᕙᐅᑖᖅ. ᑖᑉᓱᒥᖓ 

ᕿᒥᕐᕈᐊᓚᐅᕐᓗᑕ ᑖᑉᑯᓂᖓ 

ᐱᖁᔭᒃᓴᐅᓂᐊᖅᑐᒃᓴᒥᑦ ᒪᓕᒐᒃᓴᖅ 41-

ᖑᓂᕋᖅᑕᐅᔪᖅ ᐊᑭᑐᔫᑎᓂᒃ ᑖᒻᓇ ᑮᓇᐅᔭᓂᑦ 

ᐃᓚᒋᐊᕈᑦ ᐊᑭᑐᔪᖅᑐᕈᑎᐅᓂᕋᖅᑕᐅᓯᒪᔪᒥᒃ 

ᑖᑉᓱᒥᖓ ᑐᕌᖓᔪᒥᑦ 2013-14-ᒧᑦ ᐊᕐᕌᒍᖓᓐᓄᑦ. 

ᑖᒻᓇ ᐱᒋᐊᕈᑎᒌᓪᓗᐊᖅᑕᕗᑦ ᑖᒃᑯᓂᖓ CGS-

ᖑᓂᕋᖅᑕᐅᔪᓂᑦ ᐊᒻᒪᓗ ᐱᐊᓂᒻᓂᕈᑉᑕ 

ᐃᒃᓯᕙᐅᑖᖅ ᑖᒃᑯᓂᓐᖓᑦ ᐃᖅᑲᖅᑐᐃᔨᓕᕆᔨᒃᑯᓐᓂ 

ᐸᓖᓯᒃᑯᓐᓂ ᒥᓂᔅᑕ ᐃᖅᑲᓇᐃᔭᕐᕕᖁᑎᒋᔭᖓᓂ 

ᐱᔪᒪᔪᒍᑦ. ᒪ`ᓇᐅᔪᑎᑦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᖏᖃᑎᒌᒃᐱᑖ ᑖᒃᑯᐊ ᒐᕙᒪᓕᕆᔨᒃᑯᑦ CGS 

ᑲᒪᒋᓂᐊᕋᑦᑎᒍ ᓯᕗᓪᓕᕐᒥᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ ᐊᑏᒃ 

ᐅᖃᐅᓯᒃᓴᖃᕈᕕᑦ ᒪᑐᐃᕈᑎᒋᔭᕐᓂᒃ ᑕᐃᒪ 

ᑐᓴᕈᒪᓂᐊᓕᕆᕗᒍᑦ ᐃᓕᖕᓂᒃ. 

 

ᒥᓂᔅᑕ ᐊᑏᒃ ᐅᖃᐅᓯᒃᓴᖃᑐᐊᕈᕕᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 

ᑐᓐᖓᓇᕋᑉᓯ ᖁᕕᐊᓱᒃᐳᖓᓗ ᓵᑉᓯᓐᓄᑦ 

ᐅᖃᕆᐊᖅᑐᕈᓐᓇᕋᒪ ᑖᑉᑯᐊ 2014-ᒥᒃ 2018-ᒧᑦ 

ᓲᕐᓗ ᐱᓗᐊᖅᑐᒥᖃᐃ 2013-2014 ᐅᑭᐅᓄᑦ 

ᐱᖁᑎᕐᔪᐊᓄᑦ ᐊᑐᕐᓂᐊᖅᑕᑉᑕ ᒥᒃᓵᓄᑦ CGS-ᑯᓐᓂ.  

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, 

ᐱᓕᕆᐊᖃᖃᑦᑕᕋᑦᑕ ᐊᑭᑐᔫᑎᓂᒃ ᐊᑐᖅᑐᒃᓴᓂᒃ  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᑕᐅᔪᓄᑦ ᐊᑐᖅᑕᐅᔪᒃᓴᓂᑦ ᑕᒪᒃᑯᐊ 

ᐱᓕᕆᔨᒋᔭᖅᐳᑦ ᐱᓕᕆᐊᖃᖃᑦᑕᕐᒪᑕ ᑖᒃᑯᓄᖓ 

ᐃᖅᑲᓇᐃᔭᕐᕕᑦᑎᓐᓄᑦ ᐋᖅᑭᒃᓱᐃᓪᓗᑎᑦ 

ᐊᑭᑐᔫᑎᓄᑦ ᐊᑐᖅᑐᒃᓴᐅᓂᐊᖅᑐᓂᒃ. ᑕᒪᒃᑯᐊ 

ᐱᔨᑦᓯᕋᖅᑕᐅᒍᑎᐅᔪᑦ ᐃᑲᔪᕈᑕᐅᔪᓪᓗ ᑕᒪᒃᑯᐊ 

ᓇᓗᓇᐃᔭᖅᑕᐅᓪᓗᑎᑦ 

ᐋᖅᑭᒃᓱᖅᑕᐅᔪᒃᓴᐅᓂᐊᕐᓗᑎᒡᓗ.  

 

CGS-ᑯᑦ ᑖᒃᑯᐊ ᐱᓕᕆᐊᖃᖃᑦᑕᖅᐳᑦ 

ᑮᓇᐅᔭᖅᑖᖃᑦᑕᖅᑎᑦᓯᓗᑎᑦ ᐊᕐᕌᒍᑕᒫᖅᓯᐅᑎᓂᑦ 

ᐊᑭᑐᔫᑎᓄᑦ ᐊᑐᖅᑐᒃᓴᓂᒃ ᓄᓇᓕᓕᒫᓄᑦ 

ᐊᒻᒪᓗᑦᑕᐅᖅ ᐊᒥᓱᑦ ᑖᒃᑯᐊ ᑮᓇᐅᔭᑦ 

ᑐᒃᓯᕋᖅᑕᐅᖃᑦᑕᕐᒪᑕ ᐅᕙᑦᑎᓐᓂᑦ ᑕᒪᒃᑯᓂᖓ 

ᐱᖁᑎᕐᔪᐊᓕᐅᓂᐊᖅᑐᓂᑦ ᓄᓇᓕᖕᓂ. 

 

ᑕᐃᒪᓐᓇ ᓄᓇᓕᖕᓂᒥᐅᑕᐅᔪᓪᓗ 

ᐃᓱᒪᓕᐅᖃᑕᐅᖃᑦᑕᖅᖢᑎᑦ ᓄᓇᕗᒻᒥ ᓲᕐᓗ 

ᐱᖁᑎᕐᔪᐊᖅᑖᕈᑎᒃᓴᓂᑦ ᑲᑎᒪᔨᕋᓛᑎᒎᖅᖢᑎᑦ. 

ᑖᒃᑯᐊ ᑲᑎᒪᔨᕋᓛᑦ ᐱᓕᕆᐊᖃᖃᑦᑕᖅᖢᑎᑦ 

ᒐᕙᒪᒃᑯᓐᓂ ᐊᒻᒪᓗ ᕼᐋᒻᓚᒃᑯᓐᓂ. 

ᑲᑎᒪᔨᕋᓛᖑᖃᑕᐅᔪᑦ ᐅᖃᖅᖢᑎᑦ 

ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᓄᓇᕗᑦ 

ᒐᕙᒪᒃᑯᖏᓐᓂ ᐊᑭᑐᔫᑎᓄᑦ 

ᐸᕐᓇᒃᑕᐅᕙᓪᓕᐊᓂᖏᓐᓄᑦ ᐊᒻᒪᓗᑦᑕᐅᖅ 

ᐱᓕᕆᐊᖃᖃᑦᑕᕆᓪᓗᑎᑦ 

ᐊᑐᓕᖅᑎᑦᑎᖃᑦᑕᕐᓗᑎᒡᓗ ᐊᑯᓂᐅᔪᒃᑯᑦ  

ᓄᓇᓕᖕᓂ. ᑖᒃᑯᐊ ᒪᑭᑕᒍᑕᐅᔪᒃᓴᐅᒐᔭᖅᑐᓂᒃ 

ᐊᑐᓂ ᓄᓇᓕᖕᓄᑦ.  

 

ᐃᒃᓯᕙᐅᑖᖅ, ᐊᒻᒪᓗᑦᑕᐅᖅ 

ᓄᑖᓐᖑᖅᑎᑦᑎᕙᓪᓕᐊᔪᒍᑦ ᑖᒃᑯᓂᖓ ᐱᖁᑎᓂᒃ 

ᖃᕋᓴᐅᔭᒃᑯᑦ ᐃᓕᐅᖅᑲᖅᑕᐅᓯᒪᒐᔭᖅᑐᓂᒃ 

ᑐᑭᓯᒋᐊᕈᑎᒃᓴᐅᒐᔭᖅᑐᓂᒃ ᓄᓇᕗᑦ ᒐᕙᒪᒃᑯᓪᓗ 

ᐊᒻᒪᓗᑦᑕᐅᖅ ᕼᐋᒻᓚᒃᑯᑦ ᐱᖁᑎᒋᔭᖏᓐᓂ ᐊᒻᒪᓗ 

ᖃᓄᖅ ᐊᑯᓂᐅᑎᒋᔪᖅ ᑕᒪᒃᑯᐊ ᒪᑭᑕᓂᐊᕐᒪᖔᑕ 

ᐱᖁᑎᕐᔪᐊᑦ.  

 

ᑖᒃᑯᐊ ᑐᑭᓯᒋᐊᕈᑎᒃᓴᐃᑦ ᑖᒃᑯᓄᖓ ᑲᑎᒪᔨᕋᓛᓄᑦ 

ᐊᒻᒪᓗᑦᑕᐅᖅ ᓄᓇᓕᖕᓄᑦ ᐅᕙᑦᑎᓐᓄᓪᓗ 

ᓄᓇᓕᖕᓄᑦ ᐱᓕᕆᐊᕆᔭᐅᖃᑦᑕᕐᓂᐊᕐᒪᑕ  

ᑐᑭᓯᒋᐊᕈᑎᒃᓴᐃᑦ ᐃᑲᔪᕈᑕᐅᓂᐊᕐᓗᑎᑦ 

ᐊᑯᓂᐅᔪᒃᑯᑦ ᐸᕐᓇᐅᑕᐅᓂᐊᕐᓗᑎᑦ. ᑖᒃᑯᐊ 

ᑐᑭᓯᒋᐊᕈᑎᒃᓴᐃᑦ ᐃᑲᔪᕈᑕᐅᖃᑦᑕᕐᓂᐊᕐᒪᑕ 

ᑕᐃᒪᓐᓇ ᓴᓐᖏᓂᖅᓴᒃᑯᑦ ᐃᓱᒪᓕᐅᖃᑦᑕᖁᓪᓗᒋᑦ 

ᐱᕙᓪᓕᐊᑎᑕᐅᓂᖏᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦᑕ ᐊᑭᑐᔪᖁᑎᒋᔭᖏᑦ 

ᐱᓕᕆᖃᑎᖃᖃᑦᑕᕐᓂᐊᖅᐳᑦ. 

 

ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᖃᑦᑕᕐᓂᐊᖅᐳᑦ 

ᑖᒃᑯᓂᖓ ᓄᓇᕗᒻᒥ ᓴᓇᔭᐅᒋᐊᖃᖅᑐᓂᒃ. ᑕᐃᒪᓐᓇ 

ᑲᓇᑕᐅᑉ ᒐᕙᒪᒃᑯᖏᓐᓂ ᑲᓇᑕᒥ ᑖᒃᑯᐊ 

ᓴᓇᔭᐅᔪᒃᓴᐅᓂᐊᖅᑐᑦ ᒪᓕᖃᑦᑕᖅᐳᑦ. ᑕᐃᒪ 

ᖃᐅᔨᒪᕗᒍᓪᓗ ᑲᔪᓯᓂᐊᕋᑦᑕ ᑕᒪᒃᑯᓂᖓ 

ᓄᓇᓕᖃᕐᓂᐊᕋᑦᑕ ᓴᓐᖏᔫᑎᓂᒃ.  

 

ᐃᒃᓯᕙᐅᑖᖅ, ᑖᒃᑯᐊ ᖃᐅᔨᓴᕈᑕᐅᓚᐅᖅᑐᑦ 

ᐊᑦᑕᕐᕖᑦ ᐱᔾᔪᑎᒋᓪᓗᒋᑦ ᓇᓗᓇᐃᔭᖅᓯᓯᒪᕗᒍᑦ 

ᐊᑦᑕᕐᕕᒃᓴᓂᑦ ᓄᓇᕗᒻᒥ ᓄᓇᓕᖕᓄᑦ. ᑖᒃᑯᐊ 

ᐊᕙᓗᓯᒪᓂᐊᖅᖢᑎᒃ ᑕᐃᒪᓐᓇ ᐊᓯᖏᑦ ᓴᕕᕋᔭᐃᑦ 

ᐊᑦᑕᖅᑕᐅᖃᑦᑕᖅᑐᑦ ᐊᓯᖏᓪᓗ 

ᐊᑦᑕᖅᑕᐅᖃᑦᑕᖅᑐᑦ. ᑕᒪᒃᑯᐊᓗ 

ᑮᓇᐅᔭᖃᖅᑎᑦᑎᖃᑦᑕᖅᖢᑕᓗ ᑲᓇᑕᐅᑉ  

ᒐᕙᒪᒃᑯᖏᓐᓂ ᑮᓇᐅᔭᖅᑖᕈᑎᒋᔭᑦᑎᓐᓂᒃ ᐊᒻᒪᓗ 

ᓇᖕᒥᓂᖃᖅᑐᓂᒃ ᐃᑲᔪᖅᑕᐅᓗᑕ ᐊᑭᑐᔫᑎᓄᑦ 

ᐊᑐᖃᑦᑕᖅᖢᑕ. 

 

ᐊᒻᒪᓗᑦᑕᐅᖅ ᑖᒃᑯᐊ ᐃᓕᓐᓂᐊᑎᑦᑎᔨᐅᔪᑦ 

ᓄᓇᓕᖕᓂ ᐱᓕᕆᔨᓂᒃ ᑕᐃᒪᓐᓇ 

ᐱᓕᕆᔨᒋᔭᐅᖃᑦᑕᕆᕗᑦ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ ᑕᒪᒃᑯᐊ 

ᐊᕕᒃᑐᖅᓯᒪᖁᓪᓗᒋᑦ ᐊᑦᑕᖅᑕᐅᖃᑦᑕᖅᑐᑦ  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐃᒪᐃᑦ. 

 

ᐊᒻᒪᓗ ᐱᓕᕆᖃᑎᖃᖃᑦᑕᖅᖢᑕ 

ᐃᓄᓕᕆᔨᑐᖃᒃᑯᓐᓂ ᑲᓇᑕᒥ ᐊᒻᒪᓗ ᓄᓇᓕᓐᓂ 

ᒐᕙᒪᐃᑦ ᑲᑐᔾᔨᖃᑎᒌᒃᑯᓐᓂ ᖃᓄᖅ 

ᐅᓪᓗᑕᒫᖅᓯᐅᑎᓂᒃ ᒪᓕᖃᑦᑕᕆᐊᖃᕐᓂᖏᓐᓄᑦ 

ᓄᓇᓖᑦ ᐃᒪᐃᑦ ᐱᔾᔪᑎᒋᓪᓗᒋᑦ. ᐊᒻᒪᓗ 

ᖃᐅᔨᓴᖅᑎᖃᖅᐳᒍᑦ ᐃᒪᕐᒥᒃ ᓴᓗᒪᒐᓗᐊᕐᒪᖔᑕ 

ᐊᒻᒪᓗᑦᑕᐅᖅ ᐅᓪᓗᑕᒫᖅ ᑕᒪᒃᑯᐊ 

ᑐᖅᑯᖅᑕᐅᖃᑦᑕᖅᖢᑎᒃ. 2011-ᒥ, 24 ᑖᒃᑯᐊ 

ᓄᓇᓕᐅᔪᑦ ᐃᓚᒋᔭᐅᓂᐊᖅᐳᑦ 

ᐊᕐᕌᒍᑕᒫᖅᓯᐅᑎᓂᒡᓗ ᐅᓂᒃᑳᖃᑦᑕᕐᓂᐊᖅᑐᑦ 

ᐃᒪᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᓇᕗᒻᒥ. 

 

ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᐱᔾᔪᑎᒋᓪᓗᒋᑦ 

ᐱᓕᕆᐊᖃᖃᑦᑕᖅᐳᒍᑦ ᑕᒪᒃᑯᐊ 

ᓄᑖᓐᖑᖅᑎᑕᐅᓪᓗᑎᑦ ᐅᖅᓱᐊᓗᖃᐅᑎᖃᕐᕖᑦ 

ᐱᖁᔭᓂᒃ ᒪᓕᒡᓗᑕ. ᐊᒻᒪᓗᑦᑕᐅᖅ ᓄᓇᑦᑎᓐᓂ 

ᑕᒪᒃᑯᐊ ᐊᒥᓱᓐᖑᖅᐸᓪᓕᐊᑐᐃᓐᓇᖅᖢᑎᒃ 

ᐃᓄᒋᐊᒃᓯᕙᓪᓕᐊᓂᖏᓐᓄᑦ ᑕᒪᒃᑯᐊ 

ᓄᓇᓕᖕᓂᒥᐅᑕᐅᔪᑦ ᐊᒻᒪᓗ 

ᐱᓕᕆᖃᑎᒌᒋᕙᓪᓕᐊᖏᓐᓇᕐᓂᐊᖅᑕᕗᑦ ᓄᓇᕗᑦ 

ᒐᕙᒪᒃᑯᖏᓐᓃᓐᖔᕐᓗᑕ. 

 

ᑖᒃᑯᐊ, ᐃᒃᓯᕙᐅᑖᖅ, ᑕᐃᒪᓐᓇ ᐃᑲᔪᖅᑐᖅᐸᕗᑦ 

ᓄᓇᓕᖕᓂᒥᐅᑕᐅᔪᑦ ᑕᒪᒃᑯᐊ 

ᐱᖁᑎᕐᔪᐊᖃᕋᓗᐊᕐᒪᖔᑦᑕ ᓄᓇᕗᒻᒥᐅᑕᓗᒃᑖᑦ 

ᐊᑐᕈᓐᓇᕋᔭᖅᑕᖏᓐᓂᒃ ᐊᒃᓱᕉᑎᖃᕐᓂᐊᖅᐳᒍᑦ 

ᑖᒃᑯᓇᓂ ᐊᕐᕌᒍᓂ ᑕᓪᓕᒪᐅᓂᐊᖅᑐᓂ 

ᐊᒻᒪᓗᒃᑕᐅᖅ ᑕᒪᒃᑯᐊ 

ᓄᑖᓐᖑᒍᓐᓃᖅᐸᓪᓕᐊᓂᖏᓐᓄᑦ ᓄᓇᓕᓐᓃᑦᑐᑦ. 

 

ᑐᑭᓯᐅᒪᕗᒍᑦ ᑕᒪᒃᑯᐊ ᐋᖅᑭᒃᓱᖅᑕᐅᒋᐊᖃᕐᓂᖏᑦ 

ᓄᑖᓐᖑᖅᑎᑕᐅᒋᐊᖃᕐᓂᖏᑦ 

ᐃᓇᖏᖅᑕᐅᒋᐊᖃᕐᓂᖏᓪᓗ ᓄᓇᓕᖕᓂᒃ 

ᐅᖃᐅᓯᕆᔭᐅᔪᑦ ᐱᓕᕆᐊᕆᖃᑦᑕᖅᐸᕗᑦ ᐊᕐᕌᒍᑕᒫᑦ 

ᖃᓄᐃᓕᐅᕈᑎᒋᒍᓐᓇᕋᔭᕐᒪᖔᑦᑎᒍ 

ᓇᓗᓇᐃᖅᓯᒐᓱᖃᑦᑕᖅᖢᑕᓗ 

ᓯᕗᓪᓕᖅᐸᐅᑎᑕᐅᔪᒃᓴᓂᒃ. ᐊᒻᒪᓗ  

ᐊᑲᐅᓂᖅᓴᓂᒃ ᓴᓇᕙᓪᓕᐊᔪᓐᓇᖁᓪᓗᑕ 

ᓄᓇᓕᖕᓄᑦ ᐊᑐᖅᑕᐅᓂᐊᖅᑐᓂᒃ ᐊᒻᒪᓗᑦᑕᐅᖅ 

ᓄᓇᕗᒻᒥᐅᑕᐅᔪᖅ ᐱᔪᒪᔭᖏᓐᓂᒃ 

ᐱᒍᓐᓇᕐᓂᕆᔭᖅᐳᑦ ᒪᓕᓪᓗᒋᑦ 

ᐱᓇᓱᐊᖃᑦᑕᕐᓂᐊᖅᐸᕗᑦ. 

 

ᐊᒻᒪᓗ ᖁᔭᓐᓇᒦᒃ ᑕᐃᒪᓐᓇ ᐊᐱᖅᑯᑎᖃᕈᑦᓯ 

ᐅᓪᓗᒥ ᑭᐅᒐᓱᖃᑦᑕᕐᓂᐊᖅᐳᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐃᑲᔪᖅᑎᖃᕈᒪᓂᐊᖅᐱᓪᓗᑭᐊᖅ ᑕᑲᓇᓂ 

ᐊᐱᖅᓱᖅᑕᐅᕕᒻᒥ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ. ᐄ, ᐊᔪᕐᓇᖏᑉᐸᑦ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᖏᖃᑎᒌᒃᐱᑖ ᑲᑎᒪᔨᐅᓪᓗᑕ 

ᑕᑲᓐᓇ ᑕᑯᓄᓐᖓᖅᑎ-ᐃᓛ ᐱᖃᑎᖃᕐᓂᐊᕐᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᖅᑏ, ᐃᒃᑯᐊ ᐃᖅᑲᓇᐃᔭᖅᑏᑦ 

ᐃᑲᔪᓚᐅᒃᑭᑦ. 

 

ᖁᔭᓐᓇᒦᒃ ᒥᓂᔅᑕ ᑯᓱᒐᖅ ᑖᒃᑯᐊ ᑲᑎᒪᔾᔪᑎᑦᑎᓐᓂ 

ᓇᓗᓇᐃᖅᓯᒪᔮᓐᖏᒻᒪᑕ ᑎᑎᖅᑲᖏᑦᑎᒍᑦ ᑖᒃᑯᐊ 

ᑭᒃᑰᒻᒪᖔᑕ ᓇᓗᓇᐃᑦᑎᐊᕌᓪᓚᓚᐅᒃᑭᑦ ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ. ᓴᐅᒥᒃᓯᓐᓃᑦᑐᖅ ᕈᐃ ᒍᕇᓐ ᑐᓪᓕᕋ 

ᑐᓪᓕᕆᓚᐅᐱᓪᓚᑦᑕᕋ ᑖᓐᓇ ᕈᐃ ᒍᕇᓐ ᐊᒻᒪ 

ᑕᓕᖅᐱᒃᓯᓐᓃᖅᑐᖅ ᕘ ᓛᒻ ᑖᓐᓇ ᑐᑭᒧᐊᒃᑎᑦᓯᔨ 

ᓄᓇᓕᓐᓂ ᐊᖏᔫᑎᓕᕆᔨ. ᖁᔭᓐᓇᒦᒃ ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑐᓐᖓᓱᒋᑦᓯ ᒥᔅᑕ ᒍᕇᓐ 

ᐊᒻᒪᓗ ᑖᓐᓇ ᐊᑎᖅᓯᑦᓯᐊᓵᓐᖏᒃᑲᓗᐊᖅᖢᒍ ᒥᔅᑕ 

ᓛᖑᖅᑰᕐᓂᕋᓵᖅᑕᐃᓄᓇ ᑐᓐᖓᓱᒋᑦᑎ. ᖁᔭᓐᓇᒦᒃ 

ᑕᕝᕗᖓᕋᑦᓯ. ᑖᒃᑯᐊᓕ ᐃᒃᓯᕙᐅᑕᖓᖅᑲᐃ 

ᑲᑎᒪᔨᕋᓛᑦ ᑖᒃᑯᓄᖓ ᐊᑭᑐᔪᓕᕆᔨᓄᑦ 

ᐅᖃᐅᓯᒃᓴᖃᖅᐸ? ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. 
 

ᐃᒃᓯᕙᐅᑕᖅ: ᑲᔪᓯᒋᐊᕆᑦ, ᒥᔅᑐ ᕋᒻᐴᑦ. 
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᒃᐳᖓ ᒪᑐᐃᖅᓯᔾᔪᑎᓐᓂᒃ 

ᐅᖃᐅᓯᖃᕆᐊᒃᓴᖅ ᑭᒡᒐᖅᑐᕐᓗᒋᑦ ᑲᑎᒪᔨᕋᓛᖏᑦ 

ᓄᓇᓕᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ 

ᑲᑎᒪᑐᐃᓐᓇᕐᓗᑕ ᐃᓱᒪᒃᓴᖅᓯᐅᕈᑎᖃᓕᖅᑎᓪᓗᑕ 

2013-2014 ᐊᑭᑐᔪᓄᑦ ᐊᑐᕈᒫᖅᑕᖏᓐᓂᒃ 

ᐱᓕᕆᕝᕕᖓᑦᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᑦ. ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕝᕕᒃ 

ᑐᒃᓯᕋᐅᑎᖃᕐᓂᖓᓂᒃ ᐊᑐᕈᒪᓪᓗᑎᒃ $40,873,000 

ᒥᓕᐊᓐᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ 2013-

2014. ᐱᓕᕆᕝᕕᐅᑉ ᐊᑭᑐᔪᓄᑦ ᐊᑐᕈᒫᖅᑕᖓ 

$31,270,000 ᐊᕐᕌᒍᐊᓄᑦ 2012-2013 

ᑮᓇᐅᔭᓕᕆᓐᓇᐅᑉ ᐊᕐᕌᒍᓂ ᐊᒻᒪ $34,022,000 

2011-2012 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ. 
 

ᐃᒃᓯᕙᐅᑖᖅ, ᐱᓕᕆᕝᕕᐅᑉ ᐊᐅᓚᔾᔪᑎᖏᑦ 

ᐊᒃᑐᖅᑕᐅᓯᒪᒻᒪᕆᖕᒪᑕ ᓯᕗᒧᐊᑦᑎᐊᕐᓂᖓᓄᑦ 

ᓄᓇᕗᑦ ᒐᕙᒪᒃᑯᖏᑕ ᐊᑭᑐᔪᖅᑐᕈᑎᒃᓴᓄᑦ 

ᐸᕐᓇᐅᑎᖏᑎᒍᑦ. ᒪᐃ 30, 2012-ᖑᑎᓪᓗᒍ, 

ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ ᑲᒪᑐᐃᓐᓇᖅᑐᑦ 

ᓵᖓᓄᐊᓚᐅᖅᓯᒪᖕᒪᑦ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ  

ᐃᓚᒋᐊᕈᑎᒃᓴᑦ ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔪᑦ) 

ᐱᖁᔭᕐᔪᐊᖓᓂᒃ ᓈᓴᐅᑎᖓ 2, 2012-2013-ᒧᑦ. 

ᒪᑐᐃᕈᑎᖏᓐᓂ, ᒥᓂᔅᑕ ᓇᓗᓇᐃᖅᓯᓚᐅᖅᑐᖅ 

$102.386 ᒥᓕᐊᓐ ᑐᓂᔭᐅᒐᔭᕐᓂᖓᓂᒃ 

ᐱᓕᕆᕝᕕᖕᒧᑦ 2011-2011-ᒧᑦ ᐊᑭᑐᔪᖅᑐᕈᑎᒃᓴᑦ 

ᐊᑐᖏᓐᓂᑯᑦ ᐃᓕᔭᐅᖁᓪᓗᒋᑦ ᐊᕐᕌᒍᐊᓄᑦ 2012-

2013. ᖃᓂᒋᔭᖏᓐᓃᑦᑐᑦ 143 ᐊᑭᑐᔪᓄᑦ 

ᐱᓕᕆᐊᒃᓴᐅᔪᑦ ᐱᓕᕆᔭᐅᖏᓐᓂᑯᑦ 

ᓄᒃᑎᖅᑕᐅᓚᐅᖅᑐᑦ ᐊᕐᕌᒍᒧᑦ ᓄᑖᒧᑦ. 

ᑲᑎᒪᔨᐅᖃᑕᐅᔪᑦ ᑲᔪᓯᔪᒃᑯᑦ ᐃᓱᒫᓗᒍᑎᖃᖅᑐᑦ 

ᐅᓄᕐᓂᖏᓐᓂᒃ ᐊᑭᑐᔪᓄᑦ ᐱᓕᕆᐊᒃᓴᑦ 

ᐱᓕᕆᔭᐅᖃᑦᑕᖏᓐᓂᖏᓐᓂᒃ, ᐊᒻᒪ 

ᓄᒃᑎᖅᑕᐅᔭᕆᐊᖃᕐᓂᖏᓐᓂᒃ ᐊᕐᕌᒍᒧᑦ ᓄᑖᒧᑦ. 
 

ᑕᖅᑭᐅᓚᐅᖅᑐᒥ, ᑲᑎᒪᔨᐅᖃᑕᐅᔪᑦ 

ᑐᓂᔭᐅᓚᐅᖅᓯᒪᔪᑦ ᐊᔾᔨᖏᓐᓂᒃ ᓄᓇᕗᑦ 

ᒐᕙᒪᒃᑯᖏᑕ ᓄᑖᑦ ᐊᑭᑐᔪᖅᑐᕈᑎᓕᕆᓂᕐᒧᑦ 

ᐃᖏᕐᕋᓂᐅᔪᒧᑦ ᒪᓕᒐᖏᓐᓂᒃ. ᓇᓗᓇᐃᖅᓯᓯᒪᔪᑦ 

ᐱᖓᓲᓕᖅᑲᖓᓂᖏᓐᓂᒃ ᒪᓕᒐᐅᔪᑦ 

ᓈᓴᐅᓯᖅᑐᐃᓂᕐᒧᑦ ᐅᕝᕙᓗ ᑎᑎᕈᑎᒃᓴᖏᑦ 

ᐱᓕᕆᐊᒃᓴᑦ, ᓯᕗᓪᓕᖅᐹᖑᓪᓗᓂ 

ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪ  

ᐊᑦᑕᕐᓇᖅᑐᒧᑦ 40 ᐳᓴᓐ ᐊᒻᒪ ᑐᒡᓕᐊ 

ᑎᓕᔭᐅᓯᒪᔾᔪᑎᖃᖅᑐᑦ ᐱᓕᕆᐊᒃᓴᑦ ᐊᒻᒪ 

ᐱᔨᑦᑎᕈᑎᒃᓴᑦ 35 ᐳᓴᓐ ᐊᒻᒪ ᐱᖓᔪᖓᑦ 

ᓄᖑᑦᓯᕙᓪᓕᐊᖏᓐᓂᖅ, 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᓪᓗ ᐊᒻᒪ 

ᐃᑲᔪᕈᑎᖃᕐᓂᕐᒧᑦ 25 ᐳᓴᖑᓪᓗᓂ.  
 

ᐃᒃᓯᕙᐅᑖᖅ, ᒥᓂᔅᑕ ᓵᒐᓃᑎᓪᓗᒍ ᑲᑎᒪᔨᕋᓛᑦ 

ᐅᖃᓚᐅᕐᒪᑦ ᒪᑐᐃᖅᓯᒋᐊᕈᑎᖏᓐᓂ ᐱᓕᕆᕝᕕᖓ 

“ᓯᕗᒧᐊᒃᑎᑦᓯᕗᖅ ᓄᓇᓕᖕᓂᑦ 

ᑐᓴᕋᓱᐊᕐᓂᖃᕐᓂᕐᒧᑦ 

ᐃᓱᒪᓕᐅᕈᑎᖃᕆᐊᖃᖅᑎᓪᓗᒋᑦ ᐊᑐᕐᓗᑎᒃ 

ᓄᓇᕗᒥ ᓄᓇᓕᖕᓂ ᐱᖁᑎᕐᔪᐊᖅᑖᕐᓂᕐᒧᑦ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᓐᓂᒃ” ᐊᒻᒪ 

“ᓄᓇᕗᒥ ᓄᓇᓕᑦ ᐱᖁᔭᕐᔪᐊᖅᑖᕐᓂᕐᒧᑦ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᖏᑦ 

ᑎᓕᔭᐅᓚᐅᖅᓯᒪᖕᒥᔪᑦ ᓴᓇᖁᔭᐅᓪᓗᑎᒃ ᐊᒻᒪᓗ 

ᐊᑐᓕᖅᑎᑦᑎᖁᔭᐅᓪᓗᑎᒃ ᓯᕕᑐᔪᒧᑦ 

ᑲᑎᖅᓱᖅᓯᒪᔪᓂᒃ ᓄᓇᓕᖕᓄᑦ 

ᓄᖑᑦᓯᕙᓪᓕᐊᖏᓐᓂᕐᒧᑦ ᐸᕐᓇᐅᑎᒃᓴᓂᒃ ᐊᑐᓂ 

ᓄᓇᓕᐅᔪᑦ ᖃᐅᔨᓴᖅᑕᐅᓗᑎᒃ ᓄᓇᕗᒥ. ᑖᒃᑯᐊ 

ᐸᕐᓇᐅᑎᑦ ᐃᖅᑲᓇᐃᖅᑕᐅᓚᐅᖅᓯᒪᔪᑦ ᐊᒻᒪᓗ 

ᐊᖏᕈᑕᐅᓪᓗᑎᒃ ᓄᓇᓕᖕᓄᑦ ᐅᐱᕐᖔᖓᓂ 2012. 

ᓄᓇᕗᒥ ᓄᓇᓕᑦ ᐱᖁᑎᕐᔪᐊᖅᑖᕐᓂᖏᓐᓄᑦ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᑦ 

ᐃᖅᑲᓇᐃᔭᖅᑎᑖᓚᐅᖅᑐᑦ ᓄᖑᑦᓯᕙᓪᓕᐊᖏᓐᓂᕐᒧᑦ 

ᑐᑭᒧᐊᒃᑎᑦᓯᔨᒥᒃ ᐃᖅᑲᓇᐃᔭᖃᑎᖃᕐᓂᐊᖅᑐᖅ 

ᕼᐋᒻᓚᐅᔪᓂᒃ ᑐᓴᖅᑎᑦᓯᖃᑦᑕᕐᓗᓂ ᑲᑎᓐᖓᔪᓂᒃ 

ᓄᓇᓕᖕᓂ ᓄᖑᑦᓯᕙᓪᓕᐊᖏᓐᓂᕐᒧᑦ 

ᐸᕐᓇᐅᑎᐅᔪᓂᒃ ᐊᑯᓚᐃᑦᑐᒃᑯᑦ 

ᑐᓴᐅᒪᑎᑦᓯᖃᑦᑕᕐᓗᓂ ᐊᒻᒪ ᓯᕗᒧᐊᒃᑎᑦᓯᓗᓂ 

ᐸᕐᓇᐅᑎᑦ ᐱᖃᓯᐅᔾᔨᓯᒪᖁᓪᓗᒋᑦ ᓄᓇᓕᐅᔪᑦ 

ᑭᓐᖒᒪᔭᖏᓐᓂᒃ ᐊᒻᒪᓗ ᐱᖃᓯᐅᔾᔨᓯᒪᓗᑎᒃ 

ᓄᓇᓕᐅᔪᑦ ᖃᓄᐃᓕᖓᓂᕆᔭᖏᓐᓂᒃ, 

ᐃᓕᖅᑯᓯᓕᕆᓂᕐᒧᑦ, ᐃᓅᓯᓕᕆᓂᕐᒧᑦ ᐊᒻᒪ 

ᑮᓇᐅᔭᓕᐅᕈᑎᖃᕋᓱᐊᓂᕐᒧᕐᑦ ᑐᕌᒐᒃᓴᖏᓐᓂᒃ.” 

ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ 

ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓂᒃ ᐱᓕᕆᕝᕕᐅᑉ 

ᐱᓕᕆᐊᖏᓐᓂᒃ ᑕᒪᒃᑯᓄᖓ ᐱᒻᒪᕆᐅᔪᓄᑦ 

ᐊᐅᓚᔾᔭᒃᑕᐅᒋᐊᖅᓯᒪᔪᓄᑦ ᐊᑭᑐᔪᖅᑐᕈᑎᓕᕆᓂᕐᒧᑦ 

ᐸᕐᓇᐅᑎᖃᖁᓪᓗᒋᑦ ᓄᓇᕗᒥ ᓄᓇᓕᓕᒫᑦ. 
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᐳᑦ 

ᑮᓇᐅᔭᒃᑲᓐᓂᕐᓂᒃ ᑐᓂᓯᓯᒪᖏᒻᒪᑕ ᐱᓕᕆᕝᕕᐅᑉ 

ᑐᒃᓯᕋᐅᑎᖏᓐᓂ 2013-2014 ᐊᑭᑐᔪᖅᑐᕈᑎᒃᓴᓄᑦ 

ᐊᑐᕈᒫᖅᑕᖏᓐᓂ ᑐᕌᖓᓪᓗᓂ ᐸᕐᓇᐃᓂᕐᒧᑦ ᓄᑖᒥᒃ 

ᓯᐊᕐᕆᔮᕐᕕᒃᑖᖁᓪᓗᒍ ᑲᖏᕐᖠᓂᖅ. ᐅᓪᓗᒥᒧᑦ 

ᑎᑭᓪᖢᒍ, ᒪᓕᒐᓕᐅᖅᑎᑦ ᑲᑎᒪᔨᖏᑦ 

ᐊᖏᖅᓯᓯᒪᓕᖅᑐᑦ $700,000-ᓂᒃ ᑕᒪᑐᒧᖓ 

ᐱᓕᕆᔾᔪᑎᒃᓴᒧᑦ. ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ 

ᑐᓴᒐᒃᓴᓂᒃ ᑐᓂᔭᐅᓚᐅᕐᓂᖏᓐᓂᒃ ᐱᓕᕆᕝᕕᖕᒥᑦ 

ᑕᒪᑐᒧᖓ ᐱᓕᕆᐊᒃᓴᒧᑦ ᓇᓗᓇᐃᖅᓯᓯᒪᓪᓗᑎᒃ 

“ᐱᓕᕆᐊᒃᓴᖅ ᐸᕐᓇᐃᓂᕐᒧᑦ ᐊᒻᒪ 

ᑎᑎᕋᐅᔭᖅᓯᒪᓂᖓᓄᑦ ᐊᑕᖅᑕᐅᓂᐊᕐᓂᖓᓂᒃ. 

ᐊᑭᒃᓴᖓᓂᒃ ᖃᑦᓯᕌᕋᔭᕐᒪᖔᑦ ᓱᓕ ᓇᓗᓇᕐᒪᑦ 

ᒫᓐᓇ ᑭᓯᐊᓂ ᓯᕗᒧᐊᒍᓐᓇᕐᒪᖔᑦ ᖃᐅᔨᓴᕈᑎ 

ᐱᔭᕇᖅᑕᐅᓚᐅᖅᑎᓪᓗᒋᑦ.” ᑲᑎᒪᔨᕋᓛᑦ 

ᐃᑲᔪᖅᑐᐃᔫᒐᓗᐊᑦ ᓄᑖᒥᒃ 

ᐱᓐᖑᐊᕐᕕᒃᑖᖅᑎᑦᓯᖃᑦᑕᕐᓂᕐᒧᑦ ᓄᓇᕗᒥ, 

ᐱᒻᒪᕆᐅᕗᖅ ᐱᓕᕆᐊᒃᓴᑦ ᐊᑭᑐᓗᐊᖏᓪᓗᑎᒃ ᐊᒻᒪ 

ᐱᓪᓚᕆᐅᔭᕆᐊᖃᕐᓂᖏᓐᓂᒃ. ᐱᒻᒪᕆᐅᒋᕗᖅ 

ᓄᓇᓕᓕᒫᑦ 

ᐱᓐᖑᐊᕐᕕᖃᖅᑐᐃᓐᓇᐅᔭᕆᐊᖃᕐᓂᖏᑦ. 

ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ 

ᑕᒪᒃᑯᓄᖓ ᐱᔾᔪᑎᐅᔪᓂᒃ ᐅᔾᔨᖅᑐᕐᓗᑎᒃ 

ᐱᓕᕆᐊᒃᓴᖅ ᑕᒪᑐᒧᖓ ᓯᕗᒧᐊᒃᐸᓪᓕᐊᑎᓪᓗᒍ 

ᐊᒻᒪ ᑲᑎᓪᓗᒋᑦ ᐊᑭᖏᑦ ᖃᑦᓯᕌᕐᒪᖔᑦ 

ᓇᓗᓇᕈᓐᓃᖅᐸᑦ. 
 

ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ 

ᐱᓕᕆᕝᕕᐅᑉ 2013-2014 ᐊᑭᑐᔪᓄᑦ ᐊᑐᕈᒫᖅᑐᑦ 

ᐱᖃᓯᐅᔾᔨᓯᒪᕗᑦ $2.5 ᒥᓕᐊᓐᓂᒃ 

ᐊᑐᖅᑕᐅᓂᐊᖅᑎᓪᓗᒍ ᕿᑎᕐᒥᐅᓂ 

ᑐᐊᐸᓕᕆᔾᔪᑕᐅᓗᓂ. ᑕᒪᑐᒧᖓ ᐱᓕᕆᐊᒃᓴᖅ 

ᑲᔪᓯᔪᖅ ᑭᖑᓂᑦᑎᓐᓂ ᑮᓇᐅᔭᖃᖅᑎᑕᐅᓚᐅᕐᒪᑕ 

ᑐᐊᐸᓕᕆᓂᕐᒧᑦ ᐱᕙᓪᓕᐊᑎᑦᓯᓗᑎᒃ ᐱᓕᕆᐊᒃᓴᒥᒃ, 

ᖁᕐᓗᖅᑐᖅ ᐊᒻᒪ ᐅᖅᓱᖅᑑᖅ ᓄᓇᓕᖏᓐᓂ. 

ᑭᓯᐊᓂᓕ, ᑐᓴᒐᒃᓴᖅ ᑐᓂᔭᐅᓯᒪᔪᖅ 

ᐱᓕᕆᕝᕕᖕᒥᓐᖔᖅᑐᑦ ᓇᓗᓇᐃᖅᓯᓯᒪᕗᑦ 

ᐱᓕᕆᐊᒃᓴᖅ ᑕᒪᑐᒧᖓ ᓄᓇᓕᖓᓃᓐᓂᐊᕐᓂᖓᓂᒃ  

ᖁᕐᓗᖅᑐᕐᒥ ᑭᓯᐊᓂ. ᑲᑎᒪᔨᐅᖃᑕᐅᔪᑦ 

ᓂᕆᐅᑦᑎᐊᖅᐳᑦ ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓂᒃ 

ᑕᒪᑐᒧᖓ ᐱᓕᕆᐊᒃᓴᒧᑦ ᖃᓄᐃᓕᕙᓪᓕᐊᖕᒪᖔᑦ 

ᐊᒻᒪᓗ, ᓯᕗᒧᐊᑦᑎᐊᕐᓂᖃᖅᐸᑦ, ᓴᓐᖏᔪᒃᑯᑦ 

ᐊᔭᐅᕆᕗᑦ ᐱᓕᕆᕝᕕᖕᒥᒃ ᐊᓯᖏᓐᓄᑦ ᓄᓇᕗᒥ 

ᐊᒡᒍᖅᑐᖅᓯᒪᓂᖏᓐᓄᑦ ᓯᐊᒻᒪᒃᑎᑕᐅᖁᓪᓗᒍ. 

ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᒐᕙᒪᒃᑯᓐᓂᒃ 

ᕿᒥᕐᕈᖁᓪᓗᒋᑦ ᐊᑭᑦᑐᕆᐊᖅᑕᐅᔪᓐᓇᕐᒪᖔᑕ 

ᑮᓇᐅᔭᖅᑐᕈᑎᒃᓴᖏᑦ ᑐᐊᐸᓕᕆᓗᑎᒃ 

ᐱᓕᕆᔾᔪᑎᐅᔪᑦ. 
 

ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ ᐱᓕᕆᕝᕕᒃ 

ᑐᒃᓯᕋᐅᑎᓕᐅᖅᓯᒪᓂᖏᓐᓂᒃ 2013-14-ᒧᑦ 

ᐊᑭᑐᔪᖅᑐᕈᑎᒃᓴᓂ ᐱᖃᓯᐅᑎᖁᓪᓗᒍ 

ᑮᓇᐅᔭᖃᖅᑎᑦᓯᓂᖅ ᒪᕐᕉᖕᓂᒃ ᐃᒪᕐᒧᑦ ᑐᕌᖓᔪᓂᒃ 

ᐱᓕᕆᔾᔪᑎᒃᓴᓂᒃ; $1.25 ᒥᓕᐊᓐ ᐃᖃᓗᒃᑑᑦᑎᐊᕐᒥ 

ᐃᒪᖓᓄᑦ ᓴᓗᒻᒪᖅᓴᐃᔾᔪᑎᒃᓴᖅ ᐊᒻᒪ $2.25 

ᒥᓕᐊᓐ ᖃᐅᓱᐃᑦᑐᕐᒥᐅᑦ ᐃᒪᖓᑕ ᓱᓪᓗᖏᓐᓄᑦ 

ᐊᑐᖅᑕᐅᓂᐊᖅᑐᑦ. 
 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᑲᓇᑕᓕᒫᒥ 

ᐅᐸᓗᖓᐃᔭᐅᑎᓕᐅᓚᐅᕐᓂᖏᓐᓂᒃ 

ᒥᐊᓂᕆᔭᐅᓂᖏᓐᓄᑦ ᓄᓇᓕᖕᓂ ᐃᒪᕐᓗᐃᑦ 

ᐃᒋᑕᒃᓴᐅᔪᑦ ᐊᖏᖅᑕᐅᓯᒪᔪᑦ ᐅᓄᑲᓪᓚᒃᑐᓄᑦ 

ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ ᒐᕙᒪᐅᔪᓄᑦ 

2009-ᖑᑎᓪᓗᒍ. ᑭᓯᐊᓂᓕ, ᓄᓇᕗᑦ ᐊᒻᒪ 

ᐊᓯᖏᓐᓂ ᐅᑭᐅᖅᑕᖅᑐᕐᒥ ᓄᓇᓕᐅᔪᑦ 

ᑐᓂᔭᐅᓚᐅᖅᓯᒪᔪᑦ ᐱᕕᒃᓴᖃᖅᑎᑕᐅᓪᓗᑎᒃ 

ᖃᐅᔨᓴᐃᔪᓐᓇᕐᓂᐊᕐᒪᑕ ᐱᔾᔪᑎᐅᔪᓂᒃ 

ᐊᒃᑐᐃᓂᖃᖅᑐᓂᒃ ᐃᒪᕐᓗᖕᓂᒃ ᐃᒋᑦᓯᕕᐅᕙᒃᑐᑦ 

ᖃᓄᐃᓕᖓᓕᕐᒪᖔᑕ ᐅᑭᐅᖅᑕᖅᑐᕐᒥ. ᑕᐃᑦᓱᒪᓂ 

ᒥᓂᔅᑕ ᑲᑎᒪᔨᕋᓛᑦ ᓵᖓᓄᐊᖅᓯᒪᑎᓪᓗᒍ, ᒥᓂᔅᑕ 

ᐅᖃᓚᐅᖅᓯᒪᔪᖅ ᐱᓕᕆᕝᕕᖓᑦ 

“ᐃᖅᑲᓇᐃᔭᖅᑎᑦᓯᓂᖓᓐᓂᒃ Dalhousie 

ᐃᓕᓐᓂᐊᕐᕕᒡᔪᐊᖓᓐᓂᒃ ᓯᕕᑐᔪᒧᑦ 

ᖃᐅᔨᓴᐃᖁᓪᓗᒋᑦ ᑐᑭᓯᕙᓪᓕᕐᓂᐊᕐᒪᑕ 

ᐱᓕᕆᔪᓐᓇᕐᒪᖔᑦ ᓄᓇᕗᑦ ᐃᒪᕐᓗᖁᑎᖏᓐᓂᒃ 

ᓴᓗᒻᒪᖅᓴᐃᕕᖕᓂᒃ ᐊᒻᒪ ᖃᓄᖅ ᑕᒪᒃᑯᐊ 

ᐱᐅᓂᖅᓴᒃᑯᑦ ᓴᓇᔭᐅᔪᓐᓇᕐᒪᖔᑕ ᐅᕝᕙᓗ 

ᒥᐊᓂᖅᓯᔾᔪᑎᑦ ᐱᐅᓯᒋᐊᖅᑕᐅᓗᑎᒃ 

ᓴᓗᒻᒪᖅᓴᐃᔾᔪᑎᐅᔪᑦ ᐃᒪᕐᓗᑯᕕᓂᕐᓄᑦ. 

ᓯᓚᑦᑐᓴᕐᕕᒃ ᑕᒪᑐᒧᖓ ᖃᐅᔨᓴᐃᒋᐊᓕᓚᐅᖅᓯᒪᔪᑦ 

2010-ᖑᑎᓪᓗᒍ ᐊᒻᒪ ᑲᔪᓯᓂᐊᖅᑐᖅ 

ᖃᐅᔨᓴᕐᓂᕆᔭᖓᑦ ᐊᕐᕌᒍᓄᑦ ᑕᓪᓕᒪᓄᑦ ᑲᑎᓪᓗᒋᑦ, 

ᖃᐅᔨᓴᐃᑎᓪᓗᒋᑦ ᑕᓪᓕᒪᓂᑦ 7-ᓂᒃ ᐃᒪᕐᓗᖕᓄᑦ 

ᓴᓗᒻᒪᖅᓴᐃᔾᔪᑎᓂᒃ ᓄᓇᕗᒥ.” ᑲᑎᒪᔨᐅᖃᑕᐅᔪᑦ 

ᐊᔭᐃᖅᑐᐃᕗᑦ ᐱᓕᕆᕕᖕᒥᒃ 

ᐊᔭᐃᖅᑐᐃᖏᓐᓇᖁᓪᓗᒋᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᓂᒃ ᐱᒃᑲᓐᓂᕈᒪᓗᑎᒃ 

ᐱᐅᓯᒋᐊᖅᑕᐅᔪᓐᓇᕐᓂᐊᕐᒪᑕ ᓄᓇᕗᑦ ᐃᒪᕐᓗᖕᓄᑦ 

ᓴᓗᒻᒪᖅᓴᐃᔾᔪᑎᖏᑦ ᐊᖑᒻᒪᑎᓕᕐᓂᐊᕐᒪᑕ ᑲᓇᑕᐅᑉ 

ᒐᕙᒪᒃᑯᖏᑕ ᒪᓕᒐᖏᓐᓄᑦ ᐊᒻᒪ ᓂᕆᐅᑦᑎᐊᖅᑐᑦ 

ᑕᒪᑐᒧᖓ ᐱᒻᒪᕆᐅᔪᒧᑦ 

ᑐᓴᐅᒪᑎᑕᐅᓂᐊᕐᓂᖏᓐᓂᒃ. 

 

ᐃᒃᓯᕙᐅᑖᖅ, ᒥᓂᔅᑕ ᓵᖓᓃᑎᓪᓗᒍ ᑲᑎᒪᔨᕋᓛᑦ, 

ᐅᖃᓚᐅᖅᓯᒪᖕᒪᑦ ᐱᓕᕆᕝᕕᖓ 

“ᐃᖅᑲᓇᐃᔭᖃᑎᖃᓕᕐᓂᖏᓐᓂᒃ ᑲᓂᒃᓴᕐᖢᑎᒃ 

ᓄᓇᖃᖅᑳᖅᓯᒪᔪᓕᕆᔨᒃᑯᓐᓂᒃ ᐊᒻᒪ 

ᐅᑭᐅᖅᑕᖅᑐᕐᒥᒃ ᐱᕙᓪᓕᐊᑎᑦᓯᓂᕐᒧᑦ ᑲᓇᑕᒥ, 

ᓄᓇᕗᒥ ᓄᓇᓕᑦ ᒐᕙᒪᖏᑕ ᑲᑐᔾᔨᖃᑎᒌᖏᓐᓄᑦ 

ᐊᐅᓚᑦᓯᔨᐅᔪᑦ ᐊᒻᒪ ᓄᓇᓕᑦ ᒐᕙᒪᖏᓐᓂᒃ 

ᓴᓇᖁᓪᓗᒋᑦ ᖃᐅᑕᒫᓐ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᐃᑲᔪᖅᑐᐃᔾᔪᑎᒋᔭᐅᓗᑎᒃ ᓄᓇᓕᖕᓄᑦ 

ᐊᖑᒻᒪᑎᓕᕐᓂᐊᕐᒪᑕ ᐃᒪᖃᖅᑎᑦᓯᓂᕐᒧᑦ 

ᒪᓕᒐᖏᓐᓂᒃ. ᐃᒪᐅᓪᓗ ᖃᐅᔨᓴᖅᑕᐅᓂᖏᓐᓄᑦ 

ᐱᔭᕆᐊᑭᒡᓕᑎᑦᓯᔨᓂᒃ ᑲᑎᒪᔨᓂᒃ ᓴᖅᑭᑦᑎᓚᐅᖅᑐᑦ 

ᑕᒪᒃᑯᐊ ᐃᒪᕐᒧᑦ ᖃᐅᔨᓴᒐᒃᓴᐃᑦ 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔭᐅᖃᑦᑕᖁᓪᓗᒋᑦ ᐊᑯᓚᐃᑦᑐᒃᑯᑦ ᐊᒻᒪ ᐃᒪᖅ 

ᖃᓄᐃᓕᖓᖕᒪᖔᑦ ᑎᑎᕋᖅᑕᐅᕙᓪᓕᐊᖃᑦᑕᕐᓗᓂ 

ᖃᐅᑕᒫᓐ. 2011-ᖑᑎᓪᓗᒍ, ᐃᓘᓐᓇᖏᑦ 24-ᖑᔪᑦ 

ᓄᓇᓕᐅᔪᑦ ᐃᓚᐅᓂᖃᓚᐅᖅᑐᑦ ᐃᒪᕐᒥᒃ 

ᖃᐅᔨᓴᓂᕐᒧᑦ ᑲᑎᒪᔨᕋᓛᖏᑎᒍᑦ ᑐᓂᓯᓚᐅᖅᑐᑦ 

ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᓂᒃ ᓄᓇᕗᑦ 

ᐃᒪᓕᕆᔨᑦ ᑲᑎᒪᔨᖏᓐᓄᑦ.” ᑲᑎᒪᔨᐅᖃᑕᐅᔪᑦ 

ᖁᕕᐊᓱᒃᑐᑦ ᑕᑯᔭᕆᐊᒃᓴᖅ ᑕᒪᑐᒧᖓ 

ᐱᓕᕆᐊᖑᔪᖅ ᐱᕙᓪᓕᐊᓂᖃᕐᓂᖓᓂᒃ ᐱᓪᓗᒋᑦ 

ᕼᐊᒪᓚᐅᔪᑦ ᒪᓕᒃᓯᒪᔭᕆᐊᖃᕐᓂᖏᑦ 

ᐃᒪᖃᖅᑎᑦᓯᓂᕐᒧᑦ ᓚᐃᓴᓐᓯᒥᒃ ᐊᒻᒪ 

ᓂᕆᐅᑦᑎᐊᖅᐳᑦ ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓂᒃ 

ᑕᒪᑐᒧᖓ ᐱᔾᔪᑕᐅᔪᒧᑦ. 
 

ᓯᑎᐱᕆ 23, 2010-ᖑᑎᓪᓗᒍ, ᓄᓇᕗᑦ 

ᒐᕙᒪᒃᑯᖏᑦ ᓴᖅᑭᑦᑎᓚᐅᖅᓯᒪᔪᑦ ᐱᕙᓪᓕᐊᔪᓄᑦ 

ᑐᓴᒐᒃᓴᓂᒃ ᓇᓗᓇᐃᖅᓯᓯᒪᓪᓗᓂ ᐱᓕᕆᕝᕕᖓᑦ 

ᐊᕙᑎᓕᕆᔨᒃᑯᑦ ᐊᒻᒪ ᐱᓕᕆᕝᕕᖓᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

“ᐃᖅᑲᓇᐃᔭᖃᑎᒌᓕᕐᓂᖏᓐᓂᒃ ᖃᐅᔨᓴᐃᓪᓗᑎᒃ 

ᓄᓇᕗᒥ ᑕᖏᓕᖕᓄᑦ ᐊᒃᓯᕕᑦ 

ᒥᐊᓂᕆᔭᐅᓂᖏᓐᓄᑦ ᐱᐅᓯᐅᔪᓂᒃ. ᐱᓕᕆᕝᕕᖓᑦ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᓯᕗᒃᑲᖅᑕᖅᑎᐅᓂᐊᖅᐳᑦ ᓴᓇᓕᖅᑎᓪᓗᒋᑦ 

ᓄᓇᕗᓕᒫᒥ ᐊᒃᓯᕕᓕᕆᓂᕐᒧᑦ ᐅᐸᓗᖓᐃᔭᐅᑎᓂᒃ 

ᑖᒃᑯᐊᓗ ᐱᖃᓯᐅᔾᔨᓂᐊᖅᑐᑦ ᐃᓘᓐᓇᖏᓐᓂᒃ 

ᕿᒥᕐᕈᓇᖕᓂᕐᒥᒃ ᖃᓄᐃᓕᖓᓕᕐᒪᖔᑕ ᑕᖏᓕᖕᓄᑦ 

ᐊᒃᓯᕕᑦ ᓄᓇᕗᑦ ᐃᓗᐊᓂ. ᑖᒃᑯᐊ 

ᐅᐸᓗᖓᐃᔭᐅᑎᐅᔪᑦ ᖃᐃᔨᓴᐃᓂᐊᖅᑐᑦ 

ᐅᓄᑲᓪᓚᒃᑐᓂᒃ ᓇᓕᕌᕈᑎᒃᓴᓂᒃ 

ᐊᑐᖅᑕᐅᓂᐊᖅᑐᓂᒃ ᑕᖏᓕᖕᓄᑦ ᐊᒃᓯᕕᖏᓐᓄᑦ 

ᓄᓇᕗᒥ, ᐱᖃᓯᐅᑎᓪᓗᒋᑦ, ᐊᑐᒃᑲᓐᓂᕈᓐᓇᖅᑐᑦ 

ᓴᓂᕐᕙᒃᑕᐅᖃᑦᑕᕐᓗᑎᒃ, ᐃᑯᐊᓪᓚᕆᐊᓕᑦ 

ᐃᑯᐊᓪᓚᒃᑕᐅᖃᑦᑕᕐᓗᑎᒃ.” 
 

ᐃᒃᓯᕙᐅᑖᖅ, ᒥᓂᔅᑕ ᑲᑎᒪᔨᕋᓛᑦ ᓵᖓᓃᑎᓪᓗᒍ, 

ᒥᓂᔅᑕ ᐅᖃᓚᐅᖅᑐᖅ ᒪᑐᐃᕆᐊᕈᑎᖏᓐᓂ  

ᐱᓕᕆᕝᕕᖓᑦ “ᐱᔭᕇᖅᓯᓯᒪᓕᕐᓂᖏᓐᓂᒃ 

ᑕᖏᓕᖕᓄᑦ ᐊᒃᓯᕕᑦ ᖃᐅᔨᓴᖅᑕᐅᓂᖏᓐᓂᒃ ᑖᒃᑯᐊ 

ᖃᐅᔨᓴᐃᓚᐅᖅᑐᑦ ᐱᐅᓂᖅᐹᓂᒃ ᐊᑐᖅᑕᐅᕙᒃᑐᓂᒃ 

ᐊᒃᓯᕕᑦ ᑲᒪᒋᔭᐅᔾᔪᑎᒃᓴᖏᓐᓂᒃ ᓄᓇᕗᒥ. 

ᑐᓐᖓᕕᒋᔭᐅᓪᓗᑎᒃ ᐊᑐᓕᖁᔭᓕᐊᖑᓯᒪᔪᑦ 

ᖃᐅᔨᓴᐃᓂᕐᒥᑦ, ᓄᑖᕈᕆᐊᖅᑕᐅᓗᑎᒃ ᓴᐅᓯᕝᕕᐅᔪᑦ 

ᐊᒃᓯᕕᑦ ᑕᒪᓐᓇ ᓇᓗᓇᐃᖅᑕᐅᓚᐅᖅᑐᖅ 

ᐱᐅᓂᖅᐹᖑᓂᕋᖅᑕᐅᓪᓗᓂ ᐊᑐᖅᑕᐅᒍᓂ ᓄᓇᕗᒥ 

ᓄᓇᓕᐅᔪᓄᑦ. ᑖᒃᑯᐊ ᐊᒃᓯᕕᑦ 

ᓴᐃᒎᓕᖅᑕᐅᓂᐊᖅᐳᑦ ᐱᖃᓯᐅᑎᓗᒋᑦ 

ᐴᖅᓯᕕᖃᕐᓗᑎᒃ ᐅᓗᕆᐊᓇᖅᑐᑦ ᐃᒋᑕᐅᕙᒃᑐᑦ, 

ᓴᕕᕋᔭᑦ ᐊᖏᔫᑎᑦ, ᓄᓇᐃᑦ ᐊᒻᒪ ᓄᓇᓕᖕᓂ 

ᓴᓂᕆᔭᐅᔪᑦ.” ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᓐᓄᑦ ᐅᖃᓚᐅᕐᒥᔪᖅ ᐱᓕᕆᕝᕕᖓᑦ 

“ᐃᖅᑲᓇᐃᔮᖃᓕᕐᒪᑕ ᒥᐊᓂᖅᓯᓂᕐᒧᑦ ᐊᒻᒪ 

ᐃᓕᓐᓂᐊᖅᑎᑦᓯᓂᕐᒧᑦ ᐸᕐᓇᐅᑎᐅᔪᓂᒃ 

ᐊᑐᖅᑕᐅᓂᐊᖅᑐᓂᒃ ᓄᓇᓕᖕᓄᑦ, ᐃᓕᓐᓂᐊᖅᑎᑕ 

ᐅᓂᐊᖅᑐᑦ ᑎᓕᐅᕆᖃᑦᑕᕐᓗᑎᒃ 

ᐊᒡᒍᖅᑐᖅᑕᐅᖁᓪᓗᒋᑦ ᓴᓂᐅᔪᑦ, ᐊᐅᓚᑦᓯᓗᑎᒡᓗ 

ᐃᓯᕈᓐᓇᖅᑐᓂᒃ ᐊᒻᒪ ᐱᐅᓂᖅᓴᒃᑯᑦ 

ᑲᒪᒋᔭᐅᓕᕐᓗᑎᒃ ᐊᒃᓯᕕᑦ ᑕᖏᓕᖕᓄᑦ.” 

ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᑐᓴᕋᒃᓴᖅ ᒐᕙᒪᒃᑯᑦ 

ᐃᖅᑲᓇᐃᔭᓕᕐᓂᖏᓐᓂᒃ ᑭᐅᓇᓱᐊᕐᓗᑎᒃ 

ᐱᑦᑎᐊᖅᓯᒪᔪᒃᑯᑦ ᒥᐊᓂᖅᓯᔾᔪᑎᖃᓕᕐᓗᑎᒃ 

ᑕᖏᓕᖕᓄᑦ ᓄᓇᕗᑦ ᐃᓗᐊᓂ ᐊᒻᒪ 

ᓂᕆᐅᑦᑎᐊᖅᑐᑦ ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓂᒃ 

ᑕᒪᑐᒧᖓ ᐱᒻᒪᕆᐅᔪᒧᑦ ᐱᔾᔪᑎᒧᑦ. ᑕᒪᑐᒧᖓᓗ 

ᐱᔾᔪᑎᐅᔪᖅ ᐅᖃᐅᑕᐅᓯᒪᖕᒥᔪᖅ 

ᒪᑐᐃᖅᓯᒋᐊᕈᑎᓐᓂ 2013-2014-ᒧᑦ 

ᐊᑭᑐᔪᖅᑐᕈᑎᒃᓴᖏᓐᓂ ᐱᓕᕆᕝᕕᖓᑦᑕ 

ᐊᕙᑎᓕᕆᔨᒃᑯᑦ. 
 

ᐃᒃᓯᕙᐅᑖᖅ, ᐱᓕᕆᕝᕕᐅᑉ ᑐᒃᓯᕋᐅᑎᖓᑦ 2013-

2014 ᐊᑭᑐᔪᖅᑐᕈᑎᒃᓴᓄᑦ ᐱᖃᓯᐅᔾᔨᓯᒪᕗᖅ $3.4 

ᒥᓕᐊᓐᓂᒃ ᑮᓇᐅᔭᖅᑐᕈᑎᒃᓴᖏᓐᓂᒃ ᐃᖃᓗᐃᑦ 

ᓄᓇᓕᖅᐸᐅᔭᖓᓐᓄᑦ ᑮᓇᐅᔭᖃᖅᑎᑦᓯᕐᓂᒧᑦ 

ᐊᖏᕈᑎᑎᒍᑦ. ᑐᓴᒐᒃᓴᖅ ᑐᓂᔭᐅᓚᐅᖅᑐᖅ 

ᒪᓕᒐᓕᐅᖅᑎᓄᑦ ᓇᓗᓇᐃᖅᓯᓯᒪᕗᖅᑕ ᒫᓐᓇᐅᔪᖅ 

ᓄᓇᕗᑦ ᒐᕙᒪᒃᑯᖏᑕ ᐃᓗᐃᒃᑲᐅᓪᓗᒍ 

ᑮᓇᐅᔭᖃᖅᑎᑦᓯᓂᕐᒧᑦ ᐊᖏᕈᑎᑎᒍᑦ ᑐᓂᔭᐅᓯᒪᔪᑦ 

ᐃᖃᓗᐃᑦ ᓄᓇᓕᖅᐸᐅᔭᖓᓄᑦ ᐃᓱᓕᓐᓂᐊᕐᒪᑦ 

ᒫᔾᔨ 31-ᖑᓕᖅᐸᑦ ᐊᕐᕌᒍᒋᔭᑦᑎᓐᓂ, ᐊᒻᒪ 

ᓄᓇᓕᖅᐸᐅᔭᐃᑦ ᑐᒃᓯᕋᖅᓯᒪᓕᖅᑐᑦ 

ᖃᓂᒋᔭᖏᓐᓃᑦᑐᓂᒃ $17 ᒥᓕᐊᓐ 

ᐃᖅᑲᓇᐃᖅᑕᐅᖁᓪᓗᒍ ᐱᖁᑎᕐᔪᐊᓄᑦ 

ᐱᓕᕆᐊᖑᔪᑦ, ᓲᕐᓗ ᐃᒪᓕᕆᓂᖅ, ᑮᓇᓗᓕᕆᓂᖅ, 

ᓴᓗᒻᒪᖅᓴᐃᓂᖅ, ᑐᐊᐸᓕᕆᓂᖅ, ᑭᖁᖅᓯᓂᖅ ᐊᒻᒪ 

ᐊᓯᖏᓐᓄᑦ ᐊᐅᓚᑕᐅᔪᓄᑦ. ᐱᓕᕆᕝᕕᐅᑉ ᐊᕐᕌᒍᓄᑦ  

ᑕᓪᓕᒪᓄᑦ ᐊᑭᑐᔪᓄᑦ ᐸᕐᓇᐅᑎᖓᑦ ᐅᖃᖅᓯᒪᕗᖅ 

ᖃᓂᒋᔭᖓᓂ $3.4 ᒥᓕᐊᓐ 

ᑐᓂᔭᐅᖃᑦᑕᕐᓂᐊᖃᖅᑐᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᑕᒫᖏᓐᓂ, ᐱᒋᐊᕐᕕᒋᓗᒍ 2013-2014 ᐊᒻᒪ 

ᐃᓱᓕᓪᓗᓂ 2017-2018 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ. 
 

ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ ᐱᓕᕆᕝᕕᐅᑉ 

ᑐᒃᓯᕋᐅᑎᖏᓐᓂ 2013-2014-ᒥ ᐊᑭᑐᔪᖅᑐᕈᑎᒃᓴᑦ 

ᐱᖃᓯᐅᔾᔨᓯᒪᓂᖏᓐᓂᒃ $5 ᒥᓕᐊᓐᓂᒃ 

ᑮᓇᐅᔭᖅᑐᕈᑕᐅᓂᐊᖅᑐᓂᒃ ᒥᑭᑦᑑᑎᓄᑦ ᐊᑭᑐᔪᓄᑦ 

ᐱᓕᕆᔾᔪᑕᐅᓗᑎᒃ, ᐱᖃᓯᐅᔾᔨᓯᒪᔪᑦ ᐅᑯᓂᖓ 

ᓄᓇᓯᐅᑎᑦ ᓱᕋᒃᓯᒪᔪᑦ ᓴᓇᔭᐅᓂᖏᑦ, ᓄᓇᓕᖕᓂ 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᐅᑎᓕᐅᓂᕐᒧᑦ ᖃᐅᔨᓴᐃᔾᔪᑎᓂᒃ, 

ᐃᓗᐃᒃᑲᐅᓪᓗᒋᑦ ᑮᓇᐅᔭᖃᖅᑎᑦᓯᓂᕐᒧᑦ, ᓯᕗᓂᒃᓴᒥ 

ᑐᐊᐸᑕᕐᕕᐅᓂᐊᖅᑐᓄᑦ, ᐊᒻᒪ ᑭᐅᔾᔪᑎᑦ 

ᑯᕕᔪᖃᖅᑎᓪᓗᒍ ᓴᓗᒻᒪᖅᓴᐃᔾᔪᑎᑦ. 
 

ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᐅᔾᔨᕈᓱᓚᐅᖅᑐᑦ 

ᐱᓕᕆᕝᕕᐅᑉ ᑐᒃᓯᕋᐅᑎᖓᓐᓂ 2013-2014-ᒥ 

ᐊᑭᑐᔪᖅᑐᕈᑎᒃᓴᖏᑦ ᐱᖃᓯᐅᔾᔨᓯᒪᓂᖏᓐᓂᒃ 

$800,000-ᓂᒃ ᑮᓇᐅᔭᖅᑐᕈᑎᒋᔭᐅᓂᐊᕐᓗᓂ 

ᒥᑭᑦᑑᑎᓄᑦ ᐊᑭᑐᔪᓄᑦ ᐱᓕᕆᔾᔪᑎᒃᓴᓂᒃ 

ᓴᐃᒎᓕᖅᓯᓗᑎᒃ ᐊᐱᔾᔭᐃᒃᑯᑎᒃᓴᒥᒃ. ᑕᐃᑦᓱᒪᓂ 

ᒥᓂᔅᑕ ᓵᖓᓃᑎᓪᓗᒍ ᑲᑎᒪᔨᕋᓛᑦ, 

ᑲᑎᒪᔨᐅᖃᑕᐅᔪᑦ ᐅᖃᐅᔾᔭᐅᓚᐅᖅᑐᑦ 

ᑮᓇᐅᔭᖅᑐᕈᑎᒃᓴᓂᒃ ᑐᒃᓯᕋᕐᓂᐊᕐᒪᑕ 

ᓴᓇᒪᓂᒃᓴᖓᓄᑦ ᐊᒻᒪ ᓇᑉᐸᖅᑎᕆᔾᔪᑎᒃᓴᓂᒃ 

ᓴᐃᒎᓂᒃ ᐊᐱᔾᔭᐃᒃᑯᑎᒃᓴᓂᒃ ᓄᓇᓕᖏᓐᓂ 

ᐃᒡᓗᓕᒑᕐᔪᒃ ᐊᒻᒪ ᓇᐅᔮᓂ. ᑲᑎᒪᔨᕋᓛᑦ ᓂᕆᐅᒃᐳᑦ 

ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓂᒃ ᑖᒃᑯᐊ 

ᐱᓕᕆᐊᒃᓴᐅᔪᑦ 

ᐃᖅᑲᓇᐃᖅᑕᐅᕙᓪᓕᐊᓂᕆᔭᖏᓐᓂᒃ. 
 

ᐱᓕᕆᕝᕕᐅᑉ ᑐᒃᓯᕋᐅᑎᖏᑦ 2013-2014-ᒧᑦ 

ᐊᑭᑐᔪᖅᑐᕈᑎᒃᓴᓂᒃ ᐱᖃᓯᐅᔾᔨᓯᒪᕗᑦ $19 

ᒥᓕᐊᓐᓂᒃ ᑮᓇᐅᔭᖅᑐᕈᑎᒋᔭᐅᓂᐊᖅᑐᖅ 

ᐅᓄᑲᓪᓚᒃᑐᓄᑦ ᐅᖅᓱᐊᓗᖃᐅᑎᓄᑦ 

ᖃᑦᑕᐅᔭᓕᐅᒃᑲᓐᓂᕈᑕᐅᓗᑎᒃ 

ᐱᓕᕆᔾᔪᑕᐅᓂᐊᖅᑐᓄᑦ. ᑲᑎᒪᔨᐅᖃᑕᐅᔪᑦ 

ᐃᓕᓴᖅᓯᕗᑦ ᑭᐅᔭᕆᐊᖃᕐᒪᑕ ᐱᓕᕆᕝᕕᒃ 

ᑕᒪᑐᒧᖓ ᐱᔾᔪᑕᐅᔪᒧᑦ ᐅᖅᓱᐊᓗᖕᓄᑦ 

ᖃᑦᑕᐅᔭᐅᔪᓄᑦ ᓄᓇᓕᖕᓂ. ᓄᓇᓕᐅᔪᑦ 

ᐃᓄᒋᐊᒃᓯᕙᓪᓕᐊᑎᓪᓗᒋᑦ ᐊᒻᒪ ᑲᓇᑕᐅᑉ 

ᒐᕙᒪᒃᑯᖏᑕ ᐅᖅᓱᐊᓗᖃᐅᑎᓄᑦ ᒪᓕᒐᖏᑦ 

ᓱᑲᑕᐅᕙᓪᓕᐊᑎᓪᓗᒋᑦ ᐱᓕᕆᕝᕕᐅᔪᖅ 

ᓄᑖᕈᕆᐊᖅᓯᔭᕆᐊᖃᕐᓂᐊᓕᕐᒪᑦ ᐊᒻᒪ 

ᐅᓄᖅᓯᒋᐊᖅᑕᐅᓗᑎᒃ ᖃᑦᑕᐅᔭᑦ 

ᐅᖅᓱᐊᓗᖃᐅᑎᐅᔪᑦ. ᐱᐅᓯᒐᖅᑕᐅᒃᐸᑦ ᑕᒪᓐᓇ, 

ᓯᕕᑐᔪᒃᑯᑦ, ᐃᑲᔪᖅᓯᓂᐊᖅᑐᖅ ᖃᖓᑕᓲᒃᑯᑦ 

ᐅᖅᓱᐊᓗᖕᓂᒃ ᑎᑭᑎᑦᑎᖃᑦᑕᕆᐊᖃᕈᓐᓃᕐᓂᐊᕐᒪᑕ, 

ᑕᐃᒪᐃᑦᑕᕆᐊᖃᖃᑦᑕᖅᓯᒪᖕᒪᑦ ᐊᓂᒍᖅᑐᓂ 

ᐊᕐᕌᒍᓂ. 
 

ᐃᒃᓯᕙᐅᑖᖅ, ᐃᓛᓐᓂᒃᑯᑦ, ᐃᓘᓐᓇᖏᑦ 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᑐᓂᔭᐅᖃᑦᑕᕐᒪᑕ 

ᑎᑎᖅᑲᓂᒃ ᒐᕙᒪᒃᑯᓐᓂᓐᖔᖅᑐᓂᒃ 

ᓇᓗᓇᐃᖅᓯᓯᒪᔪᓂᒃ ᑮᓇᐅᔭᖅᑐᕈᑎᒃᓴᑦ 

ᓄᒃᑎᖅᑕᐅᓂᖏᓐᓄᑦ ᐊᑭᑐᔪᖅᑐᕈᑎᒃᓴᓄᑦ 

ᐱᓕᕆᔾᔪᑎᒃᓴᓂᓐᖔᖅᑐᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ. ᐱᒻᒪᕆᐅᕗᖅ ᑲᑎᒪᔨᑦ 

ᑐᓴᐅᒪᑎᑕᐅᖃᑦᑕᐃᓐᓇᕐᓗᑎᒃ ᖃᓄᐃᓕᖓᓕᕐᒪᖔᑕ 

ᐊᑭᑐᔪᓄᑦ ᐱᓕᕆᔾᔪᑎᐅᔪᑦ ᐊᒃᑐᖅᑕᐅᓯᒪᔪ ᑮᓇᐅᔭᑦ 

ᓄᒃᑎᖅᑕᐅᓂᖏᓐᓄᑦ ᐊᒻᒪ ᑎᓕᐅᕆᕗᑦ ᒐᕙᒪᒃᑯᑦ 

ᑐᓂᓯᖃᑦᑕᖁᓪᓗᒋᑦ ᓇᓗᓇᐃᖅᓯᒪᑦᑎᐊᖅᑐᓂᒃ 

ᐅᓂᒃᑳᑦᑎᐊᖅᓯᒪᔪᓂᒃ ᑐᓴᒐᒃᓴᓂᒃ 

ᑕᐃᒪᐃᑦᑐᖃᕌᖓᑦ ᐊᒻᒪ ᓇᓗᓇᐃᖅᑕᐅᖃᑦᑕᕐᓗᑎᒃ 

ᖃᓄᐃᒻᒪᑦ ᑮᓇᐅᔭᑦ ᓄᒃᑎᖅᑕᐅᓐᓂᕐᒪᖔᑕ. 
 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᓴᒃᑲ 

ᐱᓪᓗᒋᑦ 2013-2014-ᒥ ᐊᑭᑐᔪᖅᑐᕈᑎᒃᓴᓄᑦ 

ᐊᑐᕈᒫᖅᑕᖏᓐᓄᑦ ᐱᓕᕆᕝᕕᖓᑦᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᑖᓐᓇ 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ. ᑕᐃᒪ 

ᑲᔪᓯᓚᐅᓐᖏᓂᑦᑎᓐᓂ ᐃᖅᑲᐃᑎᒃᑲᓐᓂᐊᓪᓚᓗᓯᐊᐃ 

ᒪᓕᒐᖃᕋᑦᑕ ᓈᓴᐅᑎᓕᒻᒥᒃ 77(1) 10-ᒥᓂᔅᓯᒥᒃ 

ᐅᖃᓪᓚᒍᓐᓇᖅᐳᓯ ᐊᒻᒪ 77(2) ᑖᓐᓇ 

ᐃᒃᓯᕙᐅᑕᕆᔭᐅᔪᕐᓕ ᐃᓱᒪᖅᓱᕈᓐᓇᓂᐊᕐᒪᑦ 

ᐅᖃᐅᓯᔅᓴᖃᒃᑲᓐᓂᓂᕈᔅᓯ ᐃᓕᓴᕆᔭᐅᓂᐊᖅᐳᓯ 

ᑖᒃᑯᐊ ᐊᓯᖏᑦ ᐅᖃᐅᓯᔅᓴᖃᖅᑐᑦ ᐱᐊᓂᖅᑰᔨᒃᐸᑕ.  
 

ᐊᔪᕐᓇᖏᑉᐸᑦ ᑖᒃᑯᓇᓂ ᒪᒃᐱᖅᑐᐃᓕᕈᑦᑕ 

ᐊᐱᖅᑯᑎᔅᓴᖃᕈᓐᓇᓂᐊᕐᒥᒐᔅᓯ ᓇᓗᓇᓐᖏᒻᒪᑦ. 

ᑖᒃᑯᐊ ᓇᓪᓕᖅᐸᑕ ᐊᐱᕆᔪᓐᓇᑦᑎᐊᕈᓐᓇᓂᐊᖅᑐᓯ 

ᑭᓯᐊᓂ ᐱᒋᐊᓚᐅᓐᖏᓂᑦᑎᓐᓂ 

ᒪᒃᐱᖅᓯᕙᓪᓕᐊᓕᓚᐅᓐᖏᓂᑦᑎᓐᓂ ᑭᓇᑐᐃᓐᓇᖅ 

ᑕᐃᒪ ᐅᖃᐅᓯᔅᓴᖃᕈᓂ. ᒥᔅᑕ ᑰᓕ 

ᐅᖁᐅᓯᔅᓴᖃᖅᑰᕋᕕᑦ. ᒥᔅᑕ ᑰᓕ. 
 

ᑰᓕ: ᐄ, ᖁᔭᓐᓇᒦᒃ. ᑐᓐᖓᓱᒋᑦ, ᒥᓂᔅᑕ 

ᐃᑲᔪᖅᑎᑎᓪᓗ. ᑖᒃᑯᐊ ᓯᕗᓪᓕᖅᐹᒥ ᐅᖃᐅᓯᕆᔭᑎᑦ 

ᓄᓇᕗᒻᒥᐅᑦ ᓄᓇᓕᓐᓄᑦ ᑐᕌᖅᑐᑦ ᐅᐱᒋᔭᓪᓚᕇᑦ  

ᓂᕆᐅᒋᔭᓪᓚᕇᑦ ᓴᓇᔭᐅᔭᕆᐊᓖᑦ. ᑖᒃᑯᐊ 

ᐊᔪᓐᖏᓐᓂᓗᑦᑖᑎᓐᓄᑦ ᑲᔪᓯᖁᓪᓗᒋᑦ.  
 

ᐃᒃᓯᕙᐅᑖᖅ, ᐆᒥᖓ ᑭᓯᐊᓂ ᐅᖃᕈᒪᓪᓗᖓ 

ᐊᐱᕆᔪᒪᓪᓗᖓ ᓯᕗᓪᓕᐹᖅ ᐅᖃᐅᓯᑦᓴᖃᓚᖓᔪᖓ. 

ᒥᓂᔅᑕ ᐅᖃᐅᓯᕆᔭᖏᓐᓂ ᑮᓇᐅᔭᐃᑦ 

ᓈᓴᐅᑎᑕᖃᓐᖏᑦᑎᐊᕐᒪᑦ. ᑲᑎᒪᔨᕋᓛᑦ 

ᐅᖃᖅᑑᒐᓗᐊᑦ, ᐃᒃᓯᕙᐅᑕᕗᑦ $40 

ᒥᓕᐊᓐᖑᓂᐊᖅᐸᓪᓚᐃᔪᒡᒎᖅ ᑖᒃᑯᐊ ᑐᒃᓯᕋᖅᑕᖏᑦ 

ᒥᓂᔅᑕ. ᑭᓯᐊᓂ ᒥᓂᔅᑕ ᒪᑐᐃᕈᑎᖓᓂ $40 

ᒥᓕᐊᓐᖑᒻᒪᖔᖅ ᑮᓇᐅᔭᖅᑑᑎᒃᓴᖓ 

ᖃᐅᔨᓐᖏᓐᓇᑦᑕ ᑖᓐᓇᖃᐃ ᐃᒃᖅᓯᕙᐅᑕᑦᑕ 

ᐅᖃᐅᓯᕆᔭᖓ $40 ᒥᓕᐊᓐᓂᒃ ᑐᒃᓯᕋᕐᒪᑦ ᓱᓕᕙ? 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ. 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ. ᐄ ᓱᓕᔪᖅ, ᑖᒃᑯᐊ 

ᐃᒃᓯᕙᐅᑖᖅ. $40,873,000-ᒦᖅᑰᖅᑐᖅ ᑖᒃᑯᐊ 

ᒪᑉᐱᖅᑐᓕᕈᑦᑎᒍ ᑕᐃᒪ ᓇᓗᓇᐃᖅᓯᒪᒻᒪᑕ 

ᓱᓇᐅᒻᒪᖔᑕ ᓱᓇᑐᕐᓂᐊᖅᑐᑎᓪᓗ. ᐄ, ᑕᐃᒪᓐᓇ 

ᓱᓕᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᖅᐳᒍᑦ 

ᑕᐃᒃᑯᐊ ᑐᓴᕈᑎᑦ ᑕᕝᕗᖓ ᐱᓕᕆᕕᒃ ᒥᒃᓵᓄᑦ 

ᓴᖅᑭᑕᖏᑦ ᓈᒻᒪᓈᕐᒪᑕ. ᑖᓐᓇ ᓇᓗᓕᖅᑲᐅᒐᒪ 

ᖃᓄᐃᓕᐅᕐᓂᐊᕐᒪᖔᑦᑕ ᑮᓇᐅᔭᓄᑦ 

ᓈᓴᐅᑎᑕᖃᓐᖏᑦᑎᐊᖅᑐᓂ ᑕᓪᓕᒪᓄᑦ ᐅᑭᐅᓄᑦ 

ᐸᕐᓇᐅᑎᖑᒐᓗᐊᕐᒪᑦ. ᒥᓂᔅᑕᐅᑉ 

ᒪᑐᐃᕈᑎᖓᓃᖅᑲᐅᖏᒻᒪᑕ. ᐅᓇᓕ 

ᓂᓪᓕᐅᑎᒋᔪᒪᓪᓗᒍ ᑲᑎᒪᔨᕋᓛᖑᓪᓗᑕ ᑲᑎᒪᒐᑦᑕ 

ᒥᓂᔅᑕ ᓴᖅᑭᑎᓪᓗᒍ ᐃᒃᐸᒃᓵᓂᐅᓚᐅᖅᑐᖅ ᓯᑦᑕᕝᕙ 

ᐅᖃᐅᓯᕆᖃᑕᐅᓚᐅᖅᑕᕗᑦ ᐊᒡᓚᒃᓯᒪᖅᑲᐅᖏᒻᒪᑦ 

ᓂᓪᓕᐅᑎᓂᐊᖅᐸᕋ. 

 

ᓄᓇᕗᑦᒥᐅᓂᒃ ᐃᓱᒫᓗᒃᐸᓪᓕᐊᔪᑦ ᐊᒥᓱᓪᓚᕆᐅᒻᒪᑕ 

ᓴᓇᓂᕐᒧᑦ ᐱᖁᑎᕐᔪᐊᓂᒃ ᓴᓇᑎᓪᓗᒋᑦ 

ᐃᖅᑲᓇᐃᔭᕐᕕᒃᓴᐅᓇᓱᒋᒍᒪᖃᑦᑕᕋᓗᐊᕐᒪᔾᔪᒃ. 

ᐃᖅᑲᓇᐃᔭᓐᖏᑦᑐᑦ ᓄᓇᓕᓐᓂ ᐊᐱᕆᓇᔭᕈᒃᑯ 

ᒥᓂᔅᑕ ᑭᐅᒍᓐᓇᖅᓯᖅᑰᖅᑐᖅ ᐊᐱᕆᒐᒃᑯ  

ᐃᖅᑲᓇᐃᔭᓐᖏᓐᓂᖅ ᐃᖅᑲᓇᐃᔭᓐᖏᑦᑐᑦ ᓄᓇᕗᒻᒥ 

ᖃᑦᓯᐅᕙᑦ? ᐃᓚᖓᓂᒃ ᒥᓂᔅᑕ 

ᐃᖅᑲᓇᐃᔮᖅᑕᖃᕐᓂᖅᐸᑦ 

ᖃᐅᔨᒪᔭᐅᖃᑦᑕᖅᑰᓐᖏᒻᒪᓪᓗᓐᓃᑦ ᒥᓂᔅᑕᖑᔪᓄᑦ. 

 

ᑭᓯᐊᓂ ᐃᖅᑲᓇᐃᔭᓐᖏᑦᑐᑦ ᓄᓇᑦᑎᓐᓂ 

ᐊᒥᓲᓗᐊᖅᑐᐊᓗᐃᑦ ᓄᓇᑦᑎᓐᓂ. ᑖᓐᓇ 

ᐅᖃᐅᓯᐅᖃᑦᑕᕆᐊᖃᖅᑰᖅᑐᖅ ᑲᓇᑕᓕᒫᒧᐊᖓᔪᖅ 

ᒪᓕᒃᑕᐅᓲᖑᒻᒪᑦ ᐱᕋᔭᑦᑐᖃᖅᑐᑦ ᓄᓇᕗᒻᒥ 100-

ᕌᖅᑐᒍ ᐊᒥᓲᓂᖅᓴᒋᔭᐅᖃᑦᑕᖅᑰᕐᒪᑕᓗᓐᓃᑦ. 

ᑭᓯᐊᓂᑦᑕᐅᖅ ᐃᖅᑲᓇᐃᔭᓐᖏᑦᑐᑦ 

ᐃᖅᑲᓇᐃᔭᓐᖏᑦᑐᑦ  

ᐊᖑᑎᑦ ᐊᕐᓇᓪᓗ ᐊᒥᓲᓗᐊᖅᑐᑦ.  

 

ᐊᒻᒪ ᓇᒧᑦ ᐃᖅᑲᓇᐃᔭᕐᕕᑦᑕᖃᖅᐸᑦ 

ᐃᖅᑲᓇᐃᔭᓐᖏᑦᑐᓄᑦ ᐃᖅᑲᓇᐃᔭᕈᒪᔪᓄᑦ ᓇᒧᑦ 

ᐅᕐᑳᓚᒍᓐᓇᖅᑭᑕ ᖃᐅᔨᒪᒍᓐᓃᖅᑕᕗᓪᓗᓐᓃᑦ. 

ᑕᐃᓐᓇ ᐃᖅᑲᓇᐃᔭ ᐅᖃᓯᐅᕆᓚᐅᕋᑦᑎᒍ ᒥᓂᔅᑕ 

ᓴᖅᑭᑎᓪᓗᒍ ᐃᖅᑲᓇᐃᔭᕐᓂᕐᒧᑦ 

ᐊᒃᓱᕈᒃᑲᓐᓂᕆᐊᖃᖅᑰᖅᑐᒍᑦ ᑕᒪᑦᑕᑦᑎᐊᖅ 

ᑕᒪᑦᑕᑦᑎᐊᖅ ᓂᕈᐊᖅᑕᐅᓯᒪᔪᑎᒍᑦ ᒥᓂᔅᑕᐅᔪᑦ 

ᐱᓗᐊᖅᑐᒥᒃ ᐊᒥᓲᓗᐊᓕᕐᒪᑕ ᐃᖅᑲᓇᐃᔭᓐᖏᑦᑐᑦ 

ᐃᓄᐃᓴᒃᓯᒋᐊᕆᐊᖃᕐᒪᑕ ᐃᓱᒪᒋᓕᕋᒃᑯᓕ 

ᓱᖁᑎᒋᖅᑰᖃᑦᑕᕈᓐᓃᓕᕋᑦᑎᒍ ᐅᓇ ᑕᐃᓐᓇ 

ᑳᑦᑐᓛᑦ ᒪᓕᓪᓗᒋᑦ ᓄᓇᕗᑦ ᓇᒻᒥᓂᖃᖅᑐᓄᑦ 

ᐃᑲᔫᑎᒦᑦᑐᖅ ᑕᐃᓐᓇ ᓵᑕᐅᒋᐊᑐᐃᓐᓇᓲᖑᒻᒪᑦ.  

 

ᑕᐃᓐᓇ ᐃᓱᒪᒋᓐᖏᓗᒍ ᐅᖃᖅᑑᓪᓗᐊᖅᑐᒍᑦ 

ᐃᖅᑲᓇᐃᔭᓐᖏᑦᑐᑦ ᐊᒥᓲᓗᐊᓕᕐᒪᑕ ᓄᓇᕗᑦᒥ 

ᐃᖅᑲᓇᐃᔭᓐᖏᑦᑐᓕᕆᕝᕕᒃ ᓴᓇᔪᒪᔪᓄᑦ ᐅᖃᓗᕝᕕᒃ 

ᓄᓇᕗᒻᒧᑦ ᓄᑦᑎᕆᐊᖃᖅᑰᓕᖅᑐᖅ 

ᐃᓱᒪᑐᐃᓐᓇᖅᖢᖓᓕ, ᐃᒃᓯᕙᐅᑖᖅ 

ᓄᓇᕗᒻᒦᓐᓇᓲᒋᓲᕆᒍᓐᓃᕋᒃᑯ ᐃᖅᑲᓇᐃᔭᓐᖏᑦᑐᓄᑦ 

ᕿᓂᕐᕕᒃ ᓄᓇᕗᒻᒦᖅᑰᕆᒐᓱᒍᓐᓃᖅᓱᒍ ᐅᖃᕋᔭᕈᒪ 

ᓂᐅᕙᓪᓛᒦᑉᐸᓪᓚᐃᔪᖅ ᑕᒪᒃᑯᓄᖓ ᓴᓇᓂᕐᓄᑦ 

ᓴᓇᔪᒪᔪᓄᑦ ᑕᐅᓇᓐᖓᑦ ᑭᓯᐊᓂ ᑎᓕᓯᖔᖅᓱᑎᒃ 

ᓄᓇᓕᓐᓄᑦ ᐃᖅᑲᓇᐃᔭᕆᐊᖃᑦᑕᓕᕐᒪᑕ. 

 

ᑎᑎᕋᕐᕕᑖᕆᐊᖃᖅᐸᓪᓚᐃᓕᖅᑐᒍᑦ 

ᐅᖃᓗᕝᕕᐅᔪᓐᓇᖅᑐᒥᒃ ᐃᖅᑲᓇᐃᔭᕈᒪᒐᓗᐊᕐᒥᔪᖓ  

ᐅᕙᓂ $40 ᒥᓕᐊᓂᒃ ᐊᑐᕐᓂᐊᕋᑦᑕᒎᖅ ᐊᕐᕌᒍ 

ᓴᓇᔭᑦᓴᖅᑕᖃᓚᖓᔪᖅ ᓄᓇᕗᑦᒥ. ᓄᓇᕗᑦᒥᐅᑦ 

ᓴᓇᔪᑦ ᐊᒥᓲᓂᖅᓴᐅᓛᖅᐹᑦ ᓄᓇᕗᒻᒥᐅᑦ 

ᑐᑦᓯᕋᕆᐊᖃᖅᑰᓕᕋᑦᑕ ᑖᓐᓇ ᐅᖃᐅᓯᕆᓚᐅᕋᑦᑎᒍ 

ᑲᑎᒪᔨᕋᓛᑦ ᐅᓂᒃᑳᖓᑕ ᒪᑐᐃᕈᑎᖓᓄᑦ, 

ᐃᒃᓯᕙᐅᑖᖅ, ᐃᓕᖃᑕᐅᕙᒃᑲ ᑖᒃᑯᐊ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. 

ᐃᖅᑲᐃᑎᒋᐊᒃᑲᓂᐊᕐᔪᓪᓗᓯᐊᐃ ᒫᓐᓇ 

ᐱᕕᖃᖅᑎᓚᐅᐱᓪᓚᒃᑲᔅᓯ ᐅᖃᐅᓯᒃᓴᑐᐃᓐᓇᖅᑎᒍᑦ 

ᐅᖃᐅᓯᒃᓴᑐᐃᓐᓇᕐᓂᒃ ᐅᖃᕈᒪᒍᔅᓯ, ᓂᓪᓕᕈᒪᒍᔅᓯ 

ᐅᐊᑦᑎᐊᕈ ᐊᐱᖅᓱᕐᓇᖅᓯᑉᐸᑦ ᑖᒃᑯᐊ 

ᒪᑉᐱᖅᑐᒐᓕᕈᑦᑎᒍ ᐱᕕᖃᑦᑎᐊᕐᓂᐊᕐᒥᔪᐊᓘᒐᔅᓯ. 

ᐅᖃᐅᓯᒃᓴᑐᐃᓐᓇᕐᒨᖅᐱᓪᓚᓚᐅᖅᑕ. ᒥᔅᑕ ᓂᓐᖓᖅ. 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᒪᔨᐅᖃᑎᒐ 

ᒥᔅᑕ ᑰᓕ ᐊᖏᖃᑎᒋᑦᑎᐊᖅᑐᒍ ᑖᒃᓱᒧᖓ. ᑖᓐᓇ 

ᒥᓂᔅᑕᐅᑉ ᐅᖃᐅᓯᐊᓂ ᒪᑯᐊ ᖁᐊᖅᓵᕐᓇᖅᑐᐃᑦ 

ᑕᒫᓂ ᓄᓇᕗᑦᑎᐊᕙᒥ ᓴᓗᒪᔪᒥᑦ ᓲᕐᓗ ᖃᓪᓗᓈᑐᑦ 

ᐃᑭᑎᑦᑎᓂᖅ ᐆᑕᖅᑎᑦᑎᓂᖅ, ᑕᒪᒃᑯᐊ ᐆᑕᕐᓂᓄᑦ 

ᐱᑕᖃᕈᓐᓃᖅᑎᑦᑎᓂᖅ ᐊᒻᒪᓗ ᐳᓪᓚᓕᐅᕐᓂᖅ 

ᑖᒃᑯᐊᖑᒻᒪᑕ ᐊᑦᑕᕐᕕᒃ ᐊᒻᒪᓗ ᖃᓪᓗᓈᑐᑦ 

ᓱᕈᓐᓇᖅᑐᑦ. ᑕᒪᒃᑯᐊᖑᒻᒪᑕᐃᓛᒃ ᐊᒥᓱᑦ. ᐅᓪᓗᒥᒧᑦ 

ᖃᐅᔨᒪᔪᒍᑦ ᐃᒃᓯᕙᐅᑖᖅ. 

 

ᐃᓱᒪᒃᓴᖅᓯᐅᕆᐊᖃᓕᖅᑐᒍᑦ ᐊᒥᓱᐊᓗᐃᑦ ᓄᓇᕗᑦ 

ᐃᓗᐊᓂ ᐋᓐᓂᐊᕈᑎᑖᖅᐸᓪᓕᐊᒻᒪᑕ 

ᑳᓐᓱᖑᓂᕋᖅᑕᐅᔪᓂᑦ ᐃᓄᑦᑎᒍᑦ ᐅᕙᒍᑦ 

ᐊᔪᕐᓇᖅᑑᓂᕋᖅᑕᑦᑎᓐᓂᑦ. ᐃᓱᒪᔭᕆᐊᖃᓕᖅᑐᒍᑦ, 

ᐃᓱᒪᒃᑲᓐᓂᕆᐊᖃᓕᖅᑐᒍᑦ ᑕᒪᒃᑯᐊ ᐊᑦᑕᕐᕕᒃᑯᑦ 

ᑲᒪᒋᑦᑎᐊᓐᖏᓗᐊᕋᑦᑎᒍᑦ ᒐᕙᒪᒃᑯᓐᓂᑦ 

ᐃᑲᔪᖅᑕᐅᓐᖏᓗᐊᕋᑦᑕ, ᒐᕙᒪᑐᖃᒃᑯᓐᓂᑦ ᐊᒻᒪᓗ 

ᓄᓇᕗᑦ ᒐᕙᒪᖏᓐᓂᑦ. 

 

ᓄᓇᓖᑦ ᑕᒪᒃᑯᓄᖓ 

ᐋᖅᑭᐅᒪᑎᑦᑎᓇᓱᒃᑲᓗᐊᖅᑐᑎᒃ ᑮᓇᐅᔭᒥᒃ 

ᑐᓂᔭᐅᓯᒪᓐᖏᓗᐊᖅᑐᑦ ᐊᒻᒪᓗ 

ᓴᖅᑭᑎᑦᑎᓯᒪᓐᖏᓗᐊᖅᑐᑦ, ᓴᖅᑭᑎᕕᐅᓯᒪᓐᖏᑦᑐᑦ 

ᐊᖏᔫᑎᑦ ᑕᒪᒃᑯᓂᖓ ᑕᐃᒪᓕ ᑖᓐᓇ ᒥᓂᔅᑕ 

ᐅᖃᓪᓚᖅᑲᐅᒻᒪᑦ ᑕᒪᒃᑯᐊᒎᖅ ᐸᕐᓇᐅᑕᐅᕙᓪᓕᐊᔪᑦ, 

ᐱᖁᔭᐅᕙᓪᓕᐊᔪᑦ, ᖃᐅᔨᓴᖅᑕᐅᕙᓪᓕᐊᔪᑦ ᐃᒻᒪᖃ 

ᐊᒻᒪᓗ ᖁᔭᓕᓪᓗᒍ ᓇᐅᔮᓪᓗ ᐃᓪᓗᓕᒑᕐᔪᓪᓗ 

ᑕᒪᒃᑯᓄᖓ ᐃᓱᒪᒋᔭᐅᕙᓪᓕᐊᒻᒪᑕ, ᐊᓕᐊᓇᐃᑦ. 

ᓇᐅᔮᑦ ᑕᐃᒪ ᐊᔭᐅᕋᓱᓐᓂᐊᖅᐸᕋ ᐊᒻᒪᓗ ᓇᐅᔮᑦ 

ᑕᐅᕗᖓ ᓴᓪᓕᕐᒧᑦ ᐃᓚᐅᓕᕈᒫᕐᒪᑦ ᓂᕈᐊᕐᓇᖅᓯᑉᐸᑦ  

ᒥᔅᑕ ᓂᖏᐅᖓᓐ ᐃᑲᔪᖅᑐᖁᒐᓗᐊᖅᐸᕋ 

ᓇᐅᔮᓄᑦᑕᐅᖅ. ᐄ, ᒫᓐᓇ ᐊᒻᒪᓗ ᑖᓐᓇ 

ᖁᕕᐊᒋᒻᒥᔭᕋ ᑖᒃᑯᐊ ᓴᖅᑭᑕᐅᕙᓪᓕᐊᑎᓪᓗᒋᑦ, 

ᐸᕐᓇᑕᐅᕙᓪᓕᐊᑎᓪᓗᒋᑦ ᐃᒃᓯᕙᐅᑖᖅ. 

 

ᐊᑭᑐᔪᐊᓘᓂᐊᕐᒪᑕᒎᖅ ᑕᒪᒃᑯᐊ ᑕᕝᕙᓂ 

ᑎᑎᕋᖅᓯᒪᒻᒪᑦ ᖃᓪᓗᓈᕗᑦ rate systems. 

(ᑐᓵᔨᑎᒍᑦ) ᑕᒪᒃᑯᐊ ᐃᑯᐊᓪᓚᑦᑎᑕᐅᖃᑦᑕᖅᑐᑦ 

ᐊᓯᖏᓪᓗ ᑕᒪᒃᑯᐊ ᐊᑦᑕᖅᑕᐅᖃᑦᑕᖅᑐᑦ 

ᓴᕕᕋᔭᐃᓪᓗ ᐊᓯᖏᓪᓗ ᑕᒪᒃᑯᐊ 

ᐊᑭᑐᔪᒻᒪᕆᐅᓂᐊᕐᒪᑕ ᐊᑭᑐᔫᑎᓂᒃ 

ᐊᑐᕐᓂᐊᕆᓪᓗᑎᓪᓗ. (ᑐᓴᔨᑎᒍᑦ ᓄᖅᑲᖅᑐᖅ) 

ᓇᓗᓇᓐᖏᑦᑐᖅ.  

ᑭᓯᐊᓂᑦᑕᐅᖅ ᐅᓇ ᖁᕕᐊᒋᔭᕋ ᒐᕙᒪᑐᖃᒃᑯᓐᖒᖅ 

ᑕᒪᒃᑯᓄᓐᖓ ᐃᑲᔪᕈᓐᓇᕐᓂᐊᖅᑐᑦ ᓲᕐᓗ ᑕᒪᒃᑯᐊ 

ᐱᓕᕆᕖᑦ, ᒐᕙᒪᒃᑯᑦ ᑮᓇᐅᔭᖃᖅᑎᑕᖏᑦ 

ᐃᑲᔪᖅᑕᐅᓂᐊᖅᑐᑦ ᐊᒻᒪᓗ ᒐᕙᒪᒃᑯᑦ 

ᓇᒻᒥᓂᖃᖅᑐᓪᓗ ᑲᑐᔾᔭᖏᑦ ᐊᓕᐊᓇᐃᑦ. 

ᐊᓕᐊᓇᐃᖑᒐᓗᐊᖅ. ᑕᐃᒪᑐᖅ ᑕᒪᓐᓇ 

ᐃᖏᕐᕋᑎᑕᐅᑦᑎᐊᕆᐊᕐᓂᐊᖅᐳᖅ.  

 

ᑕᐃᒃᑯᐊᖃᐃ ᐊᐱᕆᔪᓐᓇᖅᑎᒃᑯᒪ ᐃᒃᓯᕙᐅᓵᑖᖅ, 

ᑖᒃᑯᓄᖓ ᐅᖃᐅᓯᕆᔭᕐᒪ ᒥᒃᓵᓄᑦ 

ᐊᐱᕆᔪᒪᑦᑕᕋᓗᐊᖅᐳᖓ ᐊᐱᕆᔪᓐᓇᖅᑎᓐᖏᒃᑯᒻᒪ 

ᐅᑕᖅᑭᔪᓐᓇᕐᓂᐊᖅᐳᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐱᕕᖃᕐᓂᐊᖅᑐᒍᑦ ᐊᐱᖅᓱᕈᓐᓇᕐᓂᐊᖅᑐᒍᑦ 

ᑖᒃᑯᓄᖓ ᒪᑉᐱᖅᑐᒐᓕᕈᑦᑕ ᑭᓯᐊᓂ 

ᑕᕝᕙᓃᓐᖏᑦᑐᒥᑦ ᒪᑐᐃᕈᑎᖏᓐᓃᑦᑐᓂᑦ 

ᐊᐱᖅᑯᑎᒃᓴᖃᕐᓂᕈᕕᑦ ᐅᕙᓂ ᑕᑯᓯᒪᓐᖏᑕᕐᓂᒃ 

ᐃᓛᒃ ᐱᕕᖃᖅᑎᒍᓐᓇᕋᓱᐊᕐᓂᐊᖅᑕᒋᑦ. ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒻᒪᕆᐊᓗᒃ. ᑖᒃᑯᐊ ᐅᖃᐅᓯᕆᔭᖏᑦ 

ᐆᑕᖅᑎᑦᑎᓂᖅ ᐃᑭᑎᑦᑎᓂᖅ, ᐳᓪᓚᒃᓴᓕᐅᕐᓂᖅ 

ᐊᒻᒪᓗ ᐊᑦᑕᕐᕕᒃ ᑕᒪᒃᑯᐊ ᓱᕈᓐᓇᖅᑐᑦ. ᑖᒃᑯᐊ 

ᐅᖃᐅᓯᕆᔭᖏᑦ ᐆᑕᖅᑎᑦᑎᓂᖅ ᐃᑭᑎᑦᑎᒍᑏᑦ 

ᐳᓪᓚᒃᓴᓕᐅᕈᑏᓪᓗ, ᐊᒻᒪᓗ ᐊᑦᑕᕐᕕᒃ, ᑕᒪᒃᑯᐊ 

ᓱᕈᓐᓇᖅᑐᑦ. ᓄᓇᕗᖅᑲᐃ ᐃᓗᐊᓂ ᓄᓇᓕᓐᓂ 

ᑕᐃᒪᓐᓇᐃᑦᑐᒥ ᐱᑕᖃᓐᖏᓪᓚᕆᑦᑐᖅ, 

ᓴᓗᒪᑎᑦᑎᓇᓱᐊᕐᓂᕐᒥᒃ 

ᖁᐊᖅᓵᓇᖅᑐᒃᑰᖅᑎᑦᑎᑕᐃᓕᓂᕐᒥᒃ? ᐃᓄᖁᑎᕗᑦ 

ᐋᓐᓂᐊᖃᖃᑦᑕᓕᕐᒪᑕ ᐊᔪᕐᓇᖅᑐᓂᒃ. ᓇᐅᖃᐃ 

ᓄᓇᓖᑦ ᐱᑕᖃᖅᑐᖃᔮᖏᑦᑐᑦ ᑕᒪᒃᑯᓂᖓ 

ᐸᕐᓇᒍᑎᒋᔭᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᑯᓱᒐᖅ, ᑖᓐᓇ ᑭᐅᔪᒪᒍᕕᐅᒃ ᐱᕕᖃᖅᑎᓂᐊᖅᐸᒋᑦ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐅᖃᐅᓯᕆᖅᑲᐅᔭᑉᓯᓐᓂᒃ ᒥᔅᑕ ᑰᓕ ᐊᒻᒪᓗ ᒥᔅᑕ 

ᓂᓐᖓᖅ. ᒫᓐᓇ ᐱᑕᖃᓐᖏᑦᑐᖅ ᑖᒃᑯᓂᖓ 

ᐃᑭᑎᑦᑎᕕᓐᓂᒃ ᐊᐱᖅᑯᑎᒋᔭᕐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒫᓐᓇ  

ᐃᓕᓴᕆᐊᓪᓚᓚᐅᕐᓚᒍ, ᒥᔅᑕ ᐃᐊᓕᐊᑦ. 

ᐅᖃᐅᓯᒃᓴᑐᐃᓐᓇᐃᑦ  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᓪᓚᕆᑉᐳᖓ ᐃᒪᓐᓇ ᐅᖃᐅᓯᖃᕈᓐᓇᕋᒪ 

ᐱᒋᐊᓕᖅᑎᓪᓗᑕ ᑖᒃᑯᓂᖓ 2013-2014 

ᐊᑭᑐᔫᑎᓄᑦ ᐊᑐᖅᑐᔅᓴᓂᒃ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓂ.  

 

ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐱᓕᕆᐊᖃᓪᓚᕆᒻᒪᑕ ᑖᒃᑯᓂᖓ ᐃᑲᔪᖅᖢᑎᑦ 

ᒐᕙᒪᒃᑯᓐᓂ ᓴᓇᕙᓪᓕᐊᓪᓗᑎᑦ ᐱᖁᑎᓂᒃ 

ᓄᓇᕗᒻᒥᐅᑕᐅᔪᓄᑦ.  

 

ᑖᒃᑯᐊ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᓯᕋᖅᑎᑯᓪᓗ 

ᖃᐅᔨᓴᖃᑦᑕᕐᒪᑕ ᐃᑲᔪᖃᑦᑕᖅᖢᑎᓪᓗ 

ᑮᓇᐅᔭᖅᑖᕐᓂᕐᒧᑦ ᐊᕐᕌᒍᑕᒫᖅᓯᐅᕈᑎᔅᓴᓂᑦ ᑕᒪᓐᓇ 

ᐱᒻᒪᕆᐋᓘᓪᓗᓂ ᐊᖏᔫᓪᓗᓂ. 

 

ᐊᑭᑐᔫᑎᑦ ᐊᑐᖅᑕᐅᕙᓪᓕᐊᑐᐃᓐᓇᑎᓪᓗᒋᑦ 2013-

2014-ᒥᓗ 60 ᐳᓴᒥᒃ ᐅᖓᑖᓄᑦ ᐃᓱᒫᓘᒍᑎᖃᕋᒪ 

ᑕᒪᒃᑯᐊ ᐊᖑᒻᒪᑎᔭᐅᔪᓐᓇᔾᔮᖅᑰᖏᒻᒪᑕ 

ᓴᓇᔭᐅᓂᐊᖅᑐᑦ.  

 

2011-ᖑᑎᓪᓗᒍ ᔫᓂᒥ ᒪᓕᒐᓕᐅᖅᑎᒃᑯᑦ 

ᐃᓚᒋᐊᕈᑎᔅᓴᓂᒃ ᐊᑭᑐᔫᑎᓄᑦ 1, 2011-2012,  

$77 ᒥᓕᐊᓐᓂᑦ ᐊᑭᑐᔫᑎᓄᑦ 

ᐊᑐᖅᑐᔅᓴᐅᑲᓐᓂᕆᐊᖃᓚᐅᕐᒪᑕ 120 ᑖᒃᑯᐊ 

ᓴᓇᐅᔭᓂᐊᖅᑐᑦ ᓲᕐᓗ ᓴᓇᐅᔭᔪᓐᓇᖁᓪᓗᒋᑦ.  

 

ᔫᓐ 2012-ᖑᔪᒥ, ᐃᓚᒋᐊᕈᑎᔅᓴᖃᓚᐅᕐᒪᑕ 

ᐊᑭᑐᔫᑎᓄᑦ 2012-2013-ᒥᓪᓗ $102 ᒥᓕᐊᓐᓂᑦ  

ᑖᒃᑯᐊ ᐊᑐᒃᑲᓐᓂᕈᒪᓪᓗᑎᑦ ᐊᒻᒪᓗ 143 ᓴᓇᔭᐅᔪᑦ 

ᑕᒪᒃᑯᐊ ᓴᓇᔭᐅᒃᑲᓐᓂᓕᖅᓱᑎᒃ.  

 

ᔫᓂ 7, 2010-ᖑᑎᓪᓗᒍ ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ ᐅᖃᓪᓚᒋᐊᖅᑐᖅᓯᒪᓚᐅᕐᒪᑦ 

ᑲᑎᒪᑐᐃᓐᓇᑎᓪᓗᑕ ᐃᓚᒋᐊᕈᑎᔅᓴᓂᒃ ᐊᑭᑐᔫᑎᓄᑦ 

1, 2010-2011 ᐊᑐᖅᑐᔅᓴᓂᒃ. ᒥᓂᔅᑕ 

ᐅᖃᓚᐅᖅᓱᓂ 2009-2010-ᒥᓪᓗ ᑖᒃᑯᐊ 

ᐊᑭᑐᔫᑏᑦ ᐊᑐᖅᑐᔅᓴᐃᑦ ᑐᒃᓯᕋᓚᐅᕐᒪᑕ $96.5 

ᒥᓕᐊᓐᓂᑦ. ᑐᖏᓕᖓᓂ ᐊᕐᕌᒍᒥ $13.8 

ᒥᓕᐊᓐᓂᑦ ᖁᑦᑎᓂᖅᓴᐅᒻᒪᑕ ᐊᕐᕌᒎᓚᐅᖅᑐᒥ. 

ᑲᑎᓪᓗᒋᑦ 123 ᐊᑭᑐᔫᑎᑦ 

ᓴᓇᔭᐅᒋᐊᖃᒃᑲᓐᓂᓚᐅᕐᒪᑕ 2010-2011-ᒥᓗ. 

ᑖᒃᑯᐊ 24-ᑲᓐᓂᐅᓪᓗᑎᑦ ᐊᕐᕌᓂᐅᓚᐅᖅᑐᒥ. 

 

ᐃᖅᑲᓇᐃᔭᖅᑎᑦ ᐊᒻᒪᓗ 100 ᐳᓴᓂᑦ ᑲᓇᑕᒥ 

ᒐᕙᒪᒃᑯᖏᓐᓂ ᐊᑐᖅᑎᑕᐅᒃᑲᓂᕐᓂᐊᓚᐅᕋᑦᑕ 

ᓴᓇᐅᔭᒃᑲᓐᓂᖁᓪᓗᒋᑦ. ᑕᐃᒪᓐᓇ 

ᐊᑐᒃᑲᓂᖅᑕᐅᖃᑦᑕᖁᓐᖏᓪᓗᒋᑦ ᑖᒃᑯᐊ 

ᐊᑭᑐᔫᑎᓄᑦ ᐊᑐᖅᑐᔅᓴᐃᑦ ᑕᐃᒪᓐᓇ 

ᑭᖑᕙᖁᓇᒋᓪᓗ ᓴᓇᔭᐅᒋᐊᖃᖅᑐᑦ ᑕᐃᒪᓐᓇ 

ᐅᖃᓚᐅᕐᒪᑕ. 

 

ᐊᒻᒪᓗᑦᑕᐅᖅ ᐃᒃᓯᕙᐅᑖᖅ, ᑖᒃᑯᐊ 60 ᐳᓴᓐ 

ᐊᑭᑐᔫᑎᑦ ᐊᑐᖅᑐᔅᓴᐃᑦ 2013-2014-ᒥᓪᓗ 

ᐱᑕᖃᖅᑎᓪᓗᒋᑦ ᑕᑯᓐᖏᓐᓇᒪ ᑕᐃᒪᓐᓇ 

ᑮᓇᐅᔭᓂᑦ ᐊᑐᓗᐊᖅᑕᐃᓕᒪᒐᓱᒋᐊᖃᕋᓗᐊᕐᒪᑕ 

ᐃᓱᒪᓕᐅᑦᑎᐊᖃᑦᑕᕐᓗᑎᓪᓗ ᖃᓄᖅ ᑮᓇᐅᔭᐃᑦ 

ᐊᑐᖅᑕᐅᓂᐊᕐᒪᖔᑕ. ᑖᒃᑯᐊ 

ᓴᓇᔭᐅᒃᑲᓂᕐᓂᐊᕐᓂᕆᔭᖏᑦ ᐱᔭᐅᖃᑦᑕᖅᑎᓪᓗᒋᑦ  

ᐅᓄᖅᓯᒋᐊᖅᑕᐅᖃᑦᑕᖅᖢᑎᓪᓗ ᑮᓇᐅᔭᑦ ᑖᒃᑯᐊ 

ᐊᑐᒃᑲᓂᖅᑐᔅᓴᐃᑦ ᑕᒪᓐᓇ ᐃᓱᒫᓘᒍᑎᒋᔭᐅᒻᒪᑕ 

ᐃᓱᒫᓗᒍᑎᒋᔭᐅᓐᖏᒻᒪᑕ. 

 

ᐃᒃᓯᕙᐅᑕᖅ, ᐊᕐᕌᒍᑕᒫᑦ 2010-ᒥᓂᒃ 

ᐊᑭᑦᑐᕆᐊᕐᓂᖃᖅᓯᒪᕗᖅ. ᐃᓱᒫᓘᑎᖃᓐᖏᑦᑐᖓ 

ᐱᓕᕆᕖᑦ  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2836 

ᐱᓕᕆᔪᓐᓇᕐᓂᖏᓐᓂᑦ. ᓇᓗᓇᐃᕆᑐᐃᓐᓇᖅᑐᖓ 

ᐱᔭᒃᓴᓗᐊᕌᓗᓐᓂᒃ ᐊᖏᖅᓯᒪᒋᐊᖃᓐᖏᓐᓂᕐᒥᒃ, 

ᖃᐅᔨᒪᒐᑦᑕ. ᑕᑯᓯᒪᓪᓗᑎᒍᓪᓗ ᑕᒪᒃᑯᐊ ᓄᓇᕗᒻᒥ 

ᐃᒡᓗᕐᔪᐊᓕᐅᖅᑎᓄᑦ ᑕᐃᒪᓐᓇ $150 

ᒥᓕᐊᓐᖑᑎᓪᓗᒋᑦ.  

 

ᐃᒃᓯᕙᐅᑖᖅ, ᒪᒃᐱᖅᖢᒐᓕᕆᓕᕈᑦᑕ ᐊᑭᑐᔫᑎᓂᒃ 

ᑖᒃᑯᓄᖓ ᒐᕙᒪᒃᑯᑦ ᐱᔨᑦᓯᕋᖅᑎᒃᑯᖏᓐᓄᑦ 

ᐊᐱᕆᖃᑦᑕᕐᓂᐊᖅᑐᖓ ᖃᓄᖅ ᐊᑭᑐᔫᑎᓄᑦ 

ᐊᑐᖅᑐᔅᓴᐃᑦ ᐸᕐᓇᑦᑕᐅᖃᑦᑕᕐᒪᖔᑕ ᖁᑦᑎᑦᑐᒥ. 

 

ᑕᐃᒪ ᐱᐊᓂᓪᓗᖓ ᑖᒃᑯᐊ ᑭᒡᒐᑐᖅᑕᒃᑲ 

ᐊᐅᓱᐃᑦᑐᖅ, ᖃᐅᓱᐃᑦᑐᖅ ᐊᒻᒪᓗ ᐃᒃᐱᐊᕐᔪᖅ 

ᖁᕕᐊᓱᒻᒪᑕ ᓄᓇᕗᑦ ᒐᕙᒪᒃᑯᖏᑦ, ᑲᓇᑕᐅᑉ 

ᒐᕙᒪᒃᑯᖏᓂᓪᓗ ᑮᓇᐅᔭᖅᑖᖃᑦᑕᕐᓂᖏᑦ 

ᖁᕕᐊᒋᔭᐅᓪᓗᑎᒃ. ᑭᓯᐊᓂ ᐱᒃᑲᓐᓂᕆᐊᖃᕋᑦᑕ, 

ᐃᒃᓯᕙᐅᑖᖅ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᒋᔭᖏᓐᓂᒃ 

ᐊᒻᒪᓗ ᒑᓯᓄᑦ ᑖᒃᓰᔭᐃᔭᕈᑎᐅᔪᓂᒃ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐃᑲᔪᕈᑎᖃᖃᑦᑕᕋᑦᑕ 

ᓴᓇᔭᐅᒋᐊᖃᕐᓂᖏᓐᓂ ᖁᑦᑎᑦᑐᒥ.  

 

ᐊᒻᒪᓗᑦᑕᐅᖅ ᐊᕐᕌᒍᓂ ᓯᑕᒪᓂ ᑕᐃᒪᓐᓇ 

ᑕᑯᖃᑦᑕᖅᑐᑕ ᐱᐊᓂᒃᑕᐅᕙᓪᓕᐊᔪᓂᒃ 

ᐊᒻᒪᓗᒃᑕᐅᖅ ᒥᑦᑕᕐᕕᓐᓂᒃ ᑕᑯᓵᓚᐅᖅᓱᑕ 

ᐃᒃᐱᐊᕐᔪᒻᒥ ᖁᔭᓐᓇᒦᕈᒪᔭᕗᑦ ᒥᓂᔅᑕ ᑕᑉᑑᓇ 

ᐃᖅᑲᓇᐃᔭᖅᑎᖏᓪᓗ ᖃᐃᒍᓐᓇᓚᐅᖅᓯᒪᒻᒪᑕ.  

ᒪᑐᐃᖅᓯᑎᓪᓗᑕ ᒥᓂᔅᑕ ᑯᓱᒐᖅ 

ᖃᐅᓱᐃᑦᑐᒨᓚᐅᕐᒪᑦ ᐃᒃᐱᐊᕐᔪᒻᒧᓪᓗ ᓄᑖᒥᒃ 

ᓯᐊᕐᕆᔮᕐᕕᒻᒥᒃ ᒪᑐᐃᖅᓯᔭᖅᑐᖅᓱᑎᒃ ᐊᒻᒪᓗ 

ᓱᓪᓗᓕᒻᒥᒃ ᒪᑐᐃᖅᓯᓂᐊᖅᓱᑎᒃ ᐱᓐᖑᐊᕐᕕᒻᒥᓗ. 

ᐊᐅᔭᒥᓗ ᑕᕝᕙᓂ ᐃᒃᐱᐊᕐᔪᒻᒥ ᖁᕐᕕᑦᑕᕐᕕᒃ 

ᑯᕕᑦᑕᕐᕕᒻᒥ ᑖᒃᑯᐊ  

ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᒪᓐᓇ ᐃᒪᕐᒥᒃ 

ᖁᕐᕕᓐᓄᓪᓗ ᐊᒻᒪᓗ ᐊᑦᑕᕐᕕᓐᓄᑦ ᓄᑖᒥᒃ 

ᐊᐅᓱᐃᑦᑐᒥ ᐃᓛ ᖃᐅᓱᐃᑦᑐᒥ 

ᐃᓇᖏᖅᑕᐅᓂᐊᓚᐅᕐᒪᑦ ᑖᓐᓇ ᐋᓐᓂᐊᕐᕕᒃ,  

 

ᑕᐃᒪ ᐃᒃᓯᕙᐅᑖᖅ ᑖᒃᑯᐊ ᑭᒡᒐᖅᑐᖅᑕᒃᑲ ᐱᐊᓂᒃᓯ 

ᐱᐊᓂᖁᔨᒐᓗᐊᖅᐳᑦ ᑕᕝᕙᓂ ᐊᕐᕌᒍᓂ ᖃᐃᔪᓂ. 

ᖁᔭᓐᓇᒦᕈᒪᓪᓗᒋᓪᓗ ᑲᓇᑕᐅᑉ ᒐᕙᒪᒃᑯᖏᑦ 

ᐊᒻᒪᓗᑦᑕᐅᖅ ᑕᐃᒪᓐᓇ ᖁᑦᓯᑦᑐᒥᐅᓄᑦ 

ᐃᑲᔪᑦᓯᐊᖃᑦᑕᕐᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐊᑕᐅᓯᕐᒥᒃ ᓱᓕ 

ᐅᖃᐅᓯᒃᓴᑐᐃᓐᓇᖃᕈᒪᔪᖅ ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐆᒧᖓ 

ᐃᒃᓯᕙᐅᑖᖅ ᐱᕕᖃᖅᑎᒃᑯᕕᓐᖓ ᒫᓐᓇᓗᓐᓃᑦ 

ᐊᑲᐅᓇᓱᒋᓐᖏᒃᑯᕕᐅᒃ ᐅᖃᐅᑎᓂᐊᕋᕕᓐᖓ. ᒥᔅᑕ 

ᒥᓂᔅᑕ ᐅᖃᐅᓯᕆᖅᑲᐅᔭᖏᓐᓂ ᒪᖅᐱᒃᑎᓪᓗᓂ ᐃᓛ 

ᐱᒋᐊᕈᖃᖅᖢᓂ ᐅᓇ ᐅᖃᐅᓯᖃᖅᑐᖅ ᐃᓄᒃᑎᑐᑦ 

ᑐᑭᖃᖅᑰᖅᑐᖅ ᐊᑭᑐᔪᓂᒃ ᑲᒪᔨᐅᓂᕐᒧᑦ 

ᖃᓪᓗᓈᑎᑐᑦ ᐅᓇᐅᓇᓱᒋᕙᕋ ᐱᓕᕆᐊᒥ 

ᐊᐅᓚᑦᑎᓂᖅ. ᑖᓐᓇᐅᒃᐸ ᑖᓐᓇ 

ᐊᐱᖅᑯᑎᒋᔪᒪᒐᓗᐊᖅᖢᒍ ᐃᒃᓯᕙᐅᑖᖅ 

ᐱᕕᖃᖅᑎᒃᑯᕕᓐᖓ. 

 

ᐃᒃᓯᕙᐅᑕᖅ: ᓇᓗᓕᖃᑦᑕᕐᒥᔪᕆᓐᓇ. ᐄ, ᑕᕝᕙᓂ 

ᐊᑭᑐᔫᑎᓂᑦ ᐸᕐᓇᓂᕐᒥ ᑕᕝᕙᓂ ᓯᕗᓪᓕᖅ= 

ᒪᑉᐱᖅᑐᒐᖓᓂ ᑕᕝᕙᓂ 

ᐱᕕᖃᑦᑎᐊᕈᓐᓇᕐᓂᐊᕋᕕᓇᐃ ᖃᐅᔨᒪᒋᑦ. ᑖᓐᓇ 

ᐊᐱᖅᑯᑎᒍᒪᕋᑖᖅᑕᐃᑦ. ᑕᕝᕗᓐᖓᕈᑦᑕ H-3. ᒫᓐᓇ 

ᐅᖃᐅᓯᒃᓴᑐᐃᓐᓇᕐᓂᒃ ᑐᒃᓯᕋᕐᕕᒋᓚᐅᐱᓪᓚᒃᐸᒃᓯ 

ᑭᓯᐊᓂ ᐱᕕᖃᖅᑎᑦᑐᓐᓇᕐᓂᐊᖅᐸᑦᑎ 

ᐊᐱᖅᑯᑎᒃᓴᖃᕈᒪᒍᔅᓯ ᑕᐃᒃᑯᐊ ᓇᓪᓕᖅᐸᑕ. ᓱᓕ 

ᑕᐃᒫᖅᐲᑦ ᒥᔅᑕ ᐃᓄᒃ? ᐊᑎᖁᑎᖃᕈᓐᓃᕋᒪ 

ᒥᓂᔅᑐᒥᓪᓗ ᐊᐱᖅᓱᕈᒪᓐᖏᑦᑐᓇᐃ.  

 

>>ᐃᓪᓚᖅᑐᑦ 

ᑕᕝᕙᓂ H-3 ᐊᑭᑐᔫᑎᓂ ᐸᕐᓇᓂᕐᒥ ᐃᓄᒃᑐᑦ 

ᐊᑭᑐᔫᑎᓄᑦ ᐸᕐᓇᓐᓃᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑐᑭᓯᒋᐊᕈᒪᓪᓗᒍ ᐊᑭᑐᔫᑎᓄᑦ ᐸᕐᓇᓐᓂᖅ ᐊᒻᒪᓗ 

ᑕᕝᕙᓃᓐᓇᓱᒋᓪᓗᒍ ᐅᓇ ᖃᓪᓗᓈᑎᑐᑦ 

ᐊᑭᑐᔫᑎᓄᑦ ᐸᕐᓇᕐᓂᖅ ᐊᒻᒪᓗ ᐊᑭᑐᔫᑎᓯᐅᑏᑦ. 

ᐊᑭᑐᔫᑎᓄᑦ ᐸᕐᓇᓐᓂᖅ ᐊᒻᒪᓗ ᐊᑭᑐᔫᑎᓂᒃ 

ᐱᓕᕆᐊᖃᕐᓂᖅ ᐊᔾᔨᒌᓪᓚᖅᑰᕐᒪᑎᒃ ᐃᒃᓯᕙᐅᑖᖅ. 

ᐱᖃᑖ ᐸᕐᓇᐃᓪᓗᓂ ᐱᖃᑖ ᑲᒪᔨᐅᓪᓗᓂ 

ᑕᒪᒃᑯᓄᖓ. ᑐᑭᓯᒋᐊᕈᒪᑐᐃᓐᓇᖅᑐᖓ, 

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕝᕕᐅᔪᖅ ᑎᑎᕋᖅᓯᒪᒻᒪᑦ 

ᐅᕙᓂ ᑲᒪᔨᐅᒻᒪᑕᒎᑦ ᑕᒪᒃᑯᓄᖓ ᑕᕝᕙᓂ 

ᐱᓕᕆᕝᕕᐅᑉ ᐃᓗᐊᓂ. ᑕᒪᐃᓐᓇᑐᐃᓐᓇᑦᑎᐊᖅ 

ᑐᑭᖃᕐᒪᖔᑦ ᑲᒪᔨᑐᐃᓐᓇᑦᑎᐊᑦ ᐱᓕᕆᔨᐅᓇᑎᒃ 

ᑕᒪᒃᑯᓄᖓ ᐊᑭᑐᔫᑎᓄᑦ ᐱᓕᕆᐊᖑᔪᓄᑦ. 

ᐸᕐᓇᓂᕐᒨᖏᑦᑐᖅ ᐱᓕᕆᐊᖑᔪᓄᑦ. ᑖᓐᓇ 

ᐊᐱᖅᑯᑎᒋᓚᐅᕐᓗᒍ 

ᑐᑭᓯᓇᖅᑎᒋᐊᒃᑲᓐᓂᕐᓂᐊᖅᐸᕋ ᑭᐅᔭᐅᒌᕈᒪ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᑦᑎᐊᕈᒥᓇᐅᒐᓗᐊᖅ. ᐅᖃᕈᓐᓇᖅᐳᖓ ᐃᒪᓐᓇ 

ᐃᓚᒋᐊᖅᑕᐅᓂᐊᕐᓗᓂ ᑐᒡᓕᓐᓄᑦ. ᐃᑲᔪᖃᑦᑕᖅᑕᕗᑦ 

ᑖᒃᑯᐊ ᒐᕙᒪᒃᑯᑦ ᐃᓗᐊᓂ ᐃᑲᔪᖅᑕᐅᔪᒪᔭᕌᖓᑕ 

ᐸᕐᓇᓐᓂᕐᒧᑦ. ᐆᑦᑑᑎᑐᐃᓐᓇᑦᑎᐊᒻᒪᕆᒃ 

ᐋᓐᓂᐊᕕᒃᓴᖅᑕᖃᕆᐊᖃᖅᐸᑦ, ᐃᓕᓐᓂᐊᕐᕕᒻᒥᓪᓘᓐᓃᑦ 

ᐅᑯᐊ ᐃᓕᓐᓂᐊᕐᕕᑦᑖᕆᐊᖃᖅᑐᑦ, ᐅᑯᐊ 

ᐋᓐᓂᐊᕐᕕᑦᑖᕆᐊᖃᖅᑑᖅᑎᐅᓐᖏᑦᑐᒍ ᑭᓯᐊᓂ 

ᑕᐃᒃᑯᐊ ᑕᒪᒃᑯᓂᖓ ᑲᒪᔪᑦ ᐃᑲᔪᖅᑕᐅᒋᐊᖃᖅᐸᑕ 

ᐸᕐᓇᓐᓂᖏᓐᓄᑦ ᐃᑲᔪᓲᖑᔪᒍᑦ ᐃᒻᒪᖃ ᑖᓐᓇ 

ᐃᓚᒋᐊᕈᓐᓇᖅᐸᒍ ᑐᒡᓕᕐᒪ ᐃᓕᒃᑰᕐᓗᓂ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᒍᕇᓐ, ᐃᓚᒋᐊᕈᒪᔭᐃᑦ?  

 

ᒍᕇᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᑭᑐᔪᖅᑐᕈᑎᓂᒃ 

ᑲᒪᒋᔭᖃᓕᕌᖓᑕ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓄᓪᓗ 

ᐱᔨᑦᑎᖅᑏᑦ ᐃᑲᔪᖅᑕᐅᔪᒪᔪᖅᑕᖃᓕᕌᖓᑦ 

ᐊᑭᑐᔪᖅᑐᕈᑎᓕᕆᑦᑎᓪᓗᒋᑦ ᐊᓯᖏᑦ ᒐᕙᒪᒃᑯᑦ 

ᑎᒥᖁᑎᖏᑦ ᑐᒃᓯᕋᕐᕕᐅᖃᑦᑕᖅᑐᒍᑦ. 

 

ᐃᓕᓐᓂᐊᕐᕕᑦᑖᕆᐊᖃᕐᓂᖅᐸᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑭᑐᔪᖅᑐᕈᑎᓕᕆᔩᑦ 

ᐋᖅᑭᒃᓱᐃᓇᔭᖅᑐᑦ ᐃᓱᒪᖅᓴᖅᓯᐅᕈᑎᒋᔭᐅᓂᐊᕐᒪᑦ 

ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑎᓕᕆᔭᐅᔪᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑎᒋᐊᕈᓐᓇᕈᒃᑯᐊᐃ. ᒥᑦᑎᒪᑕᓕᒃ 

ᐃᓚᒋᔭᐅᒻᒪᑦ ᑎᑎᕋᕐᕕᖃᕐᕕᐅᔪᓂᑦ ᐱᓕᕆᕕᐅᔪᓂᑦ 

ᓯᐊᕐᒪᖅᑎᖅᓯᒪᔪᓂᑦ ᓄᓇᕗᑦ ᐃᓗᐊᓂ. 

ᒥᑦᑎᒪᑕᓕᒻᒥ ᐃᖅᑲᓇᐃᔭᖅᑎᑕᖃᐅᕐᒪᑦ 

ᒐᕙᒪᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ ᑖᒃᑯᐊᓗ 

ᑲᒪᔨᐅᓪᓗᑎᒃ ᐃᖅᑲᓇᐃᔮᖏᑎᒍᑦ 

ᓇᓗᓇᐃᖅᓯᒪᓪᓗᑎᒃ ᑲᒪᔨᐅᓂᖏᓐᓂᑦ 

ᐱᖁᑎᕐᔪᐊᓕᕆᔪᖃᖅᑎᓪᓗᒍ. 

ᓇᓗᓇᕈᓐᓃᖃᑦᑕᖅᓯᒪᒻᒪᑦ ᓲᕐᓗ ᑖᒃᑯᐊ 

ᐱᓕᕆᐊᒃᓴᕋᓗᐊᖏᑦ ᑕᕝᕙᖓᑦ ᐃᖃᓗᓐᓃᑦᑐᓂᒃ 

ᐱᓕᕆᐊᖑᓕᖔᕋᓱᓕᖃᑦᑕᖅᑐᑎᒃ 

ᐱᑕᖃᖃᑦᑕᖅᓯᒪᒻᒪᑦ, ᓇᓗᓇᖃᑦᑕᖅᓯᒪᓐᖏᒻᒪᑦ. 

ᑕᒪᓐᓇ ᐃᓱᒫᓘᑎᒋᔾᔪᑎᒋᕙᕋ ᐅᖃᕈᑎᒋᕙᕋᓗ 

ᐃᒃᓯᕙᐅᑖᖅ. ᑖᒃᑯᐊ ᓄᓇᓕᓐᓄᑦ 

ᑐᓂᐅᖅᑲᖅᑕᐅᓯᒪᔪᑦ ᐃᖅᑲᓇᐃᔮᒃᓴᐃᑦ 

ᓯᐊᕐᒪᖅᑎᖅᑕᐅᓯᒪᔪᑦ ᓲᕐᓗ 

ᐊᖅᓵᖅᑕᐅᓇᓱᖅᑰᔨᓕᖅᖢᑎᒃ ᑕᕝᕗᖓ ᓲᕐᓗ 

ᐃᖃᓗᓐᓂ ᐱᓕᕆᕝᕕᓐᓄᑦ ᐱᓕᕆᐊᖑᖔᓕᖅᑐᑎᒃ 

ᓇᓗᓇᐃᖅᓯᒪᑦᑎᐊᕋᓗᐊᖅᑎᓪᓗᒍ ᓄᓇᓕᓐᓂ 

ᐱᓕᕆᐊᕆᔭᐅᔭᕆᐊᓖᑦ. ᖃᓄᐃᒻᒪᑦ 

ᑕᐃᒪᐃᖃᑦᑕᖅᐸ? ᑖᓐᓇᖃᐃ ᑐᑭᓯᒋᐊᖅᑳᕈᒃᑯᐊᐃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᐅᒪᔭᖅᑎᒍᓪᓕ ᑕᐃᒃᑯᐊ 

ᒥᑦᑎᒪᑕᓕᒻᒥ ᐅᖃᐅᓯᖏᑦ ᐆᑦᑑᑎᕆᑐᐃᓐᓇᕆᔭᖏᑦ 

ᖃᐅᔨᒪᔪᖓᐅᒐᓗᐊᖅ ᐆᑦᑑᑎᒋᖃᑕᐅᒍᒃᑭᑦ. 

ᐊᖅᓵᖅᑕᐅᓇᓱᑦᑐᖃᓐᖏᑦᑐᖅ ᐱᓕᕆᔨᓂᑦ ᑭᓯᐊᓂ  

ᐱᓕᕆᔩᑦ ᐃᑲᔪᖅᑕᐅᓕᖃᑦᑕᖅᑐᑦ ᑕᒫᓐᖓᑦ ᑖᒃᑯᐊ 

ᐱᓕᕆᐊᒃᓴᑦ ᐊᒥᓱᒻᒪᕆᐊᓘᖃᑦᑕᕐᒪᑕ. ᑕᐃᒃᑯᐊ 

ᐱᓕᕆᔨᖏᑦ ᑕᐃᑲᓂ ᐱᓕᕆᐊᖃᓕᕌᖓᑕ 

ᑕᕝᕙᓐᖓᑦ ᐃᑲᔪᖅᑕᐅᖃᑦᑕᖅᑐᑦ 

ᐱᓕᕆᐊᕆᔭᖏᓐᓂᑦ ᐊᖅᓵᖅᑕᐅᓇᓱᓐᖏᑦᑐᑎᒃ. 

ᑐᑭᓯᓇᕐᓂᕈᒪ. ᖁᔭᓐᓇᒦᒃ ᐃᒃᓯᕙᐅᑖᖅ. 

  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᑕᒪᔅᓱᒥᖓ ᓇᓗᓇᐃᖅᓯᒋᐊᕐᒪᑦ. ᑭᓯᐊᓂ 

ᓇᓗᓇᐃᖅᓯᒋᐊᕋᓗᐊᖅᑎᓪᓗᒍ 

ᐊᖏᖃᑎᒋᒻᒪᕆᓐᖏᓐᓇᒃᑯ ᐋᓯᑦ. ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐅᕝᕙᓘᓐᓃᑦ ᐱᓕᕆᐊᒃᓴᖃᖅᑐᑦ 

ᓄᓇᓕᓐᓂ ᑎᓕᔭᐅᓯᒪᒻᒪᑕ 

ᐱᓕᕆᐊᖅᓴᖃᖅᑎᑕᐅᓪᓗᑎᒃ 

ᓇᓗᓇᓐᖏᑦᑎᐊᖅᑐᒃᑯᑦ. ᐃᖅᑲᓇᐃᔮᔅᓴᖏᓪᓗ 

ᑎᑎᕋᖅᓯᒪᑦᑎᐊᖅᑐᑎᒃ ᐱᓕᕆᔨᐅᓂᐊᕐᓂᖏᓐᓂᑦ. 

ᓇᓗᓇᖅᑰᔨᖃᑦᑕᖏᒻᒪᑦ ᓲᕐᓗ ᐅᑉᐱᕆᔭᐅᓐᖏᑦᑐᑦ, 

ᑖᒃᑯᐊ ᓄᓇᓕᓐᓃᑦᑐᑦ. ᒥᑦᑎᒪᑕᓕᒻᒥᑑᖅᑰᓐᖏᑦᑐᖅ 

ᓲᕐᓗ ᐅᑉᐱᕆᔭᐅᓐᖏᑦᑐᖅ ᐱᓕᕆᔪᓐᓇᕐᓂᖏᑦ 

ᓇᒻᒥᓂᕐᖑᑯᐊ ᐃᖅᑲᓇᐃᔭᖅᑎᒋᔭᐅᔪᑦ ᐅᕝᕙᓘᓐᓃᑦ 

ᐱᓕᕆᐊᒃᓴᖃᓗᐊᖃᑦᑕᕋᓱᒋᔭᐅᑉᐸᑕ 

ᐱᖁᑎᕐᔪᐊᓕᕆᓂᕐᒧᑦ ᑲᒪᔨᐅᓂᕐᒧᑦ ᓲᕐᓗ 

ᒥᑦᑎᒪᑕᓕᒻᒦᑦᑐᑦ ᐃᓚᒋᐊᕐᓗᒋᓪᓕᑭᐊᖅ? 

 

ᑖᓐᓇ ᖃᐅᔨᒪᔪᐃᓐᓇᐅᒐᑦᑕᐅᖅᑰᖅᑐᖅ ᐃᒃᓯᕙᐅᑖᖅ 

ᓯᐊᒻᒪᖅᑎᑦᓯᒪᔪᓂᒃ ᐃᖅᑲᓇᐃᔮᖃᖅᑎᒃᓯᓂᖅ 

ᓄᓇᓕᓐᓄᑦ ᐱᒻᒪᕆᐊᓗᒻᒪᑦ ᐊᒻᒪᓗ ᖃᓄᑐᐃᓐᓇᖅ 

ᑕᐃᒪᐃᑦᑐᒥᒃ ᓄᓇᖃᖅᑐᑎᒍᑦ 

ᓯᐊᒻᒪᖅᑎᖅᓯᒪᔪᖃᕐᕕᓐᓂᒃ 

ᐊᓪᓚᕝᕕᖃᕐᕕᒻᒥᐅᑕᖅᑎᒍᑦ 

ᑕᑯᓴᕋᐃᑕᒻᒪᕆᐊᓗᒋᖃᑦᑕᕋᑦᑎᒍ 

ᐅᔾᔨᕆᓴᕋᐃᑦᑕᒻᒪᕆᐊᓗᒋᖃᑦᑕᖅᖢᒋᓪᓗ ᓲᕐᓗ 

ᐃᖅᑲᓇᐃᔮᑦᓴᐃᑦ ᑕᕝᕙᓃᑦᓴᕆᐊᓕᐅᒐᓗᐊᑦ 

ᐱᑕᖃᕈᓐᓃᓯᑳᓪᓚᖃᑦᑕᖅᑐᑦ 

ᑕᐃᒪᐃᓐᖏᓪᓚᑦᑖᕐᓂᖓᓂᒃ 

ᐅᖃᐅᔾᔭᐅᒍᒪᑐᐃᓐᓇᖅᑐᖓ ᑖᓐᓇ ᑐᑭᓕᐅᑎᓪᓗᒍ 

ᐱᑕᖃᖃᑦᑕᖅᓯᒪᒻᒪᑦ ᓇᓗᓇᖅᓯᒪᓪᓚᑦᑖᖅᑐᓂᒃ 

ᒥᑦᑎᒪᑕᓕᒻᒦᑦᑐᓂᒃ ᐱᓕᕆᐊᖑᒐᔭᓐᖑᐊᖅᑑᒐᓗᐊᑦ 

ᐱᓕᕆᐊᑦ ᐅᕙᓐᖓᑦ ᐱᓕᕆᐊᖑᓕᖅᖢᑎᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᐊᑭᑐᔫᑎᓄᑦ 

ᐸᕐᓇᓐᓂᓕᕆᒐᑦᑕ ᒥᔅᑕ ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᐃᓄᒃ ᑐᓵᕙᒋᑦ. ᑐᑭᓯᐊᓪᓗᑎᓪᓗ  

ᑕᒪᓐᓇ ᑕᐃᒪᐃᓐᓇᐃᖁᓐᓇᓐᖏᒻᒪᑦ. 

ᑕᐃᒪᐃᓐᓇᐃᓐᓇᓱᒋᓐᖏᑕᕋ. 

 

ᑭᓯᐊᓂ ᖃᐅᔨᒋᐊᕐᓂᐊᖅᐸᕋ ᕿᒥᕐᕈᑦᓯᐊᕐᓂᐊᖅᐸᕋ 

ᑖᓐᓇ ᐅᖃᐅᓯᕆᔭᖓ ᐊᔪᕐᓇᕈᓐᓃᕐᓂᖅᐸᓪᓗ 

ᑕᐃᑯᖓ ᐅᓪᓚᒻᒪᕆᐅᔭᕐᓗᖓ ᑕᒪᒃᑯᐊ 

ᕿᒥᕐᕈᓂᐊᖅᐸᕗᑦ.  

 

ᐅᖃᐅᓯᕆᔭᖏᑦ ᓱᓕᖕᒪᑦ 

ᐃᓕᓯᓯᒪᑐᐃᓐᓇᕈᒪᓐᓇᖏᒻᒪᑦ ᓴᓇᓐᖑᐊᖅᑎᓂᒃ 

ᓴᓇᓐᖑᐊᖅᑑᔭᑐᐃᓐᓇᖅᑐᓂᒃ 

ᑕᐃᒪᓐᓇᐅᖏᑦᑎᐊᖅᑐᖅ ᑕᐃᑲᓂ ᑐᑭᖃᕐᒪᑕ 

ᐊᑑᑎᖃᑦᓯᐊᖅᓱᑎᓪᓗ. ᖃᐅᔨᒪᓪᓗᖓ ᑕᕝᕙᓂ 

ᒥᓂᔅᑑᕕᒋᔭᒻᓂ ᑖᒃᑯᐊ ᐱᓕᕆᑦᓯᐊᖃᑦᑕᕐᓂᖏᑦ 

ᖃᐅᔨᒪᓪᓗᒋᑦ ᑕᐃᑲᓃᓐᖑᐊᑐᐃᓐᓇᖏᑦᑐᑦ 

ᐱᓕᕆᖃᑎᒋᔭᐅᑦᓯᐊᒻᒪᕆᑦᑐᑦ ᑕᒪᓐᓇ 

ᖃᐅᔨᒋᐊᒃᑲᓐᓂᕐᓂᐊᖅᐸᕋ ᐅᖃᐅᓯᕆᔭᖓᑕ ᒥᒃᓵ 

ᑐᓴᖅᐸᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑕᕝᕙᓃᓐᓇᑦᑕ H-3 ᐊᑭᑐᔫᑎᓄᑦ ᐸᕐᓇᓐᓂᕐᒥ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ ᑖᒃᓱᒪ 

ᐃᓗᐊᓃᖃᑕᐅᖅᑰᕐᒪᑦ ᑐᑭᓯᒋᐊᕈᑎᒋᒃᑲᓐᓂᕈᒪᔭᕋ 

ᑖᒃᑯᐊ NCIC-ᖑᓂᕋᖅᑕᐅᔪᐃᑦ ᐃᓚᐅᕕᖃᕋᑦᑕ 

ᕆᐊᑦᓴᖏᓐᓂᒃ ᐅᒃᑯᐃᖅᓯᔾᔪᑎᓂ ᑕᐃᓯᓯᒪᖅᑲᐅᒐᕕᑦ 

ᖃᐅᔨᑎᓪᓗᖅᑐᐊᖅᐱᑎᒍᑦ ᑭᓇᒃᑯᑦ 

ᒪᐃᔭᕆᔭᐅᔪᓂᖏᓛᒃ 

ᐃᓚᒋᔭᐅᔪᖅᑕᖃᖃᑦᑕᑐᒃᓴᐅᒻᒪᑦ 

ᒐᕙᒪᒃᑯᓐᓃᓐᖔᖅᑐᓪᓗ ᒪᐃᔭᖑᔪᓂᓪᓗ 

ᑭᓇᒃᑰᒻᒪᖔᑕ ᑐᑭᓯᑎᖅᑳᑲᐃᓐᓇᕈᕕᓐᖓᖃᐃ. 

 

ᐊᐱᖅᑯᑎᒋᓗᐊᖅᑕᕋ ᓄᓇᕗᒻᒥ ᒐᕙᒪᐃᑦ 

ᑲᑐᔾᔨᖃᑎᒌᖓᑦ ᐊᕐᓕᐊᕆᔭᖃᓕᖅᓯᒪᑯᑖᖅᑲᐅᒻᒪᑦ 

ᐊᑮᑦᑐᖃᕐᕙᓗᒃᖢᑎᓪᓗ ᐊᒻᒪ 

ᑐᑭᒧᐊᑦᑎᑦᑎᔨᖃᕐᓇᓵᐸᓗᑦᑑᔮᖅᑐᑎᓪᓗᖅᑲᐅᒻᒪᑦ 

ᑕᒪᓐᓇ ᑐᑭᓯᒃᑲᓐᓂᕈᑎᒋᔪᒪᓗᐊᖅᑕᕋ ᖁᔭᓐᓇᒦᒃ 

ᐃᒃᓯᕙᐅᑖᖅ.  

 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᖁᔭᓐᓇᒦᓪᓗ ᑖᑦᓱᒥᖓ ᐊᐱᕆᒐᕕᑦ. ᑖᒃᑯᐊᖏᓛᒃ 

ᒪᐃᔭᐅᖃᑦᑕᖅᓯᒪᓪᓗᓂ ᐃᓱᒫᓗᓐᓇᖃᑦᑕᕐᒪᑕ 

ᓄᓇᕗᒻᒥ ᒐᕙᒪᐃᑦ ᑲᑐᔾᔨᖃᑎᒌᒃᑯᑦ 

ᐃᖏᕐᕋᑦᓯᐊᕋᓗᐊᕐᒪᖔᑕ. ᖁᕕᐊᓇᕐᓗ 

ᑲᑎᒪᔨᐅᖃᑎᒃᑲ ᑕᒪᒃᑯᓂᖓ ᐅᖃᐅᓯ ᐃᓛ 

ᐃᓱᒫᓗᑎᖃᖃᑕᐅᓲᖑᒐᑦᑕ.  

 

ᑖᒃᑯᓇᓂ ᐃᓚᐅᕝᕕᖃᖅᑐᑦ ᒫᓐᓇ NCIAC-ᑯᓐᓂ 

Hᐋᒻᓚᐅᔪᓂᒃ ᑖᓐᓇ ᐃᒃᓯᕙᐅᑕᕆᔭᐅᒻᒫᓕᖅᓱᓂ 

ᑖᒃᑯᓄᖓ Hᐋᒻᓚᒃᑯᑦ ᒪᐃᔭᒋᔭᐅᔪᓄᑦ 

ᑲᑐᔾᔨᖃᑎᒌᓄᑦ ᐹᓪ ᕼᐊᐅᓕ ᐃᒃᓯᕙᐅᑕᐅᔪᖅ 

ᑕᕝᕙᓂ NCIAC-ᑯᓐᓂ ᑲᑎᒪᖃᑕᐅᖃᑦᑕᖅᑐᖅ ᐊᒻᒪ 

ᐴᓯ ᖃᕝᓗᓈᖅ ᑖᒃᑯᓇᓂ ᑲᑎᒪᖃᑕᐅᖃᑦᑕᕆᓪᓗᓂ 

ᐊᒻᒪ ᑖᓐᓇ ᑎᑭᕋᕐᔪᐊᕐᒥᐅᑕᐅᓪᓗᓂ ᐹᓪ ᕼᐊᐅᓕ 

ᓴᓂᕋᔭᒻᒥᐅᑕᐅᓪᓗᓂ ᐊᒻᒪ ᔩᓂ ᐃᖃᓗᒃ 

ᐃᖃᓗᒃᑑᑦᑎᐊᕐᒥᐅᑕᖅ ᑖᒃᑯᐊᑕᕝᕙ ᑖᒃᑯᓇᓂ 

ᐃᒃᓯᕙᖃᑕᐅᖃᑦᑕᖅᑐᑦ NCIAC-ᑯᓐᓂ 

ᕼᐋᒻᒪᓚᒃᑯᓐᓂᒃ ᑎᒃᑯᐊᖅᑕᐅᓯᒪᓪᓗᑎᒃ ᒪᐃᔭᖏᓐᓂᒃ 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᓱᓕ. 

ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᑖᒃᑯᐊ ᒪᐃᔭᐅᖑᔪᑦ ᑭᓇᒃᑰᒻᒪᖔᑕ 

ᓇᓗᓴᐃᖅᓯᒐᕕᑦ. ᑐᑭᓯᐅᒪᑦᑎᐊᑲᓐᓂᖁᓪᓗᖓ 

ᒪᓕᒐᓕᐅᖅᑎᐅᖃᑎᒋᔭᒃᑲᓗ ᑭᓇᒃᑰᕙᓪᓕ 

ᐃᒃᓯᕚᖃᑕᐅᖃᑦᑕᖅᑐᑦ ᑖᒃᑯᓇᓂ ᓯᕗᓪᓕᐅᑎᑕᓂᑦ 

ᑕᒪᒃᑯᓂᖓ ᓯᕗᓪᓕᐅᑎᔭᐅᔭᕆᐊᖃᖅᑐᓂᒃ  

ᓄᓇᓕᓐᓃᖔᖅᑐᓂᒃ ᑐᒃᓯᕋᐅᑕᐅᓯᒪᔪᓂᒃ 

ᑐᑭᓕᐅᕋᓱᐊᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑕᕝᕙ  

ᑐᑭᓕᐅᕆᖃᑕᐅᔪᓃᖔᖃᑦᑕᖅᑐᑦ 

ᓯᕗᓪᓕᐅᔾᔭᐅᔪᒃᓴᓕᕆᑎᓪᓗᒋᓪᓗ. ᑖᒃᑯᐊᓴᐃᓐᓇᐃᑦ 

NCIAC-ᑯᓐᓃᑦᑐᑦ. ᑕᐃᒪᓐᓇ ᐊᐱᕆᖅᑰᕋᕕᑦ.  

ᐊᓯᖏᓐᓂᓪᓘᕝᕙ ᑎᒥᒥᒃ ᐊᐱᖅᑯᑎᖃᖅᐱᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐱᐅᒃ, ᒥᔅᑕ 

ᓂᖏᐅᖓᓐ?  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒐᕙᒪᒃᑯᓃᓐᖔᖅᑐᓂᒃ ᒐᕙᒪᒃᑯᓐᓂᒃ ᑭᒡᒐᑐᖅᑐᓂᒃ 

ᐃᒃᓯᕚᖃᑕᐅᖃᑦᑕᖅᑐᓂᑦ 

ᑐᑭᓯᔪᒪᑐᐃᓐᓇᑲᐃᓐᓇᖅᑐᖓ. ᑖᒃᑯᐊᓕ 

ᑐᑭᓯᐊᓂᕋᑖᕋᒃᑭᑦ ᕼᐊᒻᒪᓚᐃᑦ ᑭᒡᒐᑐᖅᑐᒋᑦ 

ᑕᐃᑲᓂ ᐃᒃᓯᕚᖃᑕᐅᖃᑦᑕᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, 

ᑐᑭᓯᓂᕐᓗᖃᐅᓐᓂᕈᒪ ᐱᔮᕆᓐᖏᓚᒋᑦ, ᒥᔅᑕ 

ᓂᖏᐅᖓᓐ. ᑖᒃᑯᐊ ᒐᕙᒪᒃᑯᓐᓃᓐᖔᑐᓪᓕ ᑎᐅᕆᓐ 

ᕕᓐ, ᑎᑎᕋᕐᕕᑦᑎᓐᓃᖔᖅᖢᓂ ᐊᒻᒪ ᑖᒻᓇ ᒫᓐᓇ 

ᑐᒡᓕᕆᔭᕋ ᕈᐃ ᒍᕇᓐ, ᑖᒃᑯᓇᓂ 

ᑲᑎᒪᖃᑕᐅᖃᑦᑕᖅᖢᓂ ᐊᒻᒪ 

ᑮᓇᐅᔭᓕᕆᔨᒃᑯᓐᓃᖔᖅᑐᖅ ᔭᐃᒥ ᒫᑎᐅᔅ. 

ᐃᑲᔪᖅᑕᐅᖃᑦᑕᖅᑐᑦ ᑖᒃᑯᓂᖓ ᑲᑎᑦᓯᓕᕌᖓᑕ 

ᓯᕗᓪᓕᐅᑎᔭᐅᔭᕆᐊᖃᖅᑐᓂᒃ. ᑖᓐᓇ 

ᑐᑭᒧᐊᒃᑎᑦᑎᒋᔭᐅᔪᖅᑕᐅᖅ NCIAC-ᑯᓐᓄᑦ 

ᑕᐃᑲᓃᖃᑕᐅᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᒥᓂᔅᑕ. ᑖᒃᑯᓂᖓ 

ᓇᓗᓇᐃᔭᐃᕕᒋᒐᑦᑎᒍᑦ ᐊᒻᒪ 

ᑐᑭᓯᐅᒪᕚᓪᓕᕐᓂᐊᕋᓕᕋᒪᓗ ᑖᒃᑯᐊ 

ᐅᖃᓪᓚᖃᑎᒋᔪᓪᓗᐊᕐᓗᒋᓪᓘᓐᓃᑦ. ᐅᓇ  

ᐊᐱᖅᑯᑎᒋᑲᐃᓐᓇᓱᖓᕈᒪᔭᕋ, ᐃᒃᓯᕙᐅᑖᖅ. 

ᐅᒃᑯᐃᖅᓯᔾᔪᑎᓐᓂ ᑕᐃᓯᖅᑲᐅᖏᒃᑲᓗᐊᖅᑎᓪᓗᒍ 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᓇᓗᓇᐃᖅᓯᓯᒪᖅᑲᐅᒻᒪᑦ ᐃᒡᓗᓕᒑᕐᔪᓪᓗ ᓇᐅᔮᓪᓗ 

ᐊᐳᔾᔭᐃᒃᑯᓯᕐᒧᑦ ᓴᐃᒍᕐᒥᒃ 

ᐱᔪᒃᓴᓕᐊᕆᔭᐅᓯᒪᒋᐊᖏᓐᓂᒃ. ᒥᓂᔅᑕᖃᐃ 

ᓇᓗᓇᐃᖅᓯᑦᑎᐊᕈᓐᓇᖅᐸ ᐅᕙᓐᓄᑦ ᑖᓐᓇ 

ᑲᔪᓯᓪᓚᑦᑖᑐᔅᓴᐅᒻᒪᐅᑕᐅᒻᒪᖔᖅ ᐊᕐᕌᒍᓂᐊᖅᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒫᓐᓇ ᑕᐃᒪ ᐸᕐᓇᑦᑕᐅᒻᒪᑦ 

ᐸᕐᓇᑦᑕᐅᒻᒪᑕ ᑲᔪᓯᓇᔭᖅᖢᑎᑦ ᐊᕐᕌᒍ 

ᑎᑎᕋᖅᓯᒪᖅᑲᐅᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᕈᒪᓪᓗᖓ ᐃᒻᒪᖃ ᐊᐱᕆᓐᖏᓐᓂᕋᓂ 

ᐱᒋᐊᓚᐅᕐᓗᒍ ᐊᐅᓚᔨᓪᓗᖓ ᑕᕝᕙᓂ 

ᐊᕐᕌᓂᐅᖅᑰᖅᑐᖅ ᐅᖃᐅᓯᖃᕋᑦᑕ ᐊᑭᑐᔫᑎᓄᑦ 

ᓇᓚᐅᒃᓵᖅᑕᐃᑦ ᒥᔅᓵᓄᑦ. ᑕᒪᒃᑯᐊ ᒐᕙᒪᒃᑯᑦ 

ᐆᑦᑐᕋᐃᖃᑦᑕᖅᑑᔮᓚᐅᕐᒪᑕ ᐱᒋᐊᕈᒪᓪᓗᑎᑦ ᖃᓄᖅ 

ᐊᑭᓗᒃᓯᕚᓪᓕᕋᔭᕐᒪᖔᑦ ᒐᕙᒪᒃᑯᑦ ᐊᐅᓚᑦᑎᔾᔪᑎᖏᑦ 

ᑖᓐᓇ ᐃᓚᒋᔭᐅᓪᓗᓂ CGS-ᑯᑦ 

ᑳᓐᑐᕌᑎᖃᑦᑕᖅᑕᖏᑦ ᑕᐃᒪᓐᓇ 

ᐱᓕᕆᖅᑰᖅᓯᒪᒻᒪᑕ. ᖃᓄᖅ ᐊᑭᓗᒃᓯᕚᓪᓕᕋᔭᖅᐸᑦ. 

ᐊᐅᓚᒋᔾᔪᑎᒋᓗᐊᖅᑕᕋ ᑭᐅᓚᐅᖅᓯᒪᓐᖏᒃᖢᒍ. 

ᑕᐃᑲᓂ ᐊᒡᓚᒃᓯᒪᔪᓂᑦ ᑲᑎᒪᔨᕋᓛᑰᕋᑦᑕ 

ᐊᓪᓚᖅᓯᒪᒐᔭᖅᑐᑦ. ᒥᓂᔅᑕᒧᑦ ᑐᓪᓕᓐᖑᓚᐅᖅᓯᒪᔪᖅ 

ᐅᖃᓚᐅᖅᓯᒪᒻᒪᑦ, CGS-ᑯᓐᓄᑦ 

ᐃᓚᒋᔭᐅᔫᓪᓗᐊᖅᑐᖅ ᐅᓯᓂᕐᒥᒃ ᐅᒥᐊᕐᔪᐊᒃᑯᑦ 

ᓄᓇᓕᓐᓂ ᓂᐅᕋᐃᓂᕐᒧᑦ ᑳᓐᑐᕌᑎᑐᖔᖅ 

ᐱᔭᐅᖃᑦᑕᓕᑐᐃᓐᓇᕆᐊᓕᒃ ᐊᑭᓗᒃᓯᐸᓪᓕᐊᓂᐅᑉ 

ᒥᔅᓵ ᐱᔾᔪᑎᒋᓪᓗᒍ ᓇᓕᕌᕈᑕᐅᔪᓐᓇᖅᑐᓂᑦ 

ᐊᒥᓱᓂᑦ, ᐃᒻᒪᖃ ᐊᒥᓲᓕᖅᐸᑕ. ᑕᐃᒪᓕ 

ᐊᐱᕆᔾᔪᑎᒋᔪᒪᓕᖅᑕᕋ ᐅᓇ ᐅᖃᕈᑎᒋᒐᒃᑯ. 

 

ᓲᕐᓗ ᑕᒪᒃᑯᐊ ᓄᓇᒃᑰᕕᑎᕐᔪᐊᖃᖅᑐᑦ 

ᓇᖕᒥᓂᖃᖅᑐᑦ ᐱᓪᓚᕆᐅᖕᒪᑕ ᓄᓇᓕᖕᓂ 

ᐃᖅᑲᓇᐃᔭᕐᕕᐅᓪᓗᑎᒃ, ᓇᖕᒥᓂᕆᔭᐅᓪᓗᑎᒃ 

ᓄᓇᓕᖕᒥᐅᓄᑦ ᐊᒥᓱᓄᑦ ᐊᐅᓚᑕᐅᓪᓚᑦᑖᖅᑐᑎᒃ. 

ᓲᕐᓗ ᐃᖃᓗᖕᓂ ᑕᐃᒪᐃᑦᑐᓕᕆᔨᑕᖃᕐᒪᑦ ᐅᑭᐅᓄᑦ 

ᐊᒥᓱᐊᓗᖕᓄᑦ ᑕᐃᓐᓇ ᑎᒍᔭᐅᒐᔭᖅᐸᑦ ᓇᖕᒥᓂᖓ 

ᑲᑕᒐᔭᕐᒪᑦ. ᐊᒻᒪᓗ ᒫᓐᓇᓵᕈᓗᒃ ᑐᓴᖅᑲᐅᓪᓗᖓ 

ᐃᒡᓗᓕᖕᒥᑦ ᐃᓱᒫᓗᒃᑐᖃᖅᑐᒥᑦ 

ᐅᖃᓗᒡᕕᐅᓚᐅᖅᑐᖓ ᓴᓂᑭᓗᐊᕐᒥ 

ᐃᓱᒫᓗᒃᑐᖃᖅᑐᓂ ᐊᒻᒪᓗ ᓇᐅᔮᓂᑦ, 

ᑎᒍᔭᐅᖃᑦᑕᖅᑑᔮᓕᕐᒪᑕᒎᖅ ᐅᒥᐊᕐᔪᐊᒃᑯᑦ 

ᑎᑭᑦᑐᖃᖅᖢᓂᒃ ᑳᓐᑐᕌᒃᑐᑎᒃ ᓇᖕᒥᓂᖅ ᐱᒥᖕᓂᒃ 

ᐊᐅᓚᑦᑎᓕᖅᖢᑎᒃ, ᖃᓕᕋᖅᑕᐅᑎᑦ, ᓴᓕᒎᑎᑦ, 

ᓇᖕᒥᓂᕉᖅ ᓂᐅᕋᖅᑕᓕᕆᓕᖅᑐᑎᒃ 

ᐊᐅᓚᑦᑐᓐᓇᔾᔮᖅᑰᕈᓐᓃᖅᑐᕉᖅ ᓇᖕᒥᓂᖓ. 

 

ᐊᐱᖅᑯᑎᒋᓕᖅᑕᕋ ᓯᕗᓪᓕᖅᐹᒥᑦ ᐃᒃᓯᕙᐅᑖᖅ. 

ᓱᓇᐅᓪᓚᑦᑖᖅᐸ ᒐᕙᒪᑦ ᐊᑐᐊᒐᖓ ᓄᓇᓕᓐᓂ 

ᓂᐅᕋᖅᑕᓂᑦ ᐅᓯᔩᑦ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᒻᒪᖃ ᑐᒡᓕᕋ ᑖᒃᓱᒥᖓ 

ᑭᐅᑎᒃᑯᒃᑯ ᐃᓕᒃᑰᕐᓗᖓ ᐃᓗᐊᕋᔭᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐃᒡᓗᓕᐅᕐᓇᐅᑎᓪᓗᒍ ᐊᑭᑐᔪᖅᑐᕈᑎᓪᓗ 

ᐱᓕᕆᐊᕆᑎᓪᓗᒋᑦ ᐃᒡᓗᓕᕆᓂᕐᒧᑦ ᑳᓐᑐᕌᑦ 

ᑐᓐᓂᖅᑯᑕᐅᖃᑦᑕᖅᑐᑦ ᑲᒪᒋᔭᐅᕙᒃᖢᑎᒡᓗ ᑕᒪᒃᑯᐊ 

ᑳᓐᑐᕌᑦ. 

 

ᑕᐃᒃᑯᐊ ᐃᖏᕐᕋᔾᔪᑎᓕᕆᔨᒃᑯᑦ ᑲᒻᐸᓂᐅᔪᑦ 

ᐊᑐᕆᐊᓖᑦ ᑲᒻᐸᓂᓂᑦ ᑳᓐᑐᕌᒃᑏᑦ ᐊᑐᖃᑦᑕᕆᐊᓖᑦ 

ᐅᒥᐊᕐᔪᐊᕐᒥ ᑕᒪᒃᑯᐊ ᐅᖁᒪᐃᑦᑑᑏᑦ 

ᓅᒃᑕᖅᑕᐅᖃᑦᑕᕐᓂᐊᕐᒪᑕ ᓄᓇᓕᖕᓄᑦ 

ᓴᓇᕕᐅᓂᐊᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᐅᓐᖏᑦᑐᖓ. 

ᐊᑐᐊᒐᖃᕐᓗᓂ ᑭᓯᐊᓂᐅᒋᐊᖃᕐᒪᑦ. ᐱᑕᖃᖅᐸᑦ 

ᐊᓯᔾᔨᖅᓯᕆᐊᓕᒃ. ᑕᑯᒃᓴᐅᓐᖏᑦᑐᒥᑦ ᒪᓕᒐᖅ 

ᐊᓯᓐᖑᕐᓂᕐᒪᑦ ᓇᖕᒥᓂᐅᔪᑦ ᑕᐃᒃᑯᐊ ᐅᓯᖃᑦᑕᖅᑐᑦ 

ᓄᓇᓕᓐᓂ ᐊᓯᐅᕙᓪᓕᐊᑐᐃᓐᓇᕐᓂᐅᔭᕐᒪᑕ  

ᑲᑉᐱᐊᓱᓕᖃᑦᑕᖅᑐᓪᓘᓐᓃᑦ ᑲᑕᖕᓂᐊᓕᖅᑰᖅᑐᑦ. 

ᐃᑲᔪᖅᑐᕆᐊᖃᕋᑦᑎᒍ ᓄᓇᕗᒻᒥᐅᕈᓘᒐᑦᑕ 

ᐊᒥᓲᓐᖏᒃᑲᓗᐊᖅᑐᒍᑦ ᐱᓪᓚᕆᐅᖕᒪᑕ. 

ᐊᑭᑦᑐᕆᐊᖃᑦᑕᕋᓗᐊᖅᐸᑕ ᐃᑲᔪᖅᑐᕆᐊᖃᖅᑕᕗᑦ 

ᓇᖕᒥᓂᐅᖕᒪᑕ.  



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓲᕐᓗ ᒥᔅᑕ ᒍᕇᓐ ᑐᑭᓯᔭᒃᑯᑦ 

ᐃᒪᓐᓇᐃᓕᔫᓪᓗᐊᕐᒪᓇᐃ, ᐆᒃᑑᑎᒋᑐᐃᓐᓇᖅᑕᕋ 

ᐅᒥᐊᕐᔪᐊᑦ. ᒐᕙᒪᒃᑯᑦ ᓲᕐᓗ 

ᑳᓐᑐᕌᖃᕆᐊᖃᕈᓐᓃᖅᑐᑦ ᓇᖕᒥᓂᓕᑦ ᑲᒪᓂᐊᖅᐸᑕ 

ᐊᔾᔭᖅᑐᖃᑦᑕᕐᓂᐊᖅᑐᑦ ᐅᖁᒪᐃᓐᓂᖏᓐᓂᑦ 

ᓄᓇᓕᖕᓂ. ᒪᓐᑐᕆᐊᒥᑦᑕᐅᖅ ᐅᒥᐊᕐᔪᐊᖅ 

ᐊᑐᕈᒪᔭᕐᒥᓂᒃ ᐃᓕᓯᔫᓪᓗᐊᕐᒥᔪᑦ, ᒐᕙᒪᒃᑯᑦ 

ᑳᓐᑐᕌᒋᒍᓐᓃᕐᓗᓂᔾᔪᑦ. ᑕᐃᒃᑯᐊ ᑎᑭᓴᐃᕖᑦ 

ᑎᑭᑎᑦᑎᔩᓪᓗ ᓄᖑᑉᐸᑕ ᑳᓐᑐᕌᑦ. ᐃᒻᒪᖃ ᒥᓂᔅᑕ 

table-ᒐᔭᖅᐸᒍ ᑖᓐᓇ ᐊᑐᐊᒐᖅ ᖃᖓᒃᑯᑦ 

ᐊᓯᓐᖑᕐᓂᕐᒪᖔᑦ ᐱᐅᓇᔭᖅᑰᖅᑑᒐᓗᐊᖅ 

ᐊᓯᔾᔨᖅᓯᒪᔫᔮᓕᕐᒪᑦ. ᐊᑐᖁᔭᐅᖃᑦᑕᓚᐅᕐᒪᑕ 

ᑳᓐᑐᕌᒃᑏᑦ ᐅᓯᔾᔪᑎᖏᑦ ᐊᔾᔭᖅᑐᖅᑕᐅᓂᐊᖅᐸᑦ 

ᐊᑐᕐᓗᒋᑦ ᓄᓇᓕᖕᓃᑦᑐᑦ. ᑕᐃᒪᓐᓇᐃᑉᐸᑦ 

ᓴᓇᓐᖏᑦᑐᑦ ᓄᖑᑉᐸᓪᓕᐊᓐᖏᓐᓂᖅᓴᐅᒐᔭᖅᑐᑦ 

ᓇᖕᒥᓂᖃᖅᑐᓪᓗ ᖁᕕᐊᓱᖕᓂᖅᓴᐅᒐᔭᖅᑐᑎᒃ. 

ᑖᓐᓇᖃᐃ ᒥᓂᔅᑕᐅᑉ ᓴᖅᑭᑦᑑᓪᓗᐊᖅᐹ ᑖᓐᓇ 

ᑎᑭᓈᓂᑦ ᐅᓯᖃᑦᑕᕐᓂᖅ ᒥᒃᓵᓄᑦ 

ᓂᐅᕋᐃᓂᕐᒦᓐᖔᖅᑐᑦ ᐊᐅᔭᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  
 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᓴᖅᑭᑕᐅᔭᕌᖓᑕ 

ᐱᔪᒥᓵᕈᑏᑦ ᐅᒥᐊᕐᔪᐊᒃᑯᑦ ᐅᓯᒃᓴᓂᒃ 

ᓄᓇᕗᒻᒨᓐᖓᐅᓂᐊᖅᑐᓂᒃ ᑕᐃᒃᑯᐊ 

ᐃᓗᐊᓃᖃᑕᐅᖃᑦᑕᕐᒪᑕ ᓄᓇᒧᐊᖅᓯᓂᖅ 

ᑕᒪᒃᑯᓂᖓ ᐃᒡᓗᕐᔪᐊᖅᓴᓂᒃ ᓱᓇᒃᓴᓂᒃ ᓂᕿᒃᓴᓂᒃ.  

ᑕᐃᒃᑯᐊ ᓄᓇᒧᐊᕌᖓᑕ ᑭᐊᑉ ᐃᒡᓗᕐᔪᐊᓄᑦ 

ᐊᔾᔭᖅᑐᕐᓂᐊᖅᐹ? ᑖᑉᓱᒥᖓ ᐊᑐᐊᒐᖃᕐᒪᖔᑦᑕ 

ᐊᐱᕆᖅᑰᕋᕕᑦ. ᐊᑐᐊᒐᖃᕋᓱᒋᓐᖏᑕᕋ. ᑭᓯᐊᓂ 

ᐱᑕᖃᖅᐸᑦ ᑖᓐᓇ ᐊᑐᐃᓐᓇᕈᖅᑎᓐᓂᐊᖅᐸᕋ 

ᑲᑎᒪᕝᕕᐅᑉ ᐃᓗᐊᓄᑦ ᐊᒻᒪ ᐱᑕᖃᓐᖏᑉᐸᑦ ᐊᒻᒪ 

ᓇᓗᓇᐃᖅᓯᓂᐊᕆᕗᖓ ᐱᑕᖃᓐᖏᓐᓂᖓᓂ.  

ᑭᓯᐊᓂ ᑖᓐᓇ ᖃᐅᔨᒋᐊᕐᓂᐊᖅᐸᕋ ᑐᒃᓯᕋᖅᑕᖓ 

ᐱᑕᖃᖅᐸᓪᓗ ᑕᕝᕗᖓ ᐊᑐᐃᓐᓇᕈᖅᑎᓂᐊᖅᐸᕋ. 

ᒪᓕᒐᖅᑕᖃᑦᑕᕐᓂᖅᐸᑦ ᐊᒡᔭᖅᑐᐃᓂᖅ ᓯᔾᔭᒥ 

ᑕᐃᑯᖓ ᐃᓂᒋᓂᐊᖅᑕᖏᓐᓄᑦ ᐃᒡᓗᕐᔪᐊᒃᓴᐅᒃᐸᑕ 

ᓱᓇᐅᒃᐸᑕ. ᑖᑉᓱᒥᖓ ᐊᐱᖅᑯᑎᖃᖅᑰᕐᒪᑦ. ᑕᐃᒪᓐᓇ 

ᐃᓚᖏᑦ ᖃᐅᔨᒪᔭᒃᑯᓪᓕ ᐅᒥᐊᕐᔪᐊᑦ ᑎᑭᑦᑕᕌᖓᑕ 

ᓇᒻᒥᓂᖃᖅᑐᑦ ᓇᖕᒥᓂᖃᐅᖅᑐᓄᑦ ᑐᒃᓯᕋᐃᓲᖑᖕᒪᑕ 

ᐊᔾᔭᖅᑐᐃᔨᔪᔾᔭᐅᓪᓗᑎᑦ. ᑕᐃᒪᐃᓲᖑᒐᑉᑕ 

ᓂᕿᑖᓗᕿᑦᑕᕌᖓᑉᑕ. ᑕᒪᓐᓇ 

ᒪᓕᒐᖅᑕᖃᑦᑕᕐᓂᖅᐸᑦ ᕿᒥᕐᕈᔭᐅᑎᓐᓂᐊᖅᐸᕋ 

ᓴᖅᑭᓪᓗᒍ ᑲᑎᒪᕝᕕᖕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᓱᓕ 

ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᐊᓇᐃᑦ ᐊᒻᒪᓗ 

ᐆᒥᖓ ᑕᐃᓐᓇᑑᓐᖏᖦᖢᓂ ᐊᑐᐊᒐᖃᕐᒪᖔᑕ 

ᓯᕗᓪᓕᖅᐹᒥ ᐅᑎᖅᑲᐅᔭᕋ ᐱᑕᖃᕆᐊᖃᓪᓚᑦᑖᕐᒪᑦ 

ᑳᓐᑐᕌᑦ ᑖᒃᑯᐊ ᒥᑭᔫᓐᖏᑦᑐᐊᓘᖕᒪᑕ ᐊᒻᒪᓗ ᓲᕐᓗ 

ᐅᒥᐊᕐᔪᐊᖅ ᑕᐃᒪᓐᓇᐃᒻᒪᑦ ᓲᕐᓗ ᓇᖕᒥᓂᖅ ᑎᑭᓵᑦ, 

ᐅᒥᐊᕐᔪᐊᒃᑰᑎᑦᑎᓂᖅ ᓇᑉᐸᐃᓂᐅᒐᓗᐊᖅᐸᑦ 

ᒐᕙᒪᒃᑯᑦ ᐱᖁᑎᒃᓴᕆᓂᐊᑐᐊᕌᖓᒍ ᒪᓐᑐᕆᐊᒥᓪᓗ 

ᐅᒥᐊᕐᔪᐊᕐᒧᑦ ᓇᒧᑦ ᐃᓱᒪᖅᓲᑎᒋᑦᑕᕋᔅᓯᐅᒃ. ᑕᐃᓐᓇ 

ᑳᓐᑐᕌᑎᖑᔫᒐᓗᐊᖑᓯᒪᔪᖅ ᐃᓱᒪᖅᓱᖃᑦᑕᖏᒻᒪᑦ 

ᓇᓕᐊᒃᑰᓂᐊᕐᒪᖔᑕ. ᐊᓱᐃᓛᒃ ᐊᑐᐊᒐᖅᑕᖃᕐᓂᖓ 

ᒪᓕᒃᑕᐅᖃᑦᑕᕐᒪᑦ. ᐊᑐᐊᒐᖅᑕᖃᕐᓂᖏᑉᐸᑦ ᐃᒻᒪᖃ 

ᒥᓂᔅᑕ ᑕᑯᓇᕋᔭᖅᐸᒍ ᑕᒪᓐᓇ 

ᐃᖢᐊᕐᓂᖅᓴᒨᖓᓕᕐᓗᒍ ᓄᓇᕗᒻᒥᐅᓄᑦ 

ᐋᖅᑭᒋᐊᕋᔭᕋᔅᓯᐅᒃ. ᑖᓐᓇᖃᐃ ᐃᓱᒪᒋᔫᓪᓗᐊᖅᐱᐅᒃ 

ᑕᐃᒪᓐᓇ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐃᓱᒪᒃᓴᖅᓯᐅᒐᑦᓴᖅᑎᐊᒥᒃ ᐅᖃᖅᐳᑎᑦ. 

ᐱᑕᖃᓐᖏᑕᕐᓂᖅᐸᑦ ᑖᒃᑯᐊ 

ᐱᓕᕆᐊᕆᔪᓐᓇᕋᑉᑎᒍᑦ ᑕᐃᒃᑯᐊ 

ᐊᔾᔭᖅᑐᐃᖃᑦᑕᖅᑐᑦ ᓄᓇᒧᑦ ᓯᔾᔭᒧᐊᕌᖓᑕ ᖃᓄᖅ 

ᐊᐅᓚᔭᐅᔭᕆᐊᖃᕐᓂᖏᓐᓂ ᑕᒪᓐᓇ 

ᑲᒪᒋᓂᐊᖅᐸᕗᑦ ᐱᑕᖃᓐᖏᑕᕐᓂᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᓱᓖ, 

ᒥᔅᑕ ᑰᓕ.  

 

ᑰᓕ: ᐄ, ᐃᒃᓯᕙᑖᖅ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ 

ᑲᒪᒋᔭᕆᐊᖃᓪᓚᕆᓚᖓᔭᕗᑦ ᐊᑯᓂ ᓱᓕ  

ᐊᑐᖅᑕᐅᓚᖓᖕᒪᑕ. ᐅᖁᒪᐃᓐᓂᖓ 

ᑎᑎᕋᖅᑕᕐᓂᐅᔭᕐᒪᑦ ᓲᕐᓗ ᐅᖃᐅᓯᕆᔭᕗᑦ $40 

ᒥᓕᐊᓐ-ᒦᑦᑐᖅ ᖃᐅᔨᒪᓪᓗᒍᓗ ᑖᒃᑯᐊ ᓴᓇᔾᔪᑎᒃᓴᑦ 

ᑕᒫᓂ $20 ᒥᓕᐊᓐ ᐅᖓᑖᓂᓚᖓᖕᒪᑕ 

ᓇᓗᓇᓐᖏᒻᒪᑦ. ᑕᐃᒃᑯᐊ 

ᐊᒡᔭᖅᑐᖅᑕᐅᒋᐊᖃᓛᖅᖢᑎᒃ.  

 

ᐃᓐᓇ ᓂᑉᓕᐅᑎᒋᓪᓚᕆᖅᑲᐅᔭᕋ, ᐊᕐᕌᓂ 

ᐅᔾᔨᕆᓚᐅᖅᑕᕋ ᐃᓚᒋᔭᐅᑐᐃᓐᓇᕆᐊᖃᕐᒪᑦ 

ᒥᓂᔅᑕᐅᑉ ᑐᖏᓕᖓ ᐅᖃᖅᑎᓪᓗᒍ, ᐃᓱᒪᒃᓴᒥᒃ. 

ᑕᐃᔅᓱᒪᓂ ᓲᕐᓗ ᐅᖃᕋᔭᕈᒪ ᓯᒡᔭᒥ ᓲᕐᓗ 

ᑕᑯᓚᐅᖅᓯᒪᔭᕋᓗᐊᕋ ᑎᒍᓚᐅᖅᓯᒪᓐᖏᓐᓇᒃᑯ 

ᑕᐃᒪᓐᓇᐃᖏᓐᓂᐊᖅᐳᖅᑐᖅ. ᑕᕝᕙ ᐃᒪᓐᓇ 

ᐃᓱᒪᓚᐅᖅᓯᒪᒐᒪ. ᑕᐃᒪᓐᓇᐃᓕᑦᑕᐅᔾᔮᖅᑰᖏᒻᒪᑦ. 

ᐃᒪᓐᓇᓕ ᐃᓱᒪᓪᓗᖓ. ᑖᓐᓇ ᐱᔾᔪᑎᒋᓪᓗᒍ 

ᓂᑉᓕᐅᑎᒋᓗᐊᖅᐸᕋ ᓂᐅᕋᖅᑕᖅᑕᔪᓕᕆᓂᒃᑯᑦ 

ᐱᓪᓚᕆᐅᓗᐊᕐᒪᑕ ᓇᖕᒥᓂᖃᕋᓱᒃᑐᓄᑦ, ᑕᐃᒃᑯᐊ 

ᐅᖃᐅᓯᕆᖅᑲᐅᔭᒃᑲ ᐅᖃᐅᓯᐅᓚᐅᖅᑐᕕᓃᑦ ᑕᐃᑲᓂ 

ᓄᓇᕗᒻᒥ ᒐᕙᒪᐃᑦ ᑲᑐᔾᔨᖃᑎᒌᖏᑦ ᑲᑎᒪᑎᓪᓗᒋᑦ 

ᓴᓂᑭᓗᐊᕐᓗ, ᐃᒡᓗᓕᒡᓗ, ᓇᐅᔮᓂᓗ 

ᐃᓱᒫᓘᒃᑐᖃᖅᖢᓂ ᑕᑉᐱᑲᓂ ᓯᐅᕋᖅᑕᐅᑎᒻᒪᕇᑦ 

ᑎᑭᓐᓂᕋᖅᑕᐅᖃᐅᖕᒪᑕ. ᓴᓇᓂᕐᒧᑦ ᓇᒻᒥᓂᕆᔭᖅ 

ᑕᐃᓐᓇ ᖃᐅᔨᒪᔭᕋᓗᐊᕋ ᐅᖃᐅᓯᕆᔾᔮᓐᖏᑕᕋ 

ᓇᐅᔮᓂ ᑎᑭᓐᓂᕋᖅᑕᐅᓚᐅᕐᒪᑦ.  

 

ᒥᓂᔅᑕ ᑖᔅᓱᒥᖓ ᐃᑲᔪᕆᐊᕋᔭᕈᑦᑎᒍ 

ᖁᕕᐊᒋᒻᒪᕆᒐᔭᖅᐸᕗᑦ ᐊᒻᒪ ᐊᔪᓐᖏᑉᐸᑦ ᑕᕝᕗᖓ 

ᓴᖅᑭᑎᓐᓇᔭᕈᖕᓂ 

ᖃᓄᐃᓕᐅᖅᐸᓪᓕᐊᔪᒪᖕᒪᖔᖅᐱᑦ 

ᐱᐊᓂᓐᖏᓐᓂᑦᑎᓐᓂ ᑐᓴᒃᑲᓐᓂᕈᒪᒐᔭᕋᓗᐊᖅᑐᖓ 

ᖃᓄᖅ ᐃᓱᒪᓕᕐᒪᖔᑦ ᐊᑐᐊᒐᐅᑉ ᒥᒃᓵᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. ᑕᒪᓐᓇ 

ᑖᒃᑯᐊᖏᓛᒃ ᓇᖕᒥᓂᖃᖅᑐᑦ ᓄᓇᕗᑦ ᐃᓗᐊᓂ 

ᑕᒪᐃᓐᓂ ᓄᓇᓕᕐᔪᐊᖑᒐᓗᐊᖅᐸᑦ 

ᓄᓇᓕᕋᓛᖑᒐᓗᐊᖅᐸᑦ ᐃᖏᕐᕋᖃᑦᑕᕐᒪᑕ 

ᓇᖕᒥᓂᖃᕐᓂᖅ ᐊᒡᔭᖅᑐᐃᓂᕐᒧᓪᓗ 

ᓯᐅᕋᖅᑕᕐᓂᕐᒧᓪᓗ ᒪᑯᐊ ᐱᓗᐊᕕᒃᑐᒥᒃ 

ᐊᒃᓱᕈᕐᓇᖅᑐᒻᒪᕆᐊᓗᒃᑰᖃᑦᑕᖅᑐᑦ ᓇᓗᓇᓐᖏᑦᑐᖅ 

ᐊᒻᒪ ᐃᒃᐱᒋᑦᑎᐊᖅᓱᒋᑦ. 

 

ᑕᒪᒃᑯᐊ ᐱᓕᕆᓇᓱᓲᖑᒐᒪ ᑕᒪᑉᑕᐃᓚᒃ 

ᓇᖕᒥᓂᖃᕐᓂᖅ ᓄᓇᕗᒻᒥ 

ᐊᐅᓪᓛᕈᑎᑐᐊᒻᒪᕆᒋᒐᑉᑎᒍ ᓄᓇᕗᒻᒥᐅᑎᒍᑦ 

ᒐᕙᒪᐅ ᓯᓚᑖᓂ ᐱᓕᕆᔨᐅᔪᑦ 

ᐃᑲᔪᖅᑐᑦᑎᐊᕆᐊᖃᕋᑉᑎᒍ ᐊᐅᓪᓛᕐᓂᖏᓐᓄᑦ.  

ᑖᒃᑯᐊ ᐅᖃᖅᑕᑎᑦ ᑐᓴᖅᐸᒃᑲ ᐊᒻᒪ 

ᖃᐅᔨᒋᐊᕐᓂᐊᖅᐳᖓ ᐊᔪᕐᓇᖏᑉᐸᑦ 

ᑲᑎᒫᓂᓐᖏᓐᓂᑦᑎᓐᓂᐅᒐᔭᖅᑐᓂ ᑭᓯᐊᓂ 

ᐊᔪᕐᓇᖅᐸᑦ ᑭᖑᓪᓕᕐᒥ ᐊᔪᕐᓇᕈᓐᓃᑐᐊᖅᐸᑦ 

ᑕᒪᒃᑯᐊ ᓴᖅᑭᑦᑎᓐᓂᐊᖅᐸᒃᑲ. ᖁᔭᓐᓇᒦᒃ 

ᐃᒃᓯᕙᐅᑖᖅ, ᓂᓪᓕᖅᑎᓐᓇᒪ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ ᑯᓱᒐᖅ. ᓱᓕ 

ᑕᕝᕙᓂ ᐊᑎᖃᖅᐳᖓ ᒥᔅᑕ ᓂᓐᖓᖅ. 

ᓂᓪᓕᕈᑎᑦᓴᖃᕐᑰᕐᒥᒐᕕᑦ ᐊᐱᖅᑯᑎᑦᓴᖃᑐᐊᕈᕕᑦ. 

ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓂ H-3 

ᐊᑭᑐᔪᖅᑐᕈᑎᓄᑦ ᐸᕐᓇᕐᓂᐅᑉ ᐃᓗᐊᓂ ᑕᒪᓐᓇ 

ᓄᓇᕐᔪᐊᓗᒃᑖᕐᒥ ᐊᒻᒪᓗ ᑲᓇᑕᒥ ᓄᓇᕗᒻᒥᓗ 

ᐊᖏᔫᑎᓕᕆᓂᕐᒥ ᑐᑭᖃᕋᓗᐊᕐᒪᑦ ᐃᖅᑲᓇᐃᔭᑦ. 

ᓴᓇᔭᒃᓴᓂᒃ ᐊᒻᒪᓗ ᐃᓕᑕᕆᔭᐅᓯᒪᓪᓚᕆᑦᓱᓂ. 

 

ᐃᒃᓯᕙᐅᑖᖅ, ᑖᒃᓱᒪ ᑲᓇᑕᒥ ᓵᑕ ᐱᔪᓐᓇᐅᑎᓂᑦ 

ᐊᔪᓐᖏᔾᔪᑎᓂᓪᓗ ᐃᓗᐊᓂ ᐳᕌᕕᓐᓯᓗᓐᓃᑦ 

ᐅᕝᕙᓗᓐᓃᑦ ᑎᐅᕆᑐᐊᕆᐊᒥ 

ᓴᓇᔭᒃᓴᖃᓐᖏᓗᐊᖅᐸᑦ ᑕᕝᕙ ᐃᒻᒥᓂᒃ 

ᐃᓄᖁᑎᒥᓂᒃ ᓯᕗᓪᓕᐅᑎᑦᑎᔪᓐᓇᖅᑐᐃᑦ ᑕᒪᓐᓇ 

ᓇᒥᑐᐃᓐᓇᖅ ᓄᓇᑖᕈᓐᓇᕐᓂᖅ ᓇᒧᑐᐃᓐᓇᖅ 

ᐊᐅᓪᓚᕈᓐᓇᕋᓗᐊᖅᑎᓪᓗᑕ ᓴᓇᔭᒃᓴᒥᒃ ᕿᓂᕐᓗᑕ 

ᐱᔪᓐᓇᕋᓗᐊᖅᑎᓪᓗᑕ ᓴᓇ.ᔭᑦᓴᖃᓐᖏᓗᐊᖅᐸᑕ 

ᓇᓕᐊᑐᐃᓐᓇᖅ ᐊᐅᓚᑦᑐᒪᔭᒥᓂᒃ ᒐᕙᒪᒃᑯᑦ 

ᐊᐅᓚᑦᑎᔪᓐᓇᖅᑐᐃᑦ.  

 

ᑖᓐᓇ ᐃᓱᒪᒋᓗᒍ ᐅᖃᐅᑎᔭᐅᓚᐅᕋᒪ ᐊᓱᐃᓛᒎᖅ 

ᑮᓇᐅᔭᓄᑦ ᓴᓇᔪᐊᓘᓕᕐᒪᑕ ᓴᓇᔭᑦᓴᒥᒃ 

ᓴᖅᑭᖅᑐᖃᕐᒪᑦ ᓄᓇᓕᒃ ᑕᕝᕙᓂ ᓄᓇᖃᖅᑳᖅᑐᖅ 

ᓄᓇᓕᒃ ᓄᓇᖃᖅᑐᖅ ᑕᐃᒃᑯᓇᓐᖓᑦ 

ᓇᓗᓇᐃᔭᐅᒻᒥᒃ ᐱᔪᓐᓇᐅᑎᒥᓂᒃ 

ᓴᓇᖃᑦᑕᖅᑕᒥᖕᓂᒃ ᐊᔾᔭᖅᓯᕗᖅ ᓲᖃᐃᒻᒪ 

ᓴᓇᔪᐊᓘᓕᕐᒪᑕ. ᑖᓐᓇ ᓴᓇᔭᐅᔪᖅ ᓄᓇᕗᒃᑯᑦ 

ᐊᑭᓕᖅᑐᖅᑕᐅᓪᓗᓂ ᓄᓇᕗᒃᑯᑦ ᐊᑭᑐᔪᖅᑐᕈᑎᓄᑦ  

ᐸᕐᓇᐅᑎᒋᒻᒪᕆᒃᑐᒍ ᐊᔾᔭᕋᓗᐊᕋᒥᐅᒎᖅ 

ᐊᓕᑦᑐᖅᑕᐅᑐᐃᓐᓇᖅᖢᓂ ᐊᑦᑕᕐᕕᖕᒧᑦ ᐃᒋᑕᐅᔪᖅ. 

 

ᐊᒻᒪᓗ ᑕᒪᒃᑯᐊ ᓂᕿᒃᓴᐅᑎᖏᑦ ᐊᐃᑦᑎᕌᖓᑦᑕ 

ᒐᕙᒪᒃᑯᑦ ᐱᖅᑯᓯᖃᕐᒪᑕ ᕿᓂᕋᓗᐊᖅᐲᑦ ᓴᓇᔭᒃᓴᒥᒃ 

ᕿᓂᑦᓯᐊᕋᓗᐊᖅᐱᑦ ᕿᓂᕋᓗᐊᖅᐱᑦ. ᐄ, 

ᕿᓂᖅᑑᒐᓗᐊᕐᓇᖅᑐᖅ ᐅᕙᒍᑦ ᓴᓇᖁᔨ  

ᐊᔪᖅᑎᑕᐅᔫᔮᖅᓱᓂ ᐊᔪᖅᑎᑕᐅᓪᓚᕆᑦᓱᓂ.  

 

ᐱᐅᓐᖏᒻᒪᑦ ᑕᒪᓐᓇ. ᑖᒃᑯᐊ ᑕᐅᑐᒋᐊᖃᖅᑕᕗᑦ 

ᐱᒋᐊᕐᕕᖃᖅᑐᐃᑦ ᓴᓇᔭᖅᑐᕋᓗᐊᕐᓗᑎᒃ 

ᓴᓇᔭᒃᓴᖅᑖᓐᖏᒃᑯᑎᒃ ᓄᓇᕗᑦ ᐃᓗᐊᓂ 

ᐊᔪᖅᓴᓪᓚᕆᖕᒪᑕ ᐃᓚᖏᑦ. ᓲᕐᓗ ᓴᓐᖏᓂᕐᒥᒃ 

ᑐᓂᔭᐅᔪᓐᓇᖅᑑᒐᓗᐊᑦ ᑖᑦᓱᒪ ᐊᑐᕐᓗᒍ ᑕᒪᓐᓇ 

ᐃᑲᔪᕆᐊᖃᖅᑕᕗᑦ. 

 

ᒐᕙᒪᐅᒐᑦᑕ ᖃᐅᔨᒪᒐᑦᑕ. ᓴᓇᔪᒪᓪᓚᕆᒃᑑᒐᓗᐃᑦ 

ᓇᐅᒃ ᓲᕐᓗ ᑖᓐᓇ ᐊᑭᑐᔪᖅᑐᕈᑎᓄᑦ ᐸᕐᓇᐅᑎᒃ 

ᐅᕙᒍᑦ ᐆᒪ ᐃᓗᐊᓂ ᒪᓕᒐᓕᐅᖅᑎᑎᒍᑦ 

ᐊᖏᖃᑦᑕᖅᑕᕗᑦ ᑕᒪᒃᑯᐊ ᐊᒻᒪᓗ ᐊᖏᖃᑦᑕᕋᑦᑎᒍ 

ᐃᓄᐃᑦ ᑕᖅᑳᓂ ᑲᓇᑕᓗᒃᑖᕐᒥ 

ᐊᔪᖅᓴᓛᖑᖃᑕᐅᒐᑦᑕ. ᑖᓐᓇ ᐊᑐᕐᓗᒍ 

ᐱᔪᓐᓇᕐᓂᕗᑦ ᐊᑏᒃ ᑕᒪᒃᑯᐊ ᓴᓇᔭᒃᓴᖅᓯᐅᖅᑐᑦ 

ᐃᓅᖃᑎᕗᑦ ᐃᑲᔪᕋᓱᓚᐅᖅᑎᒍ 

ᐃᑲᔪᕋᓱᐊᒋᐊᖃᓪᓚᑦᑖᖅᑐᑦ ᐃᓚᖏᓐᓄᑦ 

ᐅᖃᐅᔾᔭᐅᓯᒪᒐᒪ ᓄᓇᒃᑰᕈᑎᖃᕋᒥᒎᖅ ᓇᖕᒥᓂᖅ 

ᐊᑐᖅᑕᐅᖁᒐᓗᐊᕋᒥᐅᒃ ᓴᓇᔪᓄᑦ 

ᐊᑭᓕᖅᑐᖅᑕᐅᓗᓂ ᐃᒻᒥᓂᒎᖅ ᓄᓇᒃᑰᕈᑎᒥᖕᓂᒃ. 

ᑕᐃᒃᑯᐊ ᑲᒻᐸᓂᐅᔪᑦ ᐅᒥᐊᕐᔪᐊᒃᑯᑦ 

ᑎᑭᑎᑦᑎᓗᐊᓕᕐᒪᑕ ᑕᐃᒪᓕ ᐱᔪᓐᓇᕈᓐᓃᖅᑐᓂ.  

 

ᐃᓚᖓ 24 ᑖᓐᓇ ᓴᓐᖐᓗᐊᕐᒪᑦ 

ᓴᓐᖐᓗᐊᖅᑑᔮᕐᒪᑦ ᓴᓐᖏᓂᓕᐅᒐᓗᐊᖅ ᐅᕙᒍᑦ 

ᐃᓕᑕᕆᓯᒪᓐᖏᓗᐊᕋᑦᑎᒍᖃᐃ. 

ᓂᕈᐊᖅᑕᐅᓯᒪᔪᑎᒍᑦ ᐊᔭᐅᕆᐊᖃᖅᑕᕗᑦ ᑕᒪᒃᑯᐊ 

ᑕᒑᖅ ᒥᔅᑕ ᑰᓕ 24 ᑖᓐᓇ ᓴᓐᖐᓗᐊᕐᒪᑦ 

ᓴᓐᖐᓗᐊᖅᑑᔮᕐᒪᑦ ᓴᓐᖏᓂᓕᐅᒐᓗᐊᖅ ᐅᕙᒍᑦ 

ᐃᓕᑕᕆᓯᒪᓐᖏᓗᐊᕋᑦᑎᒍᖃᐃ 

ᓂᕈᐊᖅᑕᐅᓯᒪᔪᑎᒍᑦ ᐊᔭᐅᕆᐊᖃᖅᑕᕗᑦ ᑕᒪᒃᑯᐊ 

ᑕᒑᖅ ᒥᔅᑕ ᑰᓕ ᐅᖃᐅᓯᕆᔭᖏᑦ. ᐃᒪᓐᓇ 

ᐊᑐᕆᐊᖃᓪᓚᑦᑖᕐᒪᑕ ᑕᒪᓐᓇ  

ᐅᖃᐅᓯᕆᔪᒪᑐᐃᓐᓇᖅᖢᒍ ᑖᒃᓱᒪ ᐃᓗᐊᓂ 

ᐅᖃᐅᓯᐅᓂᖓᓂᒃ. 

 

ᐊᑭᑐᔪᖅᑐᕈᑎᓄᑦ ᐸᕐᓇᐅᓂᐅᑉ ᒥᒃᓵᓄᑦ 

ᐊᖏᔫᑎᓕᕆᓂᕐᒥ. ᐃᖅᑲᓇᐃᔮᑦ, ᑭᓇᒃᑯᓄᓄᑯᐊ? 

ᓄᓇᕗᒻᒥᐅᑕᐅᓐᖏᑦᑐᓄᖅᑲᐃ ᓄᓇᕗᒻᒥᐅᑕᐃᑦ 

ᓯᕗᓪᓕᐅᑎᔭᕆᐊᖃᖅᑕᕗᑦ ᐊᖏᕐᕋᖃᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐊᑭᑐᔫᑎᓄᑦ ᐱᔾᔪᑎᓕᖕᒥᒃ 

ᑐᓴᓗᐊᓐᖏᒃᑲᓗᐊᖅᑐᖓ ᐊᐱᖅᑯᑎᒃᓴᒥᒃ ᑕᐃᒪ 

ᐱᔪᒪᒐᓗᐊᖅᓱᖓᐃᓛᒃ ᐃᓕᑦᓯᓐᓂᒃ ᑭᓯᐊᓂ 

ᓂᓪᓕᕐᕕᒋᔪᒪᒍᕕᐅᒃ. ᖁᔭᓐᓇᒦᒃ ᒥᔅᑕ ᓂᖏᐅᖓᑦ. 

 

ᓂᖏᐅᖓᑦ: ᖁᔭᓐᓇᒦᒃ ᐃᑦᓯᕙᐅᑖᖅ ᕼ-4-ᒨᕈᑦᑕᓕ 

ᑭᓯᐊᓂ ᐊᐱᖅᑯᑎᑦᓴᖃᕋᔭᖅᑲᐅᒐᓗᐊᖅᑐᖓ H3-

ᒦᖅᑰᕋᑦᑕ ᓱᓕ ᑕᒻᒪᖏᒃᑯᒪ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᑦ H-3 

ᐊᒻᒪᓗ H-4. ᑖᒃᑯᐊ ᐃᓚᒌᒻᒪᑕ 

ᖃᐅᔨᒪᓂᐊᖅᐸᑎᓇᐃ ᑭᓯᐊᓂ ᐅᐊᑦᑎᐊᕈᐊᐃ ᒥᔅᑕ  

ᑰᓖᓐᓇ ᐊᐱᕆᔪᓪᓛᓗᖅᑰᕐᒪᑦ 

ᐃᓕᑕᕆᓚᐅᐱᓪᓚᒡᓗᒍ ᐊᐱᕆᒋᐊᕈᒪᒍᕕᑦ ᑕᕝᕗᖓ 

H-4-ᒧᑦ ᐅᑎᕐᕕᒋᒍᓐᓇᕐᓂᐊᖅᑲᒋᑦ ᑖᒃᑯᐊ 

ᐃᓚᒌᖕᒪᑎᒃ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐅᓇ 

ᐅᐃᒍᓕᐅᑎᔭᕋ ᐊᐱᖅᓱᖅᑲᐅᔪᑦ ᑕᐃᒃᑯᐊ. ᑖᒃᑯᐊ 

ᑭᖑᓂᐊᓂ ᓂᐅᕕᕐᓂᕐᒧᑦ ᐊᑐᐊᒐᖅ ᐊᒥᓱᐊᓘᖕᒪᑕ 

ᓱᓇᓕᒫᑦᓯᐊᑦ ᑖᒃᑯᐊ CG&S ᑲᒪᖕᒪᑕ ᓂᐅᕕᕐᓂᕐᒥᒃ 

ᐱᔪᒪᔭᖏᓐᓂᒃ ᐃᖅᑲᓇᐃᔭᕐᕕᓕᒫᑦᓯᐊᑦ ᒪᓕᒐᖏᑦ 

ᐱᔭᕆᐊᑐᔫᓪᓗᑎᒃ.  

 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒪᓐᓇ ᑐᓴᓚᐅᖅᓯᒪᓪᓗᖓ ᓄᓇᒃᑰᕈᑎᒐᓚᐃᑦ 

ᐊᒥᓱᑦᑕᐅᖅ ᓂᐅᕕᖅᑕᐅᖃᑦᑕᕐᒪᑕ ᒐᕙᒪᒃᑯᓐᓄᑦ 

ᐱᓕᕆᕕᓗᒃᑖᑦᑎᐊᑦ ᐊᑐᓚᖓᔭᖏᑦ 

ᐃᖅᑲᓇᐃᔭᕐᕕᓕᒫᑦᑎᐊᓪᓗ ᒐᕙᒪᒃᑯᑦ 

ᓇᒻᒥᓂᖁᑎᖏᓐᓂ ᐱᖃᖅᑐᐃᓐᓇᐅᓪᓗᑎᒃ. 

ᑕᐃᒪᐃᑦᑐᓂᒃ ᓄᓇᒃᑰᕈᑎᓂᒃ ᓂᐅᕕᖃᑦᑕᕐᕖᑦ ᐊᒻᒪ 

ᐱᒃᑯᓴᐅᕐᔪᐊᕈᑕᐅᖃᑦᑕᕐᒪᑕ ᐊᑭᓗᓛᓂᒃ 

ᐱᓇᓱᖃᑦᑕᖅᐸᑦ ᒐᕙᒪᒃᑯᑦ ᐅᕝᕙᓗᕝᕙ ᒐᕙᒪᒃᑯᑦ 

ᐊᑐᐊᒐᖓᑦ ᒪᓕᑦᓱᒍ ᓄᓇᓕᖕᒥᐅᑕᒃᐸᑦ 

ᐊᑭᓗᓛᖑᓐᖏᒃᑲᓗᐊᖅᐸᑦ ᐃᓱᒪᒋᔭᐅᔫᓪᓗᐊᖅᐹ 

ᐱᒃᑯᓴᐅᔾᔪᐊᖅᑕᐅᓕᖅᐸᑕ ᓄᓇᓯᐅᑎᑦ. 

ᑕᐃᒪᓐᓇᐃᑎᓪᓗᒍ ᓲᕐᓗ ᐃᓚᖏᑦ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᒃᑰᕐᓂᐊᖅᐸᑕ. . . . 

 

ᑐᓴᖅᑎᑕᐅᓚᐅᖅᑐᖓ ᓇᖕᒥᓂᖅ ᐅᖃᖃᑎᒋᔭᕋᓄᑦ 

ᓇᖕᒥᓂᖃᖅᑐᒧᑦ ᐊᑐᖅᑕᐅᔪᓐᓃᕋᒥᓕᒎᖅ ᑖᒃᑯᐊᓗ 

ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᒃ ᒪᓕᒃᖢᒍ 

ᑕᐃᓐᓇ ᒪᓕᒐᖅ ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐃᑲᔫᑎᒧᑦ ᐱᔪᓐᓇᖅᑎᑕᐅᒐᒥ ᐊᓪᓚᑦᑕᐅᓯᒪᓕᕋᒥ 

ᐃᓄᖕᓄᑦ ᑕᐃᓐᓇᒎᖅ ᓴᓇᕕᖃᓐᖏᑦᑐᖅ 

ᐅᖄᓚᐅᑎᑐᐃᓐᓇᐅᓪᓗᓂ. ᑕᐃᒪᓐᓇᐃᑦᑐᓕᕆᔨᐅᒐᒥ 

ᐋᑐᕚᒥᒡᒎᖅ ᐱᔪᓐᓇᖅᑐᖅ ᐊᑭᓗᖕᓂᖅᓴᐅᓗᒍ 

ᑕᐃᒪᐃᓐᓇᐃᓕᐅᖅᑐᓄᒡᒎᖅ. ᐃᒻᒥᓂᓪᓕᒎᕐᖑᓇ 

ᓄᓇᒃᑰᕈᑎᓂ ᐊᑐᖅᑕᐅᖏᒻᒪᕆᓕᖅᑐᖅ ᑕᐃᓐᓇ 

ᐃᓱᒫᓗᓕᖅᑐᖅ ᓇᖕᒥᓂᓕᒃ ᐃᖅᑲᓇᐃᔭᖅᑎᓂᒃ 

ᐃᖅᑲᓇᐃᔭᖅᑎᑦᑎᒍᓐᓇᖏᓐᓂᖅᓴᐅᓚᖓᓕᖅᑐᑦ 

ᑖᓐᓇ ᐱᔾᔪᑎᒋᓪᓗᒍ ᓄᓇᕗᒻᒦᑦᑑᒐᓗᐊᑦ.  

ᓇᓗᓇᐃᑦᑎᐊᕆᐊᖃᖅᑰᓕᖅᑐᖅᑕᐅᖅ ᓂᐅᕕᕐᓂᖅ 

ᒪᓕᒐᐃᑦ ᒪᓕᒃᖢᒋᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐃᑲᔫᑎᑐᐃᓐᓇᐅᖏᑦᑐᒥᒃ ᐅᖃᖅᑐᖓ. 

 

ᑕᐃᓐᓇ ᐅᓐᓂᓪᓗᒃᑐᖅ ᑕᐃᒪᓐᓇᐃᓕᐅᓚᐅᖅᑐᖅ 

ᐅᕙᓐᓄᑦ ᐃᓄᐃᑦ ᓇᒻᒥᓂᖁᑎᕆᔭᐅᓐᖏᑦᑐᕐᓗᓐᓃᑦ 

ᑭᓯᐊᓂ ᓇᖕᒥᓂᖓ ᐊᖏᔫᒐᒥ ᓴᓇᔨᖃᖃᑦᑕᖅᓱᓂᓗ  

ᐃᖅᑲᓇᐃᔭᕐᕕᑦᑎᐊᕙᐅᖕᒪᑦ ᐱᐅᒋᔭᐅᔪᖅ ᓴᓇᔨᓄᑦ.  

 

ᐅᓇ ᐅᖃᕋᓱᒃᑕᕋ ᒪᓕᒐᕗᑦ 

ᓇᓗᓇᐃᑦᑎᐊᒃᑲᓐᓂᕋᔭᕐᒪᑦ ᑕᒪᒃᑯᐊ ᑕᐃᓐᓇ 

ᓂᐅᕕᕐᓂᑐᐃᓐᓇᒻᒪᕆᐅᖕᒪᓪᓕ ᓄᓇᓯᐅᑎᓂᒃ 

ᓂᐅᕕᕐᓂᒃ ᐊᒻᒪ ᐱᔨᑦᑎᕋᐅᑎᖓᓕ ᓯᖁᒥᒃᑳᖓᑕ 

ᑕᐃᑯᓐᖓᐅᕈᓐᓇᖃᑦᑕᕋᓗᐊᖅᖢᑎᒃ ᑖᓐᓇᖃᐃ 

ᒥᓂᔅᑕ ᐅᓂᒃᑳᕈᓐᓇᖅᐱᑦ ᖃᓄᐃᓕᖓᖕᒪᖔᑕ 

ᑕᒪᒃᑯᐊ ᓄᓇᓯᐅᑎᑐᐃᓐᓇᐃᑦ ᒐᕙᒪᒃᑯᑦ 

ᓂᐅᕕᓚᖓᔭᖏᑦ ᓇᖕᒥᓂᕆᔭᖏᑦ ᖃᓄᖅ 

ᐃᓕᖅᑯᓯᖃᕐᒪᖔᖅ ᐊᑐᐊᒐᕐᒥᒃ ᖃᓄᐃᑦᑐᒥᒃ 

ᒪᓕᒐᖃᕐᒪᖔᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ. 

ᑐᑭᓯᐅᒪᖁᔨᒐᓗᐊᖅᑐᖓ ᑕᒪᒃᑯᐊ ᒪᓕᒐᐃᑦ 

ᓂᐅᕕᕐᓂᐅᑉ ᒥᒃᓵᓄᑦ ᒪᓕᒐᖃᑦᑎᐊᖅᑐᖅ 

ᓇᓗᓇᐃᖅᓯᒪᑦᑎᐊᖅᑐᓂᒃ ᑕᐃᒃᑯᓂᖓᓗ 

ᑕᒪᒃᑯᓂᖓᓗ ᐆᒃᑐᕈᑎᓂᒃ ᐆᒃᑐᕌᖓᑕ 

ᐃᒃᓯᓵᕈᑎᓂᒃ ᐊᑭᑦᑐᕋᐅᑎᔪᖅᓯᐅᑎᓂᑦ ᓱᓇᓂᒃ 

ᐆᒃᑐᕌᖓᑕ ᑕᒪᕐᒥᒃ ᐊᑐᐃᓐᓇᐅᑎᑕᐅᑦᑎᐊᖃᑦᑕᖅᑐᑦ 

ᒪᓕᒐᖏᓐᓂ, ᐅᑯᓂᖓ ᕿᓂᖅᐳᒍᑦ ᐃᒪᓐᓇᐃᑦᑐᒥᒃ 

ᕿᓂᖅᐳᒍᑦ, ᒪᓕᒐᐃᑦ ᐊᑐᖅᑕᐅᓂᐊᖅᑐᓗᒃᑖᓂᒃ. 

ᑕᐃᒃᑯᐊ ᑖᒃᑯᓂᖓ ᐱᓕᕆᐊᖃᕈᒪᔪᓄᑦ 

ᓇᓗᓇᐃᖅᑎᑕᐅᑦᑎᐊᖃᑦᑕᖅᑐᑦ 

ᐊᑐᐃᓐᓇᕈᑦᑎᐊᖅᐸᒃᖢᑎᒡᓗ. ᐃᓄᑐᐃᓐᓇᐅᓪᓗᓂ 

ᒫᓐᓇ ᑕᒪᒃᑯᓂᖓ ᐱᓕᕆᓇᓱᓐᖏᒃᖢᓂ, ᐄ, 

ᑐᑭᓯᓐᓇᕈᓐᓃᖃᑦᑕᖅᑐᖅ ᑭᓯᐊᓂ ᑕᐃᒃᑯᓄᖓ 

ᑳᓐᑐᕌᓕᕆᔪᓄᑦ ᐃᒃᖠᒍᓱᒃᑐᓄᑦ ᐃᑲᔪᕐᓂᕐᒥᒃ 

ᒐᕙᒪᒃᑯᓐᓄᑦ ᐅᕝᕙᓘᓐᓃᑦ ᓂᐅᕐᕈᑎᖃᕐᓂᕐᒥᒃ 

ᓇᖕᒥᓂᕆᔭᒥᓂᒃ ᑖᒃᑯᓄᖓ ᒐᕙᒪᒃᑯᓐᓄᑦ ᒪᓕᒐᖏᑦ  

ᒪᓕᒐᑐᐃᓐᓇᐅᖏᑦᑐᐊᓘᖕᒪᑕ ᐱᖁᔭᓪᓚᑦᑖᓂᒃ 

ᒪᓕᒃᖢᑎᒃᑕᐅᖅ ᑐᓐᖓᕕᖃᖅᖢᑎᑦ ᑎᑎᕋᖅᓯᒪᖕᒪᑕ 

ᓇᓗᓇᐃᖅᓯᒪᑦᑎᐊᖅᑑᒐᓗᐊᑦ. ᑖᓐᓇ 

ᑐᑭᓯᐅᒪᔭᐅᑦᑎᐊᖁᓪᓗᒍ. ᓂᐅᕕᕐᓂᕐᒧᑦ 

ᒪᓕᒐᖅᑕᖃᐅᕐᒪᑦ ᒪᓕᒃᑕᐅᔭᕆᐊᖃᖅᑐᓂᒃ.  

 

ᑖᒻᓇᓕ ᖃᓄᖅ ᓄᓇᒃᑰᕈᑎᓂᒃ ᓂᐅᕕᕋᓱᖕᓂᐅᑉ 

ᐊᑐᕐᓂᐅᓪᓘᓐᓃᑦ ᐊᑐᖅᑕᐅᓲᖑᖕᒪᖔᑕ, ᒥᔅᑕ ᒍᕇᓐ 

ᑭᐅᑎᑦᑐᓐᓇᕈᒃᑯ ᐃᓕᒃᑰᕐᓗᖓ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᒍᕇᓐ, ᐃᓚᒋᐊᕈᒪᒍᕕᐅᒃ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᐱᖅᑯᓯᖃᖅᑐᖅ ᐃᒪᓐᓇ ᓄᓇᕗᑦ 

ᒐᕙᒪᒃᑯᖏᑦ ᓄᓇᓯᐅᑎᓂᑦ ᓂᐅᕕᕐᓂᐊᖅᑎᓪᓗᒋᑦ 

ᑕᐃᒃᑯᓂᖓ ᓄᓇᓕᕆᔨᒃᑯᑦ ᐱᓕᕆᕕᖓᑕ 

ᓂᐅᕕᖃᑦᑕᖅᑐᓕᕆᔨᒃᑯᑦ ᐱᓕᕆᕕᖓᑦᑕ 

ᓂᐅᕕᖃᑦᑕᖅᑕᖏᑦ ᒪᓕᒐᖏᓐᓂᓪᓗ 

ᒪᓕᖃᑦᑕᖅᖢᑎᒃ. ᓴᖅᑭᑦᑎᔭᕌᖓᒥ ᐱᔫᒥᓵᕈᑎᒃᓴᓂᒃ 

ᑳᓐᑐᕌᓴᓄᑦ. ᖃᓄᑭᐊᖅ ᐊᐱᖅᑯᑏᑦ 

ᑐᑭᓯᑦᑎᐊᖏᓐᓇᒃᑯ, ᑭᓯᐊᓂ ᑕᐃᒃᑯᐊ ᒪᓕᒐᖏᑦ 

ᐊᑐᓪᓚᕆᖃᑦᑕᖅᑕᕗᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐃᑲᔫᑎᒧᑦ ᑐᕌᖓᔪᐃᑦ. 

 

ᐊᑐᐊᒐᖏᓪᓗ ᕿᒥᕐᕈᓇᖃᑦᑕᖅᑕᕗᑦ. 

ᓴᓐᖏᑎᒋᐊᖃᑦᑕᖅᑕᕗᑦ ᓄᓇᑖᖃᑕᐅᓯᒪᔪᑦ 

ᓄᓇᕗᒻᒥ ᓇᖕᒥᓂᑎᖏᑎᒍᑦ ᐊᑐᕐᓗᒋᑦ 

ᑳᓐᑐᕌᑖᕋᓱᒍᓐᓇᑦᑎᐊᖃᑦᑕᕐᓂᐊᕐᒪᑕ 

ᓂᐅᕕᕋᓱᒃᑎᓪᓗᒋᓪᓗ ᓄᓇᓯᐅᑎᓂᑦ ᐊᓯᖏᓐᓂᒡᓗ 

ᐱᖁᑎᓂᒃ ᐱᔨᑦᓯᕈᑎᓂᒡᓗ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᒪᔪᖓᐃᓛᒃ ᐱᔭᕐᓂᖅᑰᔨᕙᓕᓐᖏᑦᑑᒐᓗᐊᖅ 

ᑭᓯᐊᓂᓕ ᐃᓚᖏᑎᒍᑦ ᐱᔭᕐᓂᖅᑐᕈᓘᒐᓗᐊᖅ. 

ᐊᑐᐊᒐᖅ ᓇᓗᓇᐃᑦᑎᐊᕐᓗᒍ ᑕᐃᒃᑯᓂᖓ 

ᑐᓐᖓᕕᒃᑰᑦᑕᕋᓗᐊᖅᐸᑦ ᓄᓇᕗᑦ 

ᒐᕙᒪᒃᑯᑕᖃᕋᓗᐊᖅᐸᑦ ᐅᕝᕙᓘᓐᓃᑦ 

ᑎᒥᖁᑎᒋᒐᓗᐊᖅᐸᒍᑦ ᒐᕙᒪᒃᑯᑦ. ᐃᒃᑯᐊ ᓄᓇᓕᖕᓂ 

ᑕᐃᒃᑯᓂᖓ ᓇᖕᒥᓂᖃᖅᑐᓂᒃ 

ᐱᔪᒪᓂᖅᓴᐅᖔᕆᐊᖅᑐᖅ ᑕᐃᒃᑯᐊ 

ᐃᓱᒪᔅᓴᖅᓯᐅᕈᑎᒋᓪᓗᒍ.  

 

ᐊᑭᑭᓐᓂᖅᐹᖑᔪᖅ ᑐᓂᔭᐅᒐᔪᓐᖏᑦᑐᖅ. ᑕᖅᑲᒪᓂ 

ᐊᑐᓐᖏᑲᐃᓐᓇᕈᑎᓂᒃ ᒪᓕᒐᕐᓄᑦ 

ᑕᖅᑲᒪᓃᑐᐃᑎᖃᑦᑕᕐᒪᑕ ᐱᔫᒥᓵᕈᑎᓂᒃ. 

ᐃᒪᓐᓇᐃᓕᒐᓱᑦᑐᖓ, ᓇᒻᒥᓂᖃᖅᑐᑦ ᑕᐃᒃᑯᐊ 

ᐃᓚᐃᓐᓈᖅᑕᐅᖃᑦᑕᓕᕐᒪᑕ ᐱᔾᔪᑎᒋᓪᓗᒋᑦ 

ᐅᓄᖅᑐᐋᓗᐃᑦ ᐃᓄᐃᑦ ᐅᓄᖅᑐᓂᑦ 

ᓇᒻᒥᓂᖃᓕᕐᒪᑕ. ᐃᒻᒪᖃ ᒐᕙᒪᑐᖃᒃᑯᓐᓂ 

ᕿᒥᕐᕈᓇᖅᑕᐅᑐᐃᓐᓇᕆᐊᓖᑦ ᖃᓄᑭᐊᖅ. ᑕᒪᓐᓇ 

ᖃᓄᑎᒋ ᐱᓕᕆᔭᐅᒻᒪᖔᖅ ᖃᐅᔨᒪᓐᖏᒃᖢᖓ.  

ᑭᓯᐊᓂ ᑕᐃᒪᓕ ᓂᐅᕕᖅᑐᓕᕆᓂᕐᒧᑦ 

ᐃᖅᑲᓇᐃᔭᖅᑎᐅᔪᑦ ᑲᒪᔭᕆᐊᖃᕐᒪᑕ 

ᐱᓕᕆᐊᒃᓴᖃᕐᓗᑎᑦ ᑕᒪᒃᑯᐊ ᓯᕗᒧᐊᑦᑎᐊᖁᓪᓗᒋᑦ 

ᐃᓱᒪᒃᓴᖅᓯᐅᕈᑎᒋᔭᐅᓕᖅᑐᑦ ᒪᓕᒐᖅᑎᒍᑦ 

ᒪᓕᑦᑎᐊᕐᓗᑎᑦ. ᖃᐅᔨᒪᔪᖓ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔪᕈᑏᑦ ᑕᒪᑐᒥᖓ 

ᐃᖏᕐᕋᓂᕆᔭᖓ ᐊᑎᓕᐅᕆᓂᖅ ᑕᒪᓐᓇ 

ᒪᓕᒃᑕᐅᓗᐊᖃᑦᑕᖅᓯᒪᓐᖏᒻᒪᑦ ᐱᖁᔭᓂᓪᓗ 

ᓯᖁᒥᑦᑎᖃᑦᑕᖅᓯᒪᓪᓗᑎᑦ.  

 

ᖃᓪᓗᓈᑦ ᓄᓇᖓᓃᓐᖔᖅᓯᒪᔪᑦ ᖃᓪᓗᓇᑦ 

ᓇᒻᒥᓂᖁᑎᖏᑦ ᑕᐃᒃᑯᐊ ᐊᑕᐅᓯᐅᓐᖏᑦᑐᓂᒃ 

ᑐᓂᓯᓯᒪᓕᕐᒪᑕ ᓵ ᐊᑖᒍᑦ. ᑮᓇᐅᔭᕐᔪᐊᕌᓗᓐᓂᒃ 

ᑕᐱᕆᓚᐅᕐᓚᒋᑦ ᓇᒻᒥᓂᖃᖅᑎᓪᓗᖓ ᐊᖏᖅᖢᑎᒃ 

ᑎᒎᑎᓪᓗᑎᑦ. ᐃᓄᐃᑦ ᓇᖕᒥᓂᕆᔭᐅᓕᖅᖢᓂ 

ᑲᒻᐸᓂ. ᑕᐃᑰᓇ ᑮᓇᐅᔭᓕᕆᔾᔪᑎᖏᑎᒍᑦ 

ᐱᑕᖃᓐᖏᒃᖢᓂ ᖃᔅᓯᑖᓚᖏᑦ. ᑕᐃᒃᑯᐊ ᐃᓄᖕᓄᑦ 

ᓇᖕᒥᓂᖃᖃᑕᐅᔪᒧᑦ ᐃᑲᔪᖅᑐᐃᓂᖓᓄᑦ ᓲᕐᓗ 

ᐊᑖᒍᑦ ᐃᔨᕋᖅᑐᖅᑐᑎᒃ ᐱᓕᕆᖃᑦᑕᕐᒪᑕ ᐃᒪᓐᓇ 

ᐅᖃᕐᒪᑕ ᒪᓕᒐᕐᒥᑦ ᓯᖁᒥᑦᑎᓂᕋᖅᑕᐅᔭᕆᐊᓖᑦ 

ᐊᒻᒪᓗ ᖃᐅᔨᓴᖅᑕᐅᔭᕆᐊᖃᖅᑐᖅ ᐅᒃᐱᕈᓱᒃᑐᖓ 

ᐱᔾᔪᑎᖃᑦᑎᐊᖅᑐᑦ ᕿᒥᕐᕈᓇᑦᑕᐅᖃᑦᑕᖏᒻᒪᑕ 

ᒐᕙᒪᒃᑯᑦ ᑎᒥᖁᑎᖏᓐᓄᑦ.  

 

ᐄ, ᓇᓗᓇᐃᖅᓯᓗᑕ ᐃᖏᕐᕋᓂᕐᒥᑦ ᐱᑕᖃᖅᐸᑦ 

ᓴᓇᔭᐅᓯᒪᓗᓂ ᐊᑐᕈᓐᓇᕐᓂᐊᕐᒪᑦ 

ᐋᖅᑭᒃᓱᖅᑕᐅᑦᑎᐊᖅᓯᒪᓗᓂ ᐊᐅᓚᑦᑎᔨᐅᔪᑦ 

ᑐᑭᓯᒪᑦᑎᐊᕈᓐᓇᕐᓂᐊᕐᒪᑕ 

ᖃᐅᔨᓴᖅᑕᐅᔾᔮᓐᖏᓐᓇᒥᒃ. ᑭᓯᐊᓂᓕ 

ᐊᒥᓱᑲᓪᓛᓗᖕᓂᑦ ᑲᒻᐸᓂᐅᔪᓂᑦ ᑕᑯᓇᒋᐊᖃᖅᑐᒍᑦ 

ᐊᓯᖏᓐᓄᑦ ᐱᓕᕆᕝᕕᐅᔪᓄᑦ ᐱᓕᕆᔭᐅᓂᐊᕐᒪᑕ 

ᐅᕝᕙᓘᓐᓃᑦ ᓴᓇᔨᕕᓂᑦ ᕿᒥᕐᕈᓇᒃᑕᐅᓗᑎᒃ 

ᖃᐅᔨᓴᖅᑕᐅᑦᑎᐊᕐᓂᐊᕐᒪᑕ. ᑕᒪᓐᓇ ᒐᕙᒪᒃᑯᓐᓄᑦ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᖅᐸᑦ ᐅᕝᕙᓘᓐᓃᑦ 

ᐊᓯᖏᓐᓂᑦ ᖃᐅᔨᒪᔾᔪᑎᒃᓴᒃᑲᓐᓂᕐᒥᑦ 

ᐱᑕᖃᕆᐊᖃᕐᓂᐊᖅᐱᓯ? 

 

ᒫᓐᓇ ᐱᔾᔪᑎᒋᓪᓗᒍ ᐅᓄᖅᑐᐊᓘᖕᒪᑕ ᐃᓄᖕᓄᑦ 

ᓇᖕᒥᓂᕆᔭᐅᔪᑦ ᐊᒻᒪᓗᑦᑕᐅᖅ ᖃᓪᓗᓈᓄᑦ 

ᓇᖕᒥᓂᕆᔭᐅᔪᑦ ᓄᓇᕗᒻᒥ.  

ᐊᑲᐅᓐᖏᓕᐅᕈᑎᖃᓪᓚᕆᓕᕐᒪᑕ ᒪᓕᒐᖏᑦ ᑕᒪᒃᑯᐊ 

ᓇᓗᓇᐃᖅᓯᒪᓐᖏᓗᐊᕐᒪᑦ ᑭᓇᒃᑯᑦ ᑲᒪᖕᒪᖔᑕ 

ᓇᓗᓇᐃᖅᓯᓂᕐᒧᑦ ᒪᓕᒐᖏᓐᓂᑦ ᑭᓯᐊᓂᓕ 

ᒐᕙᒪᒃᑯᑦ ᐱᓕᕆᕝᕕᖏᑦ ᑕᖅᑲᒪᓐᖓᑦ 

ᐃᓕᖅᑯᐃᑐᐃᓐᓇᖅᑯᒍᑦ. ᑭᓯᐊᓂ ᐊᐱᖅᑯᑎᒋᔭᕋ 

ᐅᓇ, ᖃᐅᔨᓴᑦᑎᐊᒃᑲᓐᓂᑐᐃᓐᓇᕆᐊᖃᖅᑰᓕᕋᑦᑎᒍ 

ᑕᒪᓐᓇ ᑐᑭᓕᐅᖅᑕᐅᑦᑎᐊᕐᓂᐊᕐᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. 

ᐸᕐᓇᐅᑎᓃᒃᑲᑦᑕ ᑖᓐᓇ ᓂᓪᓕᕐᕕᒋᔪᒪᒍᕕᐅᒃ ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐃᑦᑖᖑᒐᓗᐊᖅ 

ᒥᓂᔅᑕᐅᓐᖏᓐᓇᒪ ᑖᒃᑯᓄᖓ ᓄᓇᕗᒻᒥ 

ᓇᖕᒥᓂᖃᖅᑐᑦ ᐃᑲᔫᑎᖏᓐᓄᑦ. ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᑲᒪᔨᐅᖕᒪᑕ. ᐃᒪᓐᓇ 

ᒪᓕᑐᐃᓐᓇᖃᑦᑕᖅᑐᒍᑦ ᐊᑐᐊᒐᕐᓂᑦ, 

ᐊᑐᐊᒐᐅᒋᐊᖃᖅᑐᓂᒃ ᑖᓐᓇ ᑭᓯᐊᓂ ᕿᒥᕐᕈᔭᐅᖕᒪᑦ 

ᓱᓕ ᒫᓐᓇ. 

 

ᐃᓱᒪᓕᐅᕐᓂᐊᕐᓗᓂ ᓇᓪᓕᐊᖏᑦ ᑖᒃᑯᐊ ᐃᓄᖕᓄᑦ 

ᓇᖕᒥᓂᕆᔭᐅᔪᑦ, ᐃᒪᓐᓇ ᑐᑭᓯᐅᒪᓂᕋ ᒪᓕᒡᓗᒍ 

ᓄᓇᕗᑦ ᑐᓐᖓᕕᒃᑯᓐᓄᑦ ᑕᒪᓐᓇ ᑲᒪᒋᔭᐅᖕᒪᑦ. 

ᑕᐃᒪ ᐃᓱᒪᓕᐅᕐᓂᐊᕐᓗᓂ ᐅᕙᒍᑦ ᓂᐅᕕᕐᓂᐊᕐᓗᑕ  

ᐱᔾᔪᑎᒋᓪᓗᑎᑦ, ᑕᐃᒪᓐᓇᐃᓕᐅᖃᑦᑕᖏᓐᓇᑦᑕᓕ 

ᑕᐃᒪᓐᓇ ᒪᓕᑐᐃᓐᓇᖃᑦᑕᖅᑐᒍᑦ ᐊᑐᐊᒐᕐᓂᑦ 

ᒪᓕᒃᑕᐅᒋᐊᖃᖅᑐᓂᒡᓗ ᑳᓐᑐᕌᑦᑎᑦᑎᓂᐊᕐᓗᓂ 

ᒪᓕᒋᐊᖃᖅᑕᑦᑎᓐᓂᒡᓗ, ᐅᕙᒍᑦ ᑕᐃᒪᓐᓇ 

ᒪᓕᖃᑦᑕᖅᑐᒍᑦ ᑖᒃᑯᓂᖓ ᐱᖁᔭᓂᒃ ᒪᓕᒐᕐᓂᒡᓗ 

ᐊᑐᐊᒐᕐᓂᒡᓗ. 

 

ᑖᒃᑯᐊᓕ ᓄᓇᕗᒻᒥ ᓇᖕᒥᓂᖃᖅᑐᑦ ᐃᑲᔫᑎᖏᑦ 

ᐱᔾᔪᑎᒋᓪᓗᒍ ᖃᓄᖅ ᑎᑎᕋᖅᑕᐅᓯᒪᓂᐊᕐᓂᖓ 

ᑖᓐᓇ ᑲᒪᒋᓐᖏᓐᓇᑦᑎᒍ ᐅᕙᑦᑎᓐᓄᑦ. ᑖᓐᓇ  

ᑐᑭᓯᑦᑎᐊᖁᒐᓗᐊᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑕᐃᒫᖅᐲᖅ? ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᑎᒋᕙᕋ 

ᑕᒪᓐᓇ. ᐃᒪᓐᓇ ᐅᖃᖅᑲᐅᒐᒪ ᑕᒪᒃᑯᐊ 

ᒪᓕᒐᖃᕈᓘᔭᕋᑦᑕ ᐃᒪᓐᓇ ᐅᑎᕈᓐᓇᖅᑐᒍᑦ 

ᐃᓚᖏᓐᓂᑦ ᑕᒪᒃᑯᓂᖓ. 

 

ᖃᐅᔨᒪᒍᑕᐅᓯᒪᔪᓂᑦ, ᖃᐅᔨᒪᒍᑕᐅᔪᓂᑦ 

ᐃᖅᑲᓇᐃᔭᒐᒃᓴᓂᑦ ᐊᔪᐃᓐᓈᕐᓂᖅ ᓄᓇᕗᒻᒥ 

ᓇᖕᒥᓂᖃᖅᑑᒍᕕᑦ ᐊᒻᒪᓗ ᑐᓂᓯᖃᑦᑕᕈᕕᑦ 

ᑕᒪᒃᑯᓄᖓ ᒪᓕᒐᕐᓂᑦ ᒪᓕᓐᖏᑦᑐᓂᑦ ᐃᑲᔫᑎᓂᑦ. 

ᐄ, ᑕᐃᒪ ᑖᒃᑯᐊ ᑳᓐᑐᕌᒋᔭᐅᔪᑦ 

ᓄᖅᑲᖅᑎᑕᐅᖃᑦᑕᕆᐊᖃᕋᔭᕐᓂᖏᓐᓄᑦ ᑖᒃᑯᐊ 

ᓲᕐᓗ ᕿᑎᕐᒥᐅᓂᑦ ᐋᓐᓂᐊᕐᕕᓕᐊᕐᓂᕐᒧᑦ ᖃᖓᑕᔫᑦ 

ᐱᔾᔪᑎᒋᓪᓗᒋᑦ. ᐃᒪᓐᓇ ᒪᓕᒃᑐᒃᓴᐅᓚᐅᖅᑑᒐᓗᐊᑦ 

ᒪᓕᒐᕐᓂᑦ ᑕᐃᒪᓐᓇ ᒥᓂᔅᑕ ᐅᖃᖅᑲᐅᖕᒪᑦ ᑭᓯᐊᓂ 

ᐊᔪᐃᓐᓈᖅᑐᓕᕆᔨᒃᑯᑦ ᑖᒃᑯᐊ ᓇᖕᒥᓂᖅ ᓄᓇᕗᒻᒥ 

ᐃᑲᔫᑎᖃᕆᐊᖃᖅᑐᖅ ᐱᔾᔪᑎᒋᓪᓗᒋᑦ ᐃᒪᓐᓇ 

ᐋᖅᑭᑕᐅᑦᑎᐊᖅᓯᒪᓐᖏᒻᒪᑦ. ᒐᕙᒪᒃᑯᑦ 

ᐅᖃᓚᐅᖅᓯᒪᒻᒪᑕ ᒪᓕᒋᐊᖃᓐᖏᑕᕗᑦ 

ᑕᐃᒪᓐᓇᐃᓕᐅᓚᐅᕐᒪᑕ ᒐᕙᒪᒃᑯᑦ. ᐃᒪᓐᓇ 

ᑕᒻᒪᓚᐅᖅᑐᑦ ᑖᒃᑯᐊ ᓇᒻᒥᓂᖅ ᓄᓇᕗᒻᒥ 

ᐱᓕᕆᕝᕕᖃᖅᑐᑦ ᐃᑲᔫᑎᖏᑦ ᑖᒃᑯᐊ 

ᓱᓕᓐᖏᑦᑑᓚᐅᖅᑑᓛᕆᐊᖃᓐᖏᓇᑦᑕ.  

 

ᐃᓕᖅᑯᓯᖃᕆᐊᖃᕋᓗᐊᕋᑦᑕ 

ᓇᓗᓇᐃᔭᑦᑎᐊᖅᓯᒪᔪᒥᒃ ᑕᑯᔅᓴᐅᑎᐊᖅᑐᒥᒃ 

ᑐᑭᓯᓇᑦᑎᐊᖅᑐᒥᓪᓗ ᑕᐃᒪᓐᓇ 

ᐋᖅᑭᓱᐃᒃᑲᓐᓂᕋᓱᑦᑕᐃᓕᒪᓂᐊᕋᑦᑕ. ᑖᒃᑯᐊ CGS-

ᑯᑦ ᐊᖏᕈᑎᖃᓚᐅᖅᑰᖏᒻᒪᑕ 

ᐊᔪᐃᓐᓈᕈᑎᒋᔭᐅᔪᓂᑦ ᒥᓂᔅᑕᐃᑦ ᑲᑎᒪᔨᖏᓐᓃᑦᑐᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᓂᓪᓕᕐᕕᒋᔪᒪᒍᕕᐅᒃ ᐊᑭᑐᔫᑎᓄᑦ ᐃᓱᒪᖅᓱᑎᑉᐸᒋᑦ, 

ᒥᓂᔅᑕ ᑯᓱᒐᖅ.  

 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᐊᐃᕙᐅᑎᒋᔪᒪᓐᖏᑕᕋ 

ᑕᐃᒪᓐᓇ ᓇᒻᒥᓂᖅ ᐅᖃᐅᓯᕆᔪᓐᓇᖏᓐᓇᑭᓪᓕ 

ᑖᒃᑯᐊ ᐅᖃᐅᓯᕆᔭᐅᓚᐅᖅᓯᒪᔪᑦ ᑖᒃᑯᐊ ᒥᓂᔅᑕᓄᑦ 

ᑲᑎᒪᒍᑕᐅᓚᐅᖅᓯᒪᔪᑦ 

ᐅᖃᐅᓯᕆᔪᓐᓇᖃᑦᑕᖏᓐᓇᒃᑭᑦ. ᒥᔅᑕ ᑰᓕ 

ᐅᖃᐅᓯᕆᔭᖏᑦ ᖁᔭᓐᓇᒦᕈᑎᒋᒐᓗᐊᖅᖢᒋᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑕ 

ᓂᖏᐅᖓᓐ, ᐊᐱᕆᒍᒪᖅᑰᖅᑲᐅᒐᕕᑦ. H-4 

ᐊᑕᐅᓯᕐᒦᕐᒪᑎᒃ ᐊᐱᖅᑯᑎᔅᓴᖃᕐᕕᒋᒍᕕᐅᒃ. ᐊᑎᖅ 

ᐱᓯᒪᔭᑐᐊᕆᓕᖅᖢᒍᓗ ᐃᕝᕕᑦ. ᐋᒃᑲᓕᐊᓯᑦ, 

ᐱᑕᖃᒃᑲᓂᕐᓂᐊᖅᑐᖅ.  

 

>>ᐃᓪᓚᖅᑐᑦ 

 

ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓇᓚᐅᐱᓪᓚᒃᑲᓗᐊᖅ ᑕᕝᕙᔅᓴᑑᔮᓕᕋᒪ.  

 

>>ᐃᓪᓚᖅᑐᑦ 

 

ᒥᑭᔫᑎᑦ ᐊᑭᑐᔫᑎᑦ ᒥᔅᓵᓄᑦ ᐊᐱᕆᔪᒪᓪᓗᒍ ᒥᓂᔅᑕ. 

2012-2013, $1.56 ᒥᓕᐊᓐ ᐊᑕᐅᒃᓯᒃᑯᑦ 

ᑮᓇᐅᔭᒧᑦ 

ᑐᕌᖓᔪᒃᓴᓕᐊᓚᔭᐅᓯᒪᓂᑰᓚᐅᖅᑳᖅᑎᓪᓗᒍ 

ᐃᓅᓴᓪᓕᒋᐊᖅᓯᒪᓕᕙᓗᒻᒪᑦ $883,000, 2013-

2014-ᒧᑦ ᑐᕌᖓᑎᑕᐅᓪᓗᓂ. ᓱᓇᒧᑦ ᑖᓐᓇ 

ᐊᑐᕐᕕᐅᓯᑳᓪᓚᓐᓂᑰᔮᕐᕙᓗᒃᓱᓂᐅᒻᒪᑦ ᑕᕝᕙᓂ 

ᐊᕐᕌᒍᒋᔭᑦᑎᓐᓂ ᑐᑭᓯᔪᒪᑦᑕᖅᓱᒍ ᐊᒻᒪ 

ᐃᓄᐃᓴᕝᕕᒋᐊᕈᑎᒋᔭᖏᑦ ᖃᓄᖅ ᓱᓇᐅᒻᒪᖔᑕ 

ᑕᕝᕗᖓ 2013-2014-ᒧᑦ ᐊᕐᕌᒍᒋᔪᒫᖅᑕᑎᓐᓄᑦ 

ᑐᑭᓯᔪᒪᓪᓚᕆᓕᓪᓗᖓ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᑕᐅᒃᓯᒃᑯᑦ ᑮᓇᐅᔭᓄᑦ 

ᐅᖃᐅᓯᕆᔭᑎᑦ ᑕᕝᕙᓂ 2013-2014-ᒥ ᑲᑎᒃᖢᒍ 

$5 ᒥᓕᐊᓐ, ᑖᓐᓇ ᐅᖃᐅᓯᕆᔭᐃᑦ. ᐃᒻᒪᖃ 

ᑎᒃᑯᐊᑎᐊᒻᒪᕆᒃᑯᕕᑦ ᓇᓕᐊᓐᓂᒃ 

ᐅᖃᐅᓯᖃᕐᒪᖔᖅᐱᑦ ᑐᑭᓯᑦᑎᐊᕐᓂᐊᕋᒪ  

ᑭᐅᑦᓯᐊᕈᒪᒨᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓇᓂᕼᐋ 

ᖁᖅᓱᖅᑐᑯᓗᖁᑎᒃᑲᓂ ᑐᓐᖓᕕᑐᐊᖃᕋᒪ 

ᑲᑎᒪᔨᕋᓛᒥᒃ ᑕᕝᕙᓂ ᐱᕙᓪᓕᐊᔪᓕᕆᓂᕐᒧᑦ. 

ᐃᓚᒋᔭᐅᖃᑦᑕᓐᖏᒧᑦ ᑖᓐᓇ ᖁᖅᓱᖅᑐᖓᓂ 

ᒪᑉᐱᒐᖅ 8-ᖓᓂ ᐱᓯᒪᔪᖃᕐᓂᖅᐸᑦ ᐃᒻᒪᖃ 

ᐃᑲᔪᖅᓯᔭᐅᔪᓐᓇᕈᒪᓘᓐᓃᑦ. ᒥᔅᑕ ᕋᒻᐹᑦ, ᐃᒻᒪᖃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒫᓐᓇ 

ᕿᓂᕋᓱᖅᑰᕐᒪᑕ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖃ ᒥᔅᑕ ᓂᖏᐅᖓᓐ, 

ᐅᖃᐅᑎᔪᓐᓇᖅᐸᒋᑦ ᑕᕝᕙᓂ 2013-2014 ᐃᓗᐊᓂ 

ᑖᒃᑯᐊ ᑮᓇᐅᔭᑦ ᐊᑐᕈᒪᔭᕗᑦ ᐃᒪᓐᓇᐃᑦᑑᒻᒪᑕ 

ᓄᓇᕗᒻᒧᑦ ᒥᑭᔫᑎᓄᑦ ᐊᑐᔪᓄᑦ ᓱᕋᒃᓯᒪᔪᖅᓯᐅᕈᑎᑦ, 

ᓴᓇᒋᐊᕈᑎᑦ ᑕᒫᓂ $2 ᒥᓕᐊᓐ 

ᐅᖓᑎᑦᑎᐊᖓᓃᓐᓂᐊᖅᑐᑎᑦ ᕿᑭᖅᑖᓗᒻᒧᑦ 

ᐊᐳᔾᔭᐃᒃᑯᑎ, $800,000-ᒦᓐᓇᔭᖅᖢᓂ ᐊᒻᒪᓗ 

ᑖᒃᑯᐊ ᑭᕙᓪᓕᕐᒥ ᕿᑭᖅᑖᓗᒻᒥᓗ ᕿᑎᕐᒥᐅᓂᓗ 

ᐊᑐᖅᑕᐅᓇᔭᖅᑐᑦ ᑮᓇᐅᔭᑦ ᐊᕕᑦᑐᖅᓯᒪᔪᓄᑦ ᑕᒫᓂ 

$260,000-300,000-ᒧᐊᖓᑉᓗᑎᑦ. ᓄᓇᕗᒻᒥ 

ᓄᓇᒃᑰᕈᑎᓄᑦ ᐋᖅᑭᓱᐃᔾᔪᑦ $450,000-

ᒥᔅᓴᐅᓇᔭᖅᖢᒍ, ᐊᒻᒪ ᐅᖅᓱᖅ ᑯᕕᔪᖃᑳᓪᓚᓂᖅᐸᑦ 

ᐅᕝᕙᓘᓐᓃᑦ ᑕᒪᒃᑯᐊ ᒪᓕᑦᑕᐅᔭᕆᐊᓖᑦ 

ᐊᓯᔾᔨᓂᖅᐸᑕ ᐅᖅᓱᐋᓗᓕᕆᓂᕐᒧᑦ 

ᐃᑭᑦᑕᖅᑐᓕᕆᓂᕐᒧᓘᓐᓃᑦ $250,000-ᖑᓇᔭᖅᖢᓂ 

ᐊᒻᒪ ᐸᕐᓇᓂᕐᒧᑦ ᑭᕙᓪᓕᕐᒧᑦ, ᕿᑭᖅᑖᓗᒻᒥ, 

ᕿᑎᕐᒥᐅᓂ $120,000-ᖑᓇᔭᖅᖢᓂ ᐊᑐᓂᑦ. 

ᑕᒪᓐᓇ ᑐᑭᓯᓇᖅᑰᒻᒪᑦ ᑖᒃᑯᐊ ᖃᓂᖅᑯᓐᓇᓱᒃᑕᕗᑦ 

ᐊᓯᔾᔨᖅᑐᖃᑐᐃᓐᓇᕆᐊᖃᖅᖢᑎᒃ 

ᑕᐃᒪᓐᓇᐃᓐᓂᑰᖦᖤᖅᐳᖅ. ᖁᔭᓐᓇᒦᒃ ᐃᒃᓯᕙᐅᑖᖅ 

ᑐᑭᓯᓇᖅᓯᔪᒃᓴᐅᕗᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ 

ᖁᔭᓐᓇᒦᑦᑕᐅᖅ ᒥᔅᑕ ᓂᖏᐅᖓᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᖁᔭᓐᓇᒦᓪᓗ 

ᑭᖑᓪᓕᖅᐹᖑᓪᓗᖓ ᐅᖃᕈᓐᓇᖅᑎᒃᑲᕕᖓ ᐆᒥᖓ 

ᑐᑭᓯᒋᐊᕈᒪᑐᐃᓐᓇᖅᑐᖓ ᑖᒃᑯᓇᓂ 

ᐸᕐᓇᓂᐅᖃᖅᑕᖅᑐᓂ ᐅᕙᓃᖅᑰᕋᑦᑕ ᓱᓕ  

ᖃᓪᓗᓈᑎᑐᑦ H-3 ᑕᕝᕙᓃᖅᑯᕋᑦᑕ ᓱᓕ ᒥᔅᑕ 

ᒥᓂᔅᑕ ᐊᐱᕆᔪᒪᓪᓗᒍ ᐃᓛᒃ 

ᐅᓂᒃᑲᐅᔾᔭᐅᒋᐊᕈᒪᑐᐃᓐᓇᖅᖢᖓ ᐅᑯᐊ 

ᐸᕐᓇᓐᓂᐅᖃᑦᑕᖅᑐᑦ ᐱᖁᑎᕐᔪᐊᓄᑦ 

ᑎᑎᕋᖅᓯᒪᒻᒪᑕ. ᑖᒃᑯᐊᒎᖅ ᓄᓇᓖᑦ ᒐᕙᒪᖏᑦ 

ᐃᑲᔪᖅᑐᖅᑕᐅᖃᑦᑕᕐᒪᑕ ᐸᕐᓇᒐᓱᐊᖅᑎᓪᓗᒋᑦ 

ᐊᒻᒪᓗ ᐱᑕᖃᕆᓪᓗᓂ ᐊᓯᐊᒍᑦ ᐅᑯᓂᖓᑦᑕᐅᖅ 

ᓄᓇᕗᒻᒥ ᓄᓇᓕᓐᓄᑦ ᐃᒡᓗᔾᔪᐊᓄᖅᑲᐃ 

ᖃᐅᔨᒪᓕᑕᐅᓇᓱᐊᖅᑐᑦ ᑲᑎᒪᔨᕋᓛᒡᒎᖅ. 

 

ᐅᓂᒃᑲᐅᔾᔭᐅᔪᓐᓇᕈᒪ ᐃᒃᓯᕙᐅᑖᖅ ᑖᓐᓇ ᑐᑭᖃᖅᐹ 

ᓄᓇᓖᑦ ᒐᕙᒪᒋᔭᖏᑦ ᑭᓱᒥᒃ ᐱᖁᑎᕐᔪᐊᕐᒥ 

ᐱᔪᒪᔭᖃᕈᑎᒃ ᑖᒃᑯᑎᒎᓈᖃᑦᑕᖅᐸᑦ ᐅᕝᕙᓗᓐᓃᑦ 

ᐊᓯᐊᒍᑦ ᖃᓄᖅ ᑕᒪᓐᓇ ᐋᖅᑭᑦᓯᒪᒻᒪᖔᖅ 

ᑐᑭᓯᒋᐊᕈᒪᑐᐃᓐᓇᖅᑐᖓ ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐊᐱᖅᑯᑎᑦᓯᐊᕙᒃ ᑖᓐᓇ. ᑖᒃᑯᐊ ᕼᐋᒻᓚᖑᔪᑦ 

ᑕᒪᕐᒥᒃ ᓱᖃᐃᒻᒪ ᐱᔪᒪᔭᖅᑕᖃᓲᖑᒻᒪᑕ 

ᑐᐊᕕᕆᔭᒥᓂᒃ ᐱᖁᑎᕐᔪᐊᓂᒃ ᑖᒃᑯᐊᓕ ᓄᓇᕗᑦ 

ᐊᖏᔫᑎᓂᑦ ᖃᐅᔨᒪᔨᒋᔭᐅᔪᑦ ᑲᑎᒪᔨᕋᓛᒃ ᑯᑦ 

ᐋᖅᑭᑦᑕᐅᓯᒪᒻᒪᑕ ᑕᐃᒃᑯᐊ ᐊᐱᖅᑯᑎᒋᖅᑲᐅᔭᓐᓂ 

ᒥᔅᑕ ᓂᖏᐅᖓᑦ ᐅᖃᖅᑲᐅᔭᒃᑲ ᐊᕐᕕᓂᓖᑦ 

ᑖᒃᑯᐊᓕ ᓵᖏᓐᓄᐊᖅᑕᐅᓲᖑᒻᒪᑕ ᓄᓇᕗᒻᒥᓗᒃᑖᖅ 

ᕼᐋᒻᓚᖏᑦ ᐱᔪᒪᓂᕆᔭᖏᑦ ᐅᑯᓂᖓ. ᑕᒡᒐ 

ᐱᔪᒪᔪᒎᖅᑕᕐᕕᐅᓪᓗᑎᒃ ᑖᓐᓇ ᑎᒥ 

ᑲᑎᖃᑎᖃᓕᓲᖅ ᑲᑎᒪᓕᓲᖑᕗᑦ ᑖᒃᑯᐊ ᐅᑯᐊᑕᒡᒐ 

ᓯᕗᓪᓕᐅᑎᔭᕆᐊᖃᖅᑐᑦ ᒥᑦᑎᒪᑕᓕᒻᒥ ᐃᓕᓴᕐᕕᒃ  

ᐅᕝᕙᓗᓐᓃᑦ ᓱᓇᑭᐊᖅ 

ᑕᐃᒪᓐᓇᐃᑦᑐᓕᕆᓕᓲᖑᒻᒪᑕ ᑖᓐᓇᓗ 

ᑐᒃᓯᕋᐅᑕᐅᔪᖅ ᓯᕗᒧᒃᑕᐅᕙᒃᓱᓂ ᑖᒃᑯᓄᖓ 

ᐱᖁᑎᕐᔪᐊᓕᓐᓄᑦ ᓱᓇ ᓯᕗᓪᓕᐅᓂᐊᕐᒪᖔᖅ 

ᕿᒥᕐᕈᔨᐅᔪᓄᑦ,  

ᑕᐃᒪᓐᓇᐃᑦᑑᖤᖅᐳᖅ ᑕᕝᕙ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ ᑯᓱᒐᖅ. 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ 

ᖁᔭᓐᓇᒦᖅᐸᑕ ᑐᑭᓕᐅᑎᑦᑎᐊ - ᑐᑭᑦᑎᐊᕚᓗᒻᒥᒃ 

ᑐᑭᓕᐅᔾᔨᕋᑖᕐᒪᑦ. ᐅᓇ ᐊᐱᖅᑯᑎᒋᐊᓪᓚᒍᒪᓪᓗᒍ 

ᐊᐱᖅᑯᑎᒋᒋᐊᒃᑲᓐᓂᕈᒪᓪᓗᒍ ᐃᒃᓯᕙᐅᑖᖅ ᑖᒃᑯᐊ 

ᓄᓇᕗᒻᒦᓐᖔᖅᑐᓕᒫᓂᒃ ᑕᑯᓐᓇᖃᑦᑕᖅᐸᑕV 

ᒐᕙᒪᓕᕆᔨᒃᑯᑦ CG&S ᓲᕐᓗ ᒥᓂᔅᑑᕝᕕᒋᔭᑎᑦ 

ᐱᔨᖃᖅᐱᓰ ᐅᑯᐊ ᖃᐅᔨᒪᔩᑦ ᖃᓄᑭᐊᕈᓇ 

ᐃᓄᒃᑎᑐᑦ ᑕᐃᑦᓯᐊᕈᓐᓇᖅᑕᕋᓗᐊᕋ ᒫᓐᓇ 

ᐳᐃᒎᖅᑲᒐᒃᑯ ᒪᒥᐊᓇᖅ. ᑖᒃᑯᐊ ᑲᑎᒪᔨᕋᓛᑦ 

ᓲᖃᐃᒻᒪᑦ ᖃᐅᔨᒪᒻᒪᕆᑦᑕᓯ ᓄᓇᓕᓕᒫᓂ ᐃᑦᓱᒥᖓ 

ᓯᕗᓪᓕᐅᖁᔨᒐᓗᐊᖅᑎᓪᓗᒍ ᖃᓄᖅ 

ᓴᓐᖏᓂᖃᖅᑎᒋᕕᓯ ᐋᒃᑲ ᐃᓛᒃ ᒥᑦᑎᒪᑕᓕᒃ 

ᓯᕗᓪᓕᐅᔭᕆᐊᖃᕐᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑖᒃᑯᐊ ᐊᔾᔨᒌᒥᒃ 

ᓂᐱᖃᖅᑎᑕᐅᖃᑦᑕᖅᑐᑦ ᐊᖏᖃᑎᒌᓲᖑᓪᓗᑎᓪᓗ 

ᓇᓕᐊᒃ ᓯᕗᓪᓕᐅᔭᕆᐊᖃᕐᒪᖔᑦ. ᐆᑦᑑᑎᒋᓗᒍ ᐅᓇ 

ᓴᐅᒥᑦᑎᓐᓃᑦᑐᖅ ᐅᖃᕋᓗᐊᖅᐸᑦ ᐅᓇ 

ᓯᕗᓪᓕᐅᔭᕆᐊᓖᕋᓗᐊᖅᐸᑦ ᖃᓚᔭᐅᔪᓐᓇᖅᑐᖅ 

ᑖᒃᑯᓄᒐ ᐊᓯᖏᓐᓄᑦ ᑲᑎᒪᔨᐅᔪᓄᑦ ᑕᕝᕙᓂ  

ᐅᑯᐊᖑᓂᐊᖅᑑᖅᑎᑐᐃᓐᓇᐅᖏᑦᑐᒍᑦ ᑖᒃᑯᐊ 

ᑭᓪᓕᓯᓂᐊᒻᒪᕆᖃᑦᑕᕐᒪᑕ ᑲᑎᒪᔨᐊᓛᖑᔪᑦ 

ᕿᒥᕐᕈᔨᐅᔪᑦ ᓱᓇ ᓇᒧᓐᖓᕆᐊᖃᕐᒪᖔᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅᑐ 

ᓂᓐᖓᖅ. 

 

ᓂᓐᖓᖅ: ᖃᓄᐃᒋᓐᖏᒃᑲᓂ, ᐃᒃᓯᕙᐅᑖᖅ, ᐅᕙᖓ 

ᐊᖅᓵᕋᓐᖑᐊᖅ 4-ᒥ ᐊᐱᕆᔪᓐᓇᖅᑐᒍᖅᑲᐃ 

ᐊᐱᕆᔪᒪᒍᕕᑦ.  

ᐃᒃᓯᕙᐅᑕᖅ: ᐄ, ᑖᓐᓇ ᐃᓚᒋᒻᒪᒍ ᕼ-3 ᐊᒻᒪᓗ 

ᕼ-4 ᐊᔾᔨᒌᑐᐃᓐᓇᕐᒪᑎᒃ. ᑖᓐᓇ ᕼ-4-ᒦᑦᑐᖅ 

ᐊᕕᑦᑐᖅᓯᒪᑐᐃᓐᓇᖅᑐᖅ ᓴᐅᒥᖔᖓᓃᑦᑐᖅ 

ᐃᓗᐃᑦᑑᓪᓗᓂ ᐃᓕᒌᒻᒪᑕ ᑖᒃᑯᐊ. ᒥᔅᑕ ᓄᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᖅᓴᕆᓐᖑᐊᖅᑑᑉ ᐊᑖᓂ. ᕿᑎᕐᒥᐅᑦ ᖃᓪᓗᓈᑐᑦ 

ᐊᔾᔨᒌᓐᖏᑦᑑᓚᓯᒪᔪᑦ ᐅᑯᐊ ᑐᐊᐸᒻᒨᖅᑰᖅᑐᖅ 

ᓯᖁᖅᑎᕆᔾᔪᑎᓄᓪᓗᑭᐊᖅ. ᐅᓇ ᑕᕝᕙᓂ 2013-

14-ᒥ ᕿᑎᕐᒥᐅᓂᑦ ᐊᔾᔨᒌᓐᖏᑦᑐᑦ $2,500,000 

ᐅᓇ ᐊᕕᑦᑐᖅᓯᒪᔪᓂᖅᑲᐃ ᑖᒃᓱᒧᖓ ᒥᓂᔅᑕ 

ᐱᑕᖃᕋᓗᐊᖅᐳᖅ ᑰᒑᕐᔪᒃ ᖃᓄᖅ 

ᑐᓂᔭᐅᓂᐊᕐᒪᖔᖅ ᑐᓴᕈᒥᓐᓇᐅᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑕᕝᕙᓂ ᕿᑎᕐᒥᐅᑦ 

ᐊᔾᔨᒌᓐᖏᑦᑑᓚᓯᒪᔫᒐᓗᐊᖅ ᑭᓯᐊᓂ 

ᑐᐊᐸᓕᐅᕐᓂᕐᒧᑦ ᑕᐃᑲᓂ ᖁᕐᓗᖅᑑᕐᒥ ᑐᕌᖓᔪᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᓱᓖ, 

ᒥᔅᑕ ᓂᓐᖓᖅ. ᑕᕝᕙᓃᒃᑲᑦᑕ ᕼ-3 

ᐊᑎᖃᕈᓐᓃᖅᑐᖓᓗ. ᑖᓐᓇ ᐃᓱᒪᒋᔭᕗᑦ 

ᐊᑭᑐᔫᑎᓄᑦ ᐸᕐᓇᓐᓂᖅ. ᔨᓂ ᐅᒡᔪᒃ. 

 

ᐅᒡᔪᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. ᑕᕝᕙᓂ 

ᐊᐱᖅᑯᑕᐅᓵᒪᑦ ᕿᑎᕐᒥᐅᑦ ᐊᔾᔨᒌᓐᖏᑦᑐᑦ ᕼ-4-ᒥ 

ᑐᐊᐸᑦᑕᕐᓂᕐᒧᑦ ᖁᕐᓗᖅᑐᕐᒦᓪᓗᓂᓗ. ᑖᓐᓇ 

ᖁᕐᓗᖅᑐᒦᓯᒪᑎᓪᓗᒍ ᐃᓗᐊᖅᓯᓯᒪᑎᓪᓗᒍ 

ᐃᓱᐊᕐᓂᖅᓴᐅᓐᖏᒻᒫᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᔩᓂ ᐅᒡᔪᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᓛᒃ, ᖁᕐᓗᖅᑐᒦᑐᐃᓐᓇᓕᖅᑐᖅ 

ᑭᓯᐊᓂ ᕿᒥᕐᕈᓇᔭᕈᑦᑎᒍ ᐊᑐᖅᑕᐅᓂᑯ ᑮᓇᐅᔭᖅ 

ᑕᕝᕙᓂ ᕿᑎᕐᒥᐅᑦ ᐊᔾᔨᒌᓐᖏᑦᑐᑦ 

ᐃᓗᐊᓃᑦᑐᖃᓚᐅᕐᒪᑦ ᐅᖅᓱᖅᑑᕐᒧᑦ ᑐᐊᐸᒧᑦ 

ᕿᒥᕐᕈᑎᓪᓗᒋᑦ ᑰᒑᕐᔪᒻᒥ, ᑕᓗᕐᔪᐊᕐᒥ 

ᐊᔾᔨᒌᓚᐅᓐᖏᒻᒪᑕ ᑕᐃᑲᓐᖓᑦ ᐱᒋᐊᕐᓂᖓᓂᑦ 

ᑖᓐᓇ ᑮᓇᐅᔭᖅ. ᑕᐃᒃᑯᐊ ᐊᓯᖏᓪᓕ 

ᐱᐊᓂᒃᓯᒪᓕᕐᒪᑕ ᕿᒥᕐᕈᓂᖏᓐᓂᑦ ᑖᓐᓇ 

ᖁᕐᓗᖅᑐᖅ ᕿᑎᕐᒥᐅᓂᑦ ᐊᒥᓲᓚᐅᕐᒪᑕ 

ᐊᔾᔨᒌᓐᖏᑦᑑᓚᐅᕐᒪᑕ ᐊᔾᔨᒌᓚᐅᓐᖏᓐᓂᖏᓐᓄᑦ. 

ᒫᓐᓇ ᑖᓐᓇᑐᐊᖅ ᑕᕝᕙ ᑮᓇᐅᔭᓃᒋᐊᖃᓕᖅᑐᖅ, 

ᑖᓐᓇ ᐃᓱᓕᑉᐸᓪᓗ ᐃᓱᓕᓐᓂᐊᖅᑐᓂ. 

ᑐᑭᓯᓇᖅᑐᒃᓴᐅᕗᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᐊᓇᖅᑯᑎᑦ ᐃᒃᓯᕙᐅᑖᖅ. ᑕᕝᕙᓂᑦᑕᐅᖅ 

ᑕᓗᕐᔪᐊᖅ ᓄᓇᓕᓐᓂ ᑲᑎᒪᕕᓐᓄᑦ ᐋᖅᑭᒋᐊᕈᑏᑦ 

2009-ᒥ ᐱᒋᐊᖅᑐᒍ ᐃᓗᐊᖅᕼᐊᖅᑕᐅᓇᓱᐊᓕᕐᒪᑦ 

ᑖᓐᓇ ᐅᓚᖅᑭᕕᕐᓗ, ᖁᐊᓵᕐᕕᓪᓗ. 

ᑐᓗᖅᑕᕈᑎᖃᖅᑰᖃᑦᑕᕐᒪᑕ ᑮᓇᐅᔭᓂᕐᓗ ᑕᕝᕙᓂ 

ᐊᑐᕈᒪᓂᐊᖅᑐᑎᒃ ᐃᓗᐊᖅᓴᕈᑎᒃᓵᓄᑦ. ᑖᓐᓇ 25-

ᓂᒃ ᐅᑭᐅᓂᒃ ᓇᐸᓕᖅᑐᓂ ᐱᑐᖃᐅᓕᖅᑐᓂ, 

ᒥᑭᒋᓕᖅᑐᑎᒍᓗ ᑕᓗᕐᔪᐊᕐᒥᐅᑕᐅᔪᒍᑦ. 2009, 10, 

11, 12 ᓯᑕᒪᓂᑦ ᐅᑭᐅᓂᑦ 

ᐊᓐᓂᑭᑦᑐᕐᕕᖃᓐᖏᓕᕋᑦᑕ ᖃᑯᓕ ᑕᑯᔪᒫᖅᐱᑕ 

ᐃᓗᐊᖅᕼᐃᑕᐅᑎᓪᓗᒍ ᐊᑐᖅᑕᐅᑎᓪᓗᒍ 

ᖁᐊᕼᐋᕐᕕᐊ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ. ᑭᐅᔪᒪᒍᕕᒃ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᑲᓂ ᕼᐋᑭᕐᕕᐊ ᓯᑯᓕᕈᓂᔾᔪᑦ 

ᐊᑐᓕᕈᓐᓇᖅᑕᖓᑦ ᖃᖓᒥᐊᖅ ᐊᑐᓕᕈᒪᑐᐊᕈᓂᔾᔪᑦ 

ᐊᑐᖅᑕᐃᓕᓐᖏᑕᖓ ᕼᐋᑭᕐᕕᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅ 

ᐅᒡᔪᖅ. 

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑭᐅᓂᑦ ᓯᑕᒪᓂᑦ 

ᖁᐊᓵᕐᕕᐅᓐᖏᓕᕐᒪᑦ ᐊᑐᖅᑕᐅᒋᐊᖃᓐᖏᒻᒪᓐᖒᖅ  

ᐃᓗᐊᖃᑦᑕᕐᓂᐊᒎᖅ ᐱᔭᕇᖅᓯᒪᓐᖏᒻᒪᑦ 

ᐆᓇᖅᑯᑎᖃᕐᕕᐊᓗ ᐊᓂᑦᑕᕐᕖᑦ, ᐊᓂᕖᓪᓗ ᐅᒃᑯᐊᑦ 

ᐃᓗᐊᖅᓯᓯᒪᓐᖏᒻᒪᑕ ᑕᐃᒪᓐᓇ ᒪᑐᓯᒪᑲᑦᑕᕐᒪᑦ 

ᓯᑕᒪᓐᖑᒻᒪᕆᑦᑐᑦ ᐅᑭᐅᑦ ᑲᑎᒪᕕᐅᖃᑦᑕᖅᑑᒐᓗᐊᖅ 

ᑲᑎᑦᑕᕐᕕᐅᖃᑦᑕᖅᖢᓂᓗ ᐅᓚᖅᑭᕕᐊ ᑭᓯᐊᓂ 

ᐊᓐᓂᑭᑦᑐᕐᕕᑖ ᐊᒻᒪᖃᑦᑕᖏᒻᒪᑦ ᖃᑯ 

ᐊᓐᓂᑭᑦᑐᕐᕕᒃ ᐊᑐᓕᕈᓐᓇᖅᑲ? ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ ᐅᖃᖅᑲᐅᒐᒪ ᓯᑯᓕᕈᓂᔾᔪ 

ᐊᑐᕈᓐᓇᖅᑕᖓᑦ ᑕᐃᓐᓇ ᒪᐃᔭᖓᑦ ᑲᑎᒪᔨᖏᓗ 

ᕿᑎᕐᒥᐅᑦ ᒪᐃᔭᖏᑦ ᑲᑎᒪᑎᓪᓗᒋᑦ 

ᐅᖃᐅᑎᓚᐅᕐᒥᔭᒃᑲ ᐊᑐᕈᒪᓕᕈᓂᔾᔪᒃ ᓯᑯᓕᕐᓗᒍ 

ᐊᑐᕈᓐᓇᖅᑕᖓᑦ ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑯᓱᒐᖅ. ᓱᓖ 

ᐊᐱᖅᑯᑎᖃᖅᐲᑦ ᒥᔅ ᐅᒡᔪᒃ. 

 

ᐅᒡᔪᒃ: ᐄ, ᑮᓇᐅᔭᖅᑕᖃᖅᓯᒪᓕᕋᓗᐊᕐᒪᑦ 

ᐃᓪᓗᐊᖅᑎᑕᐅᒍᑎᒃᓵᓂᒃ ᑳᐱᓈᕐᓄᑦ 

ᐃᓗᐊᖃᐃᖃᑦᑕᖅᑐᓄᑦ ᐊᑭᑭᓪᓕᔭᐅᕿᒪᓕᕐᒪᑦ ᑖᒻᓇ 

ᐊᑭᐊ ᐃᓪᓗᐊᖅᑎᓪᓗᒍ ᕿᑭᐊᓂ 

ᑐᓂᔭᐅᔪᕕᓂᐅᔪᒃᓴᐅᒻᒪᑦ ᐃᓪᓗᐊᖅᑭᔭᐅᓐᖏᒻᒪᑦ 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ ᐃᒻᒪᖃ ᑖᓐᓇ ᕈᐃ ᒍᕇᓐ ᑖᒃᓱᒥᖓ 

ᑭᐅᔪᓐᓇᖅᐸᑦ ᐃᓕᒃᑰᕐᓗᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᓕᒃᑰᕐᓗᓂ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ 

ᑭᐅᔪᒪᔪᑎᖅᑲᐃ.  

 

ᒍᕇᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑕᐃᓐᓇ 

ᑕᓗᕐᔪᐊᓂ ᐃᒪᓐᓇ ᐊᐅᓚᐅᑎᖃᕐᕕᖓ ᓴᓇᔭᐅᒻᒪᑦ 

ᒫᓐᓇ ᐊᒻᒪᓗ ᓯᓚᑖᓂᒦᑦᑐᑦ.  

ᑮᓇᐅᔭᖅᑕᖃᓐᖏᒻᒪᑦ ᒫᓐᓇ ᐃᒪᓐᓇ 

ᖁᐊᖅᑎᑦᓯᒪᔪᒥᒃ ᐃᓕᓯᒍᓐᓇᖏᓐᓇᑦᑕ ᒫᓐᓇᐅᔪᖅ 

ᐋᖅᑭᒃᓱᖅᑕᐅᑐᐃᓐᓇᕐᒪᑦ ᒫᓐᓇᐅᔪᖅ ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒍᕇᓐ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᕼᐋᒻᓚᒃᑯᓐᓂᒃ 

ᑐᑭᓯᑎᑕᐅᖃᑦᑕᕋᒪ ᑮᓇᐅᔭᓐᖒᖅ 

ᐊᖏᖅᑕᐅᖃᑦᑕᖏᒻᒪᑕ ᐃᓗᐊᖅᓯᔾᔪᑎᒃᓴᐃᑦ ᑕᒡᕘᓇ 

ᖁᐊᖄᕐᕕᒃ ᐊᒻᒪᖃᑦᑕᖏᒻᒪᑦ. ᑕᒡᒐᓗ ᒥᓂᔅᑕᒧᑦ 

ᑭᐅᔭᐅᓕᖅᓱᑕ ᕿᑯᓕᖅᑕᐅᑉᐸᑦ ᐱᔭᐅᑉᐸᑦ 

ᐊᑐᓕᕈᓐᓇᖅᑐᖅ. ᖃᓄᖅ ᑲᑎ-

ᑐᑭᕿᒪᖃᑎᒌᑦᑎᐊᕋᓗᐊᖅᐱᖀ ᕼᐋᒻᓚᒃᑯᓪᓗ 

ᐃᓕᕿᓗ. ᖁᔭᓐᓇᒦᒃ ᐃᕿᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑯᓱᒑᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ 

ᑐᑭᓯᐅᒪᖃᑎᒌᑦᓯᐊᖅᑐᒍᑦ. ᕼᐋᒻᓚᒃᑯᑦ ᑕᓗᕐᔪᐊᓂ 

ᒪᐃᔭᖓᑦ ᑲᑎᖃᑎᒋᓚᐅᕋᒃᑯᑦ ᐃᖃᓗᒃᑑᑦᑎᐊᕐᒥ 

ᐃᒃᐸᒃᓵᓂ ᑖᑉᓱᒥᖓ ᐅᖃᐅᑎᓚᐅᕆᓪᓗᒍ ᐄ  

ᖃᐅᔨᒪᔪᒍᑦ ᑖᑉᓱᒥᖓ ᐊᒻᒪ ᑐᑭᓯᐅᒪᖃᑎᒌᑦᑐᒍᑦ 

ᓱᓇᒥᒃ ᑐᑭᓯᓂᕐᓗᒐᑦᓴᖅᑕᖃᕐᒪᖔᖅ 

ᖃᐅᔨᒪᓐᖏᓚᖓ. 

 

ᒫᓐᓇ ᖃᐅᔨᒪᔭᑉᑎᒍᑦ ᕼᐋᑭᕐᕕᖓᑦ ᓯᑯᓕᖅᐸᑦ 

ᓯᑯᖃᓕᑐᐊᖅᐸᑦ ᕼᐋᑭᑦᑐᓐᓇᖅᑎᒐᔭᖅᑐᑦ ᑕᐃᑲᓂ 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑯᓱᒐᖅ. ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᓯᕿᓐᖑᔭᖅ ᑕᐅᑐᓪᓗᒍ ᓄᖅᑲᕈᒪᓕᕋᒪ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ, ᐱᖁᔨᕗᖔᕈᑎᑕᕐᒪᑦ 

ᒫᓐᓇ ᐅᓂᒃᑳᕈᓐᓇᖅᓯᖁᔭᐅᓪᓗᑕ ᑖᑦᓱᒪᓐᖓᑦ 

ᐅᖃᖅᑎᑦᑎᔨᒧᑦ ᑖᓐᓇᓗ 

ᐊᐃᕙᔭᐅᓇᓱᕆᒍᓐᓇᓐᖏᕈᓗᑕᐃᓐᓇᖅᖢᓂ. 

ᑕᐃᒃᑯᐊ ᐅᓂᒃᑳᖁᔨᓕᖅᑐᑦ ᐃᓵᓚᐅᕐᓕᑦ. 

ᖁᔭᓐᓇᒦᒃ. ᒫᓐᓇ ᓇᖏᖅᓯᓂᐊᓕᕋᒪ 

ᐅᓂᒃᑲᐅᑎᒋᓂᐊᕋᑦᑎᒋᑦ. 

 

ᐊᒻᒪᓗ ᒥᓂᔅᑕ ᐅᓐᓄᒃ ᐅᓪᓗᒥ 

ᐱᐊᓂᓐᓂᐊᕋᓱᒋᖅᑲᐅᒐᓗᐊᖅᑐᑎᑦ ᑭᓯᐊᓂ 

ᓇᓗᓇᓐᖏᑦᑐᖅ ᑭᖑᓪᓕᕐᒥ ᑲᑎᒪᓕᕐᒥᒍᑦᑕ ᑕᕝᕗᖓ 

ᐅᑎᒃᑲᓐᑯᓂᕆᐊᖃᕈᒫᕋᕕᑦ ᖁᔭᓐᓇᒥᖅᐸᒋᑦ 

ᐊᒃᓱᑲᓪᓚᒃ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᑎᑦ 

ᑐᓐᖓᓇᑦᑎᐊᓵᕐᒥᒻᒪᑕ. ᑕᐃᒪ ᑕᑯᒃᑲᓐᓂᕐᓂᐊᖅᐳᒍᑦ 

ᓱᓕ ᐱᐊᓂᒃᑕᐅᖅᑰᖏᓐᓇᕕᑦ ᑲᔪᓯᒃᑲᓐᓂᓂᐊᖅᐳᒍᑦ. 

ᒥᓂᔅᑕ ᑯᓱᒐᖅ, ᖁᔭᓐᓇᒦᒃ. 

 

ᐃᖅᓱᖅᑏ, ᐃᒃᑯᐊ ᐃᖅᑲᓇᐃᔭᖅᑎᖏᑦ 

ᐊᕝᕕᐊᖅᑎᐊᓪᓚᓚᐅᒃᑭᑦ ᑲᔪᓯᓐᖏᓂᑦᑎᓐᓂ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑎ. 

ᐅᑎᕐᓗᑕ ᑲᑎᒪᔾᔪᑎᔅᓴᑎᓐᓂ 20. ᐅᓂᒃᑳᕐᓂᖅ 

ᑲᑎᒫᓂᕈᑕᐅᖅᑲᐅᔪᓂᒃ. ᒥᔅᑕ ᑕᐹᕐᔪᒃ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᑯᐊ ᑲᑎᒪᔨᑎᑦ 

ᐅᖃᐅᓯᖃᕋᑖᕐᒪᑕ ᐱᖁᔭᒃᓴᕐᒥᒃ 41-ᒥᒃ ᐊᒻᒪᓗ 

ᐊᑭᑐᔪᓄᑦ ᐊᑐᕈᒪᓂᐊᖅᑐᓂᒃ ᓄᖅᑲᕈᒪᓕᖅᓱᑎᓪᓗ 

ᐊᒻᒪᓗ ᐅᖃᖅᑏ, ᑖᒃᑯᐊ ᒫᓐᓇ ᑲᑎᒪᐅᑕᐅᓵᖅᑐᑦ 

ᑲᑎᒪᔨᑐᐃᓐᓇᐅᑎᓪᓗᑕ ᐊᖏᖅᑕᐅᖁᓪᓗᒋᑦ 

ᐱᒋᐊᖅᑎᑦᑎᕗᖓ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐱᖁᔨᕗᖔᖅᑐᖃᕐᒪᑦ,  

ᑐᒡᓕᖅᑕᐅᓖ? ᖁᔭᓐᓇᒦᒃ ᒥᔅᑕ ᕋᒻᐴᑦ. ᓈᒻᒪᒃᑐᖅ. 

ᓈᒻᒪᓴᖅᑐᓗᒃᑖ? ᓈᒻᒪᓴᓐᖏᑦᑐᑦ? ᑲᔪᓯᕗᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᑲᑎᒪᓂᐊᕐᒪᑕ ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᑐᒃᑐᒥ ᑕᓪᓕᒧᐊᖅᐸᑦ ᐅᓪᓛᒃᑯᑦ.  

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 24, 2012-ᒥ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 



ᐊᐃᑉᐱᖅ, ᐅᑐᐱᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 41 

 ᒪᓕᒐᒃᓴᖅ 42 

 ᒪᓕᒐᒃᓴᖅ 43 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᑲᔪᓯᓗᑕ. ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐱᖓᔪᓐᖑᕋᓱᓐᖓᓂ, ᐅᑐᐱᕆ 24 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:03ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᐅᑐᐱᕆ 23, 2012 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 017 - 3(3): ᐊᕐᕌᒍᑕᒫᑦ ᐅᖅᓱᐊᓗᒃᑖᖑᕙᒃᑐᑦ ᓄᓇᕗᑦ ᒐᕙᒪᖓᓄᑦ 

 

ᐊᐱᕆᔪᖅ: ᐋᓚᓐ ᕋᒻᐴᑦ, ᒪᓕᒐᓕᐅᖅᑎ (ᑕᓯᐅᔭᕐᔪᐊᖅ) 

 

ᐊᐱᕆᕕᐅᔪᖅ: ᐊᖓᔪᖅᑳᖅ ᓗᐊᓐ ᑯᓱᒐᖅ, ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᑦ ᒥᓂᔅᑕᖓ 

 

ᐅᓪᓗᖓ: ᒪᐃ 31, 2012 

 

ᐊᐱᖅᑯᑦ: 

 

1. ᐅᖃᐅᓯᕆᓪᓗᒋᑦ ᑐᑭᓯᒋᐊᕈᑎᒃᓴᑦ ᑕᐃᒫᑦᓴᐃᓐᓇᖅ ᐋᖅᑭᒃᓯᒪᓪᓗᑎᒃ ᓄᓇᕗᑦ ᒐᕙᒪᖏᑦᑕ 

ᐱᑕᖃᖅᑎᖃᑦᑕᖅᑕᖏᑦ ᑭᐅᔾᔪᑎᓄᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ 3-3(2), ᓴᖅᑭᑎᑕᐅᓚᐅᖅᑐᑦ 

ᒪᓕᒐᓕᐅᕐᕕᖕᒥ ᔫᓂ 1, 2010, ᖃᓄᖅ ᐊᖏᑎᒋᔪᓂᒃ ᐅᖅᓱᐊᓗᖕᓂᒃ ᓂᐅᕕᓚᐅᖅᐱᓯ ᐊᒻᒪ ᓴᖅᑭᑎᑕᐅᔪᓂᒃ 

2010 ᐊᒻᒪ 2011? 

 

ᑭᐅᔾᔪᑦ: 

 

ᐅᖅᓱᐊᓗᓐᓂᒃ ᓂᐅᕕᐊᑦᓴᖃᖅᑏᑦ ᐱᓕᕆᕝᕕᐊ 

ᐅᖅᓱᐊᓗᓐᓂᑦ ᐋᑦᓯᓯᒪᔪᑦ ᓄᓇᓕᓐᓄᑦ 

2010 

 

ᓄᓇᓖᑦ ᐅᖅᓱᐊᓗᑐᐃᓐᓇᕐᒧᑦ 

ᐊᐅᓚᔪᓐᓇᐅᑦ 

ᐅᖅᓱᐊᓗᒃ ᖃᖓᑕᔫᖅᓯᐅᑎ 

ᕿᑭᕐᑖᓗᒻᒥᑦ    

ᐃᑉᐱᐊᕐᔪᒃ 2,400,000 550,000 400,000 

ᑭᓐᖓᐃᑦ 3,060,000 650,000 100,000 

ᑲᖏᖅᑐᒑᐱᒃ  350,000 1,300,000 

ᑲᖏᖅᑐᒑᐱᒃ-NPC 650,000    

ᐊᐅᓱᐃᑦᑐᖅ 750,000 50,000 50,000 

ᓴᓂᕋᔭᖅ 1,040,000 200,000 1,100,00 

ᐃᒡᓗᓕᒃ 4,000,000 600,000 650,000 

ᐃᖃᓗᐃᑦ 25,000,000 6,200,000 23,000,000 

ᐃᖃᓄᐃᑦ-NPC 7,000,000   

ᑭᒻᒥᕈᑦ 1,000,000 275,000  

ᑯᒑᕈᒃ 1,525,000 300,000 100,000 

ᐸᖕᓂᖅᑑᖅ 5,160,000 1,400,000  

ᒥᑦᑎᒪᑕᓕᒃ 4,020,000 400,000 1,000,000 

ᕿᑭᕐᑕᕐᔪᐊᖅ 1,840,000 300,000 100,000 

ᖃᐅᓱᐃᑦᑐᖅ 2,500,000 100,000 1,700,000 

ᕿᑭᕐᑖᓗᒻᒥᑦ ᑲᑎᑦᓱᑎᒃ 59,945,000 11,375,000 29,500,000 

ᑭᕙᓪᓕᖅᒥᑦ    

ᐊᕐᕕᐊᑦ 2,700,000 650,000  

ᐊᕐᕕᐊᑦ-NPC 1,800,000   

ᖃᒪᓂᖅᑐᐊᖅ 4,870,000 900,000  

ᐃᒡᓗᓕᒑᕐᔪᒃ 1,690,000 300,000  

ᐃᒡᓗᓕᒑᕐᔪᒃ-NPC 150,000   

ᓴᓪᓖᑦ 2,125,000 800,000 900,000 



 

 

ᑲᖏᖠᓂᖅ 5,200,000 1,700,000 3,700,000 

ᑲᖏᖠᓂᖅ-NPC 3,800,00   

ᓇᐅᔮᑦ  2,850,000 425,000  

ᓇᐅᔮᑦ-NPC 150,000   

ᓴᓂᑭᓗᐊᖅ  400,000 2,400,000 

ᑎᑭᕋᕐᔪᐊᖅ 1.150,000 100,000  

ᑭᕙᓪᓕᖅᒥᑦ ᑲᑎᑦᓱᑎᒃ 26,485,000 5,275,000 7,000,000 

ᑭᑎᕐᒥᐅᑦ    

ᐃᖃᓗᒃᑑᑦᓯᐊᖅ 4,700,000 975,000 1,800,000 

ᐃᖃᓗᒃᑑᑦᓯᐊᖅ-NPC 2,650,000   

ᕿᖓᐅᑦ 50,000   

ᐅᖅᓱᖅᑑᖅ 3,600,000 750,000 600,000 

ᑯᒡᓗᒃᑑᖅ 4,060,000 400,000 500,000 

ᑕᓗᕐᔪᐊᖅ 1,620,000 450,000 250,000 

ᑕᓗᕐᔪᐊᖅ-NPC 880,000   

ᐅᒥᖕᒪᒃᑑᒃ  40,000  

ᕿᑎᕐᒥᐅᑦ ᑲᑎᑦᓱᑎᒃ 17,560,000 2,615,000 3,150,000 

    

ᑲᑎᑦᓱᑎᒃ 103,990,000 19,265,000 39,650,000 

 

ᐅᖅᓱᐊᓗᓐᓂᒃ ᓂᐅᕕᐊᑦᓴᖃᖅᑏᑦ ᐱᓕᕆᕝᕕᐊ 

ᐅᖅᓱᐊᓗᓐᓂᑦ ᐋᑦᓯᓯᒪᔪᑦ ᓄᓇᓕᓐᓄᑦ 

2011 
 

 

ᓄᓇᓖᑦ ᐅᖅᓱᐊᓗᑐᐃᓐᓇᕐᒧᑦ 

ᐊᐅᓚᔪᓐᓇᐅᑦ 

ᐅᖅᓱᐊᓗᒃ ᖃᖓᑕᔫᖅᓯᐅᑎ 

ᕿᑭᕐᑖᓗᒻᒥᑦ    

ᐃᑉᐱᐊᕐᔪᒃ 2,900,000 625,000 400,000 

ᑭᓐᖓᐃᑦ 4,500.000 600,000 500,000 

ᑲᖏᖅᑐᒑᐱᒃ  575,000 4,100,000 

ᑲᖏᖅᑐᒑᐱᒃ-NPC 640,000   

ᐊᐅᓱᐃᑦᑐᖅ 850,000 75,000 50,000 

ᓴᓂᕋᔭᖅ 4,000,000 250,000 1,400,000 

ᐃᒡᓗᓕᒃ 4,000,000 600,000 1,100,000 

ᐃᖃᓗᐃᑦ 26,000,000 6,200,000 25,000,000 

ᐃᖃᓄᐃᑦ-NPC 7,000,000   

ᑭᒻᒥᕈᑦ 1,600.000 350,000  

ᑯᒑᕈᒃ 1,800,000 450,000 1,200,000 

ᐸᖕᓂᖅᑑᖅ (ᖃᖓᑦᑕᐅᑎᖏᑦ 

ᐃᓚᐅᑦᓱᑎᒃ) 

4,452,000 800,000  

ᒥᑦᑎᒪᑕᓕᒃ 4,600,000 700,000 900,000 

ᕿᑭᕐᑕᕐᔪᐊᖅ 200,000 350,000 100,000 

ᖃᐅᓱᐃᑦᑐᖅ (ᖃᖓᑦᑲᐅᑎᖏᑦ 

ᐃᓚᐅᑦᓱᑎᒃ) 

5,307,953 610,490 4,000,000 

ᕿᑭᕐᑖᓗᒻᒥᑦ ᑲᑎᑦᓱᑎᒃ 67,849,953 12,185,490 38,750,000 

ᑭᕙᓪᓕᖅᒥᑦ    



 

 

ᐊᕐᕕᐊᑦ 4,200,000 1,100,000  

ᐊᕐᕕᐊᑦ-NPC 1,800,000   

ᖃᒪᓂᖅᑐᐊᖅ 8,200,000 1,600,000  

ᐃᒡᓗᓕᒑᕐᔪᒃ 1,400,000 250,000  

ᐃᒡᓗᓕᒑᕐᔪᒃ-NPC 150,000   

ᓴᓪᓖᑦ 2,500,000 400,000 1,100,000 

ᑲᖏᖠᓂᖅ 16,000,000 2,500,000 9,500,000 

ᑲᖏᖠᓂᖅ-NPC 3,800,000   

ᓇᐅᔮᑦ  1,500,000 450,000  

ᓇᐅᔮᑦ-NPC 150,000   

ᓴᓂᑭᓗᐊᖅ  300,000 2,700,000 

ᑎᑭᕋᕐᔪᐊᖅ 4,000,000 200,000  

ᑭᕙᓪᓕᖅᒥᑦ ᑲᑎᑦᓱᑎᒃ 41,100,000 6,800,000 13,300,000 

ᑭᑎᕐᒥᐅᑦ    

ᐃᖃᓗᒃᑑᑦᓯᐊᖅ 4,400,000 1,100,000 1,700,000 

ᐃᖃᓗᒃᑑᑦᓯᐊᖅ-NPC 2,700,000   

ᕿᖓᐅᑦ 50,000   

ᐅᖅᓱᖅᑑᖅ 3,300,000 450,000 1,000,000 

ᑯᒡᓗᒃᑑᖅ 3,630,000 750,000 1,500,000 

ᑕᓗᕐᔪᐊᖅ 1,400,000 300,000 350,000 

ᑕᓗᕐᔪᐊᖅ-NPC 880,000   

ᐅᒥᖕᒪᒃᑑᒃ  70,000  

ᕿᑎᕐᒥᐅᑦ ᑲᑎᑦᓱᑎᒃ 16,360,000 2,670,000 4,550,000 

    

ᑲᑎᑦᓱᑎᒃ 125,309,953 21,655,450 56,600,000 

 

ᐊᐱᖅᑯᑦ: 

 

2. ᐱᒋᐊᖅᑐᒍ 30, 2012, ᖃᓄᖅ ᐊᖏᑎᒋᔪᓂᒃ ᐅᖅᓱᐊᓗᖃᕐᕕᖃᖅᐸᑦ ᐊᑐᓂ ᓄᓇᓕᐅᔪᑦ ᓄᓇᕗᒥ? 

 

ᑭᐅᔾᔪᑦ: 

 

 ᐅᖅᓱᐊᓗᓐᐃᑦ ᐊᑐᓂᑦ ᐱᑕᖃᕐᓂᖏᓐᓂᑦ ᓄᓇᓖᑦ -ᕿᑭᕐᑖᓗᒻᒥᑦ 

ᓄᓇᓖᑦ ᐅᖅᓱᐊᓗᐃ ᖃᓄᐃᑑᓂᖏᑦ 

 ᖃᑦᓯᐅᓂᖏᑦ 

(ᓖᑕᐃᑦ) 

ᐃᒡᓗᓕᒃ      

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  5,482,740.0 

  ᑲᑎᑦᓱᑎᒃ ᐅᖅᓱᐊᓗᐃᑦ  1,381,492.0 

  ᑲᑎᑦᓱᑎᒃ ᖃᖓᑕᔫᖅᓯᐅᑎ  1,386,491.6 

ᓴᓂᕋᔭᖅ      

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  4,692,133.0 

  ᑲᑎᑦᓱᑎᒃ ᐅᖅᓱᐊᓗᐃᑦ  1,511,168.0 

  ᑲᑎᑦᓱᑎᒃ ᖃᖓᑕᔫᖅᓯᐅᑎ  1,608,470.0 

ᒥᑦᑎᒪᑕᓕᒃ      

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  6,008,784.0 

  

ᑐᐊᕕᓐᓇᖅᑐᖃᕐᐸᑦ ᑲᑎᑦᓱᑎᒃ             

ᑲᑎᑦᓱᑎᒃ ᐅᖅᓱᐊᓗᐃᑦ 

                                               
369,105.0              



 

 

                                        
950,658.0 

  ᑲᑎᑦᓱᑎᒃ ᖃᖓᑕᔫᖅᓯᐅᑎ  2,008,200.0 

     

ᑲᖏᖅᑐᒑᐱᒃ      

  ᑲᑎᑦᓱᑎᒃ ᖃᖓᑕᔫᖅᓯᐅᑎ  5,054,756.0 

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  641,028.0 

  ᑐᐊᕕᓐᓇᖅᑐᖃᕐᐸᑦ ᑲᑎᑦᓱᑎᒃ  377,640.0 

  ᑲᑎᑦᓱᑎᒃ ᐅᖅᓱᐊᓗᐃᑦ  1,115,311.0 

ᐃᑉᐱᐊᕐᔪᒃ      

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  3,188,704.0 

  ᑲᑎᑦᓱᑎᒃ ᐅᖅᓱᐊᓗᐃᑦ  824,756.0 

  ᑲᑎᑦᓱᑎᒃ ᖃᖓᑕᔫᖅᓯᐅᑎ  1,376,516.0 

ᑭᒻᒥᕈᑦ      

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  2,331,286.0 

  ᑲᑎᑦᓱᑎᒃ ᐅᖅᓱᐊᓗᐃᑦ  419,779.0 

ᑭᓐᖓᐃᑦ      

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  5,099,315.0 

  ᑐᐊᕕᓐᓇᖅᑐᖃᕐᐸᑦ ᑲᑎᑦᓱᑎᒃ  334,592.0 

  ᑲᑎᑦᓱᑎᒃ ᐅᖅᓱᐊᓗᐃᑦ  986,890.0 

  ᑲᑎᑦᓱᑎᒃ ᖃᖓᑕᔫᖅᓯᐅᑎ  498,817.0 

 

 

ᐸᖕᓂᖅᑑᖅ   

 

  

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  5,392,149.0 

  ᑲᑎᑦᓱᑎᒃ ᐅᖅᓱᐊᓗᐃᑦ  1,231,705.0 

  ᑲᑎᑦᓱᑎᒃ ᖃᖓᑕᔫᖅᓯᐅᑎ  2,392,735.0 

ᕿᑭᕐᑕᕐᔪᐊᖅ      

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  4,007, 843.0 

  ᑲᑎᑦᓱᑎᒃ ᐅᖅᓱᐊᓗᐃᑦ  1,035, 011.0 

  ᑲᑎᑦᓱᑎᒃ ᖃᖓᑕᔫᖅᓯᐅᑎ  751,433.0 

 

ᐃᖃᓗᐃᑦ   

 

  

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  26,979,196.0 

  ᑲᑎᑦᓱᑎᒃ ᐅᖅᓱᐊᓗᐃᑦ  6,128,377.0 

  ᑲᑎᑦᓱᑎᒃ ᖃᖓᑕᔫᖅᓯᐅᑎ  44,929,190.0 

 ᖃᖓᑕᔫᖅᓯᐊᑎ  912,223.0 
 

ᓴᓂᑭᓗᐊᖅ 

 

  

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  2,667,068 

 ᑐᐊᕕᓐᓇᖅᑐᖃᕐᐸᑦ ᑲᑎᑦᓱᑎᒃ  91,170 

 ᑲᑎᑦᓱᑎᒃ ᐅᖅᓱᐊᓗᐃᑦ  478,795 

    

 

ᐅᖅᓱᐊᓗᓐᐃᑦ ᐊᑐᓂᑦ ᐱᑕᖃᕐᓂᖏᓐᓂᑦ ᓄᓇᓖᑦ -ᑭᕙᓪᓕᖅᒥᑦ 

 

ᓄᓇᓖᑦ                    ᐅᖅᓱᐊᓗᐃ ᖃᓄᐃᑑᓂᖏᑦ                                                     ᖃᑦᓯᐅᓂᖏᑦ 

(ᓖᑕᐃᑦ)                                             
 



 

 

ᑲᖏᖠᓂᖅ 

      ᐅᖅᓱᐊᓗᑐᐃᓐᓇᕐᒧᑦ 

ᐊᐅᓚᔪᓐᓇᐅᑦ 

 

                   17,341,339 

  ᑐᐊᕕᓐᓇᖅᑐᖃᕐᐸᑦ ᑲᑎᑦᓱᑎᒃ  411,865 

  ᑲᑎᑦᓱᑎᒃ ᐅᖅᓱᐊᓗᐃᑦ  2,990,757 

  ᑲᑎᑦᓱᑎᒃ ᖃᖓᑕᔫᖅᓯᐅᑎ  9,033,698 

ᐊᕐᕕᐊᑦ      

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  4,527,929 

  ᑐᐊᕕᕐᓇᖅᑐᖃᕐᐸᑦ ᑲᑎᑦᓱᑎᒃ  551,474 

  ᑲᑎᑦᓱᑎᒃ ᐅᖅᓱᐊᓗᐃᑦ  1,345,363 

 

 

 

 

ᐃᒡᓗᓕᒑᕐᔪᒃ   

 

  

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  1,749,520 

  

                ᑲᑎᑦᓱᑎᒃ 

ᐅᖅᓱᐊᓗᐃᑦ 

                     
                                            

371,051 

     

     

ᖃᒪᓂᖅᑐᐊᑦ      

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  7,816,011 

  ᑲᑎᑦᓱᑎᒃ ᐅᖅᓱᐊᓗᐃᑦ  1,688,462 

     

ᓴᓪᓖᑦ  

      ᐅᖅᓱᐊᓗᑐᐃᓐᓇᕐᒧᑦ 

ᐊᐅᓚᔪᓐᓇᐅᑦ 

                     

                    

3,013,183 

 ᑐᐊᕕᓐᓇᖅᑐᖃᕐᐸᑦ ᑲᑎᑦᓱᑎᒃ  1,348,962 

  ᑲᑎᑦᓱᑎᒃ ᐅᖅᓱᐊᓗᐃᑦ  205,334 

  ᑲᑎᑦᓱᑎᒃ ᖃᖓᑕᔫᖅᓯᐅᑎ  1,000,109 

 ᓇᐅᔮᑦ ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ 

  

 4,178,896 

 

ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ 

(NPC) 

 

180,802 

  ᑐᐊᕕᓐᓇᖅᑐᖃᕐᐸᑦ ᑲᑎᑦᓱᑎᒃ  941,254 

  ᑲᑎᑦᓱᑎᒃ ᐅᖅᓱᐊᓗᐃᑦ   

ᑎᑭᕋᕐᔪᐊᖅ      

  ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  2,015,560 

  ᑐᐊᕕᓐᓇᖅᑐᖃᕐᐸᑦ ᑲᑎᑦᓱᑎᒃ  182,654 

  ᑲᑎᑦᓱᑎᒃ ᐅᖅᓱᐊᓗᐃᑦ  421,246 

     

 

 ᐅᖅᓱᐊᓗᓐᐃᑦ ᐊᑐᓂᑦ ᐱᑕᖃᕐᓂᖏᓐᓂᑦ ᓄᓇᓖᑦ -ᕿᑎᕐᒥᐅᓂ  

      

ᓄᓇᓖᑦ ᐅᖅᓱᐊᓗᐃᖃᓄᐃᑑᓂᖏᑦ 

    ᖃᑦᓯᐊᓂᖏᑦ 

(ᓖᑕᐃ)   

ᖁᒡᓗᒃᑑᖅ       

    ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ   4,736,693.0  



 

 

    ᑲᑎᑦᓱᑎᒃ ᐅᖅᓱᐊᓗᐃᑦ  1,413,663  

    ᑐᐊᕕᕐᓇᖅᑐᖃᕐᐸᑦ ᑲᑎᑦᓱᑎᒃ  638,394.0  

    ᖃᖓᑕᔫᖅᓯᐅᑎ  27,592.0  

    ᑲᑎᑦᓱᑎᒃ ᖃᖓᑕᔫᖅᓯᐅᑎ  1,604,558.0  

ᕿᖓᐅᑦ       

    ᑐᐊᕕᓐᓇᖅᑐᖃᕐᐸᑦ ᑲᑎᑦᓱᑎᒃ  84,716.0  

    ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  55,954.0  

          

ᐅᖅᓱᖅᑑᖅ       

    ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  4,427,926.0  

    ᑲᑎᑦᓱᑎᒃ ᐅᖅᓱᐊᓗᐃᑦ  1,759,164.0  

    ᑲᑎᑦᓱᑎᒃ ᖃᖓᑕᔫᖅᓯᐅᑎ  1,796,795.0  

ᑕᓗᕐᔪᐊᖅ       

    ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  3,549,415.0  

    ᑲᑎᑦᓱᑎᒃ ᐅᖅᓱᐊᓗᐃᑦ  691,842.0  

    ᑲᑎᑦᓱᑎᒃ ᖃᖓᑕᔫᖅᓯᐅᑎ  1,367,292.0  

ᑯᒑᕈᒃ       

    ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  2,749,738.0  

    ᑲᑎᑦᓱᑎᒃ ᐅᖅᓱᐊᓗᐃᑦ  923,082.0  

    ᑲᑎᑦᓱᑎᒃ ᖃᖓᑕᔫᖅᓯᐅᑎ  1,638,196.0  

ᐅᒥᖕᒪᒃᑑᒃ       

          

    ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  131,752.0  

    ᑐᐊᕕᕐᓇᖅᑐᖃᕐᐸᑦ ᑲᑎᑦᓱᑎᒃ  263,280.0  

    ᑲᑎᑦᓱᑎᒃ ᐅᖅᓱᐊᓗᐃᑦ  85,501.0  

ᐊᐅᓱᐃᑦᑐᖅ       

    ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  1,289,828.0  

    ᑲᑎᑦᓱᑎᒃ ᐅᖅᓱᐊᓗᐃᑦ  274,439.0  

    ᑲᑎᑦᓱᑎᒃ ᖃᖓᑕᔫᖅᓯᐅᑎ  274,275.5  

ᖃᐅᓱᐃᑦᑐᖅ       

    ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  13,663,313.0  

    ᑲᑎᑦᓱᑎᒃ ᐅᖅᓱᐊᓗᐃᑦ  4,332,584.0  

    ᑲᑎᑦᓱᑎᒃ ᖃᖓᑕᔫᖅᓯᐅᑎ  13,987,634.0  

 

 

ᐃᖃᓗᒃᑑᑦᓯᐊᖅ   

 

   

    ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ  4,955,524.0  

    ᑲᑎᑦᓱᑎᒃ ᐅᖅᓱᐊᓗᐃᑦ  1017,870.0  

    ᑲᑎᑦᓱᑎᒃ ᖃᖓᑕᔫᖅᓯᐅᑎ  3,578,351.0  

      

 

ᐊᐱᖅᑯᑦ: 

 

3. ᑕᒡᕙᓐᖓᑦ ᔮᓐᓄᐊᕆ 1, 2010 ᑎᑭᑦᑐᒍ ᑎᓯᐱᕆ 31, 2010, ᓇᓕᐊᒃ ᓄᓇᓕᐅᔪᑦ ᓄᓇᕗᒻᒥ ᖃᖓᑕᓲᒃᑯᑦ 

ᐅᖅᓱᐊᓗᒃᑖᓚᐅᖅᐸᑦ? 

 

ᑭᐅᔾᔪᑦ: 

 



 

 

ᐅᖅᓱᐊᓗᓐᓂᒃ ᓂᐅᕕᐊᑦᓴᖃᖅᑏᑦ ᐱᓕᕆᕝᕕᐊ 

ᖃᖓᑕᔫᒃᑯᑦ - 2010 

ᓄᓇᕘᒥ 

 

ᓄᓇᓖᑦ ᓱᓇᐅᓂᖓ ᖃᑦᓯᐅᓂᖏᑦ (ᓖᑕᐃᑦ) 

ᐸᖕᓂᖅᑑᖅ ᐅᖅᓱᐊᓗᑐᐃᓐᓇᕐᒧᑦ 

ᐊᐅᓚᔪᓐᓇᐅᑦ 

251,957 

   

 

ᐊᐱᖅᑯᑦ: 

 

4. ᑕᒡᕙᓐᖓᑦ ᔮᓐᓄᐊᕆ 1, 2011 ᑎᑭᑦᑐᒍ ᑎᓯᐱᕆ 31, 2011, ᓇᓕᐊᒃ ᓄᓇᓕᐅᔪᑦ ᓄᓇᕗᒻᒥ ᖃᖓᑕᓲᒃᑯᑦ 

ᐅᖅᓱᐊᓗᒃᑖᓚᐅᖅᐸᑦ?? 

 

ᑭᐅᔾᔪᑦ: 

 

ᐅᖅᓱᐊᓗᓐᓂᒃ ᓂᐅᕕᐊᑦᓴᖃᖅᑏᑦ ᐱᓕᕆᕝᕕᐊ 

ᖃᖓᑕᔫᒃᑯᑦ - 2011 

ᓄᓇᕘᒥ 

 

ᓄᓇᓖᑦ ᓱᓇᐅᓂᖓ ᖃᑦᓯᐅᓂᖏᑦ (ᓖᑕᐃᑦ) 

ᖃᐅᓱᐃᑦᑐᖅ  ᐅᖅᓱᐊᓗᒃ 22,508 

ᖃᐅᓱᐃᑦᑐᖅ ᐅᖅᓱᐊᓗᒃ 48,422 

ᖃᐅᓱᐃᑦᑐᖅ ᐅᖅᓱᐊᓗᑐᐃᓐᓇᕐᒧᑦ 

ᐊᐅᓚᔪᓐᓇᐅᑦ 

307,953 

ᖃᐅᓱᐃᑦᑐᖅ ᐅᖅᓱᐊᓗᒃ 39,560.2 

ᑲᖏᖠᓂᖅ ᖃᖓᑕᔫᖅᓯᐅᑦ 83,212 

 

ᐊᐱᖅᑯᑦ: 

 

5. ᖃᓄᐃᑦᑐᓂ ᐊᑐᐊᒐᕐᓂᒃ ᐊᒻᒪ/ᐅᕝᕙᓗ ᒪᓕᒃᑕᐅᒋᐊᓕᓐᓂ ᓄᓇᕗᑦ ᒐᕙᒪᒃᑯᖏᑦ ᒪᓕᒃᐸᒃᐸᑦ 

ᐊᕐᖑᔫᒥᓇᓱᐊᕐᓂᕐᒥᒃ ᐊᔾᔨᒌᒥᒃ ᐱᔪᓐᓇᕐᓗᑎᒃ ᐅᖅᓱᐊᓗᓐᓂ ᓄᓇᓕᓐᓂ ᐅᖅᓱᒃᓴᐃᒍᑎᕙᒃᑐᓂ? 

 

ᑭᐅᔾᔪᑦ: 

 

ᒐᕙᒪᒃᑯᑦ ᓄᓇᕘᒥ ᒪᓕᖃᑦᑕᓲᑦ ᐊᑐᐊᒐᕐᓂᑦ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᔾᔪᓯᓂᑦ ᐱᔾᔪᑎᒋᑦᓱᒋᑦ 

ᐊᒡᒍᖅᑕᐅᓯᒪᓂᖏᓐᓂᑦ ᐅᖅᓱᐊᓗᐃᑦ ᓄᓇᓕᓐᓄᑦ ᐱᔾᔪᑎᒋᑦᓱᒍ ᐅᖅᓱᐊᓗᖃᑦᓯᐊᖏᑦᑐᐃᑦ: 

ᒐᕙᒪᒃᑯᑦ ᓄᓇᕘᒥ/ᐅᖅᓱᐊᓗᓐᓂᒃ ᓂᐅᕕᐊᑦᓴᖃᖅᑏᑦ ᐱᓕᕆᕝᕖᑦ ᕿᒥᕐᕈᖃᑦᑕᓲᑦ ᓂᐅᕕᐊᖑᕙᑦᑐᓂᑦ ᐊᒻᒪᓗ 

ᓈᓴᐃᕙᑦᓱᑎᒃ ᑕᖅᑭᑕᒫᑦ, ᐅᑦᑑᑎᖃᖅᓱᑎᒃ ᓂᐅᕕᐊᑦᓴᐅᖃᑦᑕᖅᓯᒪᔪᓂᑦ ᐊᒻᒪᓗ ᐊᑑᑕᐅᒐᔪᓲᓂᑦ 

ᓇᓗᓇᐃᖅᓯᓂᕐᒥᑦ ᓂᐅᕕᐊᑦᓴᐅᒐᔭᖅᑐᓂᑦ ᓯᕗᓂᑦᓴᓂᑦ ᑕᖅᑭᓂᑦ ᖃᐃᔪᓂᑦ ᓯᕗᓂᖓᒍᑦ ᐅᓪᓗᐃᑦ 

ᐱᒋᐊᖃᑲᓐᓂᕐᓂᖏᓐᓂᑦ ᓂᕆᐅᒋᔭᐅᔪᑦ ᓄᓇᓕᓐᓄᑦ. ᖃᐅᔨᓴᖃᑦᑕᖅᓱᑎᒃ ᐊᑑᑕᐅᒐᔪᓲᓂᑦ ᐅᖅᓱᐊᓗᓐᓂᒃ 

ᓂᐅᕕᐊᑦᓴᖃᑦᑏᑦ ᐱᓕᕆᕝᕖᑦ ᓇᓗᓇᐃᖅᓯᒐᓱᐊᖅᓱᑎᒃ ᓈᓴᐃᓂᖏᑦ ᓂᐅᕕᐊᑦᓴᐅᒐᔭᖅᑐᓂᑦ 

ᑎᑭᑕᐅᑲᓐᓂᖏᓐᓂᖏᓐᓂᑦ ᐊᒻᒪᓗ ᐊᑐᐃᓐᓇᕈᖅᑎᕆᓲᑦ ᑎᑭᓵᖑᒐᔭᖅᑐᓂᑦ ᖃᑦᓯᓂᑦ ᐱᒋᐊᖃᕐᒪᖔᑕ 

ᑎᑭᓴᐃᓂᐅᒐᔭᖅᑑᑉ.   
 



 

 

ᐊᑑᑕᐅᒐᔪᓲᑦ ᐅᕝᕙᓘᓐᓃᑦ ᓂᐅᕕᖃᑦᑕᕐᓂᐅᔪᑦ ᖁᕝᕙᓯᑦᓯᒪᑎᓪᓗᒋᑦ ᐅᖅᓱᐊᓗᒻᒥᑦ ᐊᑐᖃᑦᑕᖅᓂᐅᔪᑦ 

ᑕᐃᒪᐃᒐᔪᑦᑎᓐᓇᒋᑦ, ᐊᒻᒪᓗ ᐊᑐᖃᑦᑕᕐᓃᑦ ᐱᑕᖃᑲᓐᓂᕐᓂᐅᔪᑦ ᐱᓯᒪᔭᐅᒐᔪᓲᑦ ᖃᑦᓯᐅᓂᖏᓐᓂᑦ ᑕᖅᑭᑕᒫᑦ 

ᓈᓴᖅᑕᐅᓲᖑᓂᖏᑦ ᐸᕐᓇᒍᓐᓇᓂᖃᓲᖑᕗᒍᑦ ᒪᓕᑦᓱᒋᑦ. ᐱᑕᖃᑦᓯᐊᕋᔭᖅᑐᖃᖏᑉᐸᑦ ᐅᖅᓱᐊᓗᓐᓂᒃ 

ᓂᐅᕕᐊᑦᓴᖃᖅᑏᑦ ᐱᓕᕆᕝᕖᑦ ᐅᑯᓂᖓ ᒪᓕᒐᔪᓲᑦ: 
 

ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑏᑦ ᐱᑕᖃᑦᓯᐊᖏᓐᓂᖅ ᓂᕆᐅᒋᔭᐅᐸᑦ 

ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑏᑦ ᐱᑕᖃᑦᓯᐅᖏᓐᓂᖅ ᓂᕆᐅᒋᔭᐅᐸᑦ ᐱᖓᓱᓂᑦ ᓂᕈᐊᕐᕕᖃᓲᖑᔪᑦ 

ᓇᒦᓂᖏᓐᓂᑦ. 

 ᖃᖓᑕᔫᖅᓯᐅᑎᖃᕋᐃᒐᑦᑕ ᓄᓇᓕᓐᓂᑦ ᐊᑐᐃᓐᓇᐅᑎᑦᓯᓲᖑᔪᒍᑦ ᐅᖅᑯᓴᐅᓯᕆᓂᕐᒧᑦ ᓂᐅᕕᐊᑦᓴᓂᑦ 

ᐃᓇᖏᖔᖅᓱᑦ ᖃᖓᑕᔫᖅᓯᐅᑎ ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑎ ᐅᖅᑰᓴᐅᓯᕆᓂᕐᒧᑦ 

ᓂᐅᕕᖅᐸᑦᑐᓄᑦ. 

 ᖃᖓᒃᑯᑦ ᐅᓪᓗᐃᑦ ᐱᔾᔪᑎᒋᑦᓱᒋᑦ ᐱᑕᖃᕈᓐᓃᕋᔭᖅᓂᖏᑦ ᐋᖅᑮᒍᓐᓇᓲᑦ ᑎᑭᑕᐅᑦᓴᐅᑎᒋᒍᓐᓇᕐᓂᖏᑦ 

ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑎᓂᑦ ᑎᑭᓚᐅᖅᑎᓐᓇᒍ ᐅᓪᓗᖅ ᐱᒋᐊᖃᑲᓐᓂᕐᓂᖓ ᓇᒦᓐᓂᖓ. 

 ᖃᖓᑕᔫᖅᓯᐅᑎᖃᖏᑉᐸᑦ ᐱᔾᔪᑎᒋᓗᒍ ᑖᓐᓇ ᐸᕐᓇᒋᐊᖃᖃᑦᑕᓲᑦ ᖃᖓᑕᔫᒃᑯᑦ ᑎᑭᑎᑦᓯᓂᕐᒥᑦ. 
 

ᐅᖅᓱᐊᓗᒻᒥᑦ ᐱᑕᖃᑦᓯᐊᖏᓐᓂᖅ ᓂᕆᐅᒋᔭᐅᐸᑦ 

ᐅᖅᓱᐊᓗᓐᓂᑦ ᐊᑑᑕᐅᒐᔪᐸᑦᑐᑦ ᓱᕐᕋᒐᔪᖃᑦᑕᖏᑦᑐᑦ ᐊᒻᒪᓗ ᑕᐃᒪᐃᒐᔪᒐᓂ, ᑕᐃᒪᐃᐸᑦ ᐅᖅᓱᐊᓗᐃᑦ 

ᓈᓴᖅᑕᐅᓯᒪᓂᖏᑦ ᓂᕆᐅᒋᔭᐅᑉᐸᑕ ᐱᑕᖃᑦᓯᐊᕋᔭᖏᓐᓂᖓ ᒪᕐᕉᓐᓂᑦ ᓂᕈᐊᕐᕕᖃᕈᓐᓇᖅᑐᒍᑦ. 

 ᖃᖓᒃᑯᑦ ᐱᑕᖃᕈᓐᓃᕋᔭᕐᓂᖓ ᐅᓪᓗᖅ ᐋᖅᑭᑦᓯᒍᓐᓇᖅᑐᒍᑦ ᐅᒥᐊᕐᔪᐊᒥᑦ ᑎᑭᑎᑦᓯᒐᔭᕐᓂᕐᒥᑦ 

ᐱᑕᖃᕈᓐᓃᖅᑎᑦᓯᑕᐃᓕᓂᕐᒥᑦ. 

 ᐋᖅᑭᑦᓯᒐᓱᐊᕐᓂᖅ ᐅᒥᐊᕐᔪᐊᒃᑯᑦ ᐱᔪᓐᓇᕐᓂᖏᑉᐸᑦ ᐱᕕᖃᑦᑎᑕᐅᓯᐊᕋᔭᖏᑦᑐᒍᑦ ᑭᓯᐅᓂ ᐊᐅᓚᑦᓯᓂᕐᒥᑦ 

ᖃᖓᑕᔫᒃᑯᑦ ᐅᖅᓱᐊᓗᒻᒥᑦ ᑎᑭᑎᑦᓯᓂᕐᒥᑦ ᓄᓇᓕᓐᓄᑦ ᐱᑕᖃᖏᓗᐊᖁᔨᖏᓐᓂᕐᒥᑦ. 

 ᐊᑦᑕᓇᕐᓂᖓᓄᑦ ᐅᖅᓱᐊᓗᒃ ᐊᒻᒪᓗ ᐊᐅᓚᑦᓯᓂᕐᒥᑦ ᖃᖓᑕᔫᒃᑯᑦ ᐃᖅᑲᓇᐃᔮᖃᕋᔭᖅᑐᒍᑦ ᐊᑦᓱᕈᓪᓗᑕ 

ᐱᑕᖃᖏᓗᐊᑕᐃᓕᑎᑦᓯᓂᕐᒥᑦ.  
 

ᖃᖓᑕᔫᖅᓯᐅᑎ ᐱᑕᖃᑦᓯᐊᖏᓐᓂᖅ ᓂᕆᐅᒋᔭᐅᐸᑦ 

ᓂᕆᐅᒋᔭᖃᕈᑦᑕ ᖃᖓᑕᔫᖅᓯᐅᑎ ᐱᑕᖃᑦᓯᐊᖏᓐᓂᖅ ᓂᕆᐅᒋᔭᐅᑉᐸᑦ ᐊᔾᔨᒐᓚᖏᓐᓂᑦ ᐊᑑᑎᖃᕈᓐᓇᖅᑐᒍᑦ 

ᐅᖅᓱᐊᓘᑉ. 

 ᐋᖅᑭᑦᓱᐃᒐᔭᖅᑐᒍᑦ ᑎᑭᑎᑦᓯᑦᓴᐅᑎᒋᓂᕐᒥᑦ ᐅᒥᐊᕐᔪᐊᒥᑦ ᑕᐃᒪᐃᒍᓐᓇᖅᐸᑦ ᐅᓪᓗᖏᓐᓄᑦ ᐊᒻᒪᓗ 

ᓇᒦᓂᖏᓐᓄᑦ 

 ᐊᐅᓚᑦᓯᓂᕐᒥᑦ ᖃᖓᑕᔫᒃᑯᑦ ᓂᐅᕕᐊᑦᓴᓂᑦ ᐃᑲᔪᖅᑐᖅᓯᐊᓂᕐᒧᑦ (ᐱᔭᕆᐊᑐᔪᒻᒪᕆᒃ ᐊᖏᔪᓂᑦ 

ᖃᑦᓯᐅᓂᖏᓐᓂᑦ). 

 ᐱᐅᔪᒻᒪᕆᓐᓂᑦ ᖃᐅᔨᖃᑦᑕᖅᑯᒍᑦ ᐃᖅᑲᓇᐃᔭᖃᑎᖃᑦᓯᐊᓂᕐᒥᑦ ᖃᖓᑕᔫᓂᑦ ᐊᐅᓚᒐᔪᓲᓂᑦ 

ᐅᐸᒐᔪᓲᖏᓐᓂᑦ ᐅᖅᓯᓂᕆᕙᑦᑕᖏᓐᓄᑦ ᐊᐅᓚᓂᖏᓐᓂᑦ ᖃᑦᓯᐅᓂᖏᓐᓂᑦ ᐱᒋᐊᓕᖏᓐᓂᑦ 

ᑕᑕᑎᖏᖔᖅᓱᒋᑦ ᐅᖅᓯᕐᓂᖏᑦ ᐊᑲᐅᒋᑐᐃᓐᓇᖅᑕᖏᓐᓄᑦ. ᖃᖓᑕᔫᑦ ᓯᕗᓪᓕᐅᑦᓱᑎᒃ 

ᐊᑦᑐᖅᑕᐅᒐᔪᓲᖑᒪᑕ ᐊᒻᒪᓗ ᐊᖏᖅᓯᒪᒐᔪᓲᑦ ᐅᖅᓯᖅᑕᐅᔾᔪᑎᒋᕙᑦᑕᖏᓐᓂᑦ ᐃᑲᔪᖅᑐᓂᕐᒥᑦ 

ᓂᐅᕕᐊᑦᓴᐅᕙᑦᑐᓂᑦ ᓄᓇᓖᑦ ᐱᑕᖃᕈᓃᓗᐊᖁᖏᑦᓱᒋᑦ. 
 

ᓱᐴᔫᖅᓯᐅᑏᑦ ᐱᑕᖃᑦᓯᐊᖏᓐᓂᖅ ᓂᕆᐅᒋᔭᐅᐸᑦ 

ᐱᔭᕆᐊᑑᑕᐅᓗᐊᓲᖅ ᐅᖅᓱᐊᓗᓐᓂᑦ ᓂᐅᕕᐊᑦᓴᖃᖅᑏᑦ ᐱᓕᕆᕝᕕᖏᑦ ᒥᑭᓂᖅᐹᓂᑦ ᓂᐅᕕᐊᑦᓴᐅᓲᓂᑦ. 

ᓱᐴᔫᖅᓯᐅᑦ ᑎᑭᓵᕆᔭᐅᓲᖅ ᐊᖅᑯᑎᖃᖅᓱᑕ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᓯᕋᑦᑎᑯᓐᓂᑦ ᓂᐅᕕᖅᐸᑦᑐᓄᑦ 

ᐱᓕᕆᕝᕖᑦ ᐊᕐᕌᒍ ᑎᑭᓚᐅᖅᑎᓐᓇᒍ ᓄᓇᓕᓐᓄᑦ ᐋᑕᐅᓂᕆᒐᔭᖅᑕᖓ. ᑕᐃᒪᐃᒻᒪᑦ ᒥᒃᓴᐅᓴᒃᓯᒪᔭᕗᑦ 

ᑕᑎᒋᔭᐅᒍᓐᓇᖏᖅᑐᖅ ᐊᑐᖅᑕᐅᓯᑕᐅᓂᖓᓄᑦ ᑕᖅᑮᑦ ᐅᖓᓯᑦᑐᑦ ᒥᒃᓴᐅᓴᒃᓂᐅᔪᑦ. ᐊᑑᑕᐅᒐᔪᓲᑦ 

ᓱᐴᔫᖅᓯᐅᑏᑦ ᓂᐅᕕᐊᑦᓴᐅᕙᓐᓂᖏᑦ ᐊᔾᔨᒌᓴᐃᓇᖏᑦᑐᖅ ᐊᑲᐅᖏᓕᐅᕈᑎᓂᑦ ᑲᑎᑎᑦᓯᕙᑦᑐᖅ. 

ᐋᖅᑭᒍᑕᐅᒐᔪᓲᑦ ᓱᐴᔫᖅᓯᐅᑏᑦ ᐱᑕᖃᓗᐊᖏᓐᓂᕐᒥᑦ ᑕᑎᖃᖅᓱᑎᒃ ᓂᐅᕕᕐᑎᑯᓐᓂᑦ ᐅᕝᕙᓘᓐᓃᑦ 

ᑯᐊᐸᒃᑯᓐᓂᑦ ᓈᓴᖅᑕᐅᓯᒪᓂᖏᓐᓂᑦ ᑎᑭᑕᐅᑲᓐᓂᖏᓐᓂᖏᓐᓂᑦ, ᐅᕝᕙᓘᓐᓃᑦ ᐋᖅᑭᑦᓯᓂᕐᒥᑦ 

ᖃᖓᑕᔫᒃᑰᖅᑎᑦᓯᓂᕐᒥᑦ ᓂᐅᕕᐊᑦᓴᐅᓲᓂᑦ ᐅᒥᐊᕐᔪᐊ ᑎᑭᖏᓐᓂᓕᒫᖓᓂᑦ.  

 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 018 - 3(3): ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᐃᓄᖃᓐᖏᑦᑐᑦ 

 

ᐊᐱᕆᔪᖅ: ᔫ ᐃᓄᒃ, ᒪᓕᒐᓕᐅᖅᑎ (ᑐᓄᓂᖅ) 

 

ᐊᐱᕆᕕᐅᔪᖅ: ᐊᖓᔪᖅᑳᖅ ᐲᑕ ᑕᑉᑑᓇ, ᒥᓂᔅᑕ ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐅᓪᓗᖓ: ᔫᓂ 4, 2012 

 

ᐊᐱᖅᑯᑏᑦ: 

 

1. ᐅᑯᐊᖑᔪᑦ ᐊᒡᒍᖅᓯᒪᑎᓪᓗᒋᑦ ᓄᓇᓕᓐᓂ ᐊᒻᒪᓗ ᐃᒡᓗᐃᑦ ᖃᓄᐃᑦᑑᓂᖏᑦ ᒪᓕᓪᓗᒋᑦ ᒐᕙᒪᒃᑯᑦ ᓄᓇᕗᒻᒥ 

ᐃᒡᓗᖁᑎᒋᔭᖏᑦ ᑎᒃᑯᐊᖅᑕᐅᓯᒪᔪᑦ ᐃᖅᑲᓇᐃᔭᖅᑎᓄᑦ. ᖃᔅᓯᑦ ᐃᓄᖃᓚᐅᓐᖕᒋᓚᑦ ᑕᖅᑭᓄᑦ ᐱᖓᓱᓄᑦ 

ᐅᖓᑖᓄᓪᓘᓐᓃᑦ ᑮᓇᐅᔭᖃᕐᕕᐅᑉ ᐊᕐᕌᒍᐊᑕ ᐃᓗᐊᓂ 2009-10 ᐊᒻᒪᓗ 2010-11, 2011-12? 

 

2. ᐊᐃᑉᐸᖓ ᐃᒡᓗᐃᑦ ᖃᓄᐃᑦᑑᓂᖏᑦ ᒪᓕᓪᓗᒋᑦ ᐊᒻᒪᓗ ᖃᓄᖅ ᐊᑭᖃᓚᐅᕐᓂᖏᑦ ᖃᓄᖅ ᐃᒡᓗᒃ ᐊᑕᐅᓯᖅ 

ᐊᑭᖃᕋᔪᑉᐸ ᐃᓄᖃᖏᒃᑲᓗᐊᖅᑎᓪᓗᒍ ᐊᑐᖅᑕᐅᖏᒃᑲᓗᐊᖅᑎᓪᓗᒍ ᑕᖅᑭᒧᑦ ᐊᑕᐅᓯᕐᒧᑦ? 

 

3. ᐱᖓᔪᖓ, ᐃᒡᓗ ᑎᒃᑯᐊᖅᑕᐅᓯᒪᔪᖅ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᕆᖁᔭᐅᓗᓂ ᐊᕐᕌᒍᓕᒫᒧᑦ ᐅᖓᑖᓄᓪᓘᓐᓃᑦ 

ᐃᓄᖃᖏᓴᐃᓐᓇᖅᐸᑦ ᑕᖅᑭᓄᑦ 12-ᓄᑦ ᐅᖓᑖᓄᓪᓘᓐᓃᑦ? ᑭᖑᓕᕇᓄᑦ ᐃᓄᖃᖏᓴᐃᓐᓇᖅᐸᑦ ᖃᓄᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒪᓕᒐᖃᖅᐸᑦ ᑖᒃᑯᐊ ᐊᓯᐊᒍᑦ ᐊᑐᖅᑕᐅᓚᐅᑲᒍᓐᓇᕐᒪᖔᑕ ᓲᕐᓘ ᐅᕝᕙᓘᓐᓃᒃ ᐃᓚᖃᕐᓗᓂ 

ᑭᒃᑯᑐᐃᓐᓇᕐᓄᑦ ᐃᒡᓗᖃᖏᓗᐊᖅᑐᒧᑦ ᐊᑐᖅᑕᐅᓚᐅᑲᒍᓐᓇᕐᓗᑎᒃ? 

 

ᑭᐅᔾᔪᑏᑦ: 

 
 


